
Namo tassa bhagavato arahato sammāsambuddhassa.

Anguttaranikāyo
Tikanipātapāļi
1. Paţhamapaņņāsakaŋ

1. Bālavaggo

1. Bhayasuttaŋ
1. Evaŋ (p. 1.099) me sutaŋ– ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante ‘ ti te bhikkhū bhagavato paccassosuŋ. Bhagavā etadavoca–

‘Yāni kānici, bhikkhave, bhayāni uppajjanti sabbāni tāni bālato uppajjanti, no paņđitato. Ye keci upaddavā uppajjanti sabbe te bālato uppajjanti, no paņđitato. Ye keci upasaggā uppajjanti sabbe te bālato uppajjanti, no paņđitato. Seyyathāpi, bhikkhave, naļāgārā vā tiņāgārā vā aggi mutto kūţāgārānipi đahati ullittāvalittāni nivātāni phusitaggaļāni pihitavātapānāni; evamevaŋ kho, bhikkhave, yāni kānici bhayāni uppajjanti sabbāni tāni bālato uppajjanti, no paņđitato. Ye keci upaddavā uppajjanti sabbe te bālato uppajjanti, no paņđitato. Ye keci upasaggā uppajjanti sabbe te bālato uppajjanti, no paņđitato.

‘Iti (p. 1.100) kho, bhikkhave, sappaţibhayo bālo, appaţibhayo paņđito. Sa-upaddavo bālo, anupaddavo paņđito. Sa-upasaggo bālo, anupasaggo paņđito. Natthi, bhikkhave, paņđitato bhayaŋ, natthi paņđitato upaddavo, natthi paņđitato upasaggo.

‘Tasmātiha, bhikkhave, evaŋ sikkhitabbaŋ– “yehi tīhi dhammehi samannāgato bālo veditabbo te tayo dhamme abhinivajjetvā, yehi tīhi dhammehi samannāgato paņđito veditabbo te tayo dhamme samādāya vattissāmā” ti. Evañhi vo, bhikkhave, sikkhitabban’ ti. Paţhamaŋ.

2. Lakkhaņasuttaŋ
2. ‘Kammalakkhaņo bhikkhave, bālo, kammalakkhaņo paņđito, apadānasobhanī paññāti . Tīhi, bhikkhave, dhammehi samannāgato bālo veditabbo. Katamehi tīhi? Kāyaduccaritena, vacīduccaritena, manoduccaritena. Imehi kho, bhikkhave, tīhi dhammehi samannāgato bālo veditabbo.

‘Tīhi, bhikkhave, dhammehi samannāgato paņđito veditabbo. Katamehi tīhi? Kāyasucaritena, vacīsucaritena, manosucaritena. Imehi kho, bhikkhave, tīhi dhammehi samannāgato paņđito veditabbo.

‘Tasmātiha, bhikkhave, evaŋ sikkhitabbaŋ– “yehi tīhi dhammehi samannāgato bālo veditabbo te tayo dhamme abhinivajjetvā, yehi tīhi dhammehi samannāgato paņđito veditabbo te tayo dhamme samādāya vattissāmā” ti. Evañhi vo, bhikkhave, sikkhitabban’ ti. Dutiyaŋ.

3. Cintīsuttaŋ
3. ‘Tīņimāni, bhikkhave, bālassa bālalakkhaņāni bālanimittāni bālāpadānāni Katamāni tīņi? Idha, bhikkhave, bālo duccintitacintī ca hoti dubbhāsitabhāsī ca dukkaţakammakārī ca. No cedaŋ, bhikkhave, bālo duccintitacintī ca abhavissa dubbhāsitabhāsī ca dukkaţakammakārī ca, kena naŋ paņđitā jāneyyuŋ – “bālo ayaŋ bhavaŋ asappuriso” ti? Yasmā (p. 1.101) ca kho, bhikkhave, bālo duccintitacintī ca hoti dubbhāsitabhāsī ca dukkaţakammakārī ca tasmā naŋ paņđitā jānanti– “bālo ayaŋ bhavaŋ asappuriso” ti. Imāni kho, bhikkhave, tīņi bālassa bālalakkhaņāni bālanimittāni bālāpadānāni.

‘Tīņimāni, bhikkhave, paņđitassa paņđitalakkhaņāni paņđitanimittāni paņđitāpadānāni. Katamāni tīņi? Idha, bhikkhave, paņđito sucintitacintī ca hoti subhāsitabhāsī ca sukatakammakārī ca. No cedaŋ, bhikkhave, paņđito sucintitacintī ca abhavissa subhāsitabhāsī ca sukatakammakārī ca, kena naŋ paņđitā jāneyyuŋ– “paņđito ayaŋ bhavaŋ sappuriso” ti? Yasmā ca kho, bhikkhave, paņđito sucintitacintī ca hoti subhāsitabhāsī ca sukatakammakārī ca tasmā naŋ paņđitā jānanti– “paņđito ayaŋ bhavaŋ sappuriso” ti. Imāni kho, bhikkhave, tīņi paņđitassa paņđitalakkhaņāni paņđitanimittāni paņđitāpadānāni. Tasmātiha…. Tatiyaŋ.

4. Accayasuttaŋ
4. ‘Tīhi bhikkhave, dhammehi samannāgato bālo veditabbo. Katamehi tīhi? Accayaŋ accayato na passati, accayaŋ accayato disvā yathādhammaŋ nappaţikaroti, parassa kho pana accayaŋ desentassa yathādhammaŋ nappaţiggaņhāti. Imehi kho, bhikkhave, tīhi dhammehi samannāgato bālo veditabbo.

‘Tīhi, bhikkhave, dhammehi samannāgato paņđito veditabbo. Katamehi tīhi? Accayaŋ accayato passati, accayaŋ accayato disvā yathādhammaŋ paţikaroti, parassa kho pana accayaŋ desentassa yathādhammaŋ paţiggaņhāti. Imehi kho, bhikkhave, tīhi dhammehi samannāgato paņđito veditabbo. Tasmātiha…. Catutthaŋ.

5. Ayonisosuttaŋ
5. ‘Tīhi, bhikkhave, dhammehi samannāgato bālo veditabbo. Katamehi tīhi? Ayoniso pañhaŋ kattā hoti, ayoniso pañhaŋ vissajjetā hoti, parassa kho pana yoniso pañhaŋ vissajjitaŋ parimaņđalehi (p. 1.102) padabyañjanehi siliţţhehi upagatehi nābbhanumoditā hoti. Imehi kho, bhikkhave, tīhi dhammehi samannāgato bālo veditabbo.

‘Tīhi, bhikkhave, dhammehi samannāgato paņđito veditabbo. Katamehi tīhi? Yoniso pañhaŋ kattā hoti, yoniso pañhaŋ vissajjetā hoti, parassa kho pana yoniso pañhaŋ vissajjitaŋ parimaņđalehi padabyañjanehi siliţţhehi upagatehi abbhanumoditā hoti. Imehi kho, bhikkhave, tīhi dhammehi samannāgato paņđito veditabbo. Tasmātiha…. Pañcamaŋ.

6. Akusalasuttaŋ
6. ‘Tīhi, bhikkhave, dhammehi samannāgato bālo veditabbo. Katamehi tīhi? Akusalena kāyakammena, akusalena vacīkammena, akusalena manokammena. Imehi kho, bhikkhave, tīhi dhammehi samannāgato bālo veditabbo.

‘Tīhi, bhikkhave, dhammehi samannāgato paņđito veditabbo. Katamehi tīhi? Kusalena kāyakammena kusalena vacīkammena, kusalena manokammena. Imehi kho, bhikkhave, tīhi dhammehi samannāgato paņđito veditabbo. Tasmātiha…. Chaţţhaŋ.

7. Sāvajjasuttaŋ
7. ‘Tīhi, bhikkhave, dhammehi samannāgato bālo veditabbo. Katamehi tīhi? Sāvajjena kāyakammena, sāvajjena vacīkammena, sāvajjena manokammena …pe… anavajjena kāyakammena, anavajjena vacīkammena, anavajjena manokammena …pe…. Sattamaŋ.

8. Sabyābajjhasuttaŋ
8. ‘Tīhi, bhikkhave, dhammehi samannāgato bālo veditabbo. Katamehi tīhi? Sabyābajjhena kāyakammena, sabyābajjhena vacīkammena, sabyābajjhena manokammena …pe… abyābajjhena kāyakammena, abyābajjhena vacīkammena (p. 1.103) abyābajjhena manokammena. Imehi, kho, bhikkhave, tīhi dhammehi samannāgato paņđito veditabbo.

‘Tasmātiha, bhikkhave, evaŋ sikkhitabbaŋ– “yehi tīhi dhammehi samannāgato bālo veditabbo te tayo dhamme abhinivajjetvā, yehi tīhi dhammehi samannāgato paņđito veditabbo te tayo dhamme samādāya vattissāmā” ti. Evañhi vo, bhikkhave, sikkhitabban’ ti. Aţţhamaŋ.

9. Khatasuttaŋ
9. ‘Tīhi bhikkhave, dhammehi samannāgato bālo abyatto asappuriso khataŋ upahataŋ attānaŋ pariharati, sāvajjo ca hoti sānuvajjo ca viññūnaŋ, bahuñca apuññaŋ pasavati. Katamehi tīhi? Kāyaduccaritena, vacīduccaritena, manoduccaritena. Imehi kho, bhikkhave, tīhi dhammehi samannāgato bālo abyatto asappuriso khataŋ upahataŋ attānaŋ pariharati, sāvajjo ca hoti sānuvajjo ca viññūnaŋ, bahuñca apuññaŋ pasavati.

‘Tīhi bhikkhave, dhammehi samannāgato paņđito viyatto sappuriso akkhataŋ anupahataŋ attānaŋ pariharati, anavajjo ca hoti ananuvajjo ca viññūnaŋ, bahuñca puññaŋ pasavati. Katamehi tīhi? Kāyasucaritena, vacīsucaritena, manosucaritena. Imehi kho, bhikkhave, tīhi dhammehi samannāgato paņđito viyatto sappuriso akkhataŋ anupahataŋ attānaŋ pariharati, anavajjo ca hoti ananuvajjo ca viññūnaŋ, bahuñca puññaŋ pasavatī’ ti. Navamaŋ.

10. Malasuttaŋ
10. ‘Tīhi, bhikkhave, dhammehi samannāgato tayo male appahāya yathābhataŋ nikkhitto evaŋ niraye. Katamehi tīhi? Dussīlo ca hoti, dussīlyamalañcassa appahīnaŋ hoti; issukī ca hoti, issāmalañcassa appahīnaŋ hoti; maccharī ca hoti, maccheramalañcassa appahīnaŋ hoti. Imehi kho, bhikkhave, tīhi dhammehi samannāgato ime tayo male appahāya yathābhataŋ nikkhitto evaŋ niraye.

‘Tīhi (p. 1.104) bhikkhave, dhammehi samannāgato tayo male pahāya yathābhataŋ nikkhitto evaŋ sagge. Katamehi tīhi? Sīlavā ca hoti, dussīlyamalañcassa pahīnaŋ hoti; anissukī ca hoti, issāmalañcassa pahīnaŋ hoti; amaccharī ca hoti, maccheramalañcassa pahīnaŋ hoti. Imehi kho, bhikkhave, tīhi dhammehi samannāgato ime tayo male pahāya yathābhataŋ nikkhitto evaŋ sagge’ ti. Dasamaŋ.

Bālavaggo paţhamo.

Tassuddānaŋ–

Bhayaŋ lakkhaņacintī ca, accayañca ayoniso;

Akusalañca sāvajjaŋ, sabyābajjhakhataŋ malanti.

2. Rathakāravaggo

1. Ñātasuttaŋ
11. ‘Tīhi bhikkhave, dhammehi samannāgato ñāto bhikkhu bahujana-ahitāya paţipanno hoti bahujanadukkhāya, bahuno janassa anatthāya ahitāya dukkhāya devamanussānaŋ. Katamehi tīhi? Ananulomike kāyakamme samādapeti, ananulomike vacīkamme samādapeti, ananulomikesu dhammesu samādapeti. Imehi kho, bhikkhave, tīhi dhammehi samannāgato ñāto bhikkhu bahujana-ahitāya paţipanno hoti bahujanadukkhāya, bahuno janassa anatthāya ahitāya dukkhāya devamanussānaŋ.

‘Tīhi, bhikkhave, dhammehi samannāgato ñāto bhikkhu bahujanahitāya paţipanno hoti bahujanasukhāya, bahuno janassa atthāya hitāya sukhāya devamanussānaŋ. Katamehi tīhi? Anulomike kāyakamme samādapeti, anulomike vacīkamme samādapeti, anulomikesu dhammesu samādapeti. Imehi kho, bhikkhave, tīhi dhammehi samannāgato ñāto bhikkhu bahujanahitāya paţipanno hoti bahujanasukhāya, bahuno janassa atthāya hitāya sukhāya devamanussānan’ ti. Paţhamaŋ.

2. Sāraņīyasuttaŋ
12. ‘Tīņimāni (p. 1.105) bhikkhave, rañño khattiyassa muddhāvasittassa yāvajīvaŋ sāraņīyāni bhavanti. Katamāni tīņi? Yasmiŋ, bhikkhave, padese rājā khattiyo muddhāvasitto jāto hoti. Idaŋ, bhikkhave, paţhamaŋ rañño khattiyassa muddhāvasittassa yāvajīvaŋ sāraņīyaŋ hoti.

‘Puna caparaŋ, bhikkhave, yasmiŋ padese rājā khattiyo muddhāvasitto hoti. Idaŋ, bhikkhave, dutiyaŋ rañño khattiyassa muddhāvasittassa yāvajīvaŋ sāraņīyaŋ hoti.

‘Puna caparaŋ, bhikkhave, yasmiŋ padese rājā khattiyo muddhāvasitto sangāmaŋ abhivijinitvā vijitasangāmo tameva sangāmasīsaŋ ajjhāvasati. Idaŋ, bhikkhave, tatiyaŋ rañño khattiyassa muddhāvasittassa yāvajīvaŋ sāraņīyaŋ hoti. Imāni kho, bhikkhave, tīņi rañño khattiyassa muddhāvasittassa yāvajīvaŋ sāraņīyāni bhavanti.

‘Evamevaŋ kho, bhikkhave, tīņimāni bhikkhussa yāvajīvaŋ sāraņīyāni bhavanti. Katamāni tīņi? Yasmiŋ, bhikkhave, padese bhikkhu kesamassuŋ ohāretvā kāsāyāni vatthāni acchādetvā agārasmā anagāriyaŋ pabbajito hoti. Idaŋ, bhikkhave, paţhamaŋ bhikkhussa yāvajīvaŋ sāraņīyaŋ hoti.

‘Puna caparaŋ, bhikkhave, yasmiŋ padese bhikkhu “idaŋ dukkhan” ti yathābhūtaŋ pajānāti, “ayaŋ dukkhasamudayo” ti yathābhūtaŋ pajānāti, “ayaŋ dukkhanirodho” ti yathābhūtaŋ pajānāti, “ayaŋ dukkhanirodhagāminī paţipadā” ti yathābhūtaŋ pajānāti. Idaŋ, bhikkhave, dutiyaŋ bhikkhussa yāvajīvaŋ sāraņīyaŋ hoti.

‘Puna caparaŋ, bhikkhave, yasmiŋ padese bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Idaŋ, bhikkhave, tatiyaŋ bhikkhussa yāvajīvaŋ sāraņīyaŋ hoti. Imāni kho, bhikkhave, tīņi bhikkhussa yāvajīvaŋ sāraņīyāni bhavantī’ ti. Dutiyaŋ.

3. Āsaŋsasuttaŋ
13. ‘Tayome (p. 1.106) bhikkhave, puggalā santo saŋvijjamānā lokasmiŋ. Katame tayo? Nirāso, āsaŋso, vigatāso. Katamo ca, bhikkhave puggalo nirāso? Idha, bhikkhave, ekacco puggalo nīce kule paccājāto hoti, caņđālakule vā venakule vā nesādakule vā rathakārakule vā pukkusakule vā dalidde appannapānabhojane kasiravuttike, yattha kasirena ghāsacchādo labbhati. So ca hoti dubbaņņo duddasiko okoţimako bavhābādho kāņo vā kuņī vā khañjo vā pakkhahato vā, na lābhī annassa pānassa vatthassa yānassa mālāgandhavilepanassa seyyāvasathapadīpeyyassa. So suņāti– “itthannāmo kira khattiyo khattiyehi khattiyābhisekena abhisitto” ti. Tassa na evaŋ hoti– “kudāssu nāma mampi khattiyā khattiyābhisekena abhisiñcissantī” ti! Ayaŋ vuccati, bhikkhave, puggalo nirāso.

‘Katamo ca, bhikkhave, puggalo āsaŋso? Idha bhikkhave, rañño khattiyassa muddhāvasittassa jeţţho putto hoti ābhiseko anabhisitto acalappatto . So suņāti– “itthannāmo kira khattiyo khattiyehi khattiyābhisekena abhisitto” ti. Tassa evaŋ hoti– “kudāssu nāma mampi khattiyā khattiyābhisekena abhisiñcissantī” ti! Ayaŋ vuccati, bhikkhave, puggalo āsaŋso.

‘Katamo ca, bhikkhave, puggalo vigatāso? Idha, bhikkhave, rājā hoti khattiyo muddhāvasitto. So suņāti– “itthannāmo kira khattiyo khattiyehi khattiyābhisekena abhisitto” ti. Tassa na evaŋ hoti– “kudāssu nāma mampi khattiyā khattiyābhisekena abhisiñcissantī” ti! Taŋ kissa hetu? Yā hissa, bhikkhave, pubbe anabhisittassa abhisekāsā sā paţippassaddhā. Ayaŋ vuccati, bhikkhave, puggalo vigatāso. Ime kho, bhikkhave, tayo puggalā santo saŋvijjamānā lokasmiŋ.

‘Evamevaŋ (p. 1.107) kho, bhikkhave, tayo puggalā santo saŋvijjamānā bhikkhūsu. Katame tayo? Nirāso, āsaŋso, vigatāso. Katamo ca, bhikkhave, puggalo nirāso? Idha, bhikkhave, ekacco puggalo dussīlo hoti pāpadhammo asuci sankassarasamācāro paţicchannakammanto assamaņo samaņapaţiñño abrahmacārī brahmacāripaţiñño antopūti avassuto kasambujāto. So suņāti– “itthannāmo kira bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharatī” ti. Tassa na evaŋ hoti– “kudāssu nāma ahampi āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharissāmī” ti! Ayaŋ vuccati, bhikkhave, puggalo nirāso.

‘Katamo ca, bhikkhave, puggalo āsaŋso? Idha, bhikkhave, bhikkhu sīlavā hoti kalyāņadhammo. So suņāti āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharatī” ti. Tassa evaŋ hoti– “kudāssu nāma ahampi āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharissāmī” ti! Ayaŋ vuccati, bhikkhave, puggalo āsaŋso.

‘Katamo ca, bhikkhave, puggalo vigatāso? Idha, bhikkhave, bhikkhu arahaŋ hoti khīņāsavo. So suņāti– “itthannāmo kira bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharatī” ti. Tassa na evaŋ hoti– “kudāssu nāma ahampi āsavānaŋ khayā …pe… sacchikatvā upasampajja viharissāmī” ti! Taŋ kissa hetu? Yā hissa, bhikkhave, pubbe avimuttassa vimuttāsā sā paţippassaddhā. Ayaŋ vuccati, bhikkhave, puggalo vigatāso. Ime kho, bhikkhave, tayo puggalā santo saŋvijjamānā bhikkhūsū’ ti. Tatiyaŋ.

4. Cakkavattisuttaŋ
14. ‘Yopi so, bhikkhave, rājā cakkavattī dhammiko dhammarājā sopi na arājakaŋ cakkaŋ vattetī’ ti. Evaŋ vutte aññataro bhikkhu bhagavantaŋ etadavoca (p. 1.108) ‘ko pana, bhante, rañño cakkavattissa dhammikassa dhammarañño rājā’ ti? ‘Dhammo, bhikkhū’ ti bhagavā avoca– ‘idha, bhikkhu, rājā cakkavattī dhammiko dhammarājā dhammaŋyeva nissāya dhammaŋ sakkaronto dhammaŋ garuŋ karonto dhammaŋ apacāyamāno dhammaddhajo dhammaketu dhammādhipateyyo dhammikaŋ rakkhāvaraņaguttiŋ saŋvidahati antojanasmiŋ’.

‘Puna caparaŋ, bhikkhu, rājā cakkavattī dhammiko dhammarājā dhammaŋyeva nissāya dhammaŋ sakkaronto dhammaŋ garuŋ karonto dhammaŋ apacāyamāno dhammaddhajo dhammaketu dhammādhipateyyo dhammikaŋ rakkhāvaraņaguttiŋ saŋvidahati khattiyesu, anuyantesu, balakāyasmiŋ, brāhmaņagahapatikesu negamajānapadesu, samaņabrāhmaņesu, migapakkhīsu. Sa kho so bhikkhu rājā cakkavattī dhammiko dhammarājā dhammaŋyeva nissāya dhammaŋ sakkaronto dhammaŋ garuŋ karonto dhammaŋ apacāyamāno dhammaddhajo dhammaketu dhammādhipateyyo dhammikaŋ rakkhāvaraņaguttiŋ saŋvidahitvā antojanasmiŋ, dhammikaŋ rakkhāvaraņaguttiŋ saŋvidahitvā khattiyesu, anuyantesu, balakāyasmiŋ, brāhmaņagahapatikesu, negamajānapadesu, samaņabrāhmaņesu, migapakkhīsu, dhammeneva cakkaŋ vatteti. Taŋ hoti cakkaŋ appaţivattiyaŋ kenaci manussabhūtena paccatthikena pāņinā.

‘Evamevaŋ kho, bhikkhu, tathāgato arahaŋ sammāsambuddho dhammiko dhammarājā dhammaŋyeva nissāya dhammaŋ sakkaronto dhammaŋ garuŋ karonto dhammaŋ apacāyamāno dhammaddhajo dhammaketu dhammādhipateyyo dhammikaŋ rakkhāvaraņaguttiŋ saŋvidahati kāyakammasmiŋ– “evarūpaŋ kāyakammaŋ sevitabbaŋ, evarūpaŋ kāyakammaŋ na sevitabban”’ ti.

‘Puna caparaŋ, bhikkhu, tathāgato arahaŋ sammāsambuddho dhammiko dhammarājā dhammaŋyeva nissāya dhammaŋ sakkaronto dhammaŋ garuŋ karonto dhammaŋ apacāyamāno dhammaddhajo dhammaketu dhammādhipateyyo dhammikaŋ rakkhāvaraņaguttiŋ saŋvidahati vacīkammasmiŋ– “evarūpaŋ vacīkammaŋ sevitabbaŋ, evarūpaŋ vacīkammaŋ na sevitabban” ti …pe… manokammasmiŋ – “evarūpaŋ manokammaŋ sevitabbaŋ, evarūpaŋ manokammaŋ na sevitabban”’ ti.

‘Sa (p. 1.109) kho so, bhikkhu, tathāgato arahaŋ sammāsambuddho dhammiko dhammarājā dhammaŋyeva nissāya dhammaŋ sakkaronto dhammaŋ garuŋ karonto dhammaŋ apacāyamāno dhammaddhajo dhammaketu dhammādhipateyyo dhammikaŋ rakkhāvaraņaguttiŋ saŋvidahitvā kāyakammasmiŋ, dhammikaŋ rakkhāvaraņaguttiŋ saŋvidahitvā vacīkammasmiŋ, dhammikaŋ rakkhāvaraņaguttiŋ saŋvidahitvā manokammasmiŋ, dhammeneva anuttaraŋ dhammacakkaŋ pavatteti. Taŋ hoti cakkaŋ appaţivattiyaŋ samaņena vā brāhmaņena vā devena vā mārena vā brahmunā vā kenaci vā lokasmin’ ti. Catutthaŋ.

5. Sacetanasuttaŋ
15. Ekaŋ samayaŋ bhagavā bārāņasiyaŋ viharati isipatane migadāye. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Bhūtapubbaŋ, bhikkhave, rājā ahosi sacetano nāma. Atha kho, bhikkhave, rājā sacetano rathakāraŋ āmantesi– “ito me, samma rathakāra, channaŋ māsānaŋ accayena sangāmo bhavissati. Sakkhissasi me, samma rathakāra, navaŋ cakkayugaŋ kātun” ti? “Sakkomi devā” ti kho, bhikkhave, rathakāro rañño sacetanassa paccassosi. Atha kho, bhikkhave, rathakāro chahi māsehi chārattūnehi ekaŋ cakkaŋ niţţhāpesi. Atha kho, bhikkhave, rājā sacetano rathakāraŋ āmantesi – “ito me, samma rathakāra, channaŋ divasānaŋ accayena sangāmo bhavissati, niţţhitaŋ navaŋ cakkayugan” ti? “Imehi kho, deva, chahi māsehi chārattūnehi ekaŋ cakkaŋ niţţhitan” ti. “Sakkhissasi pana me, samma rathakāra, imehi chahi divasehi dutiyaŋ cakkaŋ niţţhāpetun” ti? “Sakkomi devā” ti kho, bhikkhave, rathakāro chahi divasehi dutiyaŋ cakkaŋ niţţhāpetvā navaŋ cakkayugaŋ ādāya yena rājā sacetano tenupasankami; upasankamitvā rājānaŋ sacetanaŋ etadavoca– “idaŋ te, deva, navaŋ cakkayugaŋ niţţhitan” ti. “Yañca te idaŋ, samma rathakāra, cakkaŋ chahi māsehi niţţhitaŋ chārattūnehi yañca te idaŋ cakkaŋ chahi divasehi niţţhitaŋ, imesaŋ kiŋ nānākaraņaŋ? Nesāhaŋ kiñci nānākaraņaŋ passāmī” ti. “Atthesaŋ, deva, nānākaraņaŋ. Passatu devo nānākaraņan”’ ti.

‘Atha (p. 1.110) kho, bhikkhave, rathakāro yaŋ taŋ cakkaŋ chahi divasehi niţţhitaŋ taŋ pavattesi. Taŋ pavattitaŋ samānaŋ yāvatikā abhisankhārassa gati tāvatikaŋ gantvā cingulāyitvā bhūmiyaŋ papati. Yaŋ pana taŋ cakkaŋ chahi māsehi niţţhitaŋ chārattūnehi taŋ pavattesi. Taŋ pavattitaŋ samānaŋ yāvatikā abhisankhārassa gati tāvatikaŋ gantvā akkhāhataŋ maññe aţţhāsi.

‘“Ko nu kho, samma rathakāra, hetu ko paccayo yamidaŋ cakkaŋ chahi divasehi niţţhitaŋ taŋ pavattitaŋ samānaŋ yāvatikā abhisankhārassa gati tāvatikaŋ gantvā cingulāyitvā bhūmiyaŋ papati? Ko pana, samma rathakāra, hetu ko paccayo yamidaŋ cakkaŋ chahi māsehi niţţhitaŋ chārattūnehi taŋ pavattitaŋ samānaŋ yāvatikā abhisankhārassa gati tāvatikaŋ gantvā akkhāhataŋ maññe aţţhāsī” ti? “Yamidaŋ, deva, cakkaŋ chahi divasehi niţţhitaŋ tassa nemipi savankā sadosā sakasāvā, arāpi savankā sadosā sakasāvā, nābhipi savankā sadosā sakasāvā. Taŋ nemiyāpi savankattā sadosattā sakasāvattā, arānampi savankattā sadosattā sakasāvattā, nābhiyāpi savankattā sadosattā sakasāvattā pavattitaŋ samānaŋ yāvatikā abhisankhārassa gati tāvatikaŋ gantvā cingulāyitvā bhūmiyaŋ papati. Yaŋ pana taŋ, deva, cakkaŋ chahi māsehi niţţhitaŋ chārattūnehi tassa nemipi avankā adosā akasāvā, arāpi avankā adosā akasāvā, nābhipi avankā adosā akasāvā. Taŋ nemiyāpi avankattā adosattā akasāvattā, arānampi avankattā adosattā akasāvattā, nābhiyāpi avankattā adosattā akasāvattā pavattitaŋ samānaŋ yāvatikā abhisankhārassa gati tāvatikaŋ gantvā akkhāhataŋ maññe aţţhāsī”’ ti.

‘Siyā kho pana, bhikkhave, tumhākaŋ evamassa– “añño nūna tena samayena so rathakāro ahosī” ti! Na kho panetaŋ, bhikkhave, evaŋ daţţhabbaŋ. Ahaŋ tena samayena so rathakāro ahosiŋ. Tadāhaŋ, bhikkhave, kusalo dāruvankānaŋ dārudosānaŋ dārukasāvānaŋ. Etarahi kho panāhaŋ, bhikkhave, arahaŋ sammāsambuddho kusalo kāyavankānaŋ kāyadosānaŋ (p. 1.111) kāyakasāvānaŋ, kusalo vacīvankānaŋ vacīdosānaŋ vacīkasāvānaŋ, kusalo manovankānaŋ manodosānaŋ manokasāvānaŋ. Yassa kassaci, bhikkhave, bhikkhussa vā bhikkhuniyā vā kāyavanko appahīno kāyadoso kāyakasāvo, vacīvanko appahīno vacīdoso vacīkasāvo, manovanko appahīno manodoso manokasāvo, evaŋ papatitā te, bhikkhave, imasmā dhammavinayā, seyyathāpi taŋ cakkaŋ chahi divasehi niţţhitaŋ.

‘Yassa kassaci, bhikkhave, bhikkhussa vā bhikkhuniyā vā kāyavanko pahīno kāyadoso kāyakasāvo, vacīvanko pahīno vacīdoso vacīkasāvo, manovanko pahīno manodoso manokasāvo evaŋ patiţţhitā te, bhikkhave, imasmiŋ dhammavinaye, seyyathāpi taŋ cakkaŋ chahi māsehi niţţhitaŋ chārattūnehi.

‘Tasmātiha bhikkhave, evaŋ sikkhitabbaŋ– “kāyavankaŋ pajahissāma kāyadosaŋ kāyakasāvaŋ, vacīvankaŋ pajahissāma vacīdosaŋ vacīkasāvaŋ, manovankaŋ pajahissāma manodosaŋ manokasāvan” ti. Evañhi vo, bhikkhave, sikkhitabban’ ti. Pañcamaŋ.

6. Apaņņakasuttaŋ
16. ‘Tīhi, bhikkhave, dhammehi samannāgato bhikkhu apaņņakapaţipadaŋ paţipanno hoti, yoni cassa āraddhā hoti āsavānaŋ khayāya. Katamehi tīhi? Idha, bhikkhave, bhikkhu indriyesu guttadvāro hoti, bhojane mattaññū hoti, jāgariyaŋ anuyutto hoti.

‘Kathañca, bhikkhave, bhikkhu indriyesu guttadvāro hoti? Idha, bhikkhave, bhikkhu cakkhunā rūpaŋ disvā na nimittaggāhī hoti nānubyañjanaggāhī. Yatvādhikaraņamenaŋ cakkhundriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ tassa saŋvarāya paţipajjati, rakkhati cakkhundriyaŋ, cakkhundriye saŋvaraŋ āpajjati. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya na nimittaggāhī hoti nānubyañjanaggāhī. Yatvādhikaraņamenaŋ (p. 1.112) manindriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ tassa saŋvarāya paţipajjati, rakkhati manindriyaŋ, manindriye saŋvaraŋ āpajjati. Evaŋ kho, bhikkhave, bhikkhu indriyesu guttadvāro hoti.

‘Kathañca bhikkhave, bhikkhu bhojane mattaññū hoti? Idha, bhikkhave, bhikkhu paţisankhā yoniso āhāraŋ āhāreti– “neva davāya na madāya na maņđanāya na vibhūsanāya, yāvadeva imassa kāyassa ţhitiyā yāpanāya vihiŋsūparatiyā brahmacariyānuggahāya, iti purāņañca vedanaŋ paţihankhāmi, navañca vedanaŋ na uppādessāmi, yātrā ca me bhavissati anavajjatā ca phāsuvihāro cā” ti. Evaŋ kho, bhikkhave, bhikkhu bhojane mattaññū hoti.

‘Kathañca, bhikkhave, bhikkhu jāgariyaŋ anuyutto hoti? Idha, bhikkhave, bhikkhu divasaŋ cankamena nisajjāya āvaraņīyehi dhammehi cittaŋ parisodheti, rattiyā paţhamaŋ yāmaŋ cankamena nisajjāya āvaraņīyehi dhammehi cittaŋ parisodheti, rattiyā majjhimaŋ yāmaŋ dakkhiņena passena sīhaseyyaŋ kappeti pāde pādaŋ accādhāya sato sampajāno uţţhānasaññaŋ manasi karitvā, rattiyā pacchimaŋ yāmaŋ paccuţţhāya cankamena nisajjāya āvaraņīyehi dhammehi cittaŋ parisodheti. Evaŋ kho, bhikkhave, bhikkhu jāgariyaŋ anuyutto hoti. Imehi kho, bhikkhave, tīhi dhammehi samannāgato bhikkhu apaņņakapaţipadaŋ paţipanno hoti, yoni cassa āraddhā hoti āsavānaŋ khayāyā’ ti. Chaţţhaŋ.

7. Attabyābādhasuttaŋ
17. ‘Tayome, bhikkhave, dhammā attabyābādhāyapi saŋvattanti, parabyābādhāyapi saŋvattanti, ubhayabyābādhāyapi saŋvattanti. Katame tayo? Kāyaduccaritaŋ, vacīduccaritaŋ, manoduccaritaŋ. Ime kho, bhikkhave, tayo dhammā attabyābādhāyapi saŋvattanti, parabyābādhāyapi saŋvattanti, ubhayabyābādhāyapi saŋvattanti.

‘Tayome, bhikkhave, dhammā nevattabyābādhāyapi saŋvattanti, na parabyābādhāyapi saŋvattanti, na ubhayabyābādhāyapi saŋvattanti. Katame tayo? Kāyasucaritaŋ, vacīsucaritaŋ, manosucaritaŋ. Ime kho, bhikkhave, tayo (p. 1.113) dhammā nevattabyābādhāyapi saŋvattanti, na parabyābādhāyapi saŋvattanti, na ubhayabyābādhāyapi saŋvattantī’ ti. Sattamaŋ.

8. Devalokasuttaŋ
18. ‘Sace vo, bhikkhave, aññatitthiyā paribbājakā evaŋ puccheyyuŋ– “devalokūpapattiyā, āvuso, samaņe gotame brahmacariyaŋ vussathā” ti? Nanu tumhe, bhikkhave, evaŋ puţţhā aţţīyeyyātha harāyeyyātha jiguccheyyāthā’ ti? ‘Evaŋ, bhante’. ‘Iti kira tumhe, bhikkhave, dibbena āyunā aţţīyatha harāyatha jigucchatha, dibbena vaņņena dibbena sukhena dibbena yasena dibbenādhipateyyena aţţīyatha harāyatha jigucchatha; pageva kho pana, bhikkhave, tumhehi kāyaduccaritena aţţīyitabbaŋ harāyitabbaŋ jigucchitabbaŋ, vacīduccaritena… manoduccaritena aţţīyitabbaŋ harāyitabbaŋ jigucchitabban’ ti. Aţţhamaŋ.

9. Paţhamapāpaņikasuttaŋ
19. ‘Tīhi bhikkhave, angehi samannāgato pāpaņiko abhabbo anadhigataŋ vā bhogaŋ adhigantuŋ, adhigataŋ vā bhogaŋ phātiŋ kātuŋ. Katamehi tīhi? Idha, bhikkhave, pāpaņiko pubbaņhasamayaŋ na sakkaccaŋ kammantaŋ adhiţţhāti, majjhanhikasamayaŋ na sakkaccaŋ kammantaŋ adhiţţhāti, sāyanhasamayaŋ na sakkaccaŋ kammantaŋ adhiţţhāti. Imehi kho, bhikkhave, tīhi angehi samannāgato pāpaņiko abhabbo anadhigataŋ vā bhogaŋ adhigantuŋ, adhigataŋ vā bhogaŋ phātiŋ kātuŋ .

‘Evamevaŋ kho, bhikkhave, tīhi dhammehi samannāgato bhikkhu abhabbo anadhigataŋ vā kusalaŋ dhammaŋ adhigantuŋ, adhigataŋ vā kusalaŋ dhammaŋ phātiŋ kātuŋ. Katamehi tīhi? Idha, bhikkhave, bhikkhu pubbaņhasamayaŋ na sakkaccaŋ samādhinimittaŋ adhiţţhāti, majjhanhikasamayaŋ na sakkaccaŋ samādhinimittaŋ adhiţţhāti, sāyanhasamayaŋ na sakkaccaŋ samādhinimittaŋ adhiţţhāti. Imehi kho, bhikkhave, tīhi dhammehi samannāgato bhikkhu abhabbo anadhigataŋ vā kusalaŋ dhammaŋ adhigantuŋ, adhigataŋ vā kusalaŋ dhammaŋ phātiŋ kātuŋ.

‘Tīhi (p. 1.114) bhikkhave, angehi samannāgato pāpaņiko bhabbo anadhigataŋ vā bhogaŋ adhigantuŋ, adhigataŋ vā bhogaŋ phātiŋ kātuŋ. Katamehi tīhi? Idha bhikkhave, pāpaņiko pubbaņhasamayaŋ sakkaccaŋ kammantaŋ adhiţţhāti, majjhanhikasamayaŋ …pe… sāyanhasamayaŋ sakkaccaŋ kammantaŋ adhiţţhāti. Imehi kho, bhikkhave, tīhi angehi samannāgato pāpaņiko bhabbo anadhigataŋ vā bhogaŋ adhigantuŋ, adhigataŋ vā bhogaŋ phātiŋ kātuŋ.

‘Evamevaŋ kho, bhikkhave, tīhi dhammehi samannāgato bhikkhu bhabbo anadhigataŋ vā kusalaŋ dhammaŋ adhigantuŋ, adhigataŋ vā kusalaŋ dhammaŋ phātiŋ kātuŋ. Katamehi tīhi? Idha, bhikkhave, bhikkhu pubbaņhasamayaŋ sakkaccaŋ samādhinimittaŋ adhiţţhāti, majjhanhikasamayaŋ …pe… sāyanhasamayaŋ sakkaccaŋ samādhinimittaŋ adhiţţhāti. Imehi kho, bhikkhave, tīhi dhammehi samannāgato bhikkhu bhabbo anadhigataŋ vā kusalaŋ dhammaŋ adhigantuŋ, adhigataŋ vā kusalaŋ dhammaŋ phātiŋ kātun’ ti. Navamaŋ.

10. Dutiyapāpaņikasuttaŋ
20. ‘Tīhi bhikkhave, angehi samannāgato pāpaņiko nacirasseva mahattaŋ vepullattaŋ pāpuņāti bhogesu. Katamehi tīhi? Idha, bhikkhave, pāpaņiko cakkhumā ca hoti vidhuro ca nissayasampanno ca. Kathañca, bhikkhave, pāpaņiko cakkhumā hoti? Idha, bhikkhave, pāpaņiko paņiyaŋ jānāti– “idaŋ paņiyaŋ evaŋ kītaŋ, evaŋ vikkayamānaŋ, ettakaŋ mūlaŋ bhavissati, ettako udayo” ti . Evaŋ kho, bhikkhave, pāpaņiko cakkhumā hoti.

‘Kathañca, bhikkhave, pāpaņiko vidhuro hoti? Idha, bhikkhave, pāpaņiko kusalo hoti paņiyaŋ ketuñca vikketuñca. Evaŋ kho, bhikkhave, pāpaņiko vidhuro hoti.

‘Kathañca, bhikkhave, pāpaņiko nissayasampanno hoti? Idha bhikkhave pāpaņikaŋ ye te gahapatī vā gahapatiputtā vā ađđhā mahaddhanā mahābhogā te evaŋ jānanti– “ayaŋ kho bhavaŋ pāpaņiko cakkhumā vidhuro (p. 1.115) ca paţibalo puttadārañca posetuŋ, amhākañca kālena kālaŋ anuppadātun” ti. Te naŋ bhogehi nipatanti – “ito, samma pāpaņika, bhoge karitvā puttadārañca posehi, amhākañca kālena kālaŋ anuppadehī” ti. Evaŋ kho, bhikkhave, pāpaņiko nissayasampanno hoti. Imehi kho, bhikkhave, tīhi angehi samannāgato pāpaņiko nacirasseva mahattaŋ vepullattaŋ pāpuņāti bhogesu.

‘Evamevaŋ kho, bhikkhave, tīhi dhammehi samannāgato bhikkhu nacirasseva mahattaŋ vepullattaŋ pāpuņāti kusalesu dhammesu. Katamehi tīhi? Idha, bhikkhave, bhikkhu cakkhumā ca hoti vidhuro ca nissayasampanno ca. Kathañca, bhikkhave, bhikkhu cakkhumā hoti? Idha, bhikkhave, bhikkhu “idaŋ dukkhan” ti yathābhūtaŋ pajānāti, “ayaŋ dukkhasamudayo” ti yathābhūtaŋ pajānāti, “ayaŋ dukkhanirodho” ti yathābhūtaŋ pajānāti, “ayaŋ dukkhanirodhagāminī paţipadā” ti yathābhūtaŋ pajānāti. Evaŋ kho, bhikkhave, bhikkhu cakkhumā hoti.

‘Kathañca, bhikkhave, bhikkhu vidhuro hoti? Idha, bhikkhave, bhikkhu āraddhavīriyo viharati akusalānaŋ dhammānaŋ pahānāya, kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesu. Evaŋ kho, bhikkhave, bhikkhu vidhuro hoti.

‘Kathañca, bhikkhave, bhikkhu nissayasampanno hoti? Idha, bhikkhave, bhikkhu ye te bhikkhū bahussutā āgatāgamā dhammadharā vinayadharā mātikādharā te kālena kālaŋ upasankamitvā paripucchati paripañhati “idaŋ, bhante, kathaŋ, imassa ko attho” ti? Tassa te āyasmanto avivaţañceva vivaranti, anuttānīkatañca uttānīkaronti, anekavihitesu ca kankhāţhāniyesu dhammesu kankhaŋ paţivinodenti. Evaŋ kho, bhikkhave, bhikkhu nissayasampanno hoti. Imehi kho, bhikkhave, tīhi dhammehi samannāgato bhikkhu nacirasseva mahattaŋ vepullattaŋ pāpuņāti kusalesu dhammesū’ ti. Dasamaŋ.

Rathakāravaggo dutiyo.

Paţhamabhāņavāro niţţhito.

Tassuddānaŋ–

Ñāto (p. 1.116) sāraņīyo bhikkhu, cakkavattī sacetano;

Apaņņakattā devo ca, duve pāpaņikena cāti.

3. Puggalavaggo

1. Samiddhasuttaŋ
21. Evaŋ me sutaŋ– ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho āyasmā ca samiddho āyasmā ca mahākoţţhiko yenāyasmā sāriputto tenupasankamiŋsu; upasankamitvā āyasmatā sāriputtena saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnaŋ kho āyasmantaŋ samiddhaŋ āyasmā sāriputto etadavoca–

‘Tayome, āvuso samiddha, puggalā santo saŋvijjamānā lokasmiŋ. Katame tayo? Kāyasakkhī, diţţhippatto, saddhāvimutto. Ime kho, āvuso, tayo puggalā santo saŋvijjamānā lokasmiŋ. Imesaŋ, āvuso, tiņņaŋ puggalānaŋ katamo te puggalo khamati abhikkantataro ca paņītataro cā’ ti?

‘Tayome, āvuso sāriputta, puggalā santo saŋvijjamānā lokasmiŋ. Katame tayo? Kāyasakkhī, diţţhippatto, saddhāvimutto. Ime kho, āvuso, tayo puggalā santo saŋvijjamānā lokasmiŋ. Imesaŋ, āvuso, tiņņaŋ puggalānaŋ yvāyaŋ puggalo saddhāvimutto, ayaŋ me puggalo khamati imesaŋ tiņņaŋ puggalānaŋ abhikkantataro ca paņītataro ca. Taŋ kissa hetu? Imassa, āvuso, puggalassa saddhindriyaŋ adhimattan’ ti.

Atha kho āyasmā sāriputto āyasmantaŋ mahākoţţhikaŋ etadavoca – ‘tayome, āvuso koţţhika, puggalā santo saŋvijjamānā lokasmiŋ (p. 1.117) Katame tayo? Kāyasakkhī, diţţhippatto, saddhāvimutto. Ime kho, āvuso, tayo puggalā santo saŋvijjamānā lokasmiŋ. Imesaŋ āvuso, tiņņaŋ puggalānaŋ katamo te puggalo khamati abhikkantataro ca paņītataro cā’ ti?

‘Tayome āvuso sāriputta, puggalā santo saŋvijjamānā lokasmiŋ. Katame tayo? Kāyasakkhī, diţţhippatto, saddhāvimutto. Ime kho, āvuso, tayo puggalā santo saŋvijjamānā lokasmiŋ. Imesaŋ, āvuso, tiņņaŋ puggalānaŋ yvāyaŋ puggalo kāyasakkhī, ayaŋ me puggalo khamati imesaŋ tiņņaŋ puggalānaŋ abhikkantataro ca paņītataro ca. Taŋ kissa hetu? Imassa, āvuso, puggalassa samādhindriyaŋ adhimattan’ ti.

Atha kho āyasmā mahākoţţhiko āyasmantaŋ sāriputtaŋ etadavoca – ‘tayome, āvuso sāriputta, puggalā santo saŋvijjamānā lokasmiŋ. Katame tayo? Kāyasakkhī diţţhippatto, saddhāvimutto. Ime kho, āvuso, tayo puggalā santo saŋvijjamānā lokasmiŋ. Imesaŋ, āvuso, tiņņaŋ puggalānaŋ katamo te puggalo khamati abhikkantataro ca paņītataro cā’ ti?

‘Tayome, āvuso koţţhika, puggalā santo saŋvijjamānā lokasmiŋ. Katame tayo? Kāyasakkhī, diţţhippatto, saddhāvimutto. Ime kho, āvuso, tayo puggalā santo saŋvijjamānā lokasmiŋ. Imesaŋ, āvuso, tiņņaŋ puggalānaŋ yvāyaŋ puggalo diţţhippatto, ayaŋ me puggalo khamati imesaŋ tiņņaŋ puggalānaŋ abhikkantataro ca paņītataro ca. Taŋ kissa hetu? Imassa, āvuso, puggalassa paññindriyaŋ adhimattan’ ti.

Atha kho āyasmā sāriputto āyasmantañca samiddhaŋ āyasmantañca mahākoţţhikaŋ etadavoca– ‘byākataŋ kho, āvuso, amhehi sabbeheva yathāsakaŋ paţibhānaŋ. Āyāmāvuso, yena bhagavā tenupasankamissāma; upasankamitvā bhagavato etamatthaŋ ārocessāma. Yathā no bhagavā byākarissati tathā naŋ dhāressāmā’ ti. ‘Evamāvuso’ ti kho āyasmā ca samiddho āyasmā ca mahākoţţhiko āyasmato sāriputtassa (p. 1.118) paccassosuŋ. Atha kho āyasmā ca sāriputto āyasmā ca samiddho āyasmā ca mahākoţţhiko yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinno kho āyasmā sāriputto yāvatako ahosi āyasmatā ca samiddhena āyasmatā ca mahākoţţhikena saddhiŋ kathāsallāpo taŋ sabbaŋ bhagavato ārocesi.

‘Na khvettha, sāriputta, sukaraŋ ekaŋsena byākātuŋ– “ayaŋ imesaŋ tiņņaŋ puggalānaŋ abhikkantataro ca paņītataro cā” ti. Ṭhānañhetaŋ, sāriputta, vijjati yvāyaŋ puggalo saddhāvimutto svāssa arahattāya paţipanno, yvāyaŋ puggalo kāyasakkhī svāssa sakadāgāmī vā anāgāmī vā, yo cāyaŋ puggalo diţţhippatto sopassa sakadāgāmī vā anāgāmī vā.

‘Na khvettha, sāriputta, sukaraŋ ekaŋsena byākātuŋ– “ayaŋ imesaŋ tiņņaŋ puggalānaŋ abhikkantataro ca paņītataro cā” ti. Ṭhānañhetaŋ, sāriputta, vijjati yvāyaŋ puggalo kāyasakkhī svāssa arahattāya paţipanno, yvāyaŋ puggalo saddhāvimutto svāssa sakadāgāmī vā anāgāmī vā, yo cāyaŋ puggalo diţţhippatto sopassa sakadāgāmī vā anāgāmī vā.

‘Na khvettha, sāriputta, sukaraŋ ekaŋsena byākātuŋ– “ayaŋ imesaŋ tiņņaŋ puggalānaŋ abhikkantataro ca paņītataro cā” ti. Ṭhānañhetaŋ, sāriputta, vijjati yvāyaŋ puggalo diţţhippatto svāssa arahattāya paţipanno, yvāyaŋ puggalo saddhāvimutto svāssa sakadāgāmī vā anāgāmī vā, yo cāyaŋ puggalo kāyasakkhī sopassa sakadāgāmī vā anāgāmī vā.

‘Na khvettha, sāriputta, sukaraŋ ekaŋsena byākātuŋ– “ayaŋ imesaŋ tiņņaŋ puggalānaŋ abhikkantataro ca paņītataro cā”’ ti. Paţhamaŋ.

2. Gilānasuttaŋ
22. ‘Tayome, bhikkhave, gilānā santo saŋvijjamānā lokasmiŋ. Katame tayo? Idha, bhikkhave, ekacco gilāno labhanto vā sappāyāni bhojanāni alabhanto vā sappāyāni bhojanāni, labhanto vā sappāyāni bhesajjāni alabhanto vā sappāyāni bhesajjāni, labhanto vā (p. 1.119) patirūpaŋ upaţţhākaŋ alabhanto vā patirūpaŋ upaţţhākaŋ neva vuţţhāti tamhā ābādhā.

‘Idha pana, bhikkhave, ekacco gilāno labhanto vā sappāyāni bhojanāni alabhanto vā sappāyāni bhojanāni, labhanto vā sappāyāni bhesajjāni alabhanto vā sappāyāni bhesajjāni labhanto vā patirūpaŋ upaţţhākaŋ alabhanto vā patirūpaŋ upaţţhākaŋ vuţţhāti tamhā ābādhā.

‘Idha pana, bhikkhave, ekacco gilāno labhantova sappāyāni bhojanāni no alabhanto, labhantova sappāyāni bhesajjāni no alabhanto, labhantova patirūpaŋ upaţţhākaŋ no alabhanto vuţţhāti tamhā ābādhā.

‘Tatra, bhikkhave, yvāyaŋ gilāno labhantova sappāyāni bhojanāni no alabhanto, labhantova sappāyāni bhesajjāni no alabhanto, labhantova patirūpaŋ upaţţhākaŋ no alabhanto vuţţhāti tamhā ābādhā, imaŋ kho, bhikkhave, gilānaŋ paţicca gilānabhattaŋ anuññātaŋ gilānabhesajjaŋ anuññātaŋ gilānupaţţhāko anuññāto. Imañca pana, bhikkhave, gilānaŋ paţicca aññepi gilānā upaţţhātabbā. Ime kho, bhikkhave, tayo gilānā santo saŋvijjamānā lokasmiŋ.

‘Evamevaŋ kho, bhikkhave, tayome gilānūpamā puggalā santo saŋvijjamānā lokasmiŋ. Katame tayo? Idha, bhikkhave, ekacco puggalo labhanto vā tathāgataŋ dassanāya alabhanto vā tathāgataŋ dassanāya, labhanto vā tathāgatappaveditaŋ dhammavinayaŋ savanāya alabhanto vā tathāgatappaveditaŋ dhammavinayaŋ savanāya neva okkamati niyāmaŋ kusalesu dhammesu sammattaŋ.

‘Idha, pana, bhikkhave, ekacco puggalo labhanto vā tathāgataŋ dassanāya alabhanto vā tathāgataŋ dassanāya, labhanto vā tathāgatappaveditaŋ dhammavinayaŋ savanāya alabhanto vā tathāgatappaveditaŋ dhammavinayaŋ savanāya okkamati niyāmaŋ kusalesu dhammesu sammattaŋ.

‘Idha pana, bhikkhave, ekacco puggalo labhantova tathāgataŋ dassanāya no alabhanto, labhantova tathāgatappaveditaŋ dhammavinayaŋ savanāya no alabhanto okkamati niyāmaŋ kusalesu dhammesu sammattaŋ.

‘Tatra (p. 1.120) bhikkhave, yvāyaŋ puggalo labhantova tathāgataŋ dassanāya no alabhanto, labhantova tathāgatappaveditaŋ dhammavinayaŋ savanāya no alabhanto okkamati niyāmaŋ kusalesu dhammesu sammattaŋ, imaŋ kho bhikkhave, puggalaŋ paţicca dhammadesanā anuññātā. Imañca pana, bhikkhave, puggalaŋ paţicca aññesampi dhammo desetabbo. ‘Ime kho, bhikkhave, tayo gilānūpamā puggalā santo saŋvijjamānā lokasmin’ ti. Dutiyaŋ.

3. Sankhārasuttaŋ
23. ‘Tayome, bhikkhave, puggalā santo saŋvijjamānā lokasmiŋ. Katame tayo? Idha, bhikkhave, ekacco puggalo sabyābajjhaŋ kāyasankhāraŋ abhisankharoti, sabyābajjhaŋ vacīsankhāraŋ abhisankharoti, sabyābajjhaŋ manosankhāraŋ abhisankharoti. So sabyābajjhaŋ kāyasankhāraŋ abhisankharitvā, sabyābajjhaŋ vacīsankhāraŋ abhisankharitvā, sabyābajjhaŋ manosankhāraŋ abhisankharitvā sabyābajjhaŋ lokaŋ upapajjati. Tamenaŋ sabyābajjhaŋ lokaŋ upapannaŋ samānaŋ sabyābajjhā phassā phusanti. So sabyābajjhehi phassehi phuţţho samāno sabyābajjhaŋ vedanaŋ vedayati ekantadukkhaŋ, seyyathāpi sattā nerayikā.

‘Idha pana, bhikkhave, ekacco puggalo abyābajjhaŋ kāyasankhāraŋ abhisankharoti, abyābajjhaŋ vacīsankhāraŋ abhisankharoti, abyābajjhaŋ manosankhāraŋ abhisankharoti. So abyābajjhaŋ kāyasankhāraŋ abhisankharitvā, abyābajjhaŋ vacīsankhāraŋ abhisankharitvā, abyābajjhaŋ manosankhāraŋ abhisankharitvā abyābajjhaŋ lokaŋ upapajjati. Tamenaŋ abyābajjhaŋ lokaŋ upapannaŋ samānaŋ abyābajjhā phassā phusanti. So abyābajjhehi phassehi phuţţho samāno abyābajjhaŋ vedanaŋ vedayati ekantasukhaŋ, seyyathāpi devā subhakiņhā.

‘Idha pana, bhikkhave, ekacco puggalo sabyābajjhampi abyābajjhampi kāyasankhāraŋ abhisankharoti, sabyābajjhampi abyābajjhampi vacīsankhāraŋ abhisankharoti, sabyābajjhampi abyābajjhampi manosankhāraŋ abhisankharoti. So sabyābajjhampi abyābajjhampi kāyasankhāraŋ abhisankharitvā, sabyābajjhampi abyābajjhampi vacīsankhāraŋ abhisankharitvā, sabyābajjhampi abyābajjhampi manosankhāraŋ abhisankharitvā sabyābajjhampi abyābajjhampi lokaŋ upapajjati. Tamenaŋ sabyābajjhampi abyābajjhampi lokaŋ (p. 1.121) upapannaŋ samānaŋ sabyābajjhāpi abyābajjhāpi phassā phusanti. So sabyābajjhehipi abyābajjhehipi phassehi phuţţho samāno sabyābajjhampi abyābajjhampi vedanaŋ vedayati vokiņņasukhadukkhaŋ, seyyathāpi manussā ekacce ca devā ekacce ca vinipātikā. Ime kho, bhikkhave, tayo puggalā santo saŋvijjamānā lokasmin’ ti. Tatiyaŋ.

4. Bahukārasuttaŋ
24. ‘Tayome bhikkhave, puggalā puggalassa bahukārā. Katame tayo? Yaŋ, bhikkhave, puggalaŋ āgamma puggalo buddhaŋ saraņaŋ gato hoti, dhammaŋ saraņaŋ gato hoti, sanghaŋ saraņaŋ gato hoti; ayaŋ, bhikkhave, puggalo imassa puggalassa bahukāro.

‘Puna caparaŋ, bhikkhave, yaŋ puggalaŋ āgamma puggalo “idaŋ dukkhan” ti yathābhūtaŋ pajānāti, “ayaŋ dukkhasamudayo” ti yathābhūtaŋ pajānāti, “ayaŋ dukkhanirodho” ti yathābhūtaŋ pajānāti, “ayaŋ dukkhanirodhagāminī paţipadā” ti yathābhūtaŋ pajānāti; ayaŋ, bhikkhave, puggalo imassa puggalassa bahukāro.

‘Puna caparaŋ, bhikkhave, yaŋ puggalaŋ āgamma puggalo āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati; ayaŋ, bhikkhave, puggalo imassa puggalassa bahukāro. Ime kho, bhikkhave, tayo puggalā puggalassa bahukārā.

‘Imehi ca pana, bhikkhave, tīhi puggalehi imassa puggalassa natthañño puggalo bahukāroti vadāmi. Imesaŋ pana, bhikkhave, tiņņaŋ puggalānaŋ iminā puggalena na suppatikāraŋ vadāmi, yadidaŋ abhivādanapaccuţţhāna-añjalikammasāmīcikammacīvarapiņđapātasenāsana-gilānapaccayabhesajjaparikkhārānuppadānenā’ ti. Catutthaŋ.

5. Vajirūpamasuttaŋ
25. ‘Tayome bhikkhave, puggalā santo saŋvijjamānā lokasmiŋ Katame tayo? Arukūpamacitto puggalo, vijjūpamacitto puggalo, vajirūpamacitto puggalo. Katamo ca, bhikkhave, arukūpamacitto puggalo? Idha, bhikkhave, ekacco puggalo kodhano hoti upāyāsabahulo appampi (p. 1.122) vutto samāno abhisajjati kuppati byāpajjati patitthīyati kopañca dosañca appaccayañca pātukaroti. Seyyathāpi, bhikkhave, duţţhāruko kaţţhena vā kaţhalāya vā ghaţţito bhiyyosomattāya āsavaŋ deti; evamevaŋ kho, bhikkhave, idhekacco puggalo kodhano hoti upāyāsabahulo appampi vutto samāno abhisajjati kuppati byāpajjati patitthīyati kopañca dosañca appaccayañca pātukaroti. Ayaŋ vuccati, bhikkhave, arukūpamacitto puggalo.

‘Katamo ca, bhikkhave, vijjūpamacitto puggalo? Idha, bhikkhave, ekacco puggalo “idaŋ dukkhan” ti yathābhūtaŋ pajānāti, “ayaŋ dukkhasamudayo” ti yathābhūtaŋ pajānāti, “ayaŋ dukkhanirodho” ti yathābhūtaŋ pajānāti, “ayaŋ dukkhanirodhagāminī paţipadā” ti yathābhūtaŋ pajānāti. Seyyathāpi bhikkhave, cakkhumā puriso rattandhakāratimisāyaŋ vijjantarikāya rūpāni passeyya; evamevaŋ kho, bhikkhave, idhekacco puggalo “idaŋ dukkhan” ti yathābhūtaŋ pajānāti …pe… “ayaŋ dukkhanirodhagāminī paţipadā” ti yathābhūtaŋ pajānāti. Ayaŋ vuccati, bhikkhave, vijjūpamacitto puggalo.

‘Katamo ca, bhikkhave, vajirūpamacitto puggalo? Idha, bhikkhave, ekacco puggalo āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Seyyathāpi, bhikkhave, vajirassa natthi kiñci abhejjaŋ maņi vā pāsāņo vā; evamevaŋ kho, bhikkhave, idhekacco puggalo āsavānaŋ khayā …pe… upasampajja viharati. Ayaŋ vuccati, bhikkhave, vajirūpamacitto puggalo. “Ime kho, bhikkhave, tayo puggalā santo saŋvijjamānā lokasmin”’ ti . Pañcamaŋ.

6. Sevitabbasuttaŋ
26. ‘Tayome bhikkhave, puggalā santo saŋvijjamānā lokasmiŋ. Katame tayo? Atthi, bhikkhave, puggalo na sevitabbo na bhajitabbo na payirupāsitabbo. Atthi, bhikkhave, puggalo sevitabbo bhajitabbo payirupāsitabbo. Atthi, bhikkhave, puggalo sakkatvā garuŋ katvā sevitabbo bhajitabbo payirupāsitabbo. Katamo ca, bhikkhave, puggalo (p. 1.123) na sevitabbo na bhajitabbo na payirupāsitabbo? Idha, bhikkhave, ekacco puggalo hīno hoti sīlena samādhinā paññāya. Evarūpo, bhikkhave, puggalo na sevitabbo na bhajitabbo na payirupāsitabbo aññatra anuddayā aññatra anukampā.

‘Katamo ca, bhikkhave, puggalo sevitabbo bhajitabbo payirupāsitabbo? Idha, bhikkhave, ekacco puggalo sadiso hoti sīlena samādhinā paññāya. Evarūpo, bhikkhave, puggalo sevitabbo bhajitabbo payirupāsitabbo. Taŋ kissa hetu? Sīlasāmaññagatānaŋ sataŋ sīlakathā ca no bhavissati, sā ca no pavattinī bhavissati, sā ca no phāsu bhavissati. Samādhisāmaññagatānaŋ sataŋ samādhikathā ca no bhavissati, sā ca no pavattinī bhavissati, sā ca no phāsu bhavissati. Paññāsāmaññagatānaŋ sataŋ paññākathā ca no bhavissati, sā ca no pavattinī bhavissati, sā ca no phāsu bhavissatīti. Tasmā evarūpo puggalo sevitabbo bhajitabbo payirupāsitabbo.

‘Katamo ca, bhikkhave, puggalo sakkatvā garuŋ katvā sevitabbo bhajitabbo payirupāsitabbo? Idha, bhikkhave ekacco puggalo adhiko hoti sīlena samādhinā paññāya. Evarūpo, bhikkhave, puggalo sakkatvā garuŋ katvā sevitabbo bhajitabbo payirupāsitabbo. Taŋ kissa hetu? Iti aparipūraŋ vā sīlakkhandhaŋ paripūressāmi, paripūraŋ vā sīlakkhandhaŋ tattha tattha paññāya anuggahessāmi; aparipūraŋ vā samādhikkhandhaŋ paripūressāmi, paripūraŋ vā samādhikkhandhaŋ tattha tattha paññāya anuggahessāmi; aparipūraŋ vā paññākkhandhaŋ paripūressāmi, paripūraŋ vā paññākkhandhaŋ tattha tattha paññāya anuggahessāmīti. Tasmā evarūpo puggalo sakkatvā garuŋ katvā sevitabbo bhajitabbo payirupāsitabbo. Ime kho, bhikkhave, tayo puggalā santo saŋvijjamānā lokasmin’ ti.


‘Nihīyati puriso nihīnasevī,


Na ca hāyetha kadāci tulyasevī.


Seţţhamupanamaŋ udeti khippaŋ,


Tasmā attano uttariŋ bhajethā’ ti. Chaţţhaŋ.

7. Jigucchitabbasuttaŋ
27. ‘Tayome (p. 1.124) bhikkhave, puggalā santo saŋvijjamānā lokasmiŋ. Katame tayo? Atthi, bhikkhave, puggalo jigucchitabbo na sevitabbo na bhajitabbo na payirupāsitabbo. Atthi, bhikkhave, puggalo ajjhupekkhitabbo na sevitabbo na bhajitabbo na payirupāsitabbo. Atthi, bhikkhave, puggalo sevitabbo bhajitabbo payirupāsitabbo. Katamo ca, bhikkhave, puggalo jigucchitabbo na sevitabbo na bhajitabbo na payirupāsitabbo? Idha bhikkhave, ekacco puggalo dussīlo hoti pāpadhammo asuci sankassarasamācāro paţicchannakammanto, assamaņo samaņapaţiñño, abrahmacārī brahmacāripaţiñño, antopūti avassuto kasambujāto. Evarūpo, bhikkhave, puggalo jigucchitabbo na sevitabbo na bhajitabbo na payirupāsitabbo. Taŋ kissa hetu? Kiñcāpi, bhikkhave, evarūpassa puggalassa na diţţhānugatiŋ āpajjati, atha kho naŋ pāpako kittisaddo abbhuggacchati– “pāpamitto purisapuggalo pāpasahāyo pāpasampavanko” ti. Seyyathāpi, bhikkhave, ahi gūthagato kiñcāpi na daŋsati, atha kho naŋ makkheti; evamevaŋ kho, bhikkhave, kiñcāpi evarūpassa puggalassa na diţţhānugatiŋ āpajjati, atha kho naŋ pāpako kittisaddo abbhuggacchati– “pāpamitto purisapuggalo pāpasahāyo pāpasampavanko” ti. Tasmā evarūpo puggalo jigucchitabbo na sevitabbo na bhajitabbo na payirupāsitabbo.

‘Katamo ca, bhikkhave, puggalo ajjhupekkhitabbo na sevitabbo na bhajitabbo na payirupāsitabbo? Idha, bhikkhave, ekacco puggalo kodhano hoti upāyāsabahulo appampi vutto samāno abhisajjati kuppati byāpajjati patitthīyati, kopañca dosañca appaccayañca pātukaroti. Seyyathāpi, bhikkhave, duţţhāruko kaţţhena vā kaţhalāya vā ghaţţito bhiyyosomattāya āsavaŋ deti; evamevaŋ kho, bhikkhave …pe… seyyathāpi, bhikkhave, tindukālātaŋ kaţţhena vā kaţhalāya vā ghaţţitaŋ bhiyyosomattāya cicciţāyati ciţiciţāyati; evamevaŋ kho bhikkhave …pe… seyyathāpi, bhikkhave, gūthakūpo kaţţhena vā kaţhalāya vā ghaţţito bhiyyosomattāya duggandho hoti; evamevaŋ kho, bhikkhave, idhekacco puggalo (p. 1.125) kodhano hoti upāyāsabahulo, appampi vutto samāno abhisajjati kuppati byāpajjati patitthīyati, kopañca dosañca appaccayañca pātukaroti. Evarūpo, bhikkhave, puggalo ajjhupekkhitabbo na sevitabbo na bhajitabbo na payirupāsitabbo. Taŋ kissa hetu? Akkoseyyapi maŋ paribhāseyyapi maŋ anatthampi maŋ kareyyāti. Tasmā evarūpo puggalo ajjhupekkhitabbo na sevitabbo na bhajitabbo na payirupāsitabbo.

‘Katamo ca, bhikkhave, puggalo sevitabbo bhajitabbo payirupāsitabbo? Idha, bhikkhave, ekacco puggalo sīlavā hoti kalyāņadhammo. Evarūpo, bhikkhave, puggalo sevitabbo bhajitabbo payirupāsitabbo. Taŋ kissa hetu? Kiñcāpi, bhikkhave, evarūpassa puggalassa na diţţhānugatiŋ āpajjati, atha kho naŋ kalyāņo kittisaddo abbhuggacchati– “kalyāņamitto purisapuggalo kalyāņasahāyo kalyāņasampavanko” ti. Tasmā evarūpo puggalo sevitabbo bhajitabbo payirupāsitabbo. “Ime kho, bhikkhave, tayo puggalā santo saŋvijjamānā lokasmin”’ ti.


‘Nihīyati puriso nihīnasevī,


Na ca hāyetha kadāci tulyasevī.


Seţţhamupanamaŋ udeti khippaŋ,


Tasmā attano uttariŋ bhajethā’ ti. Sattamaŋ.

8. Gūthabhāņīsuttaŋ
28. ‘Tayome, bhikkhave, puggalā santo saŋvijjamānā lokasmiŋ Katame tayo? Gūthabhāņī, pupphabhāņī, madhubhāņī. Katamo ca, bhikkhave, puggalo gūthabhāņī? Idha, bhikkhave, ekacco puggalo sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho– “ehambho purisa, yaŋ jānāsi taŋ vadehī” ti. So ajānaŋ vā āha “jānāmī” ti, jānaŋ vā āha “na jānāmī” ti, apassaŋ vā āha “passāmī” ti, passaŋ vā āha “na (p. 1.126) passāmī” ti; iti attahetu vā parahetu vā āmisakiñcikkhahetu vā sampajānamusā bhāsitā hoti. Ayaŋ vuccati, bhikkhave, puggalo gūthabhāņī.

‘Katamo ca, bhikkhave, puggalo pupphabhāņī? Idha, bhikkhave, ekacco puggalo sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho– “ehambho purisa, yaŋ pajānāsi taŋ vadehī” ti, so ajānaŋ vā āha “na jānāmī” ti, jānaŋ vā āha “jānāmī” ti, apassaŋ vā āha “na passāmī” ti, passaŋ vā āha “passāmī” ti; iti attahetu vā parahetu vā āmisakiñcikkhahetu vā na sampajānamusā bhāsitā hoti. Ayaŋ vuccati, bhikkhave, puggalo pupphabhāņī.

‘Katamo ca, bhikkhave, puggalo madhubhāņī? Idha, bhikkhave, ekacco puggalo pharusaŋ vācaŋ pahāya pharusāya vācāya paţivirato hoti; yā sā vācā nelā kaņņasukhā pemanīyā hadayangamā porī bahujanakantā bahujanamanāpā tathārūpiŋ vācaŋ bhāsitā hoti. Ayaŋ vuccati, bhikkhave, puggalo madhubhāņī. Ime kho, bhikkhave, tayo puggalā santo saŋvijjamānā lokasmin’ ti. Aţţhamaŋ.

9. Andhasuttaŋ
29. ‘Tayome, bhikkhave, puggalā santo saŋvijjamānā lokasmiŋ. Katame tayo? Andho, ekacakkhu, dvicakkhu. Katamo ca, bhikkhave, puggalo andho? Idha, bhikkhave, ekaccassa puggalassa tathārūpaŋ cakkhu na hoti yathārūpena cakkhunā anadhigataŋ vā bhogaŋ adhigaccheyya adhigataŋ vā bhogaŋ phātiŋ kareyya; tathārūpampissa cakkhu na hoti yathārūpena cakkhunā kusalākusale dhamme jāneyya, sāvajjānavajje dhamme jāneyya, hīnappaņīte dhamme jāneyya, kaņhasukkasappaţibhāge dhamme jāneyya. Ayaŋ vuccati, bhikkhave, puggalo andho.

‘Katamo ca, bhikkhave, puggalo ekacakkhu? Idha, bhikkhave, ekaccassa puggalassa tathārūpaŋ cakkhu hoti yathārūpena cakkhunā anadhigataŋ vā bhogaŋ (p. 1.127) adhigaccheyya adhigataŋ vā bhogaŋ phātiŋ kareyya; tathārūpaŋ panassa cakkhu na hoti yathārūpena cakkhunā kusalākusale dhamme jāneyya, sāvajjānavajje dhamme jāneyya, hīnappaņīte dhamme jāneyya, kaņhasukkasappaţibhāge dhamme jāneyya. Ayaŋ vuccati, bhikkhave, puggalo ekacakkhu.

‘Katamo ca, bhikkhave, puggalo dvicakkhu? Idha, bhikkhave, ekaccassa puggalassa tathārūpaŋ cakkhu hoti yathārūpena cakkhunā anadhigataŋ vā bhogaŋ adhigaccheyya, adhigataŋ vā bhogaŋ phātiŋ kareyya; tathārūpampissa cakkhu hoti yathārūpena cakkhunā kusalākusale dhamme jāneyya; sāvajjānavajje dhamme jāneyya, hīnappaņīte dhamme jāneyya, kaņhasukkasappaţibhāge dhamme jāneyya. Ayaŋ vuccati, bhikkhave, puggalo dvicakkhu. “Ime kho, bhikkhave, tayo puggalā santo saŋvijjamānā lokasmin”’ ti.


‘Na ceva bhogā tathārūpā, na ca puññāni kubbati;


Ubhayattha kaliggāho, andhassa hatacakkhuno.


‘Athāparāyaŋ akkhāto, ekacakkhu ca puggalo;


Dhammādhammena saţhoso, bhogāni pariyesati.


‘Theyyena kūţakammena, musāvādena cūbhayaŋ;


Kusalo hoti sanghātuŋ, kāmabhogī ca mānavo.


Ito so nirayaŋ gantvā, ekacakkhu vihaññati.


‘Dvicakkhu pana akkhāto, seţţho purisapuggalo;


Dhammaladdhehi bhogehi, uţţhānādhigataŋ dhanaŋ.


‘Dadāti seţţhasankappo, abyaggamānaso naro.


Upeti bhaddakaŋ ţhānaŋ, yattha gantvā na socati.


‘Andhañca ekacakkhuñca, ārakā parivajjaye;


Dvicakkhuŋ pana sevetha, seţţhaŋ purisapuggalan’ ti. Navamaŋ.

10. Avakujjasuttaŋ
30. ‘Tayome (p. 1.128) bhikkhave, puggalā santo saŋvijjamānā lokasmiŋ. Katame tayo? Avakujjapañño puggalo, ucchangapañño puggalo, puthupañño puggalo. Katamo ca, bhikkhave, avakujjapañño puggalo? Idha, bhikkhave, ekacco puggalo ārāmaŋ gantā hoti abhikkhaņaŋ bhikkhūnaŋ santike dhammassavanāya. Tassa bhikkhū dhammaŋ desenti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsenti. So tasmiŋ āsane nisinno tassā kathāya neva ādiŋ manasi karoti, na majjhaŋ manasi karoti, na pariyosānaŋ manasi karoti; vuţţhitopi tamhā āsanā tassā kathāya neva ādiŋ manasi karoti, na majjhaŋ manasi karoti, na pariyosānaŋ manasi karoti. Seyyathāpi, bhikkhave, kumbho nikkujjo tatra udakaŋ āsittaŋ vivaţţati, no saņţhāti; evamevaŋ kho, bhikkhave, idhekacco puggalo ārāmaŋ gantā hoti abhikkhaņaŋ bhikkhūnaŋ santike dhammassavanāya. Tassa bhikkhū dhammaŋ desenti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsenti. So tasmiŋ āsane nisinno tassā kathāya neva ādiŋ manasi karoti, na majjhaŋ manasi karoti, na pariyosānaŋ manasi karoti; vuţţhitopi tamhā āsanā tassā kathāya nevādiŋ manasi karoti, na majjhaŋ manasi karoti, na pariyosānaŋ manasi karoti. Ayaŋ vuccati, bhikkhave, avakujjapañño puggalo.

‘Katamo ca, bhikkhave, ucchangapañño puggalo? Idha, bhikkhave, ekacco puggalo ārāmaŋ gantā hoti abhikkhaņaŋ bhikkhūnaŋ santike dhammassavanāya. Tassa bhikkhū dhammaŋ desenti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsenti. So tasmiŋ āsane nisinno tassā kathāya ādimpi manasi karoti, majjhampi manasi karoti, pariyosānampi manasi karoti; vuţţhito ca kho tamhā āsanā tassā kathāya nevādiŋ manasi karoti, na majjhaŋ manasi karoti, na pariyosānaŋ manasi karoti. Seyyathāpi, bhikkhave, purisassa ucchange nānākhajjakāni ākiņņāni– tilā taņđulā modakā badarā. So tamhā āsanā vuţţhahanto satisammosā pakireyya (p. 1.129) Evamevaŋ kho, bhikkhave, idhekacco puggalo ārāmaŋ gantā hoti abhikkhaņaŋ bhikkhūnaŋ santike dhammassavanāya. Tassa bhikkhū dhammaŋ desenti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsenti. So tasmiŋ āsane nisinno tassā kathāya ādimpi manasi karoti, majjhampi manasi karoti, pariyosānampi manasi karoti; vuţţhito ca kho tamhā āsanā tassā kathāya neva ādiŋ manasi karoti, na majjhaŋ manasi karoti, na pariyosānaŋ manasi karoti. Ayaŋ vuccati, bhikkhave, ucchangapañño puggalo.

‘Katamo ca, bhikkhave, puthupañño puggalo? Idha, bhikkhave, ekacco puggalo ārāmaŋ gantā hoti abhikkhaņaŋ bhikkhūnaŋ santike dhammassavanāya. Tassa bhikkhū dhammaŋ desenti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsenti. So tasmiŋ āsane nisinno tassā kathāya ādimpi manasi karoti, majjhampi manasi karoti, pariyosānampi manasi karoti; vuţţhitopi tamhā āsanā tassā kathāya ādimpi manasi karoti, majjhampi manasi karoti, pariyosānampi manasi karoti. Seyyathāpi, bhikkhave, kumbho ukkujjo tatra udakaŋ āsittaŋ saņţhāti no vivaţţati; evamevaŋ kho, bhikkhave, idhekacco puggalo ārāmaŋ gantā hoti abhikkhaņaŋ bhikkhūnaŋ santike dhammassavanāya. Tassa bhikkhū dhammaŋ desenti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsenti. So tasmiŋ āsane nisinno tassā kathāya ādimpi manasi karoti, majjhampi manasi karoti, pariyosānampi manasi karoti; vuţţhitopi tamhā āsanā tassā kathāya ādimpi manasi karoti, majjhampi manasi karoti, pariyosānampi manasi karoti. Ayaŋ vuccati, bhikkhave, puthupañño puggalo. “Ime kho, bhikkhave, tayo puggalā santo saŋvijjamānā lokasmin”’ ti.


‘Avakujjapañño puriso, dummedho avicakkhaņo;


Abhikkhaņampi ce hoti, gantā bhikkhūna santike.


‘Ādiŋ kathāya majjhañca, pariyosānañca tādiso;


Uggahetuŋ na sakkoti, paññā hissa na vijjati.


‘Ucchangapañño (p. 1.130) puriso, seyyo etena vuccati;


Abhikkhaņampi ce hoti, gantā bhikkhūna santike.


‘Ādiŋ kathāya majjhañca, pariyosānañca tādiso;


Nisinno āsane tasmiŋ, uggahetvāna byañjanaŋ.


Vuţţhito nappajānāti, gahitaŋ hissa mussati.


‘Puthupañño ca puriso, seyyo etehi vuccati;


Abhikkhaņampi ce hoti, gantā bhikkhūna santike.


‘Ādiŋ kathāya majjhañca, pariyosānañca tādiso;


Nisinno āsane tasmiŋ, uggahetvāna byañjanaŋ.


‘Dhāreti seţţhasankappo, abyaggamānaso naro;


Dhammānudhammappaţipanno, dukkhassantakaro siyā’ ti. Dasamaŋ.

Puggalavaggo tatiyo.

Tassuddānaŋ–

Samiddha -gilāna-sankhārā, bahukārā vajirena ca.

Sevi-jiguccha-gūthabhāņī, andho ca avakujjatāti.

4. Devadūtavaggo

1.Sabrahmakasuttaŋ
31. ‘Sabrahmakāni bhikkhave, tāni kulāni yesaŋ puttānaŋ mātāpitaro ajjhāgāre pūjitā honti. Sapubbācariyakāni, bhikkhave, tāni kulāni yesaŋ puttānaŋ mātāpitaro ajjhāgāre pūjitā honti. Sāhuneyyāni bhikkhave, tāni kulāni yesaŋ puttānaŋ mātāpitaro ajjhāgāre pūjitā honti. “Brahmā” ti, bhikkhave, mātāpitūnaŋ etaŋ adhivacanaŋ. “Pubbācariyā” ti, bhikkhave, mātāpitūnaŋ etaŋ adhivacanaŋ. “Āhuneyyā” ti (p. 1.131) bhikkhave, mātāpitūnaŋ etaŋ adhivacanaŋ. Taŋ kissa hetu? Bahukārā, bhikkhave, mātāpitaro puttānaŋ, āpādakā posakā, imassa lokassa dassetāroti.


‘Brahmāti mātāpitaro, pubbācariyāti vuccare;


Āhuneyyā ca puttānaŋ, pajāya anukampakā.


‘Tasmā hi ne namasseyya, sakkareyya ca paņđito;


Annena atha pānena, vatthena sayanena ca;


Ucchādanena nhāpanena, pādānaŋ dhovanena ca.


‘Tāya naŋ pāricariyāya, mātāpitūsu paņđitā;


Idheva naŋ pasaŋsanti, pecca sagge pamodatī’ ti . Paţhamaŋ.

2. Ānandasuttaŋ
32. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca–

‘Siyā nu kho, bhante, bhikkhuno tathārūpo samādhipaţilābho yathā imasmiñca saviññāņake kāye ahankāramamankāramānānusayā nāssu, bahiddhā ca sabbanimittesu ahankāramamankāramānānusayā nāssu; yañca cetovimuttiŋ paññāvimuttiŋ upasampajja viharato ahankāramamankāramānānusayā na honti tañca cetovimuttiŋ paññāvimuttiŋ upasampajja vihareyyā’ ti? ‘Siyā, ānanda, bhikkhuno tathārūpo samādhipaţilābho yathā imasmiñca saviññāņake kāye ahankāramamankāramānānusayā nāssu, bahiddhā ca sabbanimittesu ahankāramamankāramānānusayā nāssu; yañca cetovimuttiŋ paññāvimuttiŋ upasampajja viharato ahankāramamankāramānānusayā na honti tañca cetovimuttiŋ paññāvimuttiŋ upasampajja vihareyyā’ ti.

‘Yathā kathaŋ pana, bhante, siyā bhikkhuno tathārūpo samādhipaţilābho yathā imasmiñca saviññāņake kāye ahankāramamankāramānānusayā nāssu, bahiddhā ca sabbanimittesu ahankāramamankāramānānusayā (p. 1.132) nāssu; yañca cetovimuttiŋ paññāvimuttiŋ upasampajja viharato ahankāramamankāramānānusayā na honti tañca cetovimuttiŋ paññāvimuttiŋ upasampajja vihareyyā’ ti?

‘Idhānanda bhikkhuno evaŋ hoti– “etaŋ santaŋ etaŋ paņītaŋ yadidaŋ sabbasankhārasamatho sabbūpadhipaţinissaggo taņhākkhayo virāgo nirodho nibbānan” ti. Evaŋ kho, ānanda, siyā bhikkhuno tathārūpo samādhipaţilābho yathā imasmiñca saviññāņake kāye ahankāramamankāramānānusayā nāssu, bahiddhā ca sabbanimittesu ahankāramamankāramānānusayā nāssu; yañca cetovimuttiŋ paññāvimuttiŋ upasampajja viharato ahankāramamankāramānānusayā na honti tañca cetovimuttiŋ paññāvimuttiŋ upasampajja vihareyyā’ ti.

‘Idañca pana metaŋ, ānanda, sandhāya bhāsitaŋ pārāyane puņņakapañhe–


‘Sankhāya lokasmiŋ paroparāni,


Yassiñjitaŋ natthi kuhiñci loke.


Santo vidhūmo anīgho nirāso,


Atāri so jātijaranti brūmī’ ti. Dutiyaŋ.

3. Sāriputtasuttaŋ
33. Atha kho āyasmā sāriputto yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ sāriputtaŋ bhagavā etadavoca– ‘sankhittenapi kho ahaŋ, sāriputta, dhammaŋ deseyyaŋ; vitthārenapi kho ahaŋ, sāriputta, dhammaŋ deseyyaŋ; sankhittavitthārenapi kho ahaŋ, sāriputta, dhammaŋ deseyyaŋ; aññātāro ca dullabhā’ ti. ‘Etassa, bhagavā, kālo, etassa, sugata, kālo yaŋ bhagavā sankhittenapi dhammaŋ deseyya, vitthārenapi dhammaŋ deseyya, sankhittavitthārenapi dhammaŋ deseyya. Bhavissanti dhammassa aññātāro’ ti.

‘Tasmātiha, sāriputta, evaŋ sikkhitabbaŋ– “imasmiñca saviññāņake kāye ahankāramamankāramānānusayā na bhavissanti, bahiddhā ca sabbanimittesu ahankāramamankāramānānusayā na bhavissanti, yañca cetovimuttiŋ paññāvimuttiŋ (p. 1.133) upasampajja viharato ahankāramamankāramānānusayā na honti tañca cetovimuttiŋ paññāvimuttiŋ upasampajja viharissāmā” ti. Evañhi kho, sāriputta, sikkhitabbaŋ.

‘Yato ca kho, sāriputta, bhikkhuno imasmiñca saviññāņake kāye ahankāramamankāramānānusayā na honti, bahiddhā ca sabbanimittesu ahankāramamankāramānānusayā na honti, yañca cetovimuttiŋ paññāvimuttiŋ upasampajja viharato ahankāramamankāramānānusayā na honti tañca cetovimuttiŋ paññāvimuttiŋ upasampajja viharati; ayaŋ vuccati, sāriputta– “bhikkhu acchecchi taņhaŋ, vivattayi saŋyojanaŋ, sammā mānābhisamayā antamakāsi dukkhassa”. Idañca pana metaŋ, sāriputta, sandhāya bhāsitaŋ pārāyane udayapañhe–


‘Pahānaŋ kāmasaññānaŋ, domanassāna cūbhayaŋ;


Thinassa ca panūdanaŋ, kukkuccānaŋ nivāraņaŋ.


‘Upekkhāsatisaŋsuddhaŋ dhammatakkapurejavaŋ;


Aññāvimokkhaŋ pabrūmi, avijjāya pabhedanan’ ti . Tatiyaŋ.

4. Nidānasuttaŋ
34. ‘Tīņimāni, bhikkhave, nidānāni kammānaŋ samudayāya. Katamāni tīņi? Lobho nidānaŋ kammānaŋ samudayāya, doso nidānaŋ kammānaŋ samudayāya, moho nidānaŋ kammānaŋ samudayāya.

‘Yaŋ, bhikkhave, lobhapakataŋ kammaŋ lobhajaŋ lobhanidānaŋ lobhasamudayaŋ, yatthassa attabhāvo nibbattati tattha taŋ kammaŋ vipaccati. Yattha taŋ kammaŋ vipaccati tattha tassa kammassa vipākaŋ paţisaŋvedeti, diţţhe vā dhamme upapajja vā apare vā pariyāye.

‘Yaŋ (p. 1.134) bhikkhave, dosapakataŋ kammaŋ dosajaŋ dosanidānaŋ dosasamudayaŋ, yatthassa attabhāvo nibbattati tattha taŋ kammaŋ vipaccati. Yattha taŋ kammaŋ vipaccati tattha tassa kammassa vipākaŋ paţisaŋvedeti, diţţhe vā dhamme upapajja vā apare vā pariyāye.

‘Yaŋ, bhikkhave, mohapakataŋ kammaŋ mohajaŋ mohanidānaŋ mohasamudayaŋ, yatthassa attabhāvo nibbattati tattha taŋ kammaŋ vipaccati. Yattha taŋ kammaŋ vipaccati tattha tassa kammassa vipākaŋ paţisaŋvedeti, diţţhe vā dhamme upapajja vā apare vā pariyāye.

‘Seyyathāpi, bhikkhave, bījāni akhaņđāni apūtīni avātātapahatāni sārādāni sukhasayitāni sukhette suparikammakatāya bhūmiyā nikkhittāni. Devo ca sammādhāraŋ anuppaveccheyya. Evassu tāni, bhikkhave, bījāni vuddhiŋ viruļhiŋ vepullaŋ āpajjeyyuŋ. Evamevaŋ kho, bhikkhave, yaŋ lobhapakataŋ kammaŋ lobhajaŋ lobhanidānaŋ lobhasamudayaŋ, yatthassa attabhāvo nibbattati tattha taŋ kammaŋ vipaccati. Yattha taŋ kammaŋ vipaccati tattha tassa kammassa vipākaŋ paţisaŋvedeti, diţţhe vā dhamme upapajja vā apare vā pariyāye.

‘Yaŋ dosapakataŋ kammaŋ …pe… yaŋ mohapakataŋ kammaŋ mohajaŋ mohanidānaŋ mohasamudayaŋ, yatthassa attabhāvo nibbattati tattha taŋ kammaŋ vipaccati. Yattha taŋ kammaŋ vipaccati tattha tassa kammassa vipākaŋ paţisaŋvedeti, diţţhe vā dhamme upapajja vā apare vā pariyāye. Imāni kho, bhikkhave, tīņi nidānāni kammānaŋ samudayāya.

‘Tīņimāni, bhikkhave, nidānāni kammānaŋ samudayāya. Katamāni tīņi? Alobho nidānaŋ kammānaŋ samudayāya, adoso nidānaŋ kammānaŋ samudayāya, amoho nidānaŋ kammānaŋ samudayāya.

‘Yaŋ, bhikkhave, alobhapakataŋ kammaŋ alobhajaŋ alobhanidānaŋ alobhasamudayaŋ, lobhe vigate evaŋ taŋ kammaŋ pahīnaŋ hoti ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ.

‘Yaŋ, bhikkhave, adosapakataŋ kammaŋ adosajaŋ adosanidānaŋ adosasamudayaŋ, dose vigate evaŋ taŋ kammaŋ pahīnaŋ hoti ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ.

‘Yaŋ (p. 1.135) bhikkhave, amohapakataŋ kammaŋ amohajaŋ amohanidānaŋ amohasamudayaŋ, mohe vigate evaŋ taŋ kammaŋ pahīnaŋ hoti ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ.

‘Seyyathāpi bhikkhave, bījāni akhaņđāni apūtīni avātātapahatāni sārādāni sukhasayitāni. Tāni puriso agginā đaheyya. Agginā đahitvā masiŋ kareyya. Masiŋ karitvā mahāvāte vā ophuņeyya nadiyā vā sīghasotāya pavāheyya. Evassu tāni, bhikkhave, bījāni ucchinnamūlāni tālāvatthukatāni anabhāvankatāni āyatiŋ anuppādadhammāni. Evamevaŋ kho, bhikkhave, yaŋ alobhapakataŋ kammaŋ alobhajaŋ alobhanidānaŋ alobhasamudayaŋ, lobhe vigate evaŋ taŋ kammaŋ pahīnaŋ hoti ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ.

‘Yaŋ adosapakataŋ kammaŋ …pe… yaŋ amohapakataŋ kammaŋ amohajaŋ amohanidānaŋ amohasamudayaŋ, mohe vigate evaŋ taŋ kammaŋ pahīnaŋ hoti …pe… āyatiŋ anuppādadhammaŋ. Imāni kho, bhikkhave, tīņi nidānāni kammānaŋ samudayāyā’ ti.


‘Lobhajaŋ dosajañceva, mohajañcāpaviddasu;


Yaŋ tena pakataŋ kammaŋ, appaŋ vā yadi vā bahuŋ.


Idheva taŋ vedaniyaŋ, vatthu aññaŋ na vijjati.


‘Tasmā lobhañca dosañca, mohajañcāpi viddasu;


Vijjaŋ uppādayaŋ bhikkhu, sabbā duggatiyo jahe’ ti. Catutthaŋ.

5. Hatthakasuttaŋ
35. Evaŋ me sutaŋ– ekaŋ samayaŋ bhagavā āļaviyaŋ viharati gomagge siŋsapāvane paņņasanthare. Atha kho hatthako āļavako janghāvihāraŋ anucankamamāno anuvicaramāno addasa bhagavantaŋ gomagge siŋsapāvane paņņasanthare nisinnaŋ. Disvā yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho hatthako āļavako bhagavantaŋ etadavoca– ‘kacci, bhante, bhagavā sukhamasayitthā’ ti? ‘Evaŋ (p. 1.136) kumāra, sukhamasayitthaŋ. Ye ca pana loke sukhaŋ senti, ahaŋ tesaŋ aññataro’ ti.

‘Sītā, bhante, hemantikā ratti, antaraţţhako himapātasamayo, kharā gokaņţakahatā bhūmi, tanuko paņņasantharo, viraļāni rukkhassa pattāni, sītāni kāsāyāni vatthāni, sīto ca verambho vāto vāyati. Atha ca pana bhagavā evamāha– “evaŋ, kumāra, sukhamasayitthaŋ. Ye ca pana loke sukhaŋ senti, ahaŋ tesaŋ aññataro”’ ti.

‘Tena hi, kumāra, taññevettha paţipucchissāmi. Yathā te khameyya tathā naŋ byākareyyāsi. Taŋ kiŋ maññasi, kumāra, idhassa gahapatissa vā gahapatiputtassa vā kūţāgāraŋ ullittāvalittaŋ nivātaŋ phusitaggaļaŋ pihitavātapānaŋ. Tatrassa pallanko gonakatthato paţikatthato paţalikatthato kadalimigapavarapaccattharaņo sa-uttaracchado ubhato lohitakūpadhāno; telappadīpo cettha jhāyeyya; catasso ca pajāpatiyo manāpāmanāpena paccupaţţhitā assu. Taŋ kiŋ maññasi, kumāra, sukhaŋ vā so sayeyya no vā? Kathaŋ vā te ettha hotī’ ti? ‘Sukhaŋ so, bhante, sayeyya. Ye ca pana loke sukhaŋ senti, so tesaŋ aññataro’ ti.

‘Taŋ kiŋ maññasi, kumāra, api nu tassa gahapatissa vā gahapatiputtassa vā uppajjeyyuŋ rāgajā pariļāhā kāyikā vā cetasikā vā yehi so rāgajehi pariļāhehi pariđayhamāno dukkhaŋ sayeyyā’ ti? ‘Evaŋ, bhante’ ti.

‘Yehi kho so, kumāra, gahapati vā gahapatiputto vā rāgajehi pariļāhehi pariđayhamāno dukkhaŋ sayeyya, so rāgo tathāgatassa pahīno ucchinnamūlo tālāvatthukato anabhāvankato āyatiŋ anuppādadhammo. Tasmāhaŋ sukhamasayitthaŋ.

‘Taŋ kiŋ maññasi, kumāra, api nu tassa gahapatissa vā gahapatiputtassa vā uppajjeyyuŋ dosajā pariļāhā …pe… mohajā pariļāhā kāyikā vā cetasikā vā yehi so mohajehi pariļāhehi pariđayhamāno dukkhaŋ sayeyyā’ ti? ‘Evaŋ, bhante’ ti.

‘Ye (p. 1.137) hi kho so, kumāra, gahapati vā gahapatiputto vā mohajehi pariļāhehi pariđayhamāno dukkhaŋ sayeyya, so moho tathāgatassa pahīno ucchinnamūlo tālāvatthukato anabhāvankato āyatiŋ anuppādadhammo. Tasmāhaŋ sukhamasayitthan’ ti.


 ‘Sabbadā ve sukhaŋ seti, brāhmaņo parinibbuto;


Yo na limpati kāmesu, sītibhūto nirūpadhi.


‘Sabbā āsattiyo chetvā, vineyya hadaye daraŋ;


Upasanto sukhaŋ seti, santiŋ pappuyya cetaso’ ti. Pañcamaŋ.

6. Devadūtasuttaŋ
36. ‘Tīņimāni bhikkhave, devadūtāni. Katamāni tīņi? Idha, bhikkhave, ekacco kāyena duccaritaŋ carati, vācāya duccaritaŋ carati, manasā duccaritaŋ carati. So kāyena duccaritaŋ caritvā, vācāya duccaritaŋ caritvā, manasā duccaritaŋ caritvā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Tamenaŋ, bhikkhave, nirayapālā nānābāhāsu gahetvā yamassa rañño dassenti– “ayaŋ, deva, puriso amatteyyo apetteyyo asāmañño abrahmañño, na kule jeţţhāpacāyī. Imassa devo daņđaŋ paņetū”’ ti.

‘Tamenaŋ, bhikkhave, yamo rājā paţhamaŋ devadūtaŋ samanuyuñjati samanugāhati samanubhāsati– “ambho, purisa, na tvaŋ addasa manussesu paţhamaŋ devadūtaŋ pātubhūtan” ti? So evamāha– “nāddasaŋ, bhante”’ ti.

‘Tamenaŋ, bhikkhave, yamo rājā evamāha– “ambho purisa, na tvaŋ addasa manussesu itthiŋ vā purisaŋ vā āsītikaŋ vā nāvutikaŋ vā vassasatikaŋ vā jātiyā jiņņaŋ gopānasivankaŋ bhoggaŋ daņđaparāyaņaŋ pavedhamānaŋ gacchantaŋ āturaŋ gatayobbanaŋ khaņđadantaŋ palitakesaŋ vilūnaŋ khallitasiraŋ valitaŋ tilakāhatagattan” ti? So evamāha– “addasaŋ, bhante”’ ti.

‘Tamenaŋ (p. 1.138) bhikkhave, yamo rājā evamāha– “ambho, purisa, tassa te viññussa sato mahallakassa na etadahosi– ahampi khomhi jarādhammo jaraŋ anatīto, handāhaŋ kalyāņaŋ karomi, kāyena vācāya manasā” ti? So evamāha– “nāsakkhissaŋ, bhante. Pamādassaŋ, bhante”’ ti.

‘Tamenaŋ, bhikkhave, yamo rājā evamāha– “ambho, purisa, pamādatāya na kalyāņamakāsi kāyena vācāya manasā. Taggha tvaŋ, ambho purisa, tathā karissanti yathā taŋ pamattaŋ. Taŋ kho pana te etaŋ pāpakammaŋ neva mātarā kataŋ, na pitarā kataŋ, na bhātarā kataŋ, na bhaginiyā kataŋ, na mittāmaccehi kataŋ, na ñātisālohitehi kataŋ, na devatāhi kataŋ na samaņabrāhmaņehi kataŋ; atha kho tayāvetaŋ pāpakammaŋ kataŋ, tvaññevetassa vipākaŋ paţisaŋvedissasī”’ ti.

‘Tamenaŋ, bhikkhave, yamo rājā paţhamaŋ devadūtaŋ samanuyuñjitvā samanugāhitvā samanubhāsitvā, dutiyaŋ devadūtaŋ samanuyuñjati samanugāhati samanubhāsati– “ambho purisa, na tvaŋ addasa manussesu dutiyaŋ devadūtaŋ pātubhūtan” ti? So evamāha– “nāddasaŋ, bhante” ti. ‘Tamenaŋ, bhikkhave, yamo rājā evamāha– “ambho purisa, na tvaŋ addasa manussesu itthiŋ vā purisaŋ vā ābādhikaŋ dukkhitaŋ bāļhagilānaŋ, sake muttakarīse palipannaŋ semānaŋ, aññehi vuţţhāpiyamānaŋ, aññehi saŋvesiyamānan” ti? So evamāha– “addasaŋ, bhante”’ ti.

‘Tamenaŋ, bhikkhave, yamo rājā evamāha– “ambho purisa, tassa te viññussa sato mahallakassa na etadahosi– ahampi khomhi byādhidhammo byādhiŋ anatīto, handāhaŋ kalyāņaŋ karomi kāyena vācāya manasā” ti? So evamāha– “nāsakkhissaŋ, bhante. Pamādassaŋ, bhante”’ ti.

‘Tamenaŋ, bhikkhave, yamo rājā evamāha– “ambho purisa pamādatāya na kalyāņamakāsi kāyena vācāya manasā. Taggha tvaŋ, ambho purisa, tathā karissanti yathā taŋ pamattaŋ. Taŋ kho pana te etaŋ pāpakammaŋ neva mātarā kataŋ, na pitarā kataŋ, na bhātarā kataŋ, na bhaginiyā kataŋ, na mittāmaccehi (p. 1.139) kataŋ, na ñātisālohitehi kataŋ, na devatāhi kataŋ, na samaņabrāhmaņehi kataŋ; atha kho tayāvetaŋ pāpakammaŋ kataŋ. Tvaññevetassa vipākaŋ paţisaŋvedissasī”’ ti.

‘Tamenaŋ, bhikkhave, yamo rājā dutiyaŋ devadūtaŋ samanuyuñjitvā samanugāhitvā samanubhāsitvā, tatiyaŋ devadūtaŋ samanuyuñjati samanugāhati samanubhāsati– “ambho purisa, na tvaŋ addasa manussesu tatiyaŋ devadūtaŋ pātubhūtan” ti? So evamāha– “nāddasaŋ, bhante”’ ti.

‘Tamenaŋ, bhikkhave, yamo rājā evamāha– “ambho purisa, na tvaŋ addasa manussesu itthiŋ vā purisaŋ vā ekāhamataŋ vā dvīhamataŋ vā tīhamataŋ vā uddhumātakaŋ vinīlakaŋ vipubbakajātan” ti? So evamāha– “addasaŋ, bhante”’ ti.

‘Tamenaŋ, bhikkhave, yamo rājā evamāha– “ambho purisa, tassa te viññussa sato mahallakassa na etadahosi– ahampi khomhi maraņadhammo maraņaŋ anatīto, handāhaŋ kalyāņaŋ karomi kāyena vācāya manasā” ti? So evamāha– “nāsakkhissaŋ, bhante. Pamādassaŋ, bhante”’ ti.

‘Tamenaŋ, bhikkhave, yamo rājā evamāha– “ambho purisa, pamādatāya na kalyāņamakāsi kāyena vācāya manasā. Taggha tvaŋ, ambho purisa, tathā karissanti yathā taŋ pamattaŋ. Taŋ kho pana te etaŋ pāpakammaŋ neva mātarā kataŋ, na pitarā kataŋ, na bhātarā kataŋ, na bhaginiyā kataŋ, na mittāmaccehi kataŋ, na ñātisālohitehi kataŋ, na devatāhi kataŋ, na samaņabrāhmaņehi kataŋ; atha kho tayāvetaŋ pāpakammaŋ kataŋ. Tvaññevetassa vipākaŋ paţisaŋvedissasī”’ ti.

‘Tamenaŋ, bhikkhave, yamo rājā tatiyaŋ devadūtaŋ samanuyuñjitvā samanugāhitvā samanubhāsitvā tuņhī hoti. Tamenaŋ bhikkhave, nirayapālā pañcavidhabandhanaŋ nāma kāraņaŋ karonti. Tattaŋ ayokhilaŋ hatthe gamenti. Tattaŋ ayokhilaŋ dutiyasmiŋ hatthe gamenti. Tattaŋ ayokhilaŋ pāde gamenti. Tattaŋ ayokhilaŋ dutiyasmiŋ pāde gamenti. Tattaŋ ayokhilaŋ majjhe urasmiŋ gamenti. So tattha dukkhā tibbā kharā kaţukā vedanā vediyati, na ca tāva kālankaroti yāva na taŋ pāpakammaŋ byantīhoti.

‘Tamenaŋ (p. 1.140) bhikkhave, nirayapālā saŋvesetvā kudhārīhi tacchanti. So tattha dukkhā tibbā kharā kaţukā vedanā vediyati, na ca tāva kālankaroti yāva na taŋ pāpakammaŋ byantīhoti.

‘Tamenaŋ, bhikkhave, nirayapālā uddhaŋpādaŋ adhosiraŋ gahetvā vāsīhi tacchanti …pe… tamenaŋ, bhikkhave, nirayapālā rathe yojetvā ādittāya bhūmiyā sampajjalitāya sajotibhūtāya sārentipi paccāsārentipi …pe… tamenaŋ, bhikkhave, nirayapālā mahantaŋ angārapabbataŋ ādittaŋ sampajjalitaŋ sajotibhūtaŋ āropentipi oropentipi …pe… tamenaŋ, bhikkhave, nirayapālā uddhaŋpādaŋ adhosiraŋ gahetvā tattāya lohakumbhiyā pakkhipanti, ādittāya sampajjalitāya sajotibhūtāya. So tattha pheņuddehakaŋ paccamāno sakimpi uddhaŋ gacchati, sakimpi adho gacchati, sakimpi tiriyaŋ gacchati. So tattha dukkhā tibbā kharā kaţukā vedanā vediyati, na ca tāva kālaŋ karoti yāva na taŋ pāpakammaŋ byantīhoti. Tamenaŋ, bhikkhave, nirayapālā mahāniraye pakkhipanti. So kho pana, bhikkhave, mahānirayo–


‘Catukkaņņo catudvāro, vibhatto bhāgaso mito;


Ayopākārapariyanto, ayasā paţikujjito.


‘Tassa ayomayā bhūmi, jalitā tejasā yutā.


Samantā yojanasataŋ, pharitvā tiţţhati sabbadā’ ti .

‘Bhūtapubbaŋ, bhikkhave, yamassa rañño etadahosi– “ye kira, bho, loke pāpakāni kammāni karonti te evarūpā vividhā kammakāraņā karīyanti. Aho vatāhaŋ manussattaŋ labheyyaŋ, tathāgato ca loke uppajjeyya arahaŋ sammāsambuddho, tañcāhaŋ bhagavantaŋ payirupāseyyaŋ. So ca me bhagavā dhammaŋ deseyya, tassa cāhaŋ bhagavato dhammaŋ ājāneyyan” ti. Taŋ kho panāhaŋ, bhikkhave, na aññassa samaņassa vā brāhmaņassa vā sutvā evaŋ vadāmi, api ca kho, bhikkhave, yadeva me sāmaŋ ñātaŋ sāmaŋ diţţhaŋ sāmaŋ viditaŋ tadevāhaŋ vadāmī’ ti.


‘Coditā (p. 1.141) devadūtehi, ye pamajjanti māņavā;


Te dīgharattaŋ socanti, hīnakāyūpagā narā.


‘Ye ca kho devadūtehi, santo sappurisā idha;


Coditā nappamajjanti, ariyadhamme kudācanaŋ.


‘Upādāne bhayaŋ disvā, jātimaraņasambhave;


Anupādā vimuccanti, jātimaraņasankhaye.


‘Te appamattā sukhino, diţţhadhammābhinibbutā.


Sabbaverabhayātītā, sabbadukkhaŋ upaccagun’ ti. Chaţţhaŋ.

7. Catumahārājasuttaŋ
37. ‘Aţţhamiyaŋ, bhikkhave, pakkhassa catunnaŋ mahārājānaŋ amaccā pārisajjā imaŋ lokaŋ anuvicaranti– “kacci bahū manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karontī” ti. Cātuddasiŋ, bhikkhave, pakkhassa catunnaŋ mahārājānaŋ puttā imaŋ lokaŋ anuvicaranti– “kacci bahū manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karontī” ti. Tadahu, bhikkhave, uposathe pannarase cattāro mahārājāno sāmaññeva imaŋ lokaŋ anuvicaranti– “kacci bahū manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karontī”’ ti.

‘Sace, bhikkhave, appakā honti manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karonti. Tamenaŋ, bhikkhave, cattāro mahārājāno devānaŋ tāvatiŋsānaŋ sudhammāya sabhāya sannisinnānaŋ sannipatitānaŋ ārocenti– “appakā kho, mārisā, manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karontī” ti. Tena kho, bhikkhave (p. 1.142) devā tāvatiŋsā anattamanā honti– “dibbā vata, bho, kāyā parihāyissanti, paripūrissanti asurakāyā”’ ti.

‘Sace pana, bhikkhave, bahū honti manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karonti. Tamenaŋ, bhikkhave cattāro mahārājāno devānaŋ tāvatiŋsānaŋ sudhammāya sabhāya sannisinnānaŋ sannipatitānaŋ ārocenti– “bahū kho mārisā, manussā manussesu matteyyā petteyyā sāmaññā brahmaññā kule jeţţhāpacāyino uposathaŋ upavasanti paţijāgaronti puññāni karontī” ti. Tena, bhikkhave, devā tāvatiŋsā attamanā honti– “dibbā vata, bho, kāyā paripūrissanti, parihāyissanti asurakāyā”’ ti.

‘Bhūtapubbaŋ, bhikkhave, sakko devānamindo deve tāvatiŋse anunayamāno tāyaŋ velāyaŋ imaŋ gāthaŋ abhāsi–


‘Cātuddasiŋ pañcadasiŋ, yā ca pakkhassa aţţhamī.


Pāţihāriyapakkhañca, aţţhangasusamāgataŋ;


Uposathaŋ upavaseyya, yopissa mādiso naro’ ti.

‘Sā kho panesā, bhikkhave, sakkena devānamindena gāthā duggītā na sugītā dubbhāsitā na subhāsitā. Taŋ kissa hetu? Sakko hi, bhikkhave, devānamindo avītarāgo avītadoso avītamoho.

‘Yo ca kho so, bhikkhave, bhikkhu arahaŋ khīņāsavo vusitavā brahmacariyo katakaraņīyo ohitabhāro anuppattasadattho parikkhīņabhavasaŋyojano sammadaññā vimutto, tassa kho etaŋ, bhikkhave, bhikkhuno kallaŋ vacanāya–


‘Cātuddasiŋ pañcadasiŋ, yā ca pakkhassa aţţhamī;


Pāţihāriyapakkhañca, aţţhangasusamāgataŋ.


Uposathaŋ upavaseyya, yopissa mādiso naro’ ti.

‘Taŋ (p. 1.143) kissa hetu? So hi, bhikkhave, bhikkhu vītarāgo vītadoso vītamoho’ ti. Sattamaŋ.

8. Dutiyacatumahārājasuttaŋ
38. ‘Bhūtapubbaŋ bhikkhave, sakko devānamindo deve tāvatiŋse anunayamāno tāyaŋ velāyaŋ imaŋ gāthaŋ abhāsi–


‘Cātuddasiŋ pañcadasiŋ, yā ca pakkhassa aţţhamī;


Pāţihāriyapakkhañca, aţţhangasusamāgataŋ.


Uposathaŋ upavaseyya, yopissa mādiso naro’ ti.

‘Sā kho panesā, bhikkhave, sakkena devānamindena gāthā duggītā na sugītā dubbhāsitā na subhāsitā. Taŋ kissa hetu? Sakko hi, bhikkhave, devānamindo aparimutto jātiyā jarāya maraņena sokehi paridevehi dukkhehi domanassehi upāyāsehi, aparimutto dukkhasmāti vadāmi.

‘Yo ca kho so, bhikkhave, bhikkhu arahaŋ khīņāsavo vusitavā katakaraņīyo ohitabhāro anuppattasadattho parikkhīņabhavasaŋyojano sammadaññā vimutto, tassa kho etaŋ, bhikkhave, bhikkhuno kallaŋ vacanāya–


‘Cātuddasiŋ pañcadasiŋ, yā ca pakkhassa aţţhamī;


Pāţihāriyapakkhañca, aţţhangasusamāgataŋ.


Uposathaŋ upavaseyya, yopissa mādiso naro’ ti.

‘Taŋ kissa hetu? So hi, bhikkhave, bhikkhu parimutto jātiyā jarāya maraņena sokehi paridevehi dukkhehi domanassehi upāyāsehi, parimutto dukkhasmāti vadāmī’ ti. Aţţhamaŋ.

9. Sukhumālasuttaŋ
39. ‘Sukhumālo ahaŋ, bhikkhave, paramasukhumālo accantasukhumālo. Mama sudaŋ, bhikkhave, pitu nivesane pokkharaņiyo kāritā honti. Ekattha sudaŋ, bhikkhave, uppalaŋ vappati, ekattha padumaŋ, ekattha puņđarīkaŋ, yāvadeva mamatthāya Na kho panassāhaŋ, bhikkhave, akāsikaŋ candanaŋ dhāremi . Kāsikaŋ (p. 1.144) bhikkhave, su me taŋ veţhanaŋ hoti, kāsikā kañcukā, kāsikaŋ nivāsanaŋ, kāsiko uttarāsango. Rattindivaŋ kho pana me su taŋ, bhikkhave, setacchattaŋ dhārīyati– “mā naŋ phusi sītaŋ vā uņhaŋ vā tiņaŋ vā rajo vā ussāvo vā”’ ti.

‘Tassa mayhaŋ, bhikkhave, tayo pāsādā ahesuŋ– eko hemantiko, eko gimhiko, eko vassiko. So kho ahaŋ, bhikkhave, vassike pāsāde vassike cattāro māse nippurisehi tūriyehi paricārayamāno na heţţhāpāsādaŋ orohāmi. Yathā kho pana, bhikkhave, aññesaŋ nivesane dāsakammakaraporisassa kaņājakaŋ bhojanaŋ dīyati bilangadutiyaŋ, evamevassu me, bhikkhave, pitu nivesane dāsakammakaraporisassa sālimaŋsodano dīyati.

‘Tassa mayhaŋ, bhikkhave, evarūpāya iddhiyā samannāgatassa evarūpena ca sukhumālena etadahosi– “assutavā kho puthujjano attanā jarādhammo samāno jaraŋ anatīto paraŋ jiņņaŋ disvā aţţīyati harāyati jigucchati attānaŋyeva atisitvā, ahampi khomhi jarādhammo jaraŋ anatīto. Ahañceva kho pana jarādhammo samāno jaraŋ anatīto paraŋ jiņņaŋ disvā aţţīyeyyaŋ harāyeyyaŋ jiguccheyyaŋ na metaŋ assa patirūpan” ti. Tassa mayhaŋ, bhikkhave, iti paţisañcikkhato yo yobbane yobbanamado so sabbaso pahīyi.

‘Assutavā kho puthujjano attanā byādhidhammo samāno byādhiŋ anatīto paraŋ byādhitaŋ disvā aţţīyati harāyati jigucchati attānaŋyeva atisitvā– “ahampi khomhi byādhidhammo byādhiŋ anatīto, ahañceva kho pana byādhidhammo samāno byādhiŋ anatīto paraŋ byādhikaŋ disvā aţţīyeyyaŋ harāyeyyaŋ jiguccheyyaŋ, na metaŋ assa patirūpan” ti. Tassa mayhaŋ, bhikkhave, iti paţisañcikkhato yo ārogye ārogyamado so sabbaso pahīyi.

‘Assutavā kho puthujjano attanā maraņadhammo samāno maraņaŋ anatīto paraŋ mataŋ disvā aţţīyati harāyati jigucchati attānaŋyeva atisitvā– “ahampi khomhi maraņadhammo, maraņaŋ anatīto, ahaŋ ceva kho pana (p. 1.145) maraņadhammo samāno maraņaŋ anatīto paraŋ mataŋ disvā aţţīyeyyaŋ harāyeyyaŋ jiguccheyyaŋ, na metaŋ assa patirūpan” ti. Tassa mayhaŋ, bhikkhave, iti paţisañcikkhato yo jīvite jīvitamado so sabbaso pahīyī’ ti.

‘Tayome, bhikkhave, madā. Katame tayo? Yobbanamado, ārogyamado, jīvitamado. Yobbanamadamatto vā, bhikkhave, assutavā puthujjano kāyena duccaritaŋ carati, vācāya duccaritaŋ carati, manasā duccaritaŋ carati. So kāyena duccaritaŋ caritvā, vācāya duccaritaŋ caritvā, manasā duccaritaŋ caritvā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Ārogyamadamatto vā, bhikkhave, assutavā puthujjano …pe… jīvitamadamatto vā, bhikkhave, assutavā puthujjano kāyena duccaritaŋ carati, vācāya duccaritaŋ carati, manasā duccaritaŋ carati. So kāyena duccaritaŋ caritvā vācāya duccaritaŋ caritvā, manasā duccaritaŋ caritvā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati.

‘Yobbanamadamatto vā, bhikkhave, bhikkhu sikkhaŋ paccakkhāya hīnāyāvattati. Ārogyamadamatto vā, bhikkhave, bhikkhu …pe… jīvitamadamatto vā, bhikkhave, bhikkhu sikkhaŋ paccakkhāya hīnāyāvattatī’ ti.


‘Byādhidhammā jarādhammā, atho maraņadhammino;


Yathādhammā tathāsantā, jigucchanti puthujjanā.


‘Ahañce taŋ jiguccheyyaŋ, evaŋdhammesu pāņisu;


Na metaŋ patirūpassa, mama evaŋ vihārino.


‘Sohaŋ evaŋ viharanto, ñatvā dhammaŋ nirūpadhiŋ;


Ārogye yobbanasmiñca, jīvitasmiñca ye madā.


‘Sabbe made abhibhosmi, nekkhamme daţţhu khemataŋ;


Tassa me ahu ussāho, nibbānaŋ abhipassato.


‘Nāhaŋ bhabbo etarahi, kāmāni paţisevituŋ;


Anivatti bhavissāmi, brahmacariyaparāyaņo’ ti. Navamaŋ.

10. Ādhipateyyasuttaŋ
40. ‘Tīņimāni (p. 1.146) bhikkhave, ādhipateyyāni. Katamāni tīņi? Attādhipateyyaŋ, lokādhipateyyaŋ, dhammādhipateyyaŋ. Katamañca, bhikkhave, attādhipateyyaŋ? Idha, bhikkhave, bhikkhu araññagato vā rukkhamūlagato vā suññāgāragato vā iti paţisañcikkhati– “na kho panāhaŋ cīvarahetu agārasmā anagāriyaŋ pabbajito. Na piņđapātahetu, na senāsanahetu, na itibhavābhavahetu agārasmā anagāriyaŋ pabbajito. Api ca khomhi otiņņo jātiyā jarāya maraņena sokehi paridevehi dukkhehi domanassehi upāyāsehi, dukkhotiņņo dukkhapareto. Appeva nāma imassa kevalassa dukkhakkhandhassa antakiriyā paññāyethāti. Ahañceva kho pana yādisake kāme ohāya agārasmā anagāriyaŋ pabbajito tādisake vā kāme pariyeseyyaŋ tato vā pāpiţţhatare, na metaŋ patirūpan” ti. So iti paţisañcikkhati– “āraddhaŋ kho pana me vīriyaŋ bhavissati asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggan” ti. So attānaŋyeva adhipatiŋ karitvā akusalaŋ pajahati, kusalaŋ bhāveti, sāvajjaŋ pajahati, anavajjaŋ bhāveti, suddhaŋ attānaŋ pariharati. Idaŋ vuccati, bhikkhave, attādhipateyyaŋ.

‘Katamañca, bhikkhave, lokādhipateyyaŋ? Idha, bhikkhave, bhikkhu araññagato vā rukkhamūlagato vā suññāgāragato vā iti paţisañcikkhati– “na kho panāhaŋ cīvarahetu agārasmā anagāriyaŋ pabbajito. Na piņđapātahetu, na senāsanahetu, na itibhavābhavahetu agārasmā anagāriyaŋ pabbajito. Api ca khomhi otiņņo jātiyā jarāya maraņena sokehi paridevehi dukkhehi domanassehi upāyāsehi, dukkhotiņņo dukkhapareto. Appeva nāma imassa kevalassa dukkhakkhandhassa antakiriyā paññāyethā” ti. Ahañceva kho pana evaŋ pabbajito samāno kāmavitakkaŋ vā vitakkeyyaŋ, byāpādavitakkaŋ vā vitakkeyyaŋ, vihiŋsāvitakkaŋ vā vitakkeyyaŋ, mahā kho panāyaŋ lokasannivāso. Mahantasmiŋ kho pana lokasannivāse santi samaņabrāhmaņā iddhimanto dibbacakkhukā paracittaviduno. Te dūratopi passanti, āsannāpi na dissanti, cetasāpi cittaŋ pajānanti . Tepi maŋ evaŋ jāneyyuŋ– “passatha, bho, imaŋ kulaputtaŋ (p. 1.147) saddhā agārasmā anagāriyaŋ pabbajito samāno vokiņņo viharati pāpakehi akusalehi dhammehī” ti. Devatāpi kho santi iddhimantiniyo dibbacakkhukā paracittaviduniyo. Tā dūratopi passanti, āsannāpi na dissanti, cetasāpi cittaŋ jānanti. Tāpi maŋ evaŋ jāneyyuŋ– “passatha, bho, imaŋ kulaputtaŋ saddhā agārasmā anagāriyaŋ pabbajito samāno vokiņņo viharati pāpakehi akusalehi dhammehī” ti. So iti paţisañcikkhati– “āraddhaŋ kho pana me vīriyaŋ bhavissati asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggan” ti. So lokaŋyeva adhipatiŋ karitvā akusalaŋ pajahati, kusalaŋ bhāveti, sāvajjaŋ pajahati, anavajjaŋ bhāveti, suddhaŋ attānaŋ pariharati. Idaŋ vuccati, bhikkhave, lokādhipateyyaŋ.

‘Katamañca, bhikkhave, dhammādhipateyyaŋ? Idha, bhikkhave, bhikkhu araññagato vā rukkhamūlagato vā suññāgāragato vā iti paţisañcikkhati– “na kho panāhaŋ cīvarahetu agārasmā anagāriyaŋ pabbajito. Na piņđapātahetu, na senāsanahetu, na itibhavābhavahetu agārasmā anagāriyaŋ pabbajito. Api ca khomhi otiņņo jātiyā jarāya maraņena sokehi paridevehi dukkhehi domanassehi upāyāsehi, dukkhotiņņo dukkhapareto. Appeva nāma imassa kevalassa dukkhakkhandhassa antakiriyā paññāyethāti. Svākkhāto bhagavatā dhammo sandiţţhiko akāliko ehipassiko opaneyyiko paccattaŋ veditabbo viññūhīti. Santi kho pana me sabrahmacārī jānaŋ passaŋ viharanti. Ahañceva kho pana evaŋ svākkhāte dhammavinaye pabbajito samāno kusīto vihareyyaŋ pamatto, na metaŋ assa patirūpan” ti. So iti paţisañcikkhati– “āraddhaŋ kho pana me vīriyaŋ bhavissati asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggan” ti. So dhammaŋyeva adhipatiŋ karitvā akusalaŋ pajahati, kusalaŋ bhāveti, sāvajjaŋ pajahati, anavajjaŋ bhāveti, suddhaŋ attānaŋ pariharati. Idaŋ vuccati, bhikkhave, dhammādhipateyyaŋ. Imāni kho, bhikkhave, tīņi ādhipateyyānī’ ti.


‘Natthi loke raho nāma, pāpakammaŋ pakubbato;


Attā te purisa jānāti, saccaŋ vā yadi vā musā.


‘Kalyāņaŋ (p. 1.148) vata bho sakkhi, attānaŋ atimaññasi;


Yo santaŋ attani pāpaŋ, attānaŋ parigūhasi.


‘Passanti devā ca tathāgatā ca,


Lokasmiŋ bālaŋ visamaŋ carantaŋ.


Tasmā hi attādhipateyyako ca,


Lokādhipo ca nipako ca jhāyī.


‘Dhammādhipo ca anudhammacārī,


Na hīyati saccaparakkamo muni.


Pasayha māraŋ abhibhuyya antakaŋ,


Yo ca phusī jātikkhayaŋ padhānavā.


So tādiso lokavidū sumedho,


Sabbesu dhammesu atammayo munī’ ti. Dasamaŋ.

Devadūtavaggo catuttho.

Tassuddānaŋ–

Brahma ānanda sāriputto, nidānaŋ hatthakena ca;

Dūtā duve ca rājāno, sukhumālādhipateyyena cāti.

5. Cūļavaggo

1. Sammukhībhāvasuttaŋ
41. ‘ tiņņaŋ bhikkhave, sammukhībhāvā saddho kulaputto bahuŋ puññaŋ pasavati. Katamesaŋ tiņņaŋ? Saddhāya, bhikkhave, sammukhībhāvā saddho kulaputto bahuŋ puññaŋ pasavati. Deyyadhammassa, bhikkhave, sammukhībhāvā saddho kulaputto bahuŋ puññaŋ pasavati. Dakkhiņeyyānaŋ, bhikkhave, sammukhībhāvā saddho kulaputto bahuŋ puññaŋ pasavati. Imesaŋ kho, bhikkhave, tiņņaŋ sammukhībhāvā saddho kulaputto bahuŋ puññaŋ pasavatī’ ti. Paţhamaŋ.

2. Tiţhānasuttaŋ
42. ‘Tīhi (p. 1.149) bhikkhave, ţhānehi saddho pasanno veditabbo. Katamehi tīhi? Sīlavantānaŋ dassanakāmo hoti, saddhammaŋ sotukāmo hoti vigatamalamaccherena cetasā agāraŋ ajjhāvasati muttacāgo payatapāņi vossaggarato yācayogo dānasaŋvibhāgarato. Imehi kho, bhikkhave, tīhi ţhānehi saddho pasanno veditabbo’.


‘Dassanakāmo sīlavataŋ, saddhammaŋ sotumicchati;


Vinaye maccheramalaŋ, sa ve saddhoti vuccatī’ ti. Dutiyaŋ.

3. Atthavasasuttaŋ
43. ‘Tayo bhikkhave, atthavase sampassamānena alameva paresaŋ dhammaŋ desetuŋ. Katame tayo? Yo dhammaŋ deseti so atthappaţisaŋvedī ca hoti dhammappaţisaŋvedī ca. Yo dhammaŋ suņāti so atthappaţisaŋvedī ca hoti dhammappaţisaŋvedī ca. Yo ceva dhammaŋ deseti yo ca dhammaŋ suņāti ubho atthappaţisaŋvedino ca honti dhammappaţisaŋvedino ca. Ime kho, bhikkhave, tayo atthavase sampassamānena alameva paresaŋ dhammaŋ desetun’ ti. Tatiyaŋ.

4. Kathāpavattisuttaŋ
44. ‘Tīhi, bhikkhave, ţhānehi kathā pavattinī hoti. Katamehi tīhi? Yo dhammaŋ deseti so atthappaţisaŋvedī ca hoti dhammappaţisaŋvedī ca. Yo dhammaŋ suņāti so atthappaţisaŋvedī ca hoti dhammappaţisaŋvedī ca. Yo ceva dhammaŋ deseti yo ca dhammaŋ suņāti ubho atthappaţisaŋvedino ca honti dhammappaţisaŋvedino ca. Imehi kho, bhikkhave, tīhi ţhānehi kathā pavattinī hotī’ ti. Catutthaŋ.

5. Paņđitasuttaŋ
45. ‘Tīņimāni, bhikkhave, paņđitapaññattāni sappurisapaññattāni. Katamāni tīņi? Dānaŋ, bhikkhave, paņđitapaññattaŋ sappurisapaññattaŋ Pabbajjā, bhikkhave (p. 1.150) paņđitapaññattā sappurisapaññattā. Mātāpitūnaŋ, bhikkhave, upaţţhānaŋ paņđitapaññattaŋ sappurisapaññattaŋ. Imāni kho, bhikkhave, tīņi paņđitapaññattāni sappurisapaññattānī’ ti.


‘Sabbhi dānaŋ upaññattaŋ, ahiŋsā saŋyamo damo;


Mātāpitu upaţţhānaŋ, santānaŋ brahmacārinaŋ.


‘Sataŋ etāni ţhānāni, yāni sevetha paņđito;


Ariyo dassanasampanno, sa lokaŋ bhajate sivan’ ti. Pañcamaŋ.

6. Sīlavantasuttaŋ
46. ‘Yaŋ, bhikkhave, sīlavanto pabbajitā gāmaŋ vā nigamaŋ vā upanissāya viharanti. Tattha manussā tīhi ţhānehi bahuŋ puññaŋ pasavanti. Katamehi tīhi? Kāyena vācāya manasā. Yaŋ, bhikkhave, sīlavanto pabbajitā gāmaŋ vā nigamaŋ vā upanissāya viharanti. Tattha manussā imehi tīhi ţhānehi bahuŋ puññaŋ pasavantī’ ti. Chaţţhaŋ.

7. Sankhatalakkhaņasuttaŋ
47. ‘Tīņimāni, bhikkhave, sankhatassa sankhatalakkhaņāni. Katamāni tīņi? Uppādo paññāyati, vayo paññāyati, ţhitassa aññathattaŋ paññāyati. Imāni kho, bhikkhave, tīņi sankhatassa sankhatalakkhaņānī’ ti. Sattamaŋ.

8. Asankhatalakkhaņasuttaŋ
48. ‘Tīņimāni, bhikkhave, asankhatassa asankhatalakkhaņāni. Katamāni tīņi? Na uppādo paññāyati, na vayo paññāyati, na ţhitassa aññathattaŋ paññāyati. Imāni kho, bhikkhave, tīņi asankhatassa asankhatalakkhaņānī’ ti. Aţţhamaŋ.

9. Pabbatarājasuttaŋ
49. ‘Himavantaŋ, bhikkhave, pabbatarājaŋ nissāya mahāsālā tīhi vađđhīhi vađđhanti. Katamāhi tīhi? Sākhāpattapalāsena vađđhanti, tacapapaţikāya vađđhanti (p. 1.151) pheggusārena vađđhanti. Himavantaŋ, bhikkhave, pabbatarājaŋ nissāya mahāsālā imāhi tīhi vađđhīhi vađđhanti.

‘Evamevaŋ kho, bhikkhave, saddhaŋ kulapatiŋ nissāya anto jano tīhi vađđhīhi vađđhati. Katamāhi tīhi? Saddhāya vađđhati, sīlena vađđhati, paññāya vađđhati. Saddhaŋ, bhikkhave, kulapatiŋ nissāya anto jano imāhi tīhi vađđhīhi vađđhatī’ ti.


‘Yathāpi pabbato selo, araññasmiŋ brahāvane;


Taŋ rukkhā upanissāya, vađđhante te vanappatī.


‘Tatheva sīlasampannaŋ, saddhaŋ kulapatiŋ idha;


Upanissāya vađđhanti, puttadārā ca bandhavā.


Amaccā ñātisanghā ca, ye cassa anujīvino.


‘Tyāssa sīlavato sīlaŋ, cāgaŋ sucaritāni ca.


Passamānānukubbanti, attamatthaŋ vicakkhaņā.


‘Idha dhammaŋ caritvāna, maggaŋ sugatigāminaŋ;


Nandino devalokasmiŋ, modanti kāmakāmino’ ti. Navamaŋ.

10. Ātappakaraņīyasuttaŋ
50. ‘Tīhi, bhikkhave, ţhānehi ātappaŋ karaņīyaŋ. Katamehi tīhi? Anuppannānaŋ pāpakānaŋ akusalānaŋ dhammānaŋ anuppādāya ātappaŋ karaņīyaŋ anuppannānaŋ kusalānaŋ dhammānaŋ uppādāya ātappaŋ karaņīyaŋ, uppannānaŋ sārīrikānaŋ vedanānaŋ dukkhānaŋ tibbānaŋ kharānaŋ kaţukānaŋ asātānaŋ amanāpānaŋ pāņaharānaŋ adhivāsanāya ātappaŋ karaņīyaŋ. Imehi tīhi, bhikkhave, ţhānehi ātappaŋ karaņīyaŋ.

‘Yato kho, bhikkhave, bhikkhu anuppannānaŋ pāpakānaŋ akusalānaŋ dhammānaŋ anuppādāya ātappaŋ karoti, anuppannānaŋ kusalānaŋ dhammānaŋ uppādāya ātappaŋ karoti, uppannānaŋ sārīrikānaŋ vedanānaŋ dukkhānaŋ tibbānaŋ kharānaŋ kaţukānaŋ asātānaŋ amanāpānaŋ pāņaharānaŋ adhivāsanāya ātappaŋ (p. 1.152) karoti. Ayaŋ vuccati, bhikkhave, bhikkhu ātāpī nipako sato sammā dukkhassa antakiriyāyā’ ti. Dasamaŋ.

11. Mahācorasuttaŋ
51. ‘Tīhi, bhikkhave, angehi samannāgato mahācoro sandhimpi chindati, nillopampi harati, ekāgārikampi karoti, paripanthepi tiţţhati. Katamehi tīhi? Idha, bhikkhave, mahācoro visamanissito ca hoti, gahananissito ca hoti, balavanissito ca hoti. Kathañca, bhikkhave, mahācoro visamanissito hoti? Idha, bhikkhave, mahācoro nadīviduggaŋ vā nissito hoti pabbatavisamaŋ vā. Evaŋ kho, bhikkhave, mahācoro visamanissito hoti.

‘Kathañca, bhikkhave, mahācoro gahananissito hoti? Idha, bhikkhave, mahācoro tiņagahanaŋ vā nissito hoti, rukkhagahanaŋ vā rodhaŋ vā mahāvanasaņđaŋ vā. Evaŋ kho, bhikkhave, mahācoro gahananissito hoti.

‘Kathañca, bhikkhave, mahācoro balavanissito hoti? Idha bhikkhave, mahācoro rājānaŋ vā rājamahāmattānaŋ vā nissito hoti. Tassa evaŋ hoti– “sace maŋ koci kiñci vakkhati, ime me rājāno vā rājamahāmattā vā pariyodhāya atthaŋ bhaņissantī” ti. Sace naŋ koci kiñci āha, tyāssa rājāno vā rājamahāmattā vā pariyodhāya atthaŋ bhaņanti. Evaŋ kho, bhikkhave, mahācoro balavanissito hoti. Ime kho, bhikkhave, tīhi angehi samannāgato mahācoro sandhimpi chindati, nillopampi harati, ekāgārikampi karoti, paripanthepi tiţţhati.

‘Evamevaŋ kho, bhikkhave, tīhi angehi samannāgato pāpabhikkhu khataŋ upahataŋ attānaŋ pariharati, sāvajjo ca hoti sānuvajjo ca viññūnaŋ, bahuñca apuññaŋ pasavati. Katamehi tīhi? Idha, bhikkhave, pāpabhikkhu visamanissito ca hoti gahananissito ca balavanissito ca.

‘Kathañca, bhikkhave, pāpabhikkhu visamanissito hoti? Idha, bhikkhave, pāpabhikkhu visamena kāyakammena samannāgato hoti, visamena vacīkammena (p. 1.153) samannāgato hoti, visamena manokammena samannāgato hoti. Evaŋ kho, bhikkhave, pāpabhikkhu visamanissito hoti.

‘Kathañca, bhikkhave, pāpabhikkhu gahananissito hoti? Idha, bhikkhave, pāpabhikkhu micchādiţţhiko hoti, antaggāhikāya diţţhiyā samannāgato hoti. Evaŋ kho, bhikkhave, pāpabhikkhu gahananissito hoti.

‘Kathañca, bhikkhave, pāpabhikkhu balavanissito hoti? Idha, bhikkhave, pāpabhikkhu rājānaŋ vā rājamahāmattānaŋ vā nissito hoti. Tassa evaŋ hoti– “sace maŋ koci kiñci vakkhati, ime me rājāno vā rājamahāmattā vā pariyodhāya atthaŋ bhaņissantī” ti. Sace naŋ koci kiñci āha, tyāssa rājāno vā rājamahāmattā vā pariyodhāya atthaŋ bhaņanti. Evaŋ kho, bhikkhave, pāpabhikkhu balavanissito hoti. Imehi kho bhikkhave, tīhi dhammehi samannāgato pāpabhikkhu khataŋ upahataŋ attānaŋ pariharati, sāvajjo ca hoti sānuvajjo ca viññūnaŋ, bahuñca apuññaŋ pasavatī’ ti. Ekādasamaŋ.

Cūļavaggo pañcamo.

Tassuddānaŋ–

Sammukhī ţhānatthavasaŋ, pavatti paņđita sīlavaŋ;

Sankhataŋ pabbatātappaŋ, mahācorenekādasāti .

Paţhamo paņņāsako samatto.

2. Dutiyapaņņāsakaŋ

( 6) 1. Brāhmaņavaggo

1. Paţhamadvebrāhmaņasuttaŋ
52. Atha (p. 1.154) kho dve brāhmaņā jiņņā vuddhā mahallakā addhagatā vayo-anuppattā vīsavassasatikā jātiyā yena bhagavā tenupasankamiŋsu; upasankamitvā bhagavatā saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnā kho te brāhmaņā bhagavantaŋ etadavocuŋ– ‘mayamassu, bho gotama, brāhmaņā jiņņā vuddhā mahallakā addhagatā vayo-anuppattā vīsavassasatikā jātiyā; te camhā akatakalyāņā akatakusalā akatabhīruttāņā. Ovadatu no bhavaŋ gotamo, anusāsatu no bhavaŋ gotamo yaŋ amhākaŋ assa dīgharattaŋ hitāya sukhāyā’ ti.

‘Taggha tumhe, brāhmaņā, jiņņā vuddhā mahallakā addhagatā vayo-anuppattā vīsavassasatikā jātiyā; te cattha akatakalyāņā akatakusalā akatabhīruttāņā. Upanīyati kho ayaŋ, brāhmaņā, loko jarāya byādhinā maraņena. Evaŋ upanīyamāne kho, brāhmaņā, loke jarāya byādhinā maraņena, yo idha kāyena saŋyamo vācāya saŋyamo manasā saŋyamo, taŋ tassa petassa tāņañca leņañca dīpañca saraņañca parāyaņañcā’ ti.


‘Upanīyati jīvitamappamāyu,


Jarūpanītassa na santi tāņā.


Etaŋ bhayaŋ maraņe pekkhamāno,


Puññāni kayirātha sukhāvahāni.


‘Yodha kāyena saŋyamo, vācāya uda cetasā;


Taŋ tassa petassa sukhāya hoti,


Yaŋ jīvamāno pakaroti puññan’ ti. Paţhamaŋ.

2. Dutiyadvebrāhmaņasuttaŋ
53. Atha (p. 1.155) kho dve brāhmaņā jiņņā vuddhā mahallakā addhagatā vayo-anuppattā vīsavassasatikā jātiyā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te brāhmaņā bhagavantaŋ etadavocuŋ– ‘mayamassu, bho gotama, brāhmaņā jiņņā vuddhā mahallakā addhagatā vayo-anuppattā vīsavassasatikā jātiyā; te camhā akatakalyāņā akatakusalā akatabhīruttāņā. Ovadatu no bhavaŋ gotamo, anusāsatu no bhavaŋ gotamo yaŋ amhākaŋ assa dīgharattaŋ hitāya sukhāyā’ ti.

‘Taggha tumhe, brāhmaņā, jiņņā vuddhā mahallakā addhagatā vayo-anuppattā vīsavassasatikā jātiyā; te cattha akatakalyāņā akatakusalā akatabhīruttāņā. Āditto kho ayaŋ, brāhmaņā, loko jarāya byādhinā maraņena. Evaŋ āditte kho, brāhmaņā, loke jarāya byādhinā maraņena, yo idha kāyena saŋyamo vācāya saŋyamo manasā saŋyamo, taŋ tassa petassa tāņañca leņañca dīpañca saraņañca parāyaņañcā’ ti.


‘Ādittasmiŋ agārasmiŋ, yaŋ nīharati bhājanaŋ;


Taŋ tassa hoti atthāya, no ca yaŋ tattha đayhati.


‘Evaŋ āditto kho loko, jarāya maraņena ca.


Nīharetheva dānena, dinnaŋ hoti sunīhataŋ .


‘Yodha kāyena saŋyamo, vācāya uda cetasā;


Taŋ tassa petassa sukhāya hoti,


Yaŋ jīvamāno pakaroti puññan’ ti. Dutiyaŋ.

3. Aññatarabrāhmaņasuttaŋ
54. Atha kho aññataro brāhmaņo yena bhagavā tenupasankami; upasankamitvā bhagavatā saddhiŋ sammodi …pe… ekamantaŋ nisinno kho so brāhmaņo (p. 1.156) bhagavantaŋ etadavoca– ‘“sandiţţhiko dhammo sandiţţhiko dhammo” ti, bho gotama, vuccati. Kittāvatā nu kho, bho gotama, sandiţţhiko dhammo hoti akāliko ehipassiko opaneyyiko paccattaŋ veditabbo viññūhī’ ti?

‘Ratto kho, brāhmaņa, rāgena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Rāge pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikaŋ dukkhaŋ domanassaŋ paţisaŋvedeti. (ratto kho …pe… kāyena duccaritaŋ carati, vācāya duccaritaŋ carati, manasā duccaritaŋ carati. Rāge pahīnā neva kāyena duccaritaŋ carati, na vācāya duccaritaŋ carati, na manasā duccaritaŋ carati. Ratto kho …pe… attatthampi yathābhūtaŋ nappajānāti, paratthampi yathābhūtaŋ nappajānāti, ubhayatthampi yathābhūtaŋ nappajānāti. Rāge pahīne attatthampi yathābhūtaŋ pajānāti, paratthampi yathābhūtaŋ pajānāti, ubhayatthampi yathābhūtaŋ pajānāti.) Evampi kho, brāhmaņa, sandiţţhiko dhammo hoti …pe….

‘Duţţho kho, brāhmaņa, dosena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Dose pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikampi dukkhaŋ domanassaŋ paţisaŋvedeti. Evampi kho, brāhmaņa, sandiţţhiko dhammo hoti …pe….

‘Mūļho kho, brāhmaņa, mohena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Mohe pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikaŋ dukkhaŋ domanassaŋ paţisaŋvedeti (p. 1.157) Evaŋ kho, brāhmaņa, sandiţţhiko dhammo hoti akāliko ehipassiko opaneyyiko paccattaŋ veditabbo viññūhī’ ti.

‘Abhikkantaŋ, bho gotama, abhikkantaŋ, bho gotama! Seyyathāpi, bho gotama, nikkujjitaŋ vā ukkujjeyya, paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya– “cakkhumanto rūpāni dakkhantī” ti; evamevaŋ bhotā gotamena anekapariyāyena dhammo pakāsito. Esāhaŋ bhavantaŋ gotamaŋ saraņaŋ gacchāmi dhammañca bhikkhusanghañca. Upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Tatiyaŋ.

4. Paribbājakasuttaŋ
55. Atha kho aññataro brāhmaņaparibbājako yena bhagavā tenupasankami; upasankamitvā …pe… ekamantaŋ nisinno kho so brāhmaņaparibbājako bhagavantaŋ etadavoca– ‘“sandiţţhiko dhammo sandiţţhiko dhammo” ti, bho gotama, vuccati. Kittāvatā nu kho, bho gotama, sandiţţhiko dhammo hoti akāliko ehipassiko opaneyyiko paccattaŋ veditabbo viññūhī’ ti?

‘Ratto kho, brāhmaņa, rāgena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Rāge pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikampi dukkhaŋ domanassaŋ paţisaŋvedeti.

‘Ratto kho, brāhmaņa, rāgena abhibhūto pariyādinnacitto kāyena duccaritaŋ carati, vācāya duccaritaŋ carati, manasā duccaritaŋ carati. Rāge pahīne neva kāyena duccaritaŋ carati, na vācāya duccaritaŋ carati, na manasā duccaritaŋ carati.

‘Ratto kho, brāhmaņa, rāgena abhibhūto pariyādinnacitto attatthampi yathābhūtaŋ nappajānāti, paratthampi yathābhūtaŋ nappajānāti, ubhayatthampi yathābhūtaŋ nappajānāti. Rāge pahīne attatthampi yathābhūtaŋ pajānāti (p. 1.158) paratthampi yathābhūtaŋ pajānāti, ubhayatthampi yathābhūtaŋ pajānāti. Evampi kho, brāhmaņa, sandiţţhiko dhammo hoti …pe….

‘Duţţho kho, brāhmaņa, dosena …pe… mūļho kho, brāhmaņa, mohena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Mohe pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikaŋ dukkhaŋ domanassaŋ paţisaŋvedeti.

‘Mūļho kho, brāhmaņa, mohena abhibhūto pariyādinnacitto, kāyena duccaritaŋ carati, vācāya duccaritaŋ carati, manasā duccaritaŋ carati. Mohe pahīne neva kāyena duccaritaŋ carati, na vācāya duccaritaŋ carati, na manasā duccaritaŋ carati.

‘Mūļho kho, brāhmaņa, mohena abhibhūto pariyādinnacitto attatthampi yathābhūtaŋ nappajānāti, paratthampi yathābhūtaŋ nappajānāti ubhayatthampi yathābhūtaŋ nappajānāti. Mohe pahīne attatthampi yathābhūtaŋ pajānāti, paratthampi yathābhūtaŋ pajānāti, ubhayatthampi yathābhūtaŋ pajānāti. Evaŋ kho, brāhmaņa, sandiţţhiko dhammo hoti akāliko ehipassiko opaneyyiko paccattaŋ veditabbo viññūhī’ ti.

‘Abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Catutthaŋ.

5. Nibbutasuttaŋ
56. Atha kho jāņussoņi brāhmaņo yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho jāņussoņi brāhmaņo bhagavantaŋ etadavoca – ‘“sandiţţhikaŋ nibbānaŋ sandiţţhikaŋ nibbānan” ti, bho gotama, vuccati. Kittāvatā nu kho, bho gotama, sandiţţhikaŋ nibbānaŋ hoti akālikaŋ ehipassikaŋ opaneyyikaŋ paccattaŋ veditabbaŋ viññūhī’ ti?

‘Ratto (p. 1.159) kho, brāhmaņa, rāgena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Rāge pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikampi dukkhaŋ domanassaŋ paţisaŋvedeti. Evampi kho, brāhmaņa, sandiţţhikaŋ nibbānaŋ hoti.

‘Duţţho kho, brāhmaņa …pe… mūļho kho, brāhmaņa, mohena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti. Mohe pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikaŋ dukkhaŋ domanassaŋ paţisaŋvedeti. Evampi kho, brāhmaņa, sandiţţhikaŋ nibbānaŋ hoti.

‘Yato kho ayaŋ, brāhmaņa, anavasesaŋ rāgakkhayaŋ paţisaŋvedeti, anavasesaŋ dosakkhayaŋ paţisaŋvedeti, anavasesaŋ mohakkhayaŋ paţisaŋvedeti; evaŋ kho, brāhmaņa, sandiţţhikaŋ nibbānaŋ hoti akālikaŋ ehipassikaŋ opaneyyikaŋ paccattaŋ veditabbaŋ viññūhī’ ti. ‘Abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Pañcamaŋ.

6. Palokasuttaŋ
57. Atha kho aññataro brāhmaņamahāsālo yena bhagavā tenupasankami …pe… ekamantaŋ nisinno kho so brāhmaņamahāsālo bhagavantaŋ etadavoca– ‘sutaŋ metaŋ, bho gotama, pubbakānaŋ brāhmaņānaŋ vuddhānaŋ mahallakānaŋ ācariyapācariyānaŋ bhāsamānānaŋ– “pubbe sudaŋ ayaŋ loko avīci maññe phuţo ahosi manussehi, kukkuţasaŋpātikā gāmanigamarājadhāniyo” ti. Ko nu kho, bho gotama, hetu ko paccayo yenetarahi manussānaŋ khayo hoti, tanuttaŋ paññāyati, gāmāpi (p. 1.160) agāmā honti nigamāpi anigamā honti, nagarāpi anagarā honti, janapadāpi ajanapadā hontī’ ti?

‘Etarahi, brāhmaņa, manussā adhammarāgarattā visamalobhābhibhūtā micchādhammaparetā. Te adhammarāgarattā visamalobhābhibhūtā micchādhammaparetā tiņhāni satthāni gahetvā aññamaññaŋ jīvitā voropenti, tena bahū manussā kālaŋ karonti. Ayampi kho brāhmaņa, hetu ayaŋ paccayo yenetarahi manussānaŋ khayo hoti, tanuttaŋ paññāyati, gāmāpi agāmā honti, nigamāpi anigamā honti, nagarāpi anagarā honti, janapadāpi ajanapadā honti.

‘Puna caparaŋ, brāhmaņa, etarahi manussā adhammarāgarattā visamalobhābhibhūtā micchādhammaparetā. Tesaŋ adhammarāgarattānaŋ visamalobhābhibhūtānaŋ micchādhammaparetānaŋ devo na sammādhāraŋ anuppavecchati. Tena dubbhikkhaŋ hoti dussassaŋ setaţţhikaŋ salākāvuttaŋ. Tena bahū manussā kālaŋ karonti. Ayampi kho, brāhmaņa, hetu ayaŋ paccayo yenetarahi manussānaŋ khayo hoti, tanuttaŋ paññāyati, gāmāpi agāmā honti, nigamāpi anigamā honti, nagarāpi anagarā honti, janapadāpi ajanapadā honti.

‘Puna caparaŋ, brāhmaņa, etarahi manussā adhammarāgarattā visamalobhābhibhūtā micchādhammaparetā. Tesaŋ adhammarāgarattānaŋ visamalobhābhibhūtānaŋ micchādhammaparetānaŋ yakkhā vāļe amanusse ossajjanti, tena bahū manussā kālaŋ karonti. Ayampi kho, brāhmaņa, hetu ayaŋ paccayo yenetarahi manussānaŋ khayo hoti, tanuttaŋ paññāyati, gāmāpi agāmā honti, nigamāpi anigamā honti, nagarāpi anagarā honti, janapadāpi ajanapadā hontī’ ti.

‘Abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Chaţţhaŋ.

7. Vacchagottasuttaŋ
58. Atha (p. 1.161) kho vacchagotto paribbājako yena bhagavā tenupasankami upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako bhagavantaŋ etadavoca– ‘sutaŋ metaŋ, bho gotama, samaņo gotamo evamāha– “mayhameva dānaŋ dātabbaŋ nāññesaŋ dānaŋ dātabbaŋ; mayhameva sāvakānaŋ dānaŋ dātabbaŋ, nāññesaŋ sāvakānaŋ dānaŋ dātabbaŋ; mayhameva dinnaŋ mahapphalaŋ, nāññesaŋ dinnaŋ mahapphalaŋ; mayhameva sāvakānaŋ dinnaŋ mahapphalaŋ, nāññesaŋ sāvakānaŋ dinnaŋ mahapphalan” ti. Ye te, bho gotama, evamāhaŋsu “samaņo gotamo evamāha mayhameva dānaŋ dātabbaŋ, nāññesaŋ dānaŋ dātabbaŋ. Mayhameva sāvakānaŋ dānaŋ dātabbaŋ, nāññesaŋ sāvakānaŋ dānaŋ dātabbaŋ. Mayhameva dinnaŋ mahapphalaŋ, nāññesaŋ dinnaŋ mahapphalaŋ. Mayhameva sāvakānaŋ dinnaŋ mahapphalaŋ, nāññesaŋ sāvakānaŋ dinnaŋ mahapphalan” ti. Kacci te bhoto gotamassa vuttavādino ca bhavantaŋ gotamaŋ abhūtena abbhācikkhanti, dhammassa cānudhammaŋ byākaronti, na ca koci sahadhammiko vādānupāto gārayhaŋ ţhānaŋ āgacchati? Anabbhakkhātukāmā hi mayaŋ bhavantaŋ gotaman’ ti.

‘Ye te, vaccha, evamāhaŋsu– “samaņo gotamo evamāha– mayhameva dānaŋ dātabbaŋ …pe… nāññesaŋ sāvakānaŋ dinnaŋ mahapphalan” ti na me te vuttavādino. Abbhācikkhanti ca pana maŋ asatā abhūtena. Yo kho, vaccha, paraŋ dānaŋ dadantaŋ vāreti so tiņņaŋ antarāyakaro hoti, tiņņaŋ pāripanthiko. Katamesaŋ tiņņaŋ? Dāyakassa puññantarāyakaro hoti, paţiggāhakānaŋ lābhantarāyakaro hoti, pubbeva kho panassa attā khato ca hoti upahato ca. Yo kho, vaccha, paraŋ dānaŋ dadantaŋ vāreti so imesaŋ tiņņaŋ antarāyakaro hoti, tiņņaŋ pāripanthiko.

‘Ahaŋ kho pana, vaccha, evaŋ vadāmi– ye hi te candanikāya vā oligalle vā pāņā, tatrapi yo thālidhovanaŋ vā sarāvadhovanaŋ vā chađđeti– ye (p. 1.162) tattha pāņā te tena yāpentūti, tato nidānampāhaŋ, vaccha, puññassa āgamaŋ vadāmi. Ko pana vādo manussabhūte! Api cāhaŋ, vaccha, sīlavato dinnaŋ mahapphalaŋ vadāmi, no tathā dussīlassa, so ca hoti pañcangavippahīno pañcangasamannāgato.

‘Katamāni pañcangāni pahīnāni honti? Kāmacchando pahīno hoti, byāpādo pahīno hoti thinamiddhaŋ pahīnaŋ hoti, uddhaccakukkuccaŋ pahīnaŋ hoti, vicikicchā pahīnā hoti. Imāni pañcangāni vippahīnāni honti.

‘Katamehi pañcahi angehi samannāgato hoti? Asekkhena sīlakkhandhena samannāgato hoti, asekkhena samādhikkhandhena samannāgato hoti, asekkhena paññākkhandhena samannāgato hoti, asekkhena vimuttikkhandhena samannāgato hoti, asekkhena vimuttiñāņadassanakkhandhena samannāgato hoti; imehi pañcahi angehi samannāgato hoti. Iti pañcangavippahīne pañcangasamannāgate dinnaŋ mahapphalanti vadāmī’ ti.


‘Iti kaņhāsu setāsu, rohiņīsu harīsu vā;


Kammāsāsu sarūpāsu, gosu pārevatāsu vā.


‘Yāsu kāsuci etāsu, danto jāyati pungavo;


Dhorayho balasampanno, kalyāņajavanikkamo.


Tameva bhāre yuñjanti, nāssa vaņņaŋ parikkhare.


‘Evamevaŋ manussesu, yasmiŋ kasmiñci jātiye;


Khattiye brāhmaņe vesse, sudde caņđālapukkuse.


‘Yāsu kāsuci etāsu, danto jāyati subbato;


Dhammaţţho sīlasampanno, saccavādī hirīmano.


‘Pahīnajātimaraņo, brahmacariyassa kevalī;


Pannabhāro visaŋyutto, katakicco anāsavo.


‘Pāragū sabbadhammānaŋ, anupādāya nibbuto;


Tasmiŋyeva viraje khette, vipulā hoti dakkhiņā.


‘Bālā (p. 1.163) ca avijānantā, dummedhā assutāvino;


Bahiddhā denti dānāni, na hi sante upāsare.


‘Ye ca sante upāsanti, sappaññe dhīrasammate;


Saddhā ca nesaŋ sugate, mūlajātā patiţţhitā.


‘Devalokañca te yanti, kule vā idha jāyare;


Anupubbena nibbānaŋ, adhigacchanti paņđitā’ ti. Sattamaŋ.

8. Tikaņņasuttaŋ
59. Atha kho tikaņņo brāhmaņo yena bhagavā tenupasankami; upasankamitvā bhagavatā saddhiŋ …pe… ekamantaŋ nisinno kho tikaņņo brāhmaņo bhagavato sammukhā tevijjānaŋ sudaŋ brāhmaņānaŋ vaņņaŋ bhāsati– ‘evampi tevijjā brāhmaņā, itipi tevijjā brāhmaņā’ ti.

‘Yathā kathaŋ pana, brāhmaņa, brāhmaņā brāhmaņaŋ tevijjaŋ paññāpentī’ ti? ‘Idha, bho gotama, brāhmaņo ubhato sujāto hoti mātito ca pitito ca, saŋsuddhagahaņiko yāva sattamā pitāmahayugā, akkhitto anupakkuţţho jātivādena, ajjhāyako, mantadharo, tiņņaŋ vedānaŋ pāragū sanighaņđukeţubhānaŋ sākkharappabhedānaŋ itihāsapañcamānaŋ, padako, veyyākaraņo, lokāyatamahāpurisalakkhaņesu anavayoti. Evaŋ kho, bho gotama, brāhmaņā tevijjaŋ paññāpentī’ ti.

‘Aññathā kho, brāhmaņa, brāhmaņā brāhmaņaŋ tevijjaŋ paññapenti, aññathā ca pana ariyassa vinaye tevijjo hotī’ ti. ‘Yathā kathaŋ pana, bho gotama, ariyassa vinaye tevijjo hoti? Sādhu me bhavaŋ gotamo tathā dhammaŋ desetu yathā ariyassa vinaye tevijjo hotī’ ti. ‘Tena hi, brāhmaņa, suņāhi, sādhukaŋ manasi karohi; bhāsissāmī’ ti. ‘Evaŋ, bho’ ti kho tikaņņo brāhmaņo bhagavato paccassosi. Bhagavā etadavoca–

‘Idha brāhmaņa, bhikkhu vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. Pītiyā (p. 1.164) ca virāgā upekkhako ca viharati sato ca sampajāno, sukhañca kāyena paţisaŋvedeti yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharati. Sukhassa ca pahānā dukkhassa ca pahānā, pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati.

‘So evaŋ samāhite citte parisuddhe pariyodāte anangaņe vigatūpakkilese mudubhūte kammaniye ţhite āneñjappatte pubbenivāsānussatiñāņāya cittaŋ abhininnāmeti. So anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo tissopi jātiyo catassopi jātiyo pañcapi jātiyo dasapi jātiyo vīsampi jātiyo tiŋsampi jātiyo cattārīsampi jātiyo paññāsampi jātiyo jātisatampi jātisahassampi jātisatasahassampi, anekepi saŋvaţţakappe anekepi vivaţţakappe anekepi saŋvaţţavivaţţakappe– “amutrāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto amutra udapādiŋ. Tatrāpāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto idhūpapanno” ti. Iti sākāraŋ sa-uddesaŋ anekavihitaŋ pubbenivāsaŋ anussarati. Ayamassa paţhamā vijjā adhigatā hoti; avijjā vihatā, vijjā uppannā; tamo vihato, āloko uppanno yathā taŋ appamattassa ātāpino pahitattassa viharato.

‘So evaŋ samāhite citte parisuddhe pariyodāte anangaņe vigatūpakkilese mudubhūte kammaniye ţhite āneñjappatte sattānaŋ cutūpapātañāņāya cittaŋ abhininnāmeti. So dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti – “ime vata bhonto sattā kāyaduccaritena samannāgatā …pe… manoduccaritena samannāgatā ariyānaŋ upavādakā micchādiţţhikā micchādiţţhikammasamādānā, te kāyassa bhedā paraŋ maraņā apāyaŋ duggatiŋ vinipātaŋ nirayaŋ upapannā. Ime vā pana bhonto sattā kāyasucaritena samannāgatā, vacīsucaritena samannāgatā, manosucaritena samannāgatā (p. 1.165) ariyānaŋ anupavādakā sammādiţţhikā sammādiţţhikammasamādānā, te kāyassa bhedā paraŋ maraņā sugatiŋ saggaŋ lokaŋ upapannā” ti. Iti dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti. Ayamassa dutiyā vijjā adhigatā hoti; avijjā vihatā, vijjā uppannā; tamo vihato, āloko uppanno yathā taŋ appamattassa ātāpino pahitattassa viharato.

‘So evaŋ samāhite citte parisuddhe pariyodāte anangaņe vigatūpakkilese mudubhūte kammaniye ţhite āneñjappatte āsavānaŋ khayañāņāya cittaŋ abhininnāmeti. So “idaŋ dukkhan” ti yathābhūtaŋ pajānāti, “ayaŋ dukkhasamudayo” ti yathābhūtaŋ pajānāti, “ayaŋ dukkhanirodho” ti yathābhūtaŋ pajānāti, “ayaŋ dukkhanirodhagāminī paţipadā” ti yathābhūtaŋ pajānāti; “ime āsavā” ti yathābhūtaŋ pajānāti, “ayaŋ āsavasamudayo” ti yathābhūtaŋ pajānāti, “ayaŋ āsavanirodho” ti yathābhūtaŋ pajānāti, “ayaŋ āsavanirodhagāminī paţipadā” ti yathābhūtaŋ pajānāti. Tassa evaŋ jānato evaŋ passato kāmāsavāpi cittaŋ vimuccati, bhavāsavāpi cittaŋ vimuccati, avijjāsavāpi cittaŋ vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti. Ayamassa tatiyā vijjā adhigatā hoti; avijjā vihatā, vijjā uppannā; tamo vihato, āloko uppanno yathā taŋ appamattassa ātāpino pahitattassa viharato’ ti.


‘Anuccāvacasīlassa, nipakassa ca jhāyino;


Cittaŋ yassa vasībhūtaŋ, ekaggaŋ susamāhitaŋ.


‘Taŋ ve tamonudaŋ dhīraŋ, tevijjaŋ maccuhāyinaŋ;


Hitaŋ devamanussānaŋ, āhu sabbappahāyinaŋ.


‘Tīhi vijjāhi sampannaŋ, asammūļhavihārinaŋ;


Buddhaŋ antimadehinaŋ, taŋ namassanti gotamaŋ.


 ‘Pubbenivāsaŋ (p. 1.166) yo vedī, saggāpāyañca passati;


Atho jātikkhayaŋ patto, abhiññāvosito muni.


‘Etāhi tīhi vijjāhi, tevijjo hoti brāhmaņo;


Tamahaŋ vadāmi tevijjaŋ, nāññaŋ lapitalāpanan’ ti.

‘Evaŋ kho, brāhmaņa, ariyassa vinaye tevijjo hotī’ ti. ‘Aññathā, bho gotama, brāhmaņānaŋ tevijjo, aññathā ca pana ariyassa vinaye tevijjo hoti. Imassa ca pana, bho gotama, ariyassa vinaye tevijjassa brāhmaņānaŋ tevijjo kalaŋ nāgghati soļasiŋ’.

‘Abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Aţţhamaŋ.

9. Jāņussoņisuttaŋ
60. Atha kho jāņussoņi brāhmaņo yena bhagavā tenupasankami; upasankamitvā bhagavatā saddhiŋ …pe… ekamantaŋ nisinno kho jāņussoņi brāhmaņo bhagavantaŋ etadavoca– ‘yassassu, bho gotama, yañño vā saddhaŋ vā thālipāko vā deyyadhammaŋ vā, tevijjesu brāhmaņesu dānaŋ dadeyyā’ ti. ‘Yathā kathaŋ pana, brāhmaņa, brāhmaņā tevijjaŋ paññapentī’ ti? ‘Idha kho, bho gotama, brāhmaņo ubhato sujāto hoti mātito ca pitito ca saŋsuddhagahaņiko yāva sattamā pitāmahayugā akkhitto anupakkuţţho jātivādena, ajjhāyako mantadharo, tiņņaŋ vedānaŋ pāragū sanighaņđukeţubhānaŋ sākkharappabhedānaŋ itihāsapañcamānaŋ, padako, veyyākaraņo, lokāyatamahāpurisalakkhaņesu anavayoti. Evaŋ kho, bho gotama, brāhmaņā tevijjaŋ paññapentī’ ti.

‘Aññathā kho, brāhmaņa, brāhmaņā brāhmaņaŋ tevijjaŋ paññapenti, aññathā ca pana ariyassa vinaye tevijjo hotī’ ti. ‘Yathā kathaŋ pana, bho gotama, ariyassa vinaye tevijjo hoti? Sādhu me bhavaŋ gotamo tathā dhammaŋ desetu yathā ariyassa vinaye tevijjo hotī’ ti ‘Tena hi, brāhmaņa, suņāhi sādhukaŋ manasi karohi; bhāsissāmī’ ti (p. 1.167) ‘Evaŋ, bho’ ti kho jāņussoņi brāhmaņo bhagavato paccassosi. Bhagavā etadavoca–

‘Idha pana, brāhmaņa, bhikkhu vivicceva kāmehi …pe… catutthaŋ jhānaŋ upasampajja viharati.

‘So evaŋ samāhite citte parisuddhe pariyodāte anangaņe vigatūpakkilese mudubhūte kammaniye ţhite āneñjappatte pubbenivāsānussatiñāņāya cittaŋ abhininnāmeti. So anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati. Ayamassa paţhamā vijjā adhigatā hoti; avijjā vihatā, vijjā uppannā; tamo vihato, āloko uppanno yathā taŋ appamattassa ātāpino pahitattassa viharato.

‘So evaŋ samāhite citte parisuddhe pariyodāte anangaņe vigatūpakkilese mudubhūte kammaniye ţhite āneñjappatte sattānaŋ cutūpapātañāņāya cittaŋ abhininnāmeti. So dibbena cakkhunā visuddhena atikkantamānusakena …pe… yathākammūpage satte pajānāti. Ayamassa dutiyā vijjā adhigatā hoti; avijjā vihatā, vijjā uppannā; tamo vihato, āloko uppanno yathā taŋ appamattassa ātāpino pahitattassa viharato.

‘So evaŋ samāhite citte parisuddhe pariyodāte anangaņe vigatūpakkilese mudubhūte kammaniye ţhite āneñjappatte āsavānaŋ khayañāņāya cittaŋ abhininnāmeti. So “idaŋ dukkhan” ti yathābhūtaŋ pajānāti …pe… “ayaŋ dukkhanirodhagāminī paţipadā” ti yathābhūtaŋ pajānāti; “ime āsavā” ti yathābhūtaŋ pajānāti …pe… “ayaŋ āsavanirodhagāminī paţipadā” ti yathābhūtaŋ pajānāti. Tassa evaŋ jānato evaŋ passato kāmāsavāpi cittaŋ vimuccati, bhavāsavāpi cittaŋ vimuccati, avijjāsavāpi cittaŋ vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti. Ayamassa tatiyā vijjā adhigatā hoti; avijjā vihatā, vijjā uppannā; tamo vihato (p. 1.168) āloko uppanno yathā taŋ appamattassa ātāpino pahitattassa viharato’ ti.


‘Yo sīlabbatasampanno, pahitatto samāhito;


Cittaŋ yassa vasībhūtaŋ, ekaggaŋ susamāhitaŋ.


 ‘Pubbenivāsaŋ yo vedī, saggāpāyañca passati;


Atho jātikkhayaŋ patto, abhiññāvosito muni.


‘Etāhi tīhi vijjāhi, tevijjo hoti brāhmaņo.


Tamahaŋ vadāmi tevijjaŋ, nāññaŋ lapitalāpanan’ ti.

‘Evaŋ kho, brāhmaņa, ariyassa vinaye tevijjo hotī’ ti. ‘Aññathā, bho gotama, brāhmaņānaŋ tevijjo, aññathā ca pana ariyassa vinaye tevijjo hoti. Imassa ca, bho gotama, ariyassa vinaye tevijjassa brāhmaņānaŋ tevijjo kalaŋ nāgghati soļasiŋ’.

‘Abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Navamaŋ.

10. Sangāravasuttaŋ
61. Atha kho sangāravo brāhmaņo yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho sangāravo brāhmaņo bhagavantaŋ etadavoca– ‘mayamassu, bho gotama, brāhmaņā nāma. Yaññaŋ yajāmapi yajāpemapi. Tatra, bho gotama, yo ceva yajati yo ca yajāpeti sabbe te anekasārīrikaŋ puññappaţipadaŋ paţipannā honti, yadidaŋ yaññādhikaraņaŋ. Yo panāyaŋ, bho gotama, yassa vā tassa vā kulā agārasmā anagāriyaŋ pabbajito ekamattānaŋ dameti, ekamattānaŋ sameti, ekamattānaŋ parinibbāpeti, evamassāyaŋ ekasārīrikaŋ puññappaţipadaŋ paţipanno hoti, yadidaŋ pabbajjādhikaraņan’ ti.

‘Tena hi, brāhmaņa, taññevettha paţipucchissāmi. Yathā te khameyya tathā naŋ byākareyyāsi. Taŋ kiŋ maññasi, brāhmaņa, idha tathāgato loke (p. 1.169) uppajjati arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā. So evamāha– “ethāyaŋ maggo ayaŋ paţipadā yathāpaţipanno ahaŋ anuttaraŋ brahmacariyogadhaŋ sayaŋ abhiññā sacchikatvā pavedemi; etha, tumhepi tathā paţipajjatha, yathāpaţipannā tumhepi anuttaraŋ brahmacariyogadhaŋ sayaŋ abhiññā sacchikatvā upasampajja viharissathā” ti. Iti ayañceva satthā dhammaŋ deseti, pare ca tathatthāya paţipajjanti, tāni kho pana honti anekānipi satāni anekānipi sahassāni anekānipi satasahassāni.

‘Taŋ kiŋ maññasi, brāhmaņa, iccāyaŋ evaŋ sante ekasārīrikā vā puññappaţipadā hoti anekasārīrikā vā, yadidaŋ pabbajjādhikaraņan’ ti? ‘Iccāyampi, bho gotama, evaŋ sante anekasārīrikā puññappaţipadā hoti, yadidaŋ pabbajjādhikaraņan’ ti.

Evaŋ vutte āyasmā ānando sangāravaŋ brāhmaņaŋ etadavoca– ‘imāsaŋ te, brāhmaņa, dvinnaŋ paţipadānaŋ katamā paţipadā khamati appatthatarā ca appasamārambhatarā ca mahapphalatarā ca mahānisaŋsatarā cā’ ti? Evaŋ vutte sangāravo brāhmaņo āyasmantaŋ ānandaŋ etadavoca – ‘seyyathāpi bhavaŋ gotamo bhavaŋ cānando. Ete me pujjā, ete me pāsaŋsā’ ti.

Dutiyampi kho āyasmā ānando sangāravaŋ brāhmaņaŋ etadavoca – ‘na kho tyāhaŋ, brāhmaņa, evaŋ pucchāmi– “ke vā te pujjā ke vā te pāsaŋsā” ti? Evaŋ kho tyāhaŋ, brāhmaņa, pucchāmi– “imāsaŋ te, brāhmaņa, dvinnaŋ paţipadānaŋ katamā paţipadā khamati appatthatarā ca appasamārambhatarā ca mahapphalatarā ca mahānisaŋsatarā cā”’ ti? Dutiyampi kho sangāravo brāhmaņo āyasmantaŋ ānandaŋ etadavoca– ‘seyyathāpi bhavaŋ gotamo bhavaŋ cānando. Ete me pujjā, ete me pāsaŋsā’ ti.

Tatiyampi kho āyasmā ānando sangāravaŋ brāhmaņaŋ etadavoca – ‘na kho tyāhaŋ, brāhmaņa, evaŋ pucchāmi– “ke vā te pujjā ke vā te pāsaŋsā” ti? Evaŋ kho tyāhaŋ, brāhmaņa, pucchāmi– “imāsaŋ te, brāhmaņa, dvinnaŋ paţipadānaŋ katamā paţipadā khamati appatthatarā ca appasamārambhatarā ca mahapphalatarā (p. 1.170) ca mahānisaŋsatarā cā”’ ti? Tatiyampi kho sangāravo brāhmaņo āyasmantaŋ ānandaŋ etadavoca– ‘seyyathāpi bhavaŋ gotamo bhavaŋ cānando. Ete me pujjā, ete me pāsaŋsā’ ti.

Atha kho bhagavato etadahosi– ‘yāva tatiyampi kho sangāravo brāhmaņo ānandena sahadhammikaŋ pañhaŋ puţţho saŋsādeti no vissajjeti. Yaŋnūnāhaŋ parimoceyyan’ ti. Atha kho bhagavā sangāravaŋ brāhmaņaŋ etadavoca– ‘kā nvajja, brāhmaņa, rājantepure rājapurisānaŋ sannisinnānaŋ sannipatitānaŋ antarākathā udapādī’ ti? ‘Ayaŋ khvajja, bho gotama, rājantepure rājapurisānaŋ sannisinnānaŋ sannipatitānaŋ antarākathā udapādi– “pubbe sudaŋ appatarā ceva bhikkhū ahesuŋ bahutarā ca uttari manussadhammā iddhipāţihāriyaŋ dassesuŋ; etarahi pana bahutarā ceva bhikkhū appatarā ca uttari manussadhammā iddhipāţihāriyaŋ dassentī” ti. Ayaŋ khvajja, bho gotama, rājantepure rājapurisānaŋ sannisinnānaŋ sannipatitānaŋ antarākathā udapādī’ ti.

‘Tīņi kho imāni, brāhmaņa, pāţihāriyāni. Katamāni tīņi? Iddhipāţihāriyaŋ, ādesanāpāţihāriyaŋ anusāsanīpāţihāriyaŋ. Katamañca, brāhmaņa, iddhipāţihāriyaŋ? Idha, brāhmaņa, ekacco anekavihitaŋ iddhividhaŋ paccanubhoti– “ekopi hutvā bahudhā hoti, bahudhāpi hutvā eko hoti; āvibhāvaŋ, tirobhāvaŋ; tirokuţţaŋ tiropākāraŋ tiropabbataŋ asajjamāno gacchati, seyyathāpi ākāse; pathaviyāpi ummujjanimujjaŋ karoti, seyyathāpi udake; udakepi abhijjamāne gacchati, seyyathāpi pathaviyaŋ; ākāsepi pallankena kamati, seyyathāpi pakkhī sakuņo; imepi candimasūriye evaŋmahiddhike evaŋmahānubhāve pāņinā parimasati parimajjati, yāva brahmalokāpi kāyena vasaŋ vatteti”. Idaŋ vuccati, brāhmaņa, iddhipāţihāriyaŋ

‘Katamañca, brāhmaņa, ādesanāpāţihāriyaŋ? Idha, brāhmaņa, ekacco nimittena ādisati– “evampi te mano, itthampi te mano, itipi te cittan” ti. So bahuŋ cepi ādisati tatheva taŋ hoti, no aññathā.

‘Idha (p. 1.171) pana, brāhmaņa, ekacco na heva kho nimittena ādisati api ca kho manussānaŋ vā amanussānaŋ vā devatānaŋ vā saddaŋ sutvā ādisati– “evampi te mano, itthampi te mano, itipi te cittan” ti. So bahuŋ cepi ādisati tatheva taŋ hoti, no aññathā.

‘Idha pana, brāhmaņa, ekacco na heva kho nimittena ādisati napi manussānaŋ vā amanussānaŋ vā devatānaŋ vā saddaŋ sutvā ādisati, api ca kho vitakkayato vicārayato vitakkavipphārasaddaŋ sutvā ādisati– “evampi te mano, itthampi te mano, itipi te cittan” ti. So bahuŋ cepi ādisati tatheva taŋ hoti, no aññathā.

‘Idha pana, brāhmaņa, ekacco na heva kho nimittena ādisati, napi manussānaŋ vā amanussānaŋ vā devatānaŋ vā saddaŋ sutvā ādisati, napi vitakkayato vicārayato vitakkavipphārasaddaŋ sutvā ādisati, api ca kho avitakkaŋ avicāraŋ samādhiŋ samāpannassa cetasā ceto paricca pajānāti– “yathā imassa bhoto manosankhārā paņihitā imassa cittassa anantarā amuŋ nāma vitakkaŋ vitakkessatī” ti. So bahuŋ cepi ādisati tatheva taŋ hoti, no aññathā. Idaŋ vuccati, brāhmaņa, ādesanāpāţihāriyaŋ.

‘Katamañca, brāhmaņa, anusāsanīpāţihāriyaŋ? Idha, brāhmaņa ekacco evamanusāsati– “evaŋ vitakketha, mā evaŋ vitakkayittha; evaŋ manasi karotha, mā evaŋ manasākattha; idaŋ pajahatha, idaŋ upasampajja viharathā” ti. Idaŋ vuccati, brāhmaņa, anusāsanīpāţihāriyaŋ. Imāni kho, brāhmaņa, tīņi pāţihāriyāni. Imesaŋ te, brāhmaņa, tiņņaŋ pāţihāriyānaŋ katamaŋ pāţihāriyaŋ khamati abhikkantatarañca paņītatarañcā’ ti?

‘Tatra, bho gotama, yadidaŋ pāţihāriyaŋ idhekacco anekavihitaŋ iddhividhaŋ paccanubhoti …pe… yāva brāhmalokāpi kāyena vasaŋ vatteti, idaŋ, bho gotama, pāţihāriyaŋ yova naŋ karoti sova naŋ paţisaŋvedeti, yova naŋ karoti tasseva taŋ hoti. Idaŋ me, bho gotama, pāţihāriyaŋ māyāsahadhammarūpaŋ viya khāyati.

‘Yampidaŋ (p. 1.172) bho gotama, pāţihāriyaŋ idhekacco nimittena ādisati– “evampi te mano, itthampi te mano, itipi te cittan” ti, so bahuŋ cepi ādisati tatheva taŋ hoti, no aññathā. Idha pana, bho gotama, ekacco na heva kho nimittena ādisati, api ca kho manussānaŋ vā amanussānaŋ vā devatānaŋ vā saddaŋ sutvā ādisati …pe… napi manussānaŋ vā amanussānaŋ vā devatānaŋ vā saddaŋ sutvā ādisati, api ca kho vitakkayato vicārayato vitakkavipphārasaddaŋ sutvā ādisati …pe… napi vitakkayato vicārayato vitakkavipphārasaddaŋ sutvā ādisati, api ca kho avitakkaŋ avicāraŋ samādhiŋ samāpannassa cetasā ceto paricca pajānāti – “yathā imassa bhoto manosankhārā paņihitā imassa cittassa anantarā amhaŋ nāma vitakkaŋ vitakkessatī” ti, so bahuŋ cepi ādisati tatheva taŋ hoti, no aññathā. Idampi, bho gotama, pāţihāriyaŋ yova naŋ karoti sova naŋ paţisaŋvedeti, yova naŋ karoti tasseva taŋ hoti. Idampi me, bho gotama, pāţihāriyaŋ māyāsahadhammarūpaŋ viya khāyati.

‘Yañca kho idaŋ, bho gotama, pāţihāriyaŋ idhekacco evaŋ anusāsati– “evaŋ vitakketha mā evaŋ vitakkayittha; evaŋ manasi karotha, mā evaŋ manasākattha; idaŋ pajahatha, idaŋ upasampajja viharathā” ti. Idameva, bho gotama, pāţihāriyaŋ khamati imesaŋ tiņņaŋ pāţihāriyānaŋ abhikkantatarañca paņītatarañca.

‘Acchariyaŋ, bho gotama, abbhutaŋ, bho gotama! Yāvasubhāsitamidaŋ bhotā gotamena imehi ca mayaŋ tīhi pāţihāriyehi samannāgataŋ bhavantaŋ gotamaŋ dhārema. Bhavañhi gotamo anekavihitaŋ iddhividhaŋ paccanubhoti …pe… yāva brahmalokāpi kāyena vasaŋ vatteti, bhavañhi gotamo avitakkaŋ avicāraŋ samādhiŋ samāpannassa cetasā ceto paricca pajānāti– “yathā imassa bhoto manosankhārā paņihitā imassa cittassa anantarā amuŋ nāma vitakkaŋ vitakkessatī” ti. Bhavañhi gotamo evamanusāsati– “evaŋ vitakketha, mā evaŋ vitakkayittha; evaŋ manasi karotha, mā evaŋ manasākattha; idaŋ pajahatha, idaŋ upasampajja viharathā”’ ti.

‘Addhā (p. 1.173) kho tyāhaŋ, brāhmaņa, āsajja upanīya vācā bhāsitā; api ca tyāhaŋ byākarissāmi. Ahañhi, brāhmaņa, anekavihitaŋ iddhividhaŋ paccanubhomi …pe… yāva brahmalokāpi kāyena vasaŋ vattemi. Ahañhi brāhmaņa, avitakkaŋ avicāraŋ samādhiŋ samāpannassa cetasā ceto paricca pajānāmi– “yathā imassa bhoto manosankhārā paņihitā, imassa cittassa anantarā amuŋ nāma vitakkaŋ vitakkessatī” ti. Ahañhi, brāhmaņa, evamanusāsāmi– “evaŋ vitakketha, mā evaŋ vitakkayittha; evaŋ manasi karotha, mā evaŋ manasākattha; idaŋ pajahatha, idaŋ upasampajja viharathā”’ ti.

‘Atthi pana, bho gotama, añño ekabhikkhupi yo imehi tīhi pāţihāriyehi samannāgato, aññatra bhotā gotamenā’ ti? ‘Na kho, brāhmaņa, ekaŋyeva sataŋ na dve satāni na tīņi satāni na cattāri satāni na pañca satāni, atha kho bhiyyova, ye bhikkhū imehi tīhi pāţihāriyehi samannāgatā’ ti. ‘Kahaŋ pana, bho gotama, etarahi te bhikkhū viharantī’ ti? ‘Imasmiŋyeva kho, brāhmaņa, bhikkhusanghe’ ti.

‘Abhikkantaŋ, bho gotama, abhikkantaŋ, bho gotama! Seyyathāpi bho gotama, nikkujjitaŋ vā ukkujjeyya, paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya– “cakkhumanto rūpāni dakkhantī” ti, evamevaŋ bhotā gotamena anekapariyāyena dhammo pakāsito. Esāhaŋ bhavantaŋ gotamaŋ saraņaŋ gacchāmi, dhammañca bhikkhusanghañca. Upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Dasamaŋ.

Brāhmaņavaggo paţhamo.

Tassuddānaŋ–

Dve brāhmaņā caññataro, paribbājakena nibbutaŋ;

Palokavaccho tikaņņo, soņi sangāravena cāti.

( 7) 2. Mahāvaggo

1. Titthāyatanādisuttaŋ
62. ‘Tīņimāni (p. 1.174) bhikkhave, titthāyatanāni yāni paņđitehi samanuyuñjiyamānāni samanugāhiyamānāni samanubhāsiyamānāni parampi gantvā akiriyāya saņţhahanti. Katamāni tīņi? Santi, bhikkhave, eke samaņabrāhmaņā evaŋvādino evaŋdiţţhino– “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ pubbekatahetū” ti. Santi, bhikkhave, eke samaņabrāhmaņā evaŋvādino evaŋdiţţhino– “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ issaranimmānahetū” ti. Santi, bhikkhave, eke samaņabrāhmaņā evaŋvādino evaŋdiţţhino– “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ ahetu-appaccayā”’ ti.

‘Tatra, bhikkhave, ye te samaņabrāhmaņā evaŋvādino evaŋdiţţhino – “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ pubbekatahetū” ti, tyāhaŋ upasankamitvā evaŋ vadāmi– “saccaŋ kira tumhe āyasmanto evaŋvādino evaŋdiţţhino– yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ pubbekatahetū” ti Te ca me evaŋ puţţhā “āmā” ti paţijānanti. Tyāhaŋ evaŋ vadāmi– “tenahāyasmanto pāņātipātino bhavissanti pubbekatahetu, adinnādāyino bhavissanti pubbekatahetu, abrahmacārino bhavissanti pubbekatahetu, musāvādino bhavissanti pubbekatahetu, pisuņavācā bhavissanti pubbekatahetu, pharusavācā bhavissanti pubbekatahetu, samphappalāpino bhavissanti pubbekatahetu, abhijjhāluno bhavissanti pubbekatahetu, byāpannacittā bhavissanti pubbekatahetu, micchādiţţhikā bhavissanti pubbekatahetu”’.

‘Pubbekataŋ kho pana, bhikkhave, sārato paccāgacchataŋ na hoti chando vā vāyāmo vā idaŋ vā karaņīyaŋ idaŋ vā akaraņīyanti. Iti karaņīyākaraņīye kho pana saccato thetato anupalabbhiyamāne muţţhassatīnaŋ anārakkhānaŋ viharataŋ na hoti paccattaŋ sahadhammiko samaņavādo (p. 1.175) Ayaŋ kho me, bhikkhave, tesu samaņabrāhmaņesu evaŋvādīsu evaŋdiţţhīsu paţhamo sahadhammiko niggaho hoti.

‘Tatra, bhikkhave, ye te samaņabrāhmaņā evaŋvādino evaŋdiţţhino – “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ issaranimmānahetū” ti, tyāhaŋ upasankamitvā evaŋ vadāmi– “saccaŋ kira tumhe āyasmanto evaŋvādino evadiţţhino – yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ issaranimmānahetū” ti? Te ca me evaŋ puţţhā “āmā” ti paţijānanti. Tyāhaŋ evaŋ vadāmi– “tenahāyasmanto pāņātipātino bhavissanti issaranimmānahetu, adinnādāyino bhavissanti issaranimmānahetu, abrahmacārino bhavissanti issaranimmānahetu, musāvādino bhavissanti issaranimmānahetu, pisuņavācā bhavissanti issaranimmānahetu, pharusavācā bhavissanti issaranimmānahetu, samphappalāpino bhavissanti issaranimmānahetu, abhijjhāluno bhavissanti issaranimmānahetu, byāpannacittā bhavissanti issaranimmānahetu, micchādiţţhikā bhavissanti issaranimmānahetu”’.

‘Issaranimmānaŋ kho pana, bhikkhave, sārato paccāgacchataŋ na hoti chando vā vāyāmo vā idaŋ vā karaņīyaŋ idaŋ vā akaraņīyanti. Iti karaņīyākaraņīye kho pana saccato thetato anupalabbhiyamāne muţţhassatīnaŋ anārakkhānaŋ viharataŋ na hoti paccattaŋ sahadhammiko samaņavādo. Ayaŋ kho me, bhikkhave, tesu samaņabrāhmaņesu evaŋvādīsu evaŋdiţţhīsu dutiyo sahadhammiko niggaho hoti.

‘Tatra bhikkhave, ye te samaņabrāhmaņā evaŋvādino evaŋdiţţhino– “yaŋ kiŋ cāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ ahetu-appaccayā” ti, tyāhaŋ upasankamitvā evaŋ vadāmi– “saccaŋ kira tumhe āyasmanto evaŋvādino evaŋdiţţhino– yaŋ kiŋ cāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ ahetu-appaccayā” ti? Te ca me evaŋ puţţhā “āmā” ti paţijānanti Tyāhaŋ evaŋ vadāmi– “tenahāyasmanto pāņātipātino bhavissanti ahetu-appaccayā …pe… micchādiţţhikā bhavissanti ahetu-appaccayā”’.

‘Ahetu-appaccayaŋ (p. 1.176) kho pana, bhikkhave, sārato paccāgacchataŋ na hoti chando vā vāyāmo vā idaŋ vā karaņīyaŋ idaŋ vā akaraņīyanti. Iti karaņīyākaraņīye kho pana saccato thetato anupalabbhiyamāne muţţhassatīnaŋ anārakkhānaŋ viharataŋ na hoti paccattaŋ sahadhammiko samaņavādo. Ayaŋ kho me, bhikkhave, tesu samaņabrāhmaņesu evaŋvādīsu evaŋdiţţhīsu tatiyo sahadhammiko niggaho hoti.

‘Imāni kho, bhikkhave, tīņi titthāyatanāni yāni paņđitehi samanuyuñjiyamānāni samanugāhiyamānāni samanubhāsiyamānāni parampi gantvā akiriyāya saņţhahanti.

‘Ayaŋ kho pana, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhi. Katamo ca, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhi? Imā cha dhātuyoti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhi. Imāni cha phassāyatanānīti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhi. Ime aţţhārasa manopavicārāti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhi. Imāni cattāri ariyasaccānīti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhi.

‘Imā cha dhātuyoti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti kho panetaŋ vuttaŋ. Kiñcetaŋ paţicca vuttaŋ? Chayimā, bhikkhave dhātuyo– pathavīdhātu, āpodhātu, tejodhātu, vāyodhātu, ākāsadhātu, viññāņadhātu. Imā cha dhātuyoti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti yaŋ taŋ vuttaŋ, idametaŋ paţicca vuttaŋ.

‘Imāni (p. 1.177) cha phassāyatanānīti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti kho panetaŋ vuttaŋ. Kiñcetaŋ paţicca vuttaŋ? Chayimāni, bhikkhave, phassāyatanāni– cakkhu phassāyatanaŋ, sotaŋ phassāyatanaŋ, ghānaŋ phassāyatanaŋ, jivhā phassāyatanaŋ, kāyo phassāyatanaŋ, mano phassāyatanaŋ. Imāni cha phassāyatanānīti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti yaŋ taŋ vuttaŋ, idametaŋ paţicca vuttaŋ.

‘Ime aţţhārasa manopavicārāti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti kho panetaŋ vuttaŋ. Kiñcetaŋ paţicca vuttaŋ? Cakkhunā rūpaŋ disvā somanassaţţhāniyaŋ rūpaŋ upavicarati domanassaţţhāniyaŋ rūpaŋ upavicarati upekkhāţţhāniyaŋ rūpaŋ upavicarati, sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya somanassaţţhāniyaŋ dhammaŋ upavicarati domanassaţţhāniyaŋ dhammaŋ upavicarati upekkhāţţhāniyaŋ dhammaŋ upavicarati. Ime aţţhārasa manopavicārāti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti yaŋ taŋ vuttaŋ, idametaŋ paţicca vuttaŋ.

‘Imāni cattāri ariyasaccānīti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti kho panetaŋ vuttaŋ. Kiñcetaŋ paţicca vuttaŋ? Channaŋ, bhikkhave, dhātūnaŋ upādāya gabbhassāvakkanti hoti; okkantiyā sati nāmarūpaŋ, nāmarūpapaccayā saļāyatanaŋ, saļāyatanapaccayā phasso, phassapaccayā vedanā. Vediyamānassa kho panāhaŋ, bhikkhave, idaŋ dukkhanti paññapemi, ayaŋ dukkhasamudayoti paññapemi, ayaŋ dukkhanirodhoti paññapemi, ayaŋ dukkhanirodhagāminī paţipadāti paññapemi.

‘Katamañca, bhikkhave, dukkhaŋ ariyasaccaŋ? Jātipi dukkhā, jarāpi dukkhā ( ) maraņampi dukkhaŋ sokaparidevadukkhadomanassupāyāsāpi dukkhā, (appiyehi (p. 1.178) sampayogo dukkho, piyehi vippayogo dukkho,) yampicchaŋ na labhati tampi dukkhaŋ. Sankhittena pañcupādānakkhandhā dukkhā. Idaŋ vuccati, bhikkhave, dukkhaŋ ariyasaccaŋ.

‘Katamañca, bhikkhave, dukkhasamudayaŋ ariyasaccaŋ? Avijjāpaccayā sankhārā, sankhārapaccayā viññāņaŋ, viññāņapaccayā nāmarūpaŋ, nāmarūpapaccayā saļāyatanaŋ, saļāyatanapaccayā phasso, phassapaccayā vedanā, vedanāpaccayā taņhā, taņhāpaccayā upādānaŋ, upādānapaccayā bhavo, bhavapaccayā jāti, jātipaccayā jarāmaraņaŋ sokaparidevadukkhadomanassupāyāsā sambhavanti. Evametassa kevalassa dukkhakkhandhassa samudayo hoti. Idaŋ vuccati, bhikkhave, dukkhasamudayaŋ ariyasaccaŋ.

‘Katamañca, bhikkhave, dukkhanirodhaŋ ariyasaccaŋ? Avijjāya tveva asesavirāganirodhā sankhāranirodho, sankhāranirodhā viññāņanirodho, viññāņanirodhā nāmarūpanirodho, nāmarūpanirodhā saļāyatananirodho, saļāyatananirodhā phassanirodho, phassanirodhā vedanānirodho, vedanānirodhā taņhānirodho, taņhānirodhā upādānanirodho, upādānanirodhā bhavanirodho, bhavanirodhā jātinirodho, jātinirodhā jarāmaraņaŋ sokaparidevadukkhadomanassupāyāsā nirujjhanti. Evametassa kevalassa dukkhakkhandhassa nirodho hoti. Idaŋ vuccati, bhikkhave, dukkhanirodhaŋ ariyasaccaŋ.

‘Katamañca, bhikkhave, dukkhanirodhagāminī paţipadā ariyasaccaŋ? Ayameva ariyo aţţhangiko maggo, seyyathidaŋ– sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi. Idaŋ vuccati, bhikkhave, dukkhanirodhagāminī paţipadā ariyasaccaŋ. “Imāni cattāri ariyasaccānī” ti, bhikkhave, mayā dhammo desito aniggahito asankiliţţho anupavajjo appaţikuţţho samaņehi brāhmaņehi viññūhīti. Iti yaŋ taŋ vuttaŋ idametaŋ paţicca vuttan’ ti. Paţhamaŋ.

63. ‘Tīņimāni bhikkhave, amātāputtikāni bhayānīti assutavā puthujjano bhāsati. Katamāni tīņi? Hoti so, bhikkhave, samayo yaŋ (p. 1.179) mahā-aggiđāho vuţţhāti. Mahā-aggiđāhe kho pana, bhikkhave, vuţţhite tena gāmāpi đayhanti nigamāpi đayhanti nagarāpi đayhanti. Gāmesupi đayhamānesu nigamesupi đayhamānesu nagaresupi đayhamānesu tattha mātāpi puttaŋ nappaţilabhati, puttopi mātaraŋ nappaţilabhati Idaŋ, bhikkhave, paţhamaŋ amātāputtikaŋ bhayanti assutavā puthujjano bhāsati.

‘Puna caparaŋ, bhikkhave, hoti so samayo yaŋ mahāmegho vuţţhāti. Mahāmeghe kho pana, bhikkhave, vuţţhite mahā-udakavāhako sañjāyati. Mahā-udakavāhake kho pana, bhikkhave, sañjāyante tena gāmāpi vuyhanti nigamāpi vuyhanti nagarāpi vuyhanti. Gāmesupi vuyhamānesu nigamesupi vuyhamānesu nagaresupi vuyhamānesu tattha mātāpi puttaŋ nappaţilabhati, puttopi mātaraŋ nappaţilabhati. Idaŋ, bhikkhave, dutiyaŋ amātāputtikaŋ bhayanti assutavā puthujjano bhāsati.

‘Puna caparaŋ, bhikkhave, hoti so samayo yaŋ bhayaŋ hoti aţavisankopo, cakkasamāruļhā jānapadā pariyāyanti. Bhaye kho pana, bhikkhave, sati aţavisankope cakkasamāruļhesu jānapadesu pariyāyantesu tattha mātāpi puttaŋ nappaţilabhati, puttopi mātaraŋ nappaţilabhati. Idaŋ, bhikkhave, tatiyaŋ amātāputtikaŋ bhayanti assutavā puthujjano bhāsati. Imāni kho, bhikkhave, tīņi amātāputtikāni bhayānīti assutavā puthujjano bhāsati.

‘Tāni kho panimāni, bhikkhave, tīņi samātāputtikāniyeva bhayāni amātāputtikāni bhayānīti assutavā puthujjano bhāsati. Katamāni tīņi? Hoti so, bhikkhave, samayo yaŋ mahā-aggiđāho vuţţhāti. Mahā-aggiđāhe kho pana, bhikkhave, vuţţhite tena gāmāpi đayhanti nigamāpi đayhanti nagarāpi đayhanti. Gāmesupi đayhamānesu nigamesupi đayhamānesu nagaresupi đayhamānesu hoti so samayo yaŋ kadāci karahaci mātāpi puttaŋ paţilabhati, puttopi mātaraŋ paţilabhati. Idaŋ, bhikkhave, paţhamaŋ samātāputtikaŋyeva bhayaŋ amātāputtikaŋ bhayanti assutavā puthujjano bhāsati.

‘Puna (p. 1.180) caparaŋ, bhikkhave, hoti so samayo yaŋ mahāmegho vuţţhāti. Mahāmeghe kho pana, bhikkhave, vuţţhite mahā-udakavāhako sañjāyati. Mahā-udakavāhake kho pana, bhikkhave, sañjāte tena gāmāpi vuyhanti nigamāpi vuyhanti nagarāpi vuyhanti. Gāmesupi vuyhamānesu nigamesupi vuyhamānesu nagaresupi vuyhamānesu hoti so samayo yaŋ kadāci karahaci mātāpi puttaŋ paţilabhati, puttopi mātaraŋ paţilabhati. Idaŋ, bhikkhave, dutiyaŋ samātāputtikaŋyeva bhayaŋ amātāputtikaŋ bhayanti assutavā puthujjano bhāsati.

‘Puna caparaŋ, bhikkhave, hoti so samayo yaŋ bhayaŋ hoti aţavisankopo, cakkasamāruļhā jānapadā pariyāyanti. Bhaye kho pana, bhikkhave, sati aţavisankope cakkasamāruļhesu jānapadesu pariyāyantesu hoti so samayo yaŋ kadāci karahaci mātāpi puttaŋ paţilabhati, puttopi mātaraŋ paţilabhati. Idaŋ, bhikkhave, tatiyaŋ samātāputtikaŋyeva bhayaŋ amātāputtikaŋ bhayanti assutavā puthujjano bhāsati. ‘Imāni kho, bhikkhave, tīņi samātāputtikāniyeva bhayāni amātāputtikāni bhayānīti assutavā puthujjano bhāsati’.

‘Tīņimāni, bhikkhave, amātāputtikāni bhayāni. Katamāni tīņi? Jarābhayaŋ, byādhibhayaŋ, maraņabhayanti. Na, bhikkhave, mātā puttaŋ jīramānaŋ evaŋ labhati– “ahaŋ jīrāmi, mā me putto jīrī” ti; putto vā pana mātaraŋ jīramānaŋ na evaŋ labhati– “ahaŋ jīrāmi, mā me mātā jīrī”’ ti.

‘Na, bhikkhave, mātā puttaŋ byādhiyamānaŋ evaŋ labhati– “ahaŋ byādhiyāmi, mā me putto byādhiyī” ti; putto vā pana mātaraŋ byādhiyamānaŋ na evaŋ labhati– “ahaŋ byādhiyāmi, mā me mātā byādhiyī”’ ti.

‘Na, bhikkhave, mātā puttaŋ mīyamānaŋ evaŋ labhati– “ahaŋ mīyāmi, mā me putto mīyī” ti; putto vā pana mātaraŋ mīyamānaŋ na evaŋ labhati– “ahaŋ mīyāmi, mā me mātā mīyī” ti. Imāni kho, bhikkhave, tīņi amātāputtikāni bhayānī’ ti.

‘Atthi bhikkhave, maggo atthi paţipadā imesañca tiņņaŋ samātāputtikānaŋ bhayānaŋ imesañca tiņņaŋ amātāputtikānaŋ bhayānaŋ pahānāya samatikkamāya saŋvattati. Katamo ca, bhikkhave, maggo katamā ca paţipadā (p. 1.181) imesañca tiņņaŋ samātāputtikānaŋ bhayānaŋ imesañca tiņņaŋ amātāputtikānaŋ bhayānaŋ pahānāya samatikkamāya saŋvattati? Ayameva ariyo aţţhangiko maggo, seyyathidaŋ– sammādiţţhi, sammāsankapo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi. Ayaŋ kho, bhikkhave, maggo ayaŋ paţipadā imesañca tiņņaŋ samātāputtikānaŋ bhayānaŋ imesañca tiņņaŋ amātāputtikānaŋ bhayānaŋ pahānāya samatikkamāya saŋvattatī’ ti. Dutiyaŋ.

3. Venāgapurasuttaŋ
64. Ekaŋ samayaŋ bhagavā kosalesu cārikaŋ caramāno mahatā bhikkhusanghena saddhiŋ yena venāgapuraŋ nāma kosalānaŋ brāhmaņagāmo tadavasari. Assosuŋ kho venāgapurikā brāhmaņagahapatikā – ‘samaņo khalu bho, gotamo sakyaputto sakyakulā pabbajito venāgapuraŋ anuppatto. Taŋ kho pana bhavantaŋ gotamaŋ evaŋ kalyāņo kittisaddo abbhuggato– “itipi so bhagavā arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā” ti . So imaŋ lokaŋ sadevakaŋ samārakaŋ sabrahmakaŋ sassamaņabrāhmaņiŋ pajaŋ sadevamanussaŋ sayaŋ abhiññā sacchikatvā pavedeti. So dhammaŋ deseti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāseti. Sādhu kho pana tathārūpānaŋ arahataŋ dassanaŋ hotī’ ti.

Atha kho venāgapurikā brāhmaņagahapatikā yena bhagavā tenupasankamiŋsu; upasankamitvā appekacce bhagavantaŋ abhivādetvā ekamantaŋ nisīdiŋsu, appekacce bhagavatā saddhiŋ sammodiŋsu, sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu, appekacce yena bhagavā tenañjaliŋ paņāmetvā ekamantaŋ nisīdiŋsu, appekacce nāmagottaŋ sāvetvā ekamantaŋ nisīdiŋsu, appekacce tuņhībhūtā ekamantaŋ nisīdiŋsu. Ekamantaŋ nisinno kho venāgapuriko vacchagotto brāhmaņo bhagavantaŋ etadavoca–

‘Acchariyaŋ (p. 1.182) bho gotama, abbhutaŋ, bho gotama! Yāvañcidaŋ bhoto gotamassa vippasannāni indriyāni, parisuddho chavivaņņo pariyodāto. Seyyathāpi, bho gotama, sāradaŋ badarapaņđuŋ parisuddhaŋ hoti pariyodātaŋ; evamevaŋ bhoto gotamassa vippasannāni indriyāni parisuddho chavivaņņo pariyodāto. Seyyathāpi, bho gotama, tālapakkaŋ sampati bandhanā pamuttaŋ parisuddhaŋ hoti pariyodātaŋ; evamevaŋ bhoto gotamassa vippasannāni indriyāni parisuddho chavivaņņo pariyodāto. Seyyathāpi, bho gotama, nekkhaŋ jambonadaŋ dakkhakammāraputtasuparikammakataŋ ukkāmukhe sukusalasampahaţţhaŋ paņđukambale nikkhittaŋ bhāsate ca tapate ca virocati ca; evamevaŋ bhoto gotamassa vippasannāni indriyāni parisuddho chavivaņņo pariyodāto. Yāni tāni, bho gotama, uccāsayanamahāsayanāni, seyyathidaŋ– āsandi pallanko gonako cittako paţikā paţalikā tūlikā vikatikā uddalomī ekantalomī kaţţissaŋ koseyyaŋ kuttakaŋ hatthattharaŋ assattharaŋ rathattharaŋ ajinappaveņī kadalimigapavarapaccattharaņaŋ sa-uttaracchadaŋ ubhatolohitakūpadhānaŋ, evarūpānaŋ nūna bhavaŋ gotamo uccāsayanamahāsayanānaŋ nikāmalābhī akicchalābhī akasiralābhī’ ti.

‘Yāni kho pana tāni, brāhmaņa, uccāsayanamahāsayanāni, seyyathidaŋ– āsandi pallanko gonako cittako paţikā paţalikā tūlikā vikatikā uddalomī ekantalomī kaţţissaŋ koseyyaŋ kuttakaŋ hatthattharaŋ assattharaŋ rathattharaŋ ajinappaveņī kadalimigapavarapaccattharaņaŋ sa-uttaracchadaŋ ubhatolohitakūpadhānaŋ. Dullabhāni tāni pabbajitānaŋ laddhā ca pana na kappanti.

‘Tīņi kho, imāni, brāhmaņa, uccāsayanamahāsayanāni, yesāhaŋ etarahi nikāmalābhī akicchalābhī akasiralābhī. Katamāni tīņi? Dibbaŋ uccāsayanamahāsayanaŋ, brahmaŋ uccāsayanamahāsayanaŋ, ariyaŋ uccāsayanamahāsayanaŋ. Imāni kho, brāhmaņa, tīņi uccāsayanamahāsayanāni, yesāhaŋ etarahi nikāmalābhī akicchalābhī akasiralābhī’ ti.

‘Katamaŋ (p. 1.183) pana taŋ, bho gotama, dibbaŋ uccāsayanamahāsayanaŋ, yassa bhavaŋ gotamo etarahi nikāmalābhī akicchalābhī akasiralābhī’ ti? ‘Idhāhaŋ, brāhmaņa, yaŋ gāmaŋ vā nigamaŋ vā upanissāya viharāmi, so pubbaņhasamayaŋ nivāsetvā pattacīvaramādāya tameva gāmaŋ vā nigamaŋ vā piņđāya pavisāmi. So pacchābhattaŋ piņđapātapaţikkanto vanantaññeva pavisāmi . So yadeva tattha honti tiņāni vā paņņāni vā tāni ekajjhaŋ sangharitvā nisīdāmi pallankaŋ ābhujitvā ujuŋ kāyaŋ paņidhāya parimukhaŋ satiŋ upaţţhapetvā. So vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharāmi; vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharāmi; pītiyā ca virāgā upekkhako ca viharāmi sato ca sampajāno sukhañca kāyena paţisaŋvedemi, yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharāmi; sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharāmi. So ce ahaŋ, brāhmaņa, evaŋbhūto cankamāmi, dibbo me eso tasmiŋ samaye cankamo hoti. So ce ahaŋ, brāhmaņa, evaŋbhūto tiţţhāmi, dibbaŋ me etaŋ tasmiŋ samaye ţhānaŋ hoti. So ce ahaŋ, brāhmaņa, evaŋbhūto nisīdāmi, dibbaŋ me etaŋ tasmiŋ samaye āsanaŋ hoti. So ce ahaŋ, brāhmaņa, evaŋbhūto seyyaŋ kappemi, dibbaŋ me etaŋ tasmiŋ samaye uccāsayanamahāsayanaŋ hoti. Idaŋ kho, brāhmaņa, dibbaŋ uccāsayanamahāsayanaŋ, yassāhaŋ etarahi nikāmalābhī akicchalābhī akasiralābhī’ ti.

‘Acchariyaŋ, bho gotama, abbhutaŋ, bho gotama! Ko cañño evarūpassa dibbassa uccāsayanamahāsayanassa nikāmalābhī bhavissati akicchalābhī akasiralābhī, aññatra bhotā gotamena!

‘Katamaŋ pana taŋ, bho gotama, brahmaŋ uccāsayanamahāsayanaŋ, yassa bhavaŋ gotamo etarahi nikāmalābhī akicchalābhī akasiralābhī’ ti? ‘Idhāhaŋ, brāhmaņa, yaŋ gāmaŋ vā nigamaŋ vā upanissāya viharāmi, so pubbaņhasamayaŋ (p. 1.184) nivāsetvā pattacīvaramādāya tameva gāmaŋ vā nigamaŋ vā piņđāya pavisāmi. So pacchābhattaŋ piņđapātapaţikkanto vanantaññeva pavisāmi. So yadeva tattha honti tiņāni vā paņņāni vā tāni ekajjhaŋ sangharitvā nisīdāmi pallankaŋ ābhujitvā ujuŋ kāyaŋ paņidhāya parimukhaŋ satiŋ upaţţhapetvā. So mettāsahagatena cetasā ekaŋ disaŋ pharitvā viharāmi, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjhena pharitvā viharāmi. Karuņāsahagatena cetasā …pe… muditāsahagatena cetasā …pe… upekkhāsahagatena cetasā ekaŋ disaŋ pharitvā viharāmi, tathā dutiyaŋ, tathā tatiyaŋ tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjhena pharitvā viharāmi. So ce ahaŋ, brāhmaņa, evaŋbhūto cankamāmi, brahmā me eso tasmiŋ samaye cankamo hoti. So ce ahaŋ, brāhmaņa, evaŋbhūto tiţţhāmi …pe… nisīdāmi …pe… seyyaŋ kappemi, brahmaŋ me etaŋ tasmiŋ samaye uccāsayanamahāsayanaŋ hoti. Idaŋ kho, brāhmaņa, brahmaŋ uccāsayanamahāsayanaŋ, yassāhaŋ etarahi nikāmalābhī akicchalābhī akasiralābhī’ ti.

‘Acchariyaŋ bho gotama, abbhutaŋ, bho gotama! Ko cañño evarūpassa brahmassa uccāsayanamahāsayanassa nikāmalābhī bhavissati akicchalābhī akasiralābhī, aññatra bhotā gotamena!

‘Katamaŋ pana taŋ, bho gotama, ariyaŋ uccāsayanamahāsayanaŋ, yassa bhavaŋ gotamo etarahi nikāmalābhī akicchalābhī akasiralābhī’ ti? ‘Idhāhaŋ, brāhmaņa, yaŋ gāmaŋ vā nigamaŋ vā upanissāya viharāmi, so pubbaņhasamayaŋ nivāsetvā pattacīvaramādāya tameva gāmaŋ vā nigamaŋ vā piņđāya pavisāmi. So pacchābhattaŋ piņđapātapaţikkanto vanantaññeva pavisāmi. So yadeva tattha honti tiņāni vā paņņāni vā tāni ekajjhaŋ sangharitvā nisīdāmi pallankaŋ ābhujitvā ujuŋ kāyaŋ paņidhāya parimukhaŋ satiŋ upaţţhapetvā. So evaŋ jānāmi– “rāgo me pahīno ucchinnamūlo tālāvatthukato anabhāvankato āyatiŋ anuppādadhammo; doso me pahīno ucchinnamūlo (p. 1.185) tālāvatthukato anabhāvankato āyatiŋ anuppādadhammo; moho me pahīno ucchinnamūlo tālāvatthukato anabhāvankato āyatiŋ anuppādadhammo”. So ce ahaŋ, brāhmaņa, evaŋbhūto cankamāmi, ariyo me eso tasmiŋ samaye cankamo hoti. So ce ahaŋ, brāhmaņa, evaŋbhūto tiţţhāmi …pe… nisīdāmi …pe… seyyaŋ kappemi, ariyaŋ me etaŋ tasmiŋ samaye uccāsayanamahāsayanaŋ hoti. Idaŋ kho, brāhmaņa, ariyaŋ uccāsayanamahāsayanaŋ, yassāhaŋ etarahi nikāmalābhī akicchalābhī akasiralābhī’ ti.

‘Acchariyaŋ, bho gotama, abbhutaŋ, bho gotama! Ko cañño evarūpassa ariyassa uccāsayanamahāsayanassa nikāmalāmī bhavissati akicchalābhī akasiralābhī, aññatra bhotā gotamena!

‘Abhikkantaŋ, bho gotama, abhikkantaŋ, bho gotama! Seyyathāpi, bho gotama, nikkujjitaŋ vā ukkujjeyya, paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya– “cakkhumanto rūpāni dakkhantī” ti; evamevaŋ kho bhotā gotamena anekapariyāyena dhammo pakāsito. Ete mayaŋ bhavantaŋ gotamaŋ saraņaŋ gacchāma dhammañca bhikkhusanghañca. Upāsake no bhavaŋ gotamo dhāretu ajjatagge pāņupete saraņaŋ gate’ ti. Tatiyaŋ.

4. Sarabhasuttaŋ
65. Evaŋ me sutaŋ– ekaŋ samayaŋ bhagavā rājagahe viharati gijjhakūţe pabbate. Tena kho pana samayena sarabho nāma paribbājako acirapakkanto hoti imasmā dhammavinayā. So rājagahe parisati evaŋ vācaŋ bhāsati– ‘aññāto mayā samaņānaŋ sakyaputtikānaŋ dhammo. Aññāya ca panāhaŋ samaņānaŋ sakyaputtikānaŋ dhammaŋ evāhaŋ tasmā dhammavinayā apakkanto’ ti. Atha kho sambahulā bhikkhū pubbaņhasamayaŋ nivāsetvā pattacīvaramādāya rājagahaŋ piņđāya pavisiŋsu. Assosuŋ kho te bhikkhū sarabhassa paribbājakassa rājagahe parisati evaŋ vācaŋ bhāsamānassa (p. 1.186) ‘aññāto mayā samaņānaŋ sakyaputtikānaŋ dhammo. Aññāya ca panāhaŋ samaņānaŋ sakyaputtikānaŋ dhammaŋ evāhaŋ tasmā dhammavinayā apakkanto’ ti.

Atha kho te bhikkhū rājagahe piņđāya caritvā pacchābhattaŋ piņđapātapaţikkantā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ– ‘sarabho nāma, bhante, paribbājako acirapakkanto imasmā dhammavinayā. So rājagahe parisati evaŋ vācaŋ bhāsati– “aññāto mayā samaņānaŋ sakyaputtikānaŋ dhammo. Aññāya ca panāhaŋ samaņānaŋ sakyaputtikānaŋ dhammaŋ evāhaŋ tasmā dhammavinayā apakkanto” ti. Sādhu bhante, bhagavā yena sippinikātīraŋ paribbājakārāmo yena sarabho paribbājako tenupasankamatu anukampaŋ upādāyā’ ti. Adhivāsesi bhagavā tuņhībhāvena.

Atha kho bhagavā sāyanhasamayaŋ paţisallānā vuţţhito yena sippinikātīraŋ paribbājakārāmo yena sarabho paribbājako tenupasankami; upasankamitvā paññatte āsane nisīdi Nisajja kho bhagavā sarabhaŋ paribbājakaŋ etadavoca– ‘saccaŋ kira tvaŋ, sarabha, evaŋ vadesi– “aññāto mayā samaņānaŋ sakyaputtikānaŋ dhammo. Aññāya ca panāhaŋ samaņānaŋ sakyaputtikānaŋ dhammaŋ evāhaŋ tasmā dhammavinayā apakkanto”’ ti? Evaŋ vutte sarabho paribbājako tuņhī ahosi.

Dutiyampi kho, bhagavā sarabhaŋ paribbājakaŋ etadavoca– ‘vadehi, sarabha, kinti te aññāto samaņānaŋ sakyaputtikānaŋ dhammo? Sace te aparipūraŋ bhavissati, ahaŋ paripūressāmi. Sace pana te paripūraŋ bhavissati, ahaŋ anumodissāmī’ ti. Dutiyampi kho sarabho paribbājako tuņhī ahosi.

Tatiyampi kho bhagavā sarabhaŋ paribbājakaŋ etadavoca– (‘yo kho sarabha paññāyati samaņānaŋ sakyaputtikānaŋ dhammo) ‘vadehi, sarabha, kinti te aññāto samaņānaŋ sakyaputtikānaŋ dhammo? Sace te aparipūraŋ (p. 1.187) bhavissati, ahaŋ paripūressāmi. Sace pana te paripūraŋ bhavissati, ahaŋ anumodissāmī’ ti. Tatiyampi kho sarabho paribbājako tuņhī ahosi.

Atha kho te paribbājakā sarabhaŋ paribbājakaŋ etadavocuŋ– ‘yadeva kho tvaŋ, āvuso sarabha, samaņaŋ gotamaŋ yāceyyāsi tadeva te samaņo gotamo pavāreti. Vadehāvuso sarabha, kinti te aññāto samaņānaŋ sakyaputtikānaŋ dhammo? Sace te aparipūraŋ bhavissati, samaņo gotamo paripūressati. Sace pana te paripūraŋ bhavissati, samaņo gotamo anumodissatī’ ti. Evaŋ vutte sarabho paribbājako tuņhībhūto mankubhūto pattakkhandho adhomukho pajjhāyanto appaţibhāno nisīdi.

Atha kho bhagavā sarabhaŋ paribbājakaŋ tuņhībhūtaŋ mankubhūtaŋ pattakkhandhaŋ adhomukhaŋ pajjhāyantaŋ appaţibhānaŋ viditvā te paribbājake etadavoca–

‘Yo kho maŋ, paribbājakā, evaŋ vadeyya– “sammāsambuddhassa te paţijānato ime dhammā anabhisambuddhā” ti, tamahaŋ tattha sādhukaŋ samanuyuñjeyyaŋ samanugāheyyaŋ samanubhāseyyaŋ. So vata mayā sādhukaŋ samanuyuñjiyamāno samanugāhiyamāno samanubhāsiyamāno aţţhānametaŋ anavakāso yaŋ so tiņņaŋ ţhānānaŋ nāññataraŋ ţhānaŋ nigaccheyya, aññena vā aññaŋ paţicarissati, bahiddhā kathaŋ apanāmessati, kopañca dosañca appaccayañca pātukarissati, tuņhībhūto mankubhūto pattakkhandho adhomukho pajjhāyanto appaţibhāno nisīdissati, seyyathāpi sarabho paribbājako.

‘Yo kho maŋ, paribbājakā, evaŋ vadeyya– “khīņāsavassa te paţijānato ime āsavā aparikkhīņā” ti, tamahaŋ tattha sādhukaŋ samanuyuñjeyyaŋ samanugāheyyaŋ samanubhāseyyaŋ. So vata mayā sādhukaŋ samanuyuñjiyamāno samanugāhiyamāno samanubhāsiyamāno aţţhānametaŋ anavakāso yaŋ so tiņņaŋ ţhānānaŋ nāññataraŋ ţhānaŋ nigaccheyya, aññena vā aññaŋ paţicarissati, bahiddhā kathaŋ apanāmessati, kopañca dosañca appaccayañca (p. 1.188) pātukarissati, tuņhībhūto mankubhūto pattakkhandho adhomukho pajjhāyanto appaţibhāno nisīdissati, seyyathāpi sarabho paribbājako.

‘Yo kho maŋ, paribbājakā, evaŋ vadeyya– “yassa kho pana te atthāya dhammo desito, so na niyyāti takkarassa sammā dukkhakkhayāyā” ti, tamahaŋ tattha sādhukaŋ samanuyuñjeyyaŋ samanugāheyyaŋ samanubhāseyyaŋ. So vata mayā sādhukaŋ samanuyuñjiyamāno samanugāhiyamāno samanubhāsiyamāno aţţhānametaŋ anavakāso yaŋ so tiņņaŋ ţhānānaŋ nāññataraŋ ţhānaŋ nigaccheyya, aññena vā aññaŋ paţicarissati, bahiddhā kathaŋ apanāmessati, kopañca dosañca appaccayañca pātukarissati, tuņhībhūto mankubhūto pattakkhandho adhomukho pajjhāyanto appaţibhāno nisīdissati, seyyathāpi sarabho paribbājako’ ti. Atha kho bhagavā sippinikātīre paribbājakārāme tikkhattuŋ sīhanādaŋ naditvā vehāsaŋ pakkāmi.

Atha kho te paribbājakā acirapakkantassa bhagavato sarabhaŋ paribbājakaŋ samantato vācāyasannitodakena sañjambharimakaŋsu – ‘seyyathāpi, āvuso sarabha, brahāraññe jarasingālo “sīhanādaŋ nadissāmī” ti singālakaŋyeva nadati, bheraņđakaŋyeva nadati; evamevaŋ kho tvaŋ, āvuso sarabha, aññatreva samaņena gotamena “sīhanādaŋ nadissāmī” ti singālakaŋyeva nadasi bheraņđakaŋyeva nadasi. Seyyathāpi, āvuso sarabha, ambukasañcarī “purisakaravitaŋ ravissāmī” ti ambukasañcariravitaŋyeva ravati; evamevaŋ kho tvaŋ, āvuso sarabha, aññatreva samaņena gotamena “purisakaravitaŋ ravissāmī” ti, ambukasañcariravitaŋyeva ravasi. Seyyathāpi, āvuso sarabha, usabho suññāya gosālāya gambhīraŋ naditabbaŋ maññati; evamevaŋ kho tvaŋ, āvuso sarabha, aññatreva samaņena gotamena gambhīraŋ naditabbaŋ maññasī’ ti. Atha kho te paribbājakā sarabhaŋ paribbājakaŋ (p. 1.189) samantato vācāyasannitodakena sañjambharimakaŋsūti. Catutthaŋ.

5. Kesamuttisuttaŋ
66. Evaŋ me sutaŋ– ekaŋ samayaŋ bhagavā kosalesu cārikaŋ caramāno mahatā bhikkhusanghena saddhiŋ yena kesamuttaŋ nāma kālāmānaŋ nigamo tadavasari. Assosuŋ kho kesamuttiyā kālāmā – ‘samaņo khalu, bho, gotamo sakyaputto sakyakulā pabbajito kesamuttaŋ anuppatto. Taŋ kho pana bhavantaŋ gotamaŋ evaŋ kalyāņo kittisaddo abbhuggato– “itipi so bhagavā …pe… sādhu kho pana tathārūpānaŋ arahataŋ dassanaŋ hotī”’ ti.

Atha kho kesamuttiyā kālāmā yena bhagavā tenupasankamiŋsu; upasankamitvā appekacce bhagavantaŋ abhivādetvā ekamantaŋ nisīdiŋsu, appekacce bhagavatā saddhiŋ sammodiŋsu, sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu, appekacce yena bhagavā tenañjaliŋ paņāmetvā ekamantaŋ nisīdiŋsu, appekacce nāmagottaŋ sāvetvā ekamantaŋ nisīdiŋsu, appekacce tuņhībhūtā ekamantaŋ nisīdiŋsu. Ekamantaŋ nisinnā kho te kesamuttiyā kālāmā bhagavantaŋ etadavocuŋ–

‘Santi, bhante, eke samaņabrāhmaņā kesamuttaŋ āgacchanti. Te sakaŋyeva vādaŋ dīpenti jotenti, parappavādaŋ pana khuŋsenti vambhenti paribhavanti omakkhiŋ karonti. Aparepi, bhante, eke samaņabrāhmaņā kesamuttaŋ āgacchanti Tepi sakaŋyeva vādaŋ dīpenti jotenti, parappavādaŋ pana khuŋsenti vambhenti paribhavanti omakkhiŋ karonti. Tesaŋ no, bhante amhākaŋ hoteva kankhā hoti vicikicchā– “ko su nāma imesaŋ bhavataŋ samaņabrāhmaņānaŋ saccaŋ āha, ko musā”’ ti? ‘Alañhi vo, kālāmā, kankhituŋ alaŋ vicikicchituŋ. Kankhanīyeva pana vo ţhāne vicikicchā uppannā’.

‘Etha tumhe, kālāmā, mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena (p. 1.190) mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, kālāmā, attanāva jāneyyātha – “ime dhammā akusalā, ime dhammā sāvajjā, ime dhammā viññugarahitā, ime dhammā samattā samādinnā ahitāya dukkhāya saŋvattantī”’ ti, atha tumhe, kālāmā, pajaheyyātha.

‘Taŋ kiŋ maññatha, kālāmā, lobho purisassa ajjhattaŋ uppajjamāno uppajjati hitāya vā ahitāya vā’ ti?

‘Ahitāya, bhante’.

‘Luddho panāyaŋ, kālāmā, purisapuggalo lobhena abhibhūto pariyādinnacitto pāņampi hanati, adinnampi ādiyati, paradārampi gacchati, musāpi bhaņati, parampi tathattāya samādapeti, yaŋ sa hoti dīgharattaŋ ahitāya dukkhāyā’ ti.

‘Evaŋ, bhante’.

‘Taŋ kiŋ maññatha, kālāmā, doso purisassa ajjhattaŋ uppajjamāno uppajjati hitāya vā ahitāya vā’ ti?

‘Ahitāya, bhante’.

‘Duţţho panāyaŋ, kālāmā, purisapuggalo dosena abhibhūto pariyādinnacitto pāņampi hanati, adinnampi ādiyati, paradārampi gacchati, musāpi bhaņati, parampi tathattāya samādapeti, yaŋ sa hoti dīgharattaŋ ahitāya dukkhāyā’ ti.

‘Evaŋ, bhante’.

‘Taŋ kiŋ maññatha, kālāmā, moho purisassa ajjhattaŋ uppajjamāno uppajjati hitāya vā ahitāya vā’ ti?

‘Ahitāya, bhante’.

‘Mūļho panāyaŋ, kālāmā, purisapuggalo mohena abhibhūto pariyādinnacitto pāņampi hanati, adinnampi ādiyati, paradārampi gacchati, musāpi bhaņati, parampi tathattāya samādapeti, yaŋ sa hoti dīgharattaŋ ahitāya dukkhāyā’ ti.

‘Evaŋ, bhante’.

‘Taŋ kiŋ maññatha, kālāmā, ime dhammā kusalā vā akusalā vā’ ti?

‘Akusalā, bhante’.

‘Sāvajjā vā anavajjā vā’ ti?

‘Sāvajjā, bhante’.

‘Viññugarahitā vā viññuppasatthā vā’ ti?

‘Viññugarahitā, bhante’.

‘Samattā samādinnā ahitāya dukkhāya saŋvattanti, no vā? Kathaŋ vā ettha hotī’ ti (p. 1.191)

‘Samattā, bhante, samādinnā ahitāya dukkhāya saŋvattantīti. Evaŋ no ettha hotī’ ti.

‘Iti kho, kālāmā, yaŋ taŋ avocumhā – “etha tumhe, kālāmā! Mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe kālāmā attanāva jāneyyātha– “ime dhammā akusalā, ime dhammā sāvajjā, ime dhammā viññugarahitā, ime dhammā samattā samādinnā ahitāya dukkhāya saŋvattantīti, atha tumhe, kālāmā, pajaheyyāthā” ti, iti yaŋ taŋ vuttaŋ, idametaŋ paţicca vuttaŋ.

‘Etha tumhe, kālāmā, mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, kālāmā, attanāva jāneyyātha – “ime dhammā kusalā, ime dhammā anavajjā, ime dhammā viññuppasatthā, ime dhammā samattā samādinnā hitāya sukhāya saŋvattantī” ti, atha tumhe, kālāmā, upasampajja vihareyyātha.

‘Taŋ kiŋ maññatha, kālāmā, alobho purisassa ajjhattaŋ uppajjamāno uppajjati hitāya vā ahitāya vā’ ti?

‘Hitāya, bhante’.

‘Aluddho panāyaŋ, kālāmā, purisapuggalo lobhena anabhibhūto apariyādinnacitto neva pāņaŋ hanati, na adinnaŋ ādiyati, na paradāraŋ gacchati, na musā bhaņati, na parampi tathattāya samādapeti yaŋ sa hoti dīgharattaŋ hitāya sukhāyā’ ti.

‘Evaŋ, bhante’.

‘Taŋ kiŋ maññatha, kālāmā, adoso purisassa ajjhattaŋ uppajjamāno uppajjati …pe… amoho purisassa ajjhattaŋ uppajjamāno uppajjati …pe… hitāya sukhāyā’ ti.

‘Evaŋ bhante’

‘Taŋ kiŋ maññatha, kālāmā, ime dhammā kusalā vā akusalā vā’ ti?

‘Kusalā bhante’.

‘Sāvajjā vā anavajjā vā’ ti?

‘Anavajjā, bhante’.

‘Viññugarahitā vā viññuppasatthā vā’ ti?

‘Viññuppasatthā, bhante’.

‘Samattā samādinnā (p. 1.192) hitāya sukhāya saŋvattanti no vā? Kathaŋ vā ettha hotī’ ti?

‘Samattā, bhante, samādinnā hitāya sukhāya saŋvattanti. Evaŋ no ettha hotī’ ti.

‘Iti kho, kālāmā, yaŋ taŋ avocumhā– “etha tumhe, kālāmā! Mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, kālāmā, attanāva jāneyyātha– ime dhammā kusalā, ime dhammā anavajjā, ime dhammā viññuppasatthā, ime dhammā samattā samādinnā hitāya sukhāya saŋvattantīti, atha tumhe, kālāmā, upasampajja vihareyyāthā” ti, iti yaŋ taŋ vuttaŋ idametaŋ paţicca vuttaŋ.

‘Sa kho so, kālāmā, ariyasāvako evaŋ vigatābhijjho vigatabyāpādo asammūļho sampajāno patissato mettāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjhena pharitvā viharati. Karuņāsahagatena cetasā …pe… muditāsahagatena cetasā …pe… upekkhāsahagatena cetasā ekaŋ disaŋ pharitvā viharati, tathā dutiyaŋ tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjhena pharitvā viharati.

‘Sa kho so, kālāmā, ariyasāvako evaŋ averacitto evaŋ abyāpajjhacitto evaŋ asankiliţţhacitto evaŋ visuddhacitto. Tassa diţţheva dhamme cattāro assāsā adhigatā honti. “Sace kho pana atthi paro loko, atthi sukatadukkaţānaŋ kammānaŋ phalaŋ vipāko, athāhaŋ kāyassa bhedā paraŋ maraņā sugatiŋ saggaŋ lokaŋ upapajjissāmī” ti, ayamassa paţhamo assāso adhigato hoti.

‘“Sace (p. 1.193) kho pana natthi paro loko, natthi sukatadukkaţānaŋ kammānaŋ phalaŋ vipāko, athāhaŋ diţţheva dhamme averaŋ abyāpajjhaŋ anīghaŋ sukhiŋ attānaŋ pariharāmī” ti, ayamassa dutiyo assāso adhigato hoti.

‘“Sace kho pana karoto karīyati pāpaŋ, na kho panāhaŋ kassaci pāpaŋ cetemi. Akarontaŋ kho pana maŋ pāpakammaŋ kuto dukkhaŋ phusissatī” ti, ayamassa tatiyo assāso adhigato hoti.

‘“Sace kho pana karoto na karīyati pāpaŋ, athāhaŋ ubhayeneva visuddhaŋ attānaŋ samanupassāmī” ti, ayamassa catuttho assāso adhigato hoti.

‘Sa kho so, kālāmā, ariyasāvako evaŋ averacitto evaŋ abyāpajjhacitto evaŋ asankiliţţhacitto evaŋ visuddhacitto. Tassa diţţheva dhamme ime cattāro assāsā adhigatā hontī’ ti.

‘Evametaŋ, bhagavā, evametaŋ, sugata! Sa kho so, bhante, ariyasāvako evaŋ averacitto evaŋ abyāpajjhacitto evaŋ asankiliţţhacitto evaŋ visuddhacitto. Tassa diţţheva dhamme cattāro assāsā adhigatā honti. “Sace kho pana atthi paro loko, atthi sukatadukkaţānaŋ kammānaŋ phalaŋ vipāko, athāhaŋ kāyassa bhedā paraŋ maraņā sugatiŋ saggaŋ lokaŋ upapajjissāmī” ti, ayamassa paţhamo assāso adhigato hoti.

‘“Sace kho pana natthi paro loko, natthi sukatadukkaţānaŋ kammānaŋ phalaŋ vipāko, athāhaŋ diţţheva dhamme averaŋ abyāpajjhaŋ anīghaŋ sukhiŋ attānaŋ pariharāmī” ti, ayamassa dutiyo assāso adhigato hoti.

‘Sace kho pana karoto karīyati pāpaŋ, na kho panāhaŋ– kassaci pāpaŋ cetemi, akarontaŋ kho pana maŋ pāpakammaŋ kuto dukkhaŋ phusissatī” ti, ayamassa tatiyo assāso adhigato hoti.

‘“Sace (p. 1.194) kho pana karoto na karīyati pāpaŋ, athāhaŋ ubhayeneva visuddhaŋ attānaŋ samanupassāmī” ti, ayamassa catuttho assāso adhigato hoti.

‘Sa kho so, bhante, ariyasāvako evaŋ averacitto evaŋ abyāpajjhacitto evaŋ asankiliţţhacitto evaŋ visuddhacitto. Tassa diţţheva dhamme ime cattāro assāsā adhigatā honti.

‘Abhikkantaŋ, bhante …pe… ete mayaŋ, bhante, bhagavantaŋ saraņaŋ gacchāma dhammañca bhikkhusanghañca. Upāsake no, bhante, bhagavā dhāretu ajjatagge pāņupete saraņaŋ gate’ ti. Pañcamaŋ.

6. Sāļhasuttaŋ
67. Evaŋ me sutaŋ– ekaŋ samayaŋ āyasmā nandako sāvatthiyaŋ viharati pubbārāme migāramātupāsāde. Atha kho sāļho ca migāranattā sāņo ca sekhuniyanattā yenāyasmā nandako tenupasankamiŋsu; upasankamitvā āyasmantaŋ nandakaŋ abhivādetvā ekamantaŋ nisīdiŋsu. Ekamantaŋ nisinnaŋ kho sāļhaŋ migāranattāraŋ āyasmā nandako etadavoca–

‘Etha tumhe, sāļhā, mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, sāļhā attanāva jāneyyātha “ime dhammā akusalā, ime dhammā sāvajjā, ime dhammā viññugarahitā, ime dhammā samattā samādinnā ahitāya dukkhāya saŋvattantī” ti, atha tumhe sāļhā pajaheyyātha.

‘Taŋ kiŋ maññatha, sāļhā, atthi lobho’ ti?

‘Evaŋ, bhante’.

‘Abhijjhāti kho ahaŋ, sāļhā, etamatthaŋ vadāmi. Luddho kho ayaŋ, sāļhā, abhijjhālu pāņampi hanati, adinnampi ādiyati, paradārampi gacchati, musāpi bhaņati, parampi tathattāya samādapeti, yaŋ sa hoti dīgharattaŋ ahitāya dukkhāyā’ ti.

‘Evaŋ, bhante’.

‘Taŋ (p. 1.195) kiŋ maññatha, sāļhā, atthi doso’ ti?

‘Evaŋ, bhante’.

‘Byāpādoti kho ahaŋ, sāļhā, etamatthaŋ vadāmi. Duţţho kho ayaŋ, sāļhā, byāpannacitto pāņampi hanati, adinnampi ādiyati, paradārampi gacchati, musāpi bhaņati, parampi tathattāya samādapeti, yaŋ sa hoti dīgharattaŋ ahitāya dukkhāyā’ ti.

‘Evaŋ, bhante’.

‘Taŋ kiŋ maññatha, sāļhā, atthi moho’ ti?

‘Evaŋ, bhante’.

‘Avijjāti kho ahaŋ, sāļhā, etamatthaŋ vadāmi. Mūļho kho ayaŋ, sāļhā avijjāgato pāņampi hanati, adinnampi ādiyati, paradārampi gacchati, musāpi bhaņati, parampi tathattāya samādapeti, yaŋ sa hoti dīgharattaŋ ahitāya dukkhāyā’ ti.

‘Evaŋ, bhante’.

‘Taŋ kiŋ maññatha, sāļhā, ime dhammā kusalā vā akusalā vā’ ti?

‘Akusalā, bhante’.

‘Sāvajjā vā anavajjā vā’ ti?

‘Sāvajjā, bhante’.

‘Viññugarahitā vā viññuppasatthā vā’ ti?

‘Viññugarahitā, bhante’.

‘Samattā samādinnā ahitāya dukkhāya saŋvattanti, no vā? Kathaŋ vā ettha hotī’ ti?

‘Samattā bhante, samādinnā ahitāya dukkhāya saŋvattantīti. Evaŋ no ettha hotī’ ti.

‘Iti kho, sāļhā, yaŋ taŋ avocumhā– “etha tumhe, sāļhā, mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, sāļhā, attanāva jāneyyātha– ime dhammā akusalā, ime dhammā sāvajjā, ime dhammā viññugarahitā, ime dhammā samattā samādinnā ahitāya dukkhāya saŋvattantīti, atha tumhe, sāļhā, pajaheyyāthā” ti, iti yaŋ taŋ vuttaŋ idametaŋ paţicca vuttaŋ.

‘Etha tumhe, sāļhā, mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, sāļhā, attanāva jāneyyātha – “ime dhammā kusalā, ime dhammā anavajjā, ime dhammā viññuppasatthā, ime dhammā samattā (p. 1.196) samādinnā hitāya sukhāya saŋvattantī” ti, atha tumhe, sāļhā, upasampajja vihareyyātha.

‘Taŋ kiŋ maññatha, sāļhā, atthi alobho’ ti?

‘Evaŋ, bhante’.

‘Anabhijjhāti kho ahaŋ, sāļhā, etamatthaŋ vadāmi. Aluddho kho ayaŋ, sāļhā, anabhijjhālu neva pāņaŋ hanati, na adinnaŋ ādiyati, na paradāraŋ gacchati, na musā bhaņati, parampi na tathattāya samādapeti, yaŋ sa hoti dīgharattaŋ hitāya sukhāyā’ ti.

‘Evaŋ, bhante’.

‘Taŋ kiŋ maññatha, sāļhā, atthi adoso’ ti?

‘Evaŋ, bhante’.

‘Abyāpādoti kho ahaŋ, sāļhā, etamatthaŋ vadāmi. Aduţţho kho ayaŋ, sāļhā, abyāpannacitto neva pāņaŋ hanati, na adinnaŋ ādiyati, na paradāraŋ gacchati, na musā bhaņati, parampi na tathattāya samādapeti, yaŋ sa hoti dīgharattaŋ hitāya sukhāyā’ ti.

‘Evaŋ, bhante’.

‘Taŋ kiŋ maññatha, sāļhā, atthi amoho’ ti?

‘Evaŋ, bhante’.

‘Vijjāti kho ahaŋ, sāļhā, etamatthaŋ vadāmi. Amūļho kho ayaŋ, sāļhā, vijjāgato neva pāņaŋ hanati, na adinnaŋ ādiyati, na paradāraŋ gacchati, na musā bhaņati, parampi na tathattāya samādapeti, yaŋ sa hoti dīgharattaŋ hitāya sukhāyā’ ti.

‘Evaŋ, bhante’.

‘Taŋ kiŋ maññatha, sāļhā, ime dhammā kusalā vā akusalā vā’ ti?

‘Kusalā, bhante’.

‘Sāvajjā vā anavajjā vā’ ti?

‘Anavajjā, bhante’.

‘Viññugarahitā vā viññuppasatthā vā’ ti?

‘Viññuppasatthā bhante’.

‘Samattā samādinnā hitāya sukhāya saŋvattanti, no vā? Kathaŋ vā ettha hotī’ ti?

‘Samattā, bhante, samādinnā hitāya sukhāya saŋvattantīti. Evaŋ no ettha hotī’ ti.

‘Iti kho, sāļhā, yaŋ taŋ avocumhā– “etha tumhe, sāļhā, mā anussavena, mā paramparāya, mā itikirāya, mā piţakasampadānena, mā takkahetu, mā nayahetu, mā ākāraparivitakkena, mā diţţhinijjhānakkhantiyā, mā bhabbarūpatāya, mā samaņo no garūti. Yadā tumhe, sāļhā, attanāva jāneyyātha– ime dhammā kusalā, ime dhammā anavajjā, ime dhammā viññuppasatthā, ime dhammā samattā samādinnā (p. 1.197) dīgharattaŋ hitāya sukhāya saŋvattantīti, atha tumhe, sāļhā, upasampajja vihareyyāthā” ti, iti yaŋ taŋ vuttaŋ idametaŋ paţicca vuttaŋ.

‘Sa kho so, sāļhā, ariyasāvako evaŋ vigatābhijjho vigatabyāpādo asammūļho sampajāno patissato mettāsahagatena cetasā …pe… karuņā …pe… muditā …pe… upekkhāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjhena pharitvā viharati. So evaŋ pajānāti– “atthi idaŋ, atthi hīnaŋ, atthi paņītaŋ, atthi imassa saññāgatassa uttari nissaraņan” ti. Tassa evaŋ jānato evaŋ passato kāmāsavāpi cittaŋ vimuccati, bhavāsavāpi cittaŋ vimuccati, avijjāsavāpi cittaŋ vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti.

‘So evaŋ pajānāti– “ahu pubbe lobho, tadahu akusalaŋ, so etarahi natthi, iccetaŋ kusalaŋ; ahu pubbe doso …pe… ahu pubbe moho, tadahu akusalaŋ, so etarahi natthi, iccetaŋ kusalan” ti. So diţţheva dhamme nicchāto nibbuto sītibhūto sukhappaţisaŋvedī brahmabhūtena attanā viharatī’ ti. Chaţţhaŋ.

7. Kathāvatthusuttaŋ
68. ‘Tīņimāni, bhikkhave, kathāvatthūni. Katamāni tīņi? Atītaŋ vā, bhikkhave, addhānaŋ ārabbha kathaŋ katheyya– “evaŋ ahosi atītamaddhānan” ti. Anāgataŋ vā, bhikkhave, addhānaŋ ārabbha kathaŋ katheyya– “evaŋ bhavissati anāgatamaddhānan” ti. Etarahi vā, bhikkhave, paccuppannaŋ addhānaŋ ārabbha kathaŋ katheyya– “evaŋ hoti etarahi paccuppannamaddhānan”’ ti .

‘Kathāsampayogena, bhikkhave, puggalo veditabbo yadi vā kaccho yadi vā akacchoti. Sacāyaŋ, bhikkhave, puggalo pañhaŋ puţţho samāno ekaŋsabyākaraņīyaŋ (p. 1.198) pañhaŋ na ekaŋsena byākaroti, vibhajjabyākaraņīyaŋ pañhaŋ na vibhajja byākaroti, paţipucchābyākaraņīyaŋ pañhaŋ na paţipucchā byākaroti, ţhapanīyaŋ pañhaŋ na ţhapeti, evaŋ santāyaŋ, bhikkhave, puggalo akaccho hoti. Sace panāyaŋ, bhikkhave, puggalo pañhaŋ puţţho samāno ekaŋsabyākaraņīyaŋ pañhaŋ ekaŋsena byākaroti, vibhajjabyākaraņīyaŋ pañhaŋ vibhajja byākaroti, paţipucchābyākaraņīyaŋ pañhaŋ paţipucchā byākaroti ţhapanīyaŋ pañhaŋ ţhapeti, evaŋ santāyaŋ, bhikkhave, puggalo kaccho hoti.

‘Kathāsampayogena, bhikkhave, puggalo veditabbo yadi vā kaccho yadi vā akacchoti. Sacāyaŋ, bhikkhave, puggalo pañhaŋ puţţho samāno ţhānāţhāne na saņţhāti parikappe na saņţhāti aññātavāde na saņţhāti paţipadāya na saņţhāti, evaŋ santāyaŋ, bhikkhave, puggalo akaccho hoti. Sace panāyaŋ, bhikkhave, puggalo pañhaŋ puţţho samāno ţhānāţhāne saņţhāti parikappe saņţhāti aññātavāde saņţhāti paţipadāya saņţhāti, evaŋ santāyaŋ, bhikkhave, puggalo kaccho hoti.

‘Kathāsampayogena, bhikkhave, puggalo veditabbo yadi vā kaccho yadi vā akacchoti. Sacāyaŋ, bhikkhave, puggalo pañhaŋ puţţho samāno aññenaññaŋ paţicarati, bahiddhā kathaŋ apanāmeti, kopañca dosañca appaccayañca pātukaroti, evaŋ santāyaŋ, bhikkhave, puggalo akaccho hoti. Sace panāyaŋ, bhikkhave, puggalo pañhaŋ puţţho samāno na aññenaññaŋ paţicarati na bahiddhā kathaŋ apanāmeti, na kopañca dosañca appaccayañca pātukaroti, evaŋ santāyaŋ, bhikkhave, puggalo kaccho hoti.

‘Kathāsampayogena, bhikkhave, puggalo veditabbo yadi vā kaccho yadi vā akacchoti. Sacāyaŋ, bhikkhave, puggalo pañhaŋ puţţho samāno abhiharati abhimaddati anupajagghati khalitaŋ gaņhāti, evaŋ santāyaŋ, bhikkhave, puggalo akaccho hoti. Sace panāyaŋ, bhikkhave, puggalo pañhaŋ puţţho samāno nābhiharati nābhimaddati na anupajagghati na khalitaŋ gaņhāti, evaŋ santāyaŋ, bhikkhave, puggalo kaccho hoti.

‘Kathāsampayogena (p. 1.199) bhikkhave, puggalo veditabbo yadi vā sa-upaniso yadi vā anupanisoti. Anohitasoto, bhikkhave, anupaniso hoti, ohitasoto sa-upaniso hoti. So sa-upaniso samāno abhijānāti ekaŋ dhammaŋ, parijānāti ekaŋ dhammaŋ, pajahati ekaŋ dhammaŋ, sacchikaroti ekaŋ dhammaŋ. So abhijānanto ekaŋ dhammaŋ, parijānanto ekaŋ dhammaŋ, pajahanto ekaŋ dhammaŋ, sacchikaronto ekaŋ dhammaŋ sammāvimuttiŋ phusati. Etadatthā, bhikkhave, kathā; etadatthā mantanā; etadatthā upanisā; etadatthaŋ sotāvadhānaŋ, yadidaŋ anupādā cittassa vimokkhoti.


‘Ye viruddhā sallapanti, viniviţţhā samussitā.


Anariyaguņamāsajja, aññoññavivaresino.


‘Dubbhāsitaŋ vikkhalitaŋ, sampamohaŋ parājayaŋ;


Aññoññassābhinandanti, tadariyo kathanācare .


‘Sace cassa kathākāmo, kālamaññāya paņđito;


Dhammaţţhapaţisaŋyuttā, yā ariyacaritā kathā.


‘Taŋ kathaŋ kathaye dhīro, aviruddho anussito;


Anunnatena manasā, apaļāso asāhaso.


‘Anusūyāyamāno so, sammadaññāya bhāsati;


Subhāsitaŋ anumodeyya, dubbhaţţhe nāpasādaye .


‘Upārambhaŋ na sikkheyya, khalitañca na gāhaye;


Nābhihare nābhimadde, na vācaŋ payutaŋ bhaņe.


‘Aññātatthaŋ pasādatthaŋ, sataŋ ve hoti mantanā;


Evaŋ kho ariyā mantenti, esā ariyāna mantanā.


Etadaññāya medhāvī, na samusseyya mantaye’ ti. Sattamaŋ.

8. Aññatitthiyasuttaŋ
69. ‘Sace, bhikkhave, aññatitthiyā paribbājakā evaŋ puccheyyuŋ– “tayome, āvuso, dhammā. Katame tayo? Rāgo, doso, moho (p. 1.200) ime kho, āvuso, tayo dhammā. Imesaŋ, āvuso, tiņņaŋ dhammānaŋ ko viseso ko adhippayāso kiŋ nānākaraņan” ti? Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ kinti byākareyyāthā’ ti? ‘Bhagavaŋmūlakā no, bhante, dhammā bhagavaŋnettikā bhagavaŋpaţisaraņā. Sādhu vata, bhante, bhagavantaŋyeva paţibhātu etassa bhāsitassa attho. Bhagavato sutvā bhikkhū dhāressantī’ ti. ‘Tena hi, bhikkhave, suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Sace bhikkhave, aññatitthiyā paribbājakā evaŋ puccheyyuŋ – “tayome, āvuso, dhammā. Katame tayo? Rāgo, doso, moho – ime kho, āvuso, tayo dhammā; imesaŋ, āvuso, tiņņaŋ dhammānaŋ ko viseso ko adhippayāso kiŋ nānākaraņan” ti? Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyātha– “rāgo kho, āvuso, appasāvajjo dandhavirāgī, doso mahāsāvajjo khippavirāgī, moho mahāsāvajjo dandhavirāgī”’ ti.

‘“Ko panāvuso, hetu ko paccayo yena anuppanno vā rāgo uppajjati uppanno vā rāgo bhiyyobhāvāya vepullāya saŋvattatī” ti? “Subhanimittantissa vacanīyaŋ. Tassa subhanimittaŋ ayoniso manasi karoto anuppanno vā rāgo uppajjati uppanno vā rāgo bhiyyobhāvāya vepullāya saŋvattati. Ayaŋ kho, āvuso, hetu ayaŋ paccayo yena anuppanno vā rāgo uppajjati uppanno vā rāgo bhiyyobhāvāya vepullāya saŋvattatī”’ ti.

‘“Ko panāvuso, hetu ko paccayo yena anuppanno vā doso uppajjati uppanno vā doso bhiyyobhāvāya vepullāya saŋvattatī” ti? “Paţighanimittaŋ tissa vacanīyaŋ. Tassa paţighanimittaŋ ayoniso manasi karoto anuppanno vā doso uppajjati uppanno vā doso bhiyyobhāvāya vepullāya saŋvattati. Ayaŋ kho, āvuso, hetu ayaŋ paccayo yena anuppanno vā doso uppajjati uppanno vā doso bhiyyobhāvāya vepullāya saŋvattatī”’ ti.

‘“Ko panāvuso, hetu ko paccayo yena anuppanno vā moho uppajjati uppanno vā moho bhiyyobhāvāya vepullāya saŋvattatī” ti? “Ayoniso manasikāro tissa vacanīyaŋ. Tassa ayoniso manasi karoto anuppanno vā moho uppajjati uppanno vā moho bhiyyobhāvāya (p. 1.201) vepullāya saŋvattati. Ayaŋ kho, āvuso, hetu ayaŋ paccayo yena anuppanno vā moho uppajjati uppanno vā moho bhiyyobhāvāya vepullāya saŋvattatī”’ ti.

‘“Ko panāvuso, hetu ko paccayo yena anuppanno ceva rāgo nuppajjati uppanno ca rāgo pahīyatī” ti? “Asubhanimittantissa vacanīyaŋ. Tassa asubhanimittaŋ yoniso manasi karoto anuppanno ceva rāgo nuppajjati uppanno ca rāgo pahīyati. Ayaŋ kho, āvuso hetu ayaŋ paccayo yena anuppanno ceva rāgo nuppajjati uppanno ca rāgo pahīyatī”’ ti.

‘“Ko panāvuso, hetu ko paccayo yena anuppanno ceva doso nuppajjati uppanno ca doso pahīyatī” ti? “Mettā cetovimuttī tissa vacanīyaŋ. Tassa mettaŋ cetovimuttiŋ yoniso manasi karoto anuppanno ceva doso nuppajjati uppanno ca doso pahīyati. Ayaŋ kho, āvuso, hetu ayaŋ paccayo yena anuppanno ceva doso nuppajjati uppanno ca doso pahīyatī”’ ti.

‘“Ko panāvuso, hetu ko paccayo yena anuppanno ceva moho nuppajjati uppanno ca moho pahīyatī” ti? “Yonisomanasikāro tissa vacanīyaŋ. Tassa yoniso manasi karoto anuppanno ceva moho nuppajjati uppanno ca moho pahīyati. Ayaŋ kho, āvuso, hetu ayaŋ paccayo yena anuppanno vā moho nuppajjati uppanno ca moho pahīyatī”’ ti. Aţţhamaŋ.

9. Akusalamūlasuttaŋ
70. ‘Tīņimāni (p. 1.202) bhikkhave, akusalamūlāni. Katamāni tīņi? Lobho akusalamūlaŋ, doso akusalamūlaŋ, moho akusalamūlaŋ.

‘Yadapi, bhikkhave, lobho tadapi akusalamūlaŋ; yadapi luddho abhisankharoti kāyena vācāya manasā tadapi akusalaŋ; yadapi luddho lobhena abhibhūto pariyādinnacitto parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi tadapi akusalaŋ . Itissame lobhajā lobhanidānā lobhasamudayā lobhapaccayā aneke pāpakā akusalā dhammā sambhavanti.

‘Yadapi, bhikkhave, doso tadapi akusalamūlaŋ; yadapi duţţho abhisankharoti kāyena vācāya manasā tadapi akusalaŋ; yadapi duţţho dosena abhibhūto pariyādinnacitto parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi tadapi akusalaŋ. Itissame dosajā dosanidānā dosasamudayā dosapaccayā aneke pāpakā akusalā dhammā sambhavanti.

‘Yadapi, bhikkhave, moho tadapi akusalamūlaŋ; yadapi mūļho abhisankharoti kāyena vācāya manasā tadapi akusalaŋ; yadapi mūļho mohena abhibhūto pariyādinnacitto parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi tadapi akusalaŋ. Itissame mohajā mohanidānā mohasamudayā mohapaccayā aneke pāpakā akusalā dhammā sambhavanti. Evarūpo cāyaŋ, bhikkhave, puggalo vuccati akālavādītipi, abhūtavādītipi, anatthavādītipi, adhammavādītipi, avinayavādītipi.

‘Kasmā (p. 1.203) cāyaŋ, bhikkhave, evarūpo puggalo vuccati akālavādītipi, abhūtavādītipi, anatthavādītipi, adhammavādītipi, avinayavādītipi? Tathāhāyaŋ, bhikkhave, puggalo parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi. Bhūtena kho pana vuccamāno avajānāti, no paţijānāti; abhūtena vuccamāno na ātappaŋ karoti, tassa nibbeţhanāya itipetaŋ atacchaŋ itipetaŋ abhūtanti. Tasmā evarūpo puggalo vuccati akālavādītipi, abhūtavādītipi, anatthavādītipi, adhammavādītipi, avinayavādītipi.

‘Evarūpo, bhikkhave, puggalo lobhajehi pāpakehi akusalehi dhammehi abhibhūto pariyādinnacitto diţţhe ceva dhamme dukkhaŋ viharati, savighātaŋ sa-upāyāsaŋ sapariļāhaŋ. Kāyassa ca bhedā paraŋ maraņā duggati pāţikankhā.

‘Dosajehi …pe… mohajehi pāpakehi akusalehi dhammehi abhibhūto pariyādinnacitto diţţhe ceva dhamme dukkhaŋ viharati, savighātaŋ sa-upāyāsaŋ sapariļāhaŋ. Kāyassa ca bhedā paraŋ maraņā duggati pāţikankhā. Seyyathāpi, bhikkhave, sālo vā dhavo vā phandano vā tīhi māluvālatāhi uddhasto pariyonaddho anayaŋ āpajjati, byasanaŋ āpajjati, anayabyasanaŋ āpajjati; evamevaŋ kho, bhikkhave, evarūpo puggalo lobhajehi pāpakehi akusalehi dhammehi abhibhūto pariyādinnacitto diţţhe ceva dhamme dukkhaŋ viharati, savighātaŋ sa-upāyāsaŋ sapariļāhaŋ. Kāyassa ca bhedā paraŋ maraņā duggati pāţikankhā.

‘Dosajehi …pe… mohajehi pāpakehi akusalehi dhammehi abhibhūto pariyādinnacitto diţţhe ceva dhamme dukkhaŋ viharati savighātaŋ sa-upāyāsaŋ sapariļāhaŋ. Kāyassa ca bhedā paraŋ maraņā duggati pāţikankhā. Imāni kho, bhikkhave, tīņi akusalamūlānīti.

‘Tīņimāni, bhikkhave, kusalamūlāni. Katamāni tīņi? Alobho kusalamūlaŋ, adoso kusalamūlaŋ, amoho kusalamūlaŋ.

‘Yadapi (p. 1.204) bhikkhave, alobho tadapi kusalamūlaŋ; yadapi aluddho abhisankharoti kāyena vācāya manasā tadapi kusalaŋ; yadapi aluddho lobhena anabhibhūto apariyādinnacitto na parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi tadapi kusalaŋ. Itissame alobhajā alobhanidānā alobhasamudayā alobhapaccayā aneke kusalā dhammā sambhavanti.

‘Yadapi, bhikkhave, adoso tadapi kusalamūlaŋ; yadapi aduţţho abhisankharoti kāyena vācāya manasā tadapi kusalaŋ; yadapi aduţţho dosena anabhibhūto apariyādinnacitto na parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi tadapi kusalaŋ. Itissame adosajā adosanidānā adosasamudayā adosapaccayā aneke kusalā dhammā sambhavanti.

‘Yadapi, bhikkhave, amoho tadapi kusalamūlaŋ; yadapi amūļho abhisankharoti kāyena vācāya manasā tadapi kusalaŋ; yadapi amūļho mohena anabhibhūto apariyādinnacitto na parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi tadapi kusalaŋ. Itissame amohajā amohanidānā amohasamudayā amohapaccayā aneke kusalā dhammā sambhavanti. Evarūpo cāyaŋ bhikkhave, puggalo vuccati kālavādītipi, bhūtavādītipi, atthavādītipi, dhammavādītipi, vinayavādītipi.

‘Kasmā cāyaŋ, bhikkhave, evarūpo puggalo vuccati kālavādītipi, bhūtavādītipi, atthavādītipi, dhammavādītipi, vinayavādītipi? Tathāhāyaŋ, bhikkhave, puggalo na parassa asatā dukkhaŋ uppādayati vadhena vā bandhanena vā jāniyā vā garahāya vā pabbājanāya vā balavamhi balattho itipi. Bhūtena kho pana vuccamāno paţijānāti no avajānāti; abhūtena vuccamāno ātappaŋ karoti tassa nibbeţhanāya– “itipetaŋ atacchaŋ, itipetaŋ abhūtan” ti (p. 1.205) Tasmā evarūpo puggalo vuccati kālavādītipi, atthavādītipi, dhammavādītipi, vinayavādītipi.

‘Evarūpassa, bhikkhave, puggalassa lobhajā pāpakā akusalā dhammā pahīnā ucchinnamūlā tālāvatthukatā anabhāvankatā āyatiŋ anuppādadhammā. Diţţheva dhamme sukhaŋ viharati avighātaŋ anupāyāsaŋ apariļāhaŋ. Diţţheva dhamme parinibbāyati.

‘Dosajā …pe… parinibbāyati. Mohajā …pe… parinibbāyati. Seyyathāpi bhikkhave, sālo vā dhavo vā phandano vā tīhi māluvālatāhi uddhasto pariyonaddho. Atha puriso āgaccheyya kuddāla-piţakaŋ ādāya. So taŋ māluvālataŋ mūle chindeyya, mūle chetvā palikhaņeyya, palikhaņitvā mūlāni uddhareyya, antamaso usīranāļimattānipi . So taŋ māluvālataŋ khaņđākhaņđikaŋ chindeyya, khaņđākhaņđikaŋ chetvā phāleyya, phāletvā sakalikaŋ sakalikaŋ kareyya, sakalikaŋ sakalikaŋ karitvā vātātape visoseyya, vātātape visosetvā agginā đaheyya, agginā đahitvā masiŋ kareyya, masiŋ karitvā mahāvāte vā ophuņeyya nadiyā vā sīghasotāya pavāheyya. Evamassa tā, bhikkhave, māluvālatā ucchinnamūlā tālāvatthukatā anabhāvankatā āyatiŋ anuppādadhammā. Evamevaŋ kho, bhikkhave, evarūpassa puggalassa lobhajā pāpakā akusalā dhammā pahīnā ucchinnamūlā tālāvatthukatā anabhāvankatā āyatiŋ anuppādadhammā. Diţţheva dhamme sukhaŋ viharati avighātaŋ anupāyāsaŋ apariļāhaŋ. Diţţheva dhamme parinibbāyati.

‘Dosajā …pe… mohajā pāpakā akusalā dhammā pahīnā ucchinnamūlā tālāvatthukatā anabhāvankatā āyatiŋ anuppādadhammā. Diţţheva dhamme sukhaŋ viharati avighātaŋ anupāyāsaŋ apariļāhaŋ. Diţţheva dhamme parinibbāyati. Imāni kho, bhikkhave, tīņi kusalamūlānī’ ti. Navamaŋ.

10. Uposathasuttaŋ
71. Evaŋ (p. 1.206) me sutaŋ– ekaŋ samayaŋ bhagavā sāvatthiyaŋ viharati pubbārāme migāramātupāsāde. Atha kho akkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. So tadassādeti, taŋ nikāmeti, tena ca vittiŋ āpajjati. Tattha ţhito tadadhimutto tabbahulavihārī (p. 1.442) aparihīno kālaŋ kurumāno ābhassarānaŋ devānaŋ sahabyataŋ upapajjati. Ābhassarānaŋ, bhikkhave, devānaŋ dve kappā āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā sati.

‘Puna caparaŋ, bhikkhave, idhekacco puggalo pītiyā ca virāgā upekkhako ca viharati sato ca sampajāno sukhañca kāyena paţisaŋvedeti yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharati. So tadassādeti, taŋ nikāmeti, tena ca vittiŋ āpajjati. Tattha ţhito tadadhimutto tabbahulavihārī aparihīno, kālaŋ kurumāno subhakiņhānaŋ devānaŋ sahabyataŋ upapajjati. Subhakiņhānaŋ, bhikkhave, devānaŋ cattāro kappā āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā sati.

‘Puna caparaŋ, bhikkhave, idhekacco puggalo sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati. So tadassādeti, taŋ nikāmeti, tena ca vittiŋ āpajjati. Tattha ţhito tadadhimutto tabbahulavihārī aparihīno kālaŋ kurumāno vehapphalānaŋ devānaŋ sahabyataŋ upapajjati. Vehapphalānaŋ, bhikkhave, devānaŋ pañca kappasatāni āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati (p. 1.443) pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā sati. Ime kho, bhikkhave, cattāro puggalā santo saŋvijjamānā lokasmin’ ti. Tatiyaŋ.

4. Dutiyanānākaraņasuttaŋ
124. ‘Cattārome, bhikkhave, puggalā santo saŋvijjamānā lokasmiŋ. Katame cattāro? Idha, bhikkhave, ekacco puggalo vivicceva kāmehi …pe… paţhamaŋ jhānaŋ upasampajja viharati. So yadeva tattha hoti rūpagataŋ vedanāgataŋ saññāgataŋ sankhāragataŋ viññāņagataŋ, te dhamme aniccato dukkhato rogato gaņđato sallato aghato ābādhato parato palokato suññato anattato samanupassati. So kāyassa bhedā paraŋ maraņā suddhāvāsānaŋ devānaŋ sahabyataŋ upapajjati. Ayaŋ, bhikkhave, upapatti asādhāraņā puthujjanehi.

‘Puna caparaŋ, bhikkhave, idhekacco puggalo vitakkavicārānaŋ vūpasamā …pe… dutiyaŋ jhānaŋ …pe… tatiyaŋ jhānaŋ …pe… catutthaŋ jhānaŋ upasampajja viharati. So yadeva tattha hoti rūpagataŋ vedanāgataŋ saññāgataŋ sankhāragataŋ viññāņagataŋ, te dhamme aniccato dukkhato rogato gaņđato sallato aghato ābādhato parato palokato suññato anattato samanupassati. So kāyassa bhedā paraŋ maraņā suddhāvāsānaŋ devānaŋ sahabyataŋ upapajjati. Ayaŋ, bhikkhave, upapatti asādhāraņā puthujjanehi. Ime kho, bhikkhave, cattāro puggalā santo saŋvijjamānā lokasmin’ ti. Catutthaŋ.

5. Paţhamamettāsuttaŋ
125. ‘Cattārome, bhikkhave, puggalā santo saŋvijjamānā lokasmiŋ. Katame cattāro? Idha, bhikkhave, ekacco puggalo mettāsahagatena cetasā ekaŋ disaŋ pharitvā viharati, tathā dutiyaŋ tathā tatiyaŋ tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ (p. 1.444) mettāsahagatena cetasā vipulena mahaggatena appamāņena averena abyāpajjena pharitvā viharati. So tadassādeti, taŋ nikāmeti, tena ca vittiŋ āpajjati. Tattha ţhito tadadhimutto tabbahulavihārī aparihīno kālaŋ kurumāno brahmakāyikānaŋ devānaŋ sahabyataŋ upapajjati. Brahmakāyikānaŋ, bhikkhave, devānaŋ kappo āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā sati.

‘Puna caparaŋ, bhikkhave, idhekacco puggalo karuņāsahagatena cetasā …pe… muditāsahagatena cetasā …pe… upekkhāsahagatena cetasā ekaŋ disaŋ pharitvā viharati, tathā dutiyaŋ tathā tatiyaŋ tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. So tadassādeti, taŋ nikāmeti, tena ca vittiŋ āpajjati. Tattha ţhito tadadhimutto tabbahulavihārī aparihīno kālaŋ kurumāno ābhassarānaŋ devānaŋ sahabyataŋ upapajjati. Ābhassarānaŋ, bhikkhave, devānaŋ dve kappā āyuppamāņaŋ …pe… subhakiņhānaŋ devānaŋ sahabyataŋ upapajjati. Subhakiņhānaŋ, bhikkhave, devānaŋ cattāro kappā āyuppamāņaŋ …pe… vehapphalānaŋ devānaŋ sahabyataŋ upapajjati. Vehapphalānaŋ, bhikkhave, devānaŋ pañca kappasatāni āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso (p. 1.445) ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā sati. Ime kho, bhikkhave, cattāro puggalā santo saŋvijjamānā lokasmin’ ti. Pañcamaŋ.

6. Dutiyamettāsuttaŋ
126. ‘Cattārome bhikkhave, puggalā santo saŋvijjamānā lokasmiŋ. Katame cattāro? Idha, bhikkhave, ekacco puggalo mettāsahagatena cetasā ekaŋ disaŋ pharitvā viharati, tathā dutiyaŋ tathā tatiyaŋ tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati. So yadeva tattha hoti rūpagataŋ vedanāgataŋ saññāgataŋ sankhāragataŋ viññāņagataŋ te dhamme aniccato dukkhato rogato gaņđato sallato aghato ābādhato parato palokato suññato anattato samanupassati. So kāyassa bhedā paraŋ maraņā suddhāvāsānaŋ devānaŋ sahabyataŋ upapajjati. Ayaŋ, bhikkhave, upapatti asādhāraņā puthujjanehi.

‘Puna caparaŋ, bhikkhave, idhekacco puggalo karuņā …pe… muditā …pe… upekkhāsahagatena cetasā ekaŋ disaŋ pharitvā viharati, tathā dutiyaŋ tathā tatiyaŋ tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati So yadeva tattha hoti rūpagataŋ vedanāgataŋ saññāgataŋ sankhāragataŋ viññāņagataŋ te dhamme aniccato dukkhato rogato gaņđato sallato aghato ābādhato parato palokato suññato anattato samanupassati. So kāyassa bhedā paraŋ maraņā suddhāvāsānaŋ devānaŋ sahabyataŋ upapajjati. Ayaŋ, bhikkhave, upapatti asādhāraņā puthujjanehi. Ime kho, bhikkhave, cattāro puggalā santo saŋvijjamānā lokasmin’ ti. Chaţţhaŋ.

7. Paţhamatathāgata-acchariyasuttaŋ
127. ‘Tathāgatassa (p. 1.446) bhikkhave, arahato sammāsambuddhassa pātubhāvā cattāro acchariyā abbhutā dhammā pātubhavanti. Katame cattāro? Yadā, bhikkhave, bodhisatto tusitā kāyā cavitvā sato sampajāno mātukucchiŋ okkamati, atha sadevake loke samārake sabrahmake sassamaņabrāhmaņiyā pajāya sadevamanussāya appamāņo uļāro obhāso pātubhavati atikkammeva devānaŋ devānubhāvaŋ. Yāpi tā lokantarikā aghā asaŋvutā andhakārā andhakāratimisā yatthapimesaŋ candimasūriyānaŋ evaŋmahiddhikānaŋ evaŋmahānubhāvānaŋ ābhā nānubhonti, tatthapi appamāņo uļāro obhāso pātubhavati atikkammeva devānaŋ devānubhāvaŋ. Yepi tattha sattā upapannā tepi tenobhāsena aññamaññaŋ sañjānanti– “aññepi kira, bho, santi sattā idhūpapannā” ti. Tathāgatassa bhikkhave, arahato sammāsambuddhassa pātubhāvā ayaŋ paţhamo acchariyo abbhuto dhammo pātubhavati.

‘Puna caparaŋ, bhikkhave, yadā bodhisatto sato sampajāno mātukucchimhā nikkhamati, atha sadevake loke samārake sabrahmake sassamaņabrāhmaņiyā pajāya sadevamanussāya appamāņo uļāro obhāso pātubhavati atikkammeva devānaŋ devānubhāvaŋ. Yāpi tā lokantarikā aghā asaŋvutā andhakārā andhakāratimisā yatthapimesaŋ candimasūriyānaŋ evaŋmahiddhikānaŋ evaŋmahānubhāvānaŋ ābhā nānubhonti, tatthapi appamāņo uļāro obhāso pātubhavati atikkammeva devānaŋ devānubhāvaŋ. Yepi tattha sattā upapannā tepi tenobhāsena aññamaññaŋ sañjānanti– “aññepi kira, bho, santi sattā idhūpapannā” ti. Tathāgatassa, bhikkhave, arahato sammāsambuddhassa pātubhāvā ayaŋ dutiyo acchariyo abbhuto dhammo pātubhavati.

‘Puna caparaŋ, bhikkhave, yadā tathāgato anuttaraŋ sammāsambodhiŋ abhisambujjhati, atha sadevake loke samārake sabrahmake sassamaņabrāhmaņiyā pajāya sadevamanussāya appamāņo uļāro obhāso (p. 1.447) pātubhavati atikkammeva devānaŋ devānubhāvaŋ. Yāpi tā lokantarikā aghā asaŋvutā andhakārā andhakāratimisā yatthapimesaŋ candimasūriyānaŋ evaŋmahiddhikānaŋ evaŋmahānubhāvānaŋ ābhā nānubhonti, tatthapi appamāņo uļāro obhāso pātubhavati atikkammeva devānaŋ devānubhāvaŋ. Yepi tattha sattā upapannā tepi tenobhāsena aññamaññaŋ sañjāna-a paţicca, gerukañca paţicca, nāļikasaņđāsañca paţicca, purisassa ca tajjaŋ vāyāmaŋ paţicca. Evaŋ kho, visākhe, upakkiliţţhassa jātarūpassa upakkamena pariyodapanā hoti. Evamevaŋ kho, visākhe, upakkiliţţhassa cittassa upakkamena pariyodapanā hoti.

‘Kathañca visākhe, upakkiliţţhassa cittassa upakkamena pariyodapanā hoti? Idha, visākhe, ariyasāvako devatā anussarati– “santi devā cātumahārājikā, santi devā tāvatiŋsā …pe… santi devā tatuttari. Yathārūpāya saddhāya samannāgatā tā devatā ito cutā tatthupapannā, mayhampi tathārūpā saddhā saŋvijjati. Yathārūpena sīlena …pe… sutena …pe… cāgena …pe… paññāya samannāgatā tā devatā ito cutā tatthupapannā, mayhampi tathārūpā paññā saŋvijjatī” ti. Tassa attano ca tāsañca devatānaŋ saddhañca sīlañca sutañca cāgañca paññañca anussarato cittaŋ pasīdati, pāmojjaŋ uppajjati, ye cittassa upakkilesā te pahīyanti. Ayaŋ vuccati, visākhe, “ariyasāvako devatuposathaŋ upavasati, devatāhi saddhiŋ saŋvasati, devatā ārabbha cittaŋ pasīdati, pāmojjaŋ uppajjati, ye cittassa upakkilesā te pahīyanti”. Evaŋ kho, visākhe, upakkiliţţhassa cittassa upakkamena pariyodapanā hoti.

‘Sa kho so, visākhe, ariyasāvako iti paţisañcikkhati – “yāvajīvaŋ arahanto pāņātipātaŋ pahāya pāņātipātā paţiviratā nihitadaņđā nihitasatthā lajjī dayāpannā sabbapāņabhūtahitānukampī viharanti; ahampajja imañca rattiŋ imañca divasaŋ pāņātipātaŋ pahāya pāņātipātā paţivirato nihitadaņđo nihitasattho lajjī dayāpanno sabbapāņabhūtahitānukampī (p. 1.212) viharāmi. Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto adinnādānaŋ pahāya adinnādānā paţiviratā dinnādāyī dinnapāţikankhī, athenena sucibhūtena attanā viharanti; ahampajja imañca rattiŋ imañca divasaŋ adinnādānaŋ pahāya adinnādānā paţivirato dinnādāyī dinnapāţikankhī, athenena sucibhūtena attanā viharāmi. Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto abrahmacariyaŋ pahāya brahmacārī ārācārī viratā methunā gāmadhammā; ahampajja imañca rattiŋ imañca divasaŋ abrahmacariyaŋ pahāya brahmacārī ārācārī virato methunā gāmadhammā. Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto musāvādaŋ pahāya musāvādā paţiviratā saccavādī saccasandhā thetā paccayikā avisaŋvādakā lokassa; ahampajja imañca rattiŋ imañca divasaŋ musāvādaŋ pahāya musāvādā paţivirato saccavādī saccasandho theto paccayiko avisaŋvādako lokassa. Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto surāmerayamajjapamādaţţhānaŋ pahāya surāmerayamajjapamādaţţhānā paţiviratā; ahampajja imañca rattiŋ imañca divasaŋ surāmerayamajjapamādaţţhānaŋ pahāya surāmerayamajjapamādaţţhānā paţivirato. Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto ekabhattikā rattūparatā viratā vikālabhojanā; ahampajja imañca rattiŋ imañca divasaŋ ekabhattiko rattūparato virato vikālabhojanā. Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto naccagītavāditavisūkadassanamālāgandhavilepanadhāraņamaņđanavibhūsanaţţhānā paţiviratā; ahampajja imañca rattiŋ imañca divasaŋ naccagītavāditavisūkadassanamālāgandhavilepanadhāraņamaņđanavibhūsanaţţhānā paţivirato (p. 1.213) Imināpi angena arahataŋ anukaromi, uposatho ca me upavuttho bhavissati.

‘Yāvajīvaŋ arahanto uccāsayanamahāsayanaŋ pahāya uccāsayanamahāsayanā paţiviratā nīcaseyyaŋ kappenti mañcake vā tiņasanthārake vā; ahampajja imañca rattiŋ imañca divasaŋ uccāsayanamahāsayanaŋ pahāya uccāsayanamahāsayanā paţivirato nīcaseyyaŋ kappemi mañcake vā tiņasanthārake vā. Imināpi angena arahataŋ anukaromi, uposatho ca me upavuttho bhavissatī’ ti.

‘Evaŋ kho, visākhe, ariyuposatho hoti. Evaŋ upavuttho kho, visākhe, ariyuposatho mahapphalo hoti mahānisaŋso mahājutiko mahāvipphāro’.

‘Kīvamahapphalo hoti kīvamahānisaŋso kīvamahājutiko kīvamahāvipphāro’? ‘Seyyathāpi, visākhe, yo imesaŋ soļasannaŋ mahājanapadānaŋ pahūtarattaratanānaŋ issariyādhipaccaŋ rajjaŋ kāreyya seyyathidaŋ– angānaŋ, magadhānaŋ, kāsīnaŋ, kosalānaŋ, vajjīnaŋ, mallānaŋ, cetīnaŋ, vangānaŋ, kurūnaŋ, pañcālānaŋ, macchānaŋ, sūrasenānaŋ, assakānaŋ, avantīnaŋ, gandhārānaŋ, kambojānaŋ, aţţhangasamannāgatassa uposathassa etaŋ kalaŋ nāgghati soļasiŋ. Taŋ kissa hetu? Kapaņaŋ, visākhe, mānusakaŋ rajjaŋ dibbaŋ sukhaŋ upanidhāya’.

‘Yāni, visākhe, mānusakāni paññāsa vassāni, cātumahārājikānaŋ devānaŋ eso eko rattindivo . Tāya rattiyā tiŋsarattiyo māso. Tena māsena dvādasamāsiyo saŋvaccharo. Tena saŋvaccharena dibbāni pañca vassasatāni cātumahārājikānaŋ devānaŋ āyuppamāņaŋ. Ṭhānaŋ kho panetaŋ, visākhe, vijjati yaŋ idhekacco itthī vā puriso vā aţţhangasamannāgataŋ uposathaŋ upavasitvā kāyassa bhedā paraŋ maraņā cātumahārājikānaŋ devānaŋ sahabyataŋ upapajjeyya. Idaŋ kho panetaŋ, visākhe, sandhāya bhāsitaŋ– “kapaņaŋ mānusakaŋ rajjaŋ dibbaŋ sukhaŋ upanidhāya”’.

‘Yaŋ (p. 1.214) visākhe, mānusakaŋ vassasataŋ, tāvatiŋsānaŋ devānaŋ eso eko rattindivo. Tāya rattiyā tiŋsarattiyo māso. Tena māsena dvādasamāsiyo saŋvaccharo. Tena saŋvaccharena dibbaŋ vassasahassaŋ tāvatiŋsānaŋ devānaŋ āyuppamāņaŋ. Ṭhānaŋ kho panetaŋ, visākhe, vijjati yaŋ idhekacco itthī vā puriso vā aţţhangasamannāgataŋ uposathaŋ upavasitvā kāyassa bhedā paraŋ maraņā tāvatiŋsānaŋ devānaŋ sahabyataŋ upapajjeyya. Idaŋ kho panetaŋ, visākhe, sandhāya bhāsitaŋ– “kapaņaŋ mānusakaŋ rajjaŋ dibbaŋ sukhaŋ upanidhāya”’.

‘Yāni, visākhe, mānusakāni dve vassasatāni, yāmānaŋ devānaŋ eso eko rattindivo. Tāya rattiyā tiŋsarattiyo māso. Tena māsena dvādasamāsiyo saŋvaccharo. Tena saŋvaccharena dibbāni dve vassasahassāni yāmānaŋ devānaŋ āyuppamāņaŋ. Ṭhānaŋ kho panetaŋ, visākhe, vijjati yaŋ idhekacco itthī vā puriso vā aţţhangasamannāgataŋ uposathaŋ upavasitvā kāyassa bhedā paraŋ maraņā yāmānaŋ devānaŋ sahabyataŋ upapajjeyya. Idaŋ kho panetaŋ, visākhe, sandhāya bhāsitaŋ– “kapaņaŋ mānusakaŋ rajjaŋ dibbaŋ sukhaŋ upanidhāya”’.

‘Yāni, visākhe, mānusakāni cattāri vassasatāni, tusitānaŋ devānaŋ eso eko rattindivo. Tāya rattiyā tiŋsarattiyo māso. Tena māsena dvādasamāsiyo saŋvaccharo. Tena saŋvaccharena dibbāni cattāri vassasahassāni tusitānaŋ devānaŋ āyuppamāņaŋ. Ṭhānaŋ kho panetaŋ, visākhe, vijjati yaŋ idhekacco itthī vā puriso vā aţţhangasamannāgataŋ uposathaŋ upavasitvā kāyassa bhedā paraŋ maraņā tusitānaŋ devānaŋ sahabyataŋ upapajjeyya. Idaŋ kho panetaŋ, visākhe, sandhāya bhāsitaŋ– “kapaņaŋ mānusakaŋ rajjaŋ dibbaŋ sukhaŋ upanidhāya”’.

‘Yāni, visākhe, mānusakāni aţţha vassasatāni, nimmānaratīnaŋ devānaŋ eso eko rattindivo. Tāya rattiyā tiŋsarattiyo māso. Tena māsena dvādasamāsiyo saŋvaccharo. Tena saŋvaccharena dibbāni aţţha vassasahassāni nimmānaratīnaŋ devānaŋ āyuppamāņaŋ. Ṭhānaŋ kho panetaŋ, visākhe, vijjati yaŋ idhekacco itthī vā puriso vā aţţhangasamannāgataŋ uposathaŋ upavasitvā kāyassa bhedā paraŋ maraņā nimmānaratīnaŋ devānaŋ sahabyataŋ (p. 1.215) upapajjeyya. Idaŋ kho panetaŋ, visākhe, sandhāya bhāsitaŋ– “kapaņaŋ mānusakaŋ rajjaŋ dibbaŋ sukhaŋ upanidhāya”’.

‘Yāni, visākhe, mānusakāni soļasa vassasatāni, paranimmitavasavattīnaŋ devānaŋ eso eko rattindivo. Tāya rattiyā tiŋsarattiyo māso. Tena māsena dvādasamāsiyo saŋvaccharo. Tena saŋvaccharena dibbāni soļasa vassasahassāni paranimmitavasavattīnaŋ devānaŋ āyuppamāņaŋ. Ṭhānaŋ kho panetaŋ, visākhe, vijjati yaŋ idhekacco itthī vā puriso vā aţţhangasamannāgataŋ uposathaŋ upavasitvā kāyassa bhedā paraŋ maraņā paranimmitavasavattīnaŋ devānaŋ sahabyataŋ upapajjeyya. Idaŋ kho panetaŋ, visākhe, sandhāya bhāsitaŋ– “kapaņaŋ mānusakaŋ rajjaŋ dibbaŋ sukhaŋ upanidhāyā”’ ti.


‘Pāņaŋ na haññe na cadinnamādiye,


Musā na bhāse na ca majjapo siyā.


Abrahmacariyā virameyya methunā,


Rattiŋ na bhuñjeyya vikālabhojanaŋ.


‘Mālaŋ na dhāre na ca gandhamācare,


Mañce chamāyaŋ va sayetha santhate.


Etañhi aţţhangikamāhuposathaŋ,


Buddhena dukkhantagunā pakāsitaŋ.


‘Cando ca sūriyo ca ubho sudassanā,


Obhāsayaŋ anupariyanti yāvatā.


Tamonudā te pana antalikkhagā,


Nabhe pabhāsanti disāvirocanā.


‘Etasmiŋ yaŋ vijjati antare dhanaŋ,


Muttā maņi veļuriyañca bhaddakaŋ.


Singī suvaņņaŋ atha vāpi kañcanaŋ,


Yaŋ jātarūpaŋ haţakanti vuccati.


‘Aţţhangupetassa (p. 1.216) uposathassa,


Kalampi te nānubhavanti soļasiŋ.


Candappabhā tāragaņā ca sabbe.


‘Tasmā hi nārī ca naro ca sīlavā,


Aţţhangupetaŋ upavassuposathaŋ.


Puññāni katvāna sukhudrayāni,


Aninditā saggamupenti ţhānan’ ti. Dasamaŋ.

Mahāvaggo sattamo.

Tassuddānaŋ–

Titthabhayañca venāgo, sarabho kesamuttiyā;

Sāļho cāpi kathāvatthu, titthiyamūluposathoti.

( 8) 3. Ānandavaggo

1. Channasuttaŋ
72. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho channo paribbājako yenāyasmā ānando tenupasankami; upasankamitvā āyasmatā ānandena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho channo paribbājako āyasmantaŋ ānandaŋ etadavoca– ‘tumhepi, āvuso ānanda, rāgassa pahānaŋ paññāpetha, dosassa pahānaŋ paññāpetha, mohassa pahānaŋ paññāpethāti. Mayaŋ kho, āvuso, rāgassa pahānaŋ paññāpema, dosassa pahānaŋ paññāpema, mohassa pahānaŋ paññapemā’ ti.

‘Kiŋ pana tumhe, āvuso, rāge ādīnavaŋ disvā rāgassa pahānaŋ paññāpetha, kiŋ dose ādīnavaŋ disvā dosassa pahānaŋ paññāpetha, kiŋ mohe ādīnavaŋ disvā mohassa pahānaŋ paññāpethā’ ti?

‘Ratto (p. 1.217) kho, āvuso, rāgena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti; rāge pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikaŋ dukkhaŋ domanassaŋ paţisaŋvedeti. Ratto kho, āvuso, rāgena abhibhūto pariyādinnacitto kāyena duccaritaŋ carati, vācāya duccaritaŋ carati, manasā duccaritaŋ carati; rāge pahīne neva kāyena duccaritaŋ carati, na vācāya duccaritaŋ carati, na manasā duccaritaŋ carati. Ratto kho, āvuso, rāgena abhibhūto pariyādinnacitto attatthampi yathābhūtaŋ nappajānāti, paratthampi yathābhūtaŋ nappajānāti, ubhayatthampi yathābhūtaŋ nappajānāti; rāge pahīne attatthampi yathābhūtaŋ pajānāti, paratthampi yathābhūtaŋ pajānāti, ubhayatthampi yathābhūtaŋ pajānāti. Rāgo kho, āvuso, andhakaraņo acakkhukaraņo aññāņakaraņo paññānirodhiko vighātapakkhiko anibbānasaŋvattaniko.

‘Duţţho kho, āvuso, dosena …pe… mūļho kho, āvuso, mohena abhibhūto pariyādinnacitto attabyābādhāyapi ceteti, parabyābādhāyapi ceteti, ubhayabyābādhāyapi ceteti, cetasikampi dukkhaŋ domanassaŋ paţisaŋvedeti; mohe pahīne nevattabyābādhāyapi ceteti, na parabyābādhāyapi ceteti, na ubhayabyābādhāyapi ceteti, na cetasikaŋ dukkhaŋ domanassaŋ paţisaŋvedeti. Mūļho kho, āvuso, mohena abhibhūto pariyādinnacitto kāyena duccaritaŋ carati, vācāya duccaritaŋ carati, manasā duccaritaŋ carati; mohe pahīne neva kāyena duccaritaŋ carati, na vācāya duccaritaŋ carati, na manasā duccaritaŋ carati. Mūļho kho, āvuso, mohena abhibhūto pariyādinnacitto attatthampi yathābhūtaŋ nappajānāti, paratthampi yathābhūtaŋ nappajānāti, ubhayatthampi yathābhūtaŋ nappajānāti; mohe pahīne attatthampi yathābhūtaŋ pajānāti, paratthampi yathābhūtaŋ pajānāti, ubhayatthampi yathābhūtaŋ pajānāti. Moho kho, āvuso, andhakaraņo acakkhukaraņo aññāņakaraņo paññānirodhiko vighātapakkhiko anibbānasaŋvattaniko. Idaŋ kho mayaŋ, āvuso, rāge ādīnavaŋ disvā rāgassa pahānaŋ (p. 1.218) paññāpema. Idaŋ dose ādīnavaŋ disvā dosassa pahānaŋ paññāpema. Idaŋ mohe ādīnavaŋ disvā mohassa pahānaŋ paññāpemā’ ti.

‘Atthi panāvuso, maggo atthi paţipadā etassa rāgassa dosassa mohassa pahānāyā’ ti? ‘Atthāvuso, maggo atthi paţipadā etassa rāgassa dosassa mohassa pahānāyā’ ti. ‘Katamo panāvuso, maggo katamā paţipadā etassa rāgassa dosassa mohassa pahānāyā’ ti? ‘Ayameva ariyo aţţhangiko maggo, seyyathidaŋ– sammādiţţhi …pe… sammāsamādhi. Ayaŋ kho, āvuso, maggo ayaŋ paţipadā etassa rāgassa dosassa mohassa pahānāyā’ ti. ‘Bhaddako kho, āvuso, maggo bhaddikā paţipadā etassa rāgassa dosassa mohassa pahānāya. Alañca panāvuso ānanda, appamādāyā’ ti. Paţhamaŋ.

2. Ājīvakasuttaŋ
73. Ekaŋ samayaŋ āyasmā ānando kosambiyaŋ viharati ghositārāme. Atha kho aññataro ājīvakasāvako gahapati yenāyasmā ānando tenupasankami; upasankamitvā āyasmantaŋ ānandaŋ abhivādetvā ekamantaŋ nisīdi. Ekamantaŋ nisinno kho so ājīvakasāvako gahapati āyasmantaŋ ānandaŋ etadavoca–

‘Kesaŋ no, bhante ānanda, dhammo svākkhāto? Ke loke suppaţipannā? Ke loke sukatā’ ti? ‘Tena hi, gahapati, taññevettha paţipucchissāmi, yathā te khameyya tathā naŋ byākareyyāsi. Taŋ kiŋ maññasi, gahapati, ye rāgassa pahānāya dhammaŋ desenti, dosassa pahānāya dhammaŋ desenti, mohassa pahānāya dhammaŋ desenti, tesaŋ dhammo svākkhāto no vā? Kathaŋ vā te ettha hotī’ ti? ‘Ye bhante, rāgassa pahānāya dhammaŋ desenti, dosassa pahānāya dhammaŋ desenti, mohassa pahānāya dhammaŋ desenti, tesaŋ dhammo svākkhāto. Evaŋ me ettha hotī’ ti.

‘Taŋ kiŋ maññasi, gahapati, ye rāgassa pahānāya paţipannā, dosassa pahānāya paţipannā, mohassa pahānāya paţipannā, te loke suppaţipannā (p. 1.219) no vā? Kathaŋ vā te ettha hotī’ ti? ‘Ye, bhante, rāgassa pahānāya paţipannā, dosassa pahānāya paţipannā, mohassa pahānāya paţipannā, te loke suppaţipannā. Evaŋ me ettha hotī’ ti.

‘Taŋ kiŋ maññasi, gahapati, yesaŋ rāgo pahīno ucchinnamūlo tālāvatthukato anabhāvankato āyatiŋ anuppādadhammo, yesaŋ doso pahīno ucchinnamūlo tālāvatthukato anabhāvankato āyatiŋ anuppādadhammo, yesaŋ moho pahīno ucchinnamūlo tālāvatthukato anabhāvankato āyatiŋ anuppādadhammo, te loke sukatā no vā? Kathaŋ vā te ettha hotī’ ti? ‘Yesaŋ, bhante, rāgo pahīno ucchinnamūlo tālāvatthukato anabhāvankato āyatiŋ anuppādadhammo, yesaŋ doso pahīno …pe… yesaŋ moho pahīno ucchinnamūlo tālāvatthukato anabhāvankato āyatiŋ anuppādadhammo, te loke sukatā. Evaŋ me ettha hotī’ ti.

‘Iti kho, gahapati, tayāvetaŋ byākataŋ– “ye, bhante, rāgassa pahānāya dhammaŋ desenti, dosassa pahānāya dhammaŋ desenti, mohassa pahānāya dhammaŋ desenti, tesaŋ dhammo svākkhāto” ti. Tayāvetaŋ byākataŋ– “ye, bhante, rāgassa pahānāya paţipannā, dosassa pahānāya paţipannā, mohassa pahānāya paţipannā, te loke suppaţipannā” ti. Tayāvetaŋ byākataŋ– “yesaŋ, bhante, rāgo pahīno ucchinnamūlo tālāvatthukato anabhāvankato āyatiŋ anuppādadhammo, yesaŋ doso pahīno …pe… yesaŋ moho pahīno ucchinnamūlo tālāvatthukato anabhāvankato āyatiŋ anuppādadhammo, te loke sukatā”’ ti.

‘Acchariyaŋ, bhante, abbhutaŋ, bhante! Na ceva nāma sadhammukkaŋsanā bhavissati, na ca paradhammāpasādanā . Āyataneva dhammadesanā, attho ca vutto, attā ca anupanīto. Tumhe, bhante ānanda, rāgassa pahānāya dhammaŋ desetha, dosassa …pe… mohassa pahanāya dhammaŋ desetha. Tumhākaŋ, bhante ānanda, dhammo svākkhāto. Tumhe, bhante ānanda, rāgassa pahānāya (p. 1.220) paţipannā, dosassa …pe… mohassa pahānāya paţipannā. Tumhe, bhante, loke suppaţipannā. Tumhākaŋ, bhante ānanda, rāgo pahīno ucchinnamūlo tālāvatthukato anabhāvankato āyatiŋ anuppādadhammo, tumhākaŋ doso pahīno …pe… tumhākaŋ moho pahīno ucchinnamūlo tālāvatthukato anabhāvankato āyatiŋ anuppādadhammo. Tumhe loke sukatā.

‘Abhikkantaŋ, bhante, abhikkantaŋ, bhante! Seyyathāpi, bhante, nikkujjitaŋ vā ukkujjeyya, paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya– “cakkhumanto rūpāni dakkhantī” ti; evamevaŋ ayyena ānandena anekapariyāyena dhammo pakāsito. Esāhaŋ, bhante ānanda, taŋ bhagavantaŋ saraņaŋ gacchāmi dhammañca bhikkhusanghañca. Upāsakaŋ maŋ ayyo ānando dhāretu, ajjatagge pāņupetaŋ saraņaŋ gatan’ ti. Dutiyaŋ.

3. Mahānāmasakkasuttaŋ
74. Evaŋ me sutaŋ– ekaŋ samayaŋ bhagavā sakkesu viharati kapilavatthusmiŋ nigrodhārāme. Tena kho pana samayena bhagavā gilānāvuţţhito hoti aciravuţţhito gelaññā. Atha kho mahānāmo sakko yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho mahānāmo sakko bhagavantaŋ etadavoca– ‘dīgharattāhaŋ, bhante, bhagavatā evaŋ dhammaŋ desitaŋ ājānāmi– “samāhitassa ñāņaŋ, no asamāhitassā” ti. Samādhi nu kho, bhante, pubbe, pacchā ñāņaŋ; udāhu ñāņaŋ pubbe, pacchā samādhī’ ti? Atha kho āyasmato ānandassa etadahosi– ‘bhagavā kho gilānavuţţhito aciravuţţhito gelaññā Ayañca mahānāmo sakko bhagavantaŋ atigambhīraŋ pañhaŋ pucchati. Yaŋnūnāhaŋ mahānāmaŋ sakkaŋ ekamantaŋ apanetvā dhammaŋ deseyyan’ ti.

Atha kho āyasmā ānando mahānāmaŋ sakkaŋ bāhāyaŋ gahetvā ekamantaŋ apanetvā mahānāmaŋ sakkaŋ etadavoca– ‘sekhampi kho, mahānāma, sīlaŋ vuttaŋ bhagavatā, asekhampi sīlaŋ vuttaŋ bhagavatā; sekhopi samādhi vutto bhagavatā asekhopi samādhi vutto bhagavatā; sekhāpi paññā vuttā bhagavatā, asekhāpi paññā vuttā bhagavatā. Katamañca, mahānāma (p. 1.221) sekhaŋ sīlaŋ? Idha, mahānāma, bhikkhu sīlavā hoti pātimokkhasaŋvarasaŋvuto viharati …pe… samādāya sikkhati sikkhāpadesu. Idaŋ vuccati, mahānāma, sekhaŋ sīlaŋ’.

‘Katamo ca, mahānāma, sekho samādhi? Idha, mahānāma, bhikkhu vivicceva kāmehi …pe… catutthaŋ jhānaŋ upasampajja viharati. Ayaŋ vuccati, mahānāma, sekho samādhi.

‘Katamā ca, mahānāma, sekhā paññā? Idha, mahānāma, bhikkhu idaŋ dukkhanti yathābhūtaŋ pajānāti …pe… ayaŋ dukkhanirodhagāminī paţipadāti yathābhūtaŋ pajānāti. Ayaŋ vuccati, mahānāma, sekhā paññā.

‘Sa kho so, mahānāma, ariyasāvako evaŋ sīlasampanno evaŋ samādhisampanno evaŋ paññāsampanno āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Evaŋ kho, mahānāma, sekhampi sīlaŋ vuttaŋ bhagavatā, asekhampi sīlaŋ vuttaŋ bhagavatā; sekhopi samādhi vutto bhagavatā, asekhopi samādhi vutto bhagavatā; sekhāpi paññā vuttā bhagavatā, asekhāpi paññā vuttā bhagavatā’ ti. Tatiyaŋ.

4. Nigaņţhasuttaŋ
75. Ekaŋ samayaŋ āyasmā ānando vesāliyaŋ viharati mahāvane kūţāgārasālāyaŋ. Atha kho abhayo ca licchavi paņđitakumārako ca licchavi yenāyasmā ānando tenupasankamiŋsu; upasankamitvā āyasmantaŋ ānandaŋ abhivādetvā ekamantaŋ nisīdiŋsu. Ekamantaŋ nisinno kho abhayo licchavi āyasmantaŋ ānandaŋ etadavoca– ‘nigaņţho, bhante, nāţaputto sabbaññū sabbadassāvī aparisesaŋ ñāņadassanaŋ paţijānāti– “carato ca me tiţţhato ca suttassa ca jāgarassa ca satataŋ samitaŋ ñāņadassanaŋ paccupaţţhitan” ti. So purāņānaŋ kammānaŋ tapasā byantībhāvaŋ paññapeti navānaŋ kammānaŋ akaraņā setughātaŋ Iti kammakkhayā dukkhakkhayo, dukkhakkhayā vedanākkhayo, vedanākkhayā sabbaŋ dukkhaŋ nijjiņņaŋ bhavissati– evametissā sandiţţhikāya nijjarāya (p. 1.222) visuddhiyā samatikkamo hoti. Idha, bhante, bhagavā kimāhā’ ti?

‘ tisso kho imā, abhaya, nijjarā visuddhiyo tena bhagavatā jānatā passatā arahatā sammāsambuddhena sammadakkhātā sattānaŋ visuddhiyā sokaparidevānaŋ samatikkamāya dukkhadomanassānaŋ atthangamāya ñāyassa adhigamāya nibbānassa sacchikiriyāya. Katamā tisso? Idha, abhaya, bhikkhu sīlavā hoti …pe… samādāya sikkhati sikkhāpadesu. So navañca kammaŋ na karoti, purāņañca kammaŋ phussa phussa byantīkaroti. Sandiţţhikā nijjarā akālikā ehipassikā opaneyyikā paccattaŋ veditabbā viññūhīti.

‘Sa kho so, abhaya, bhikkhu evaŋ sīlasampanno vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. Pītiyā ca virāgā upekkhako ca viharati sato ca sampajāno, sukhañca kāyena paţisaŋvedeti yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharati. Sukhassa ca pahānā dukkhassa ca pahānā, pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati. So navañca kammaŋ na karoti, purāņañca kammaŋ phussa phussa byantīkaroti. Sandiţţhikā nijjarā akālikā ehipassikā opaneyyikā paccattaŋ veditabbā viññūhīti.

‘Sa kho so, abhaya, bhikkhu evaŋ samādhisampanno āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. So navañca kammaŋ na karoti, purāņañca kammaŋ phussa phussa byantīkaroti. Sandiţţhikā nijjarā akālikā ehipassikā opaneyyikā paccattaŋ veditabbā viññūhīti. Imā kho, abhaya, tisso nijjarā visuddhiyo tena bhagavatā jānatā passatā arahatā sammāsambuddhena sammadakkhātā sattānaŋ visuddhiyā sokaparidevānaŋ samatikkamāya dukkhadomanassānaŋ atthangamāya ñāyassa adhigamāya nibbānassa sacchikiriyāyā’ ti.

Evaŋ vutte paņđitakumārako licchavi abhayaŋ licchaviŋ etadavoca – ‘kiŋ pana tvaŋ, samma abhaya, āyasmato ānandassa subhāsitaŋ subhāsitato nābbhanumodasī’ ti? ‘Kyāhaŋ, samma paņđitakumāraka, āyasmato ānandassa subhāsitaŋ subhāsitato nābbhanumodissāmi! Muddhāpi tassa vipateyya yo āyasmato ānandassa subhāsitaŋ subhāsitato nābbhanumodeyyā’ ti. Catutthaŋ.

5. Nivesakasuttaŋ
76. Atha (p. 1.223) kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ ānandaŋ bhagavā etadavoca–

‘Ye, ānanda, anukampeyyātha ye ca sotabbaŋ maññeyyuŋ mittā vā amaccā vā ñātī vā sālohitā vā te vo, ānanda, tīsu ţhānesu samādapetabbā nivesetabbā patiţţhāpetabbā. Katamesu tīsu? Buddhe aveccappasāde samādapetabbā nivesetabbā patiţţhāpetabbā– “itipi so bhagavā arahaŋ sammāsambuddho vijjācaraņasampanno sugato lokavidū anuttaro purisadammasārathi; satthā devamanussānaŋ, buddho bhagavā” ti, dhamme aveccappasāde samādapetabbā nivesetabbā patiţţhāpetabbā – “svākkhāto bhagavatā dhammo sandiţţhiko akāliko ehipassiko opaneyyiko paccattaŋ veditabbo viññūhī” ti, sanghe aveccappasāde samādapetabbā nivesetabbā patiţţhāpetabbā– “suppaţipanno bhagavato sāvakasangho ujuppaţipanno bhagavato sāvakasangho ñāyappaţipanno bhagavato sāvakasangho sāmīcippaţipanno bhagavato sāvakasangho, yadidaŋ cattāri purisayugāni aţţha purisapuggalā esa bhagavato sāvakasangho āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā”’ ti.

‘Siyā, ānanda, catunnaŋ mahābhūtānaŋ aññathattaŋ– pathavīdhātuyā āpodhātuyā tejodhātuyā vāyodhātuyā, na tveva buddhe aveccappasādena samannāgatassa ariyasāvakassa siyā aññathattaŋ tatridaŋ aññathattaŋ. So vatānanda, buddhe aveccappasādena samannāgato ariyasāvako nirayaŋ vā tiracchānayoniŋ vā pettivisayaŋ vā upapajjissatīti netaŋ ţhānaŋ vijjati.

‘Siyā ānanda, catunnaŋ mahābhūtānaŋ aññathattaŋ– pathavīdhātuyā āpodhātuyā tejodhātuyā vāyodhātuyā, na tveva dhamme …pe… na tveva sanghe aveccappasādena samannāgatassa ariyasāvakassa siyā aññathattaŋ tatridaŋ aññathattaŋ. So vatānanda, sanghe aveccappasādena samannāgato (p. 1.224) ariyasāvako nirayaŋ vā tiracchānayoniŋ vā pettivisayaŋ vā upapajjissatīti netaŋ ţhānaŋ vijjati.

‘Ye, ānanda, anukampeyyātha ye ca sotabbaŋ maññeyyuŋ mittā vā amaccā vā ñātī vā sālohitā vā te vo, ānanda, imesu tīsu ţhānesu samādapetabbā nivesetabbā patiţţhāpetabbā’ ti. Pañcamaŋ.

6. Paţhamabhavasuttaŋ
77. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca– ‘bhavo, bhavoti, bhante, vuccati. Kittāvatā nu kho, bhante, bhavo hotī’ ti?

‘Kāmadhātuvepakkañca, ānanda, kammaŋ nābhavissa, api nu kho kāmabhavo paññāyethā’ ti? ‘No hetaŋ, bhante’. ‘Iti kho, ānanda, kammaŋ khettaŋ, viññāņaŋ bījaŋ, taņhā sneho . Avijjānīvaraņānaŋ sattānaŋ taņhāsaŋyojanānaŋ hīnāya dhātuyā viññāņaŋ patiţţhitaŋ evaŋ āyatiŋ punabbhavābhinibbatti hoti. ( )

‘Rūpadhātuvepakkañca, ānanda, kammaŋ nābhavissa, api nu kho rūpabhavo paññāyethā’ ti? ‘No hetaŋ, bhante’. ‘Iti kho ānanda, kammaŋ khettaŋ, viññāņaŋ bījaŋ, taņhā sneho. Avijjānīvaraņānaŋ sattānaŋ taņhāsaŋyojanānaŋ majjhimāya dhātuyā viññāņaŋ patiţţhitaŋ evaŋ āyatiŋ punabbhavābhinibbatti hoti. ( )

‘Arūpadhātuvepakkañca, ānanda, kammaŋ nābhavissa, api nu kho arūpabhavo paññāyethā’ ti? ‘No hetaŋ, bhante’. ‘Iti kho, ānanda, kammaŋ khettaŋ, viññāņaŋ bījaŋ, taņhā sneho. Avijjānīvaraņānaŋ sattānaŋ taņhāsaŋyojanānaŋ paņītāya dhātuyā viññāņaŋ patiţţhitaŋ evaŋ āyatiŋ punabbhavābhinibbatti hoti. Evaŋ kho, ānanda, bhavo hotī’ ti. Chaţţhaŋ.

7. Dutiyabhavasuttaŋ
78. Atha (p. 1.225) kho āyasmā ānando yena bhagavā tenupasankami …pe… āyasmā ānando bhagavantaŋ etadavoca– ‘bhavo, bhavoti, bhante, vuccati. Kittāvatā nu kho, bhante, bhavo hotī’ ti?

‘Kāmadhātuvepakkañca, ānanda, kammaŋ nābhavissa, api nu kho kāmabhavo paññāyethā’ ti? ‘No hetaŋ bhante’. ‘Iti kho, ānanda, kammaŋ khettaŋ, viññāņaŋ bījaŋ, taņhā sneho. Avijjānīvaraņānaŋ sattānaŋ taņhāsaŋyojanānaŋ hīnāya dhātuyā cetanā patiţţhitā patthanā patiţţhitā evaŋ āyatiŋ punabbhavābhinibbatti hoti’.

‘Rūpadhātuvepakkañca, ānanda, kammaŋ nābhavissa, api nu kho rūpabhavo paññāyethā’ ti? ‘No hetaŋ, bhante’. ‘Iti kho, ānanda, kammaŋ khettaŋ, viññāņaŋ bījaŋ, taņhā sneho. Avijjānīvaraņānaŋ sattānaŋ taņhāsaŋyojanānaŋ majjhimāya dhātuyā cetanā patiţţhitā patthanā patiţţhitā evaŋ āyatiŋ punabbhavābhinibbatti hoti’.

‘Arūpadhātuvepakkañca, ānanda, kammaŋ nābhavissa, api nu kho arūpabhavo paññāyethā’ ti? ‘No hetaŋ, bhante’. ‘Iti kho, ānanda, kammaŋ khettaŋ, viññāņaŋ bījaŋ, taņhā sneho. Avijjānīvaraņānaŋ sattānaŋ taņhāsaŋyojanānaŋ paņītāya dhātuyā cetanā patiţţhitā patthanā patiţţhitā evaŋ āyatiŋ punabbhavābhinibbatti hoti. Evaŋ kho, ānanda, bhavo hotī’ ti. Sattamaŋ.

8. Sīlabbatasuttaŋ
79. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ ānandaŋ bhagavā etadavoca– ‘sabbaŋ nu kho, ānanda, sīlabbataŋ jīvitaŋ brahmacariyaŋ upaţţhānasāraŋ saphalan’ ti? ‘Na khvettha, bhante, ekaŋsenā’ ti. ‘Tena hānanda, vibhajassū’ ti.

‘Yañhissa, bhante, sīlabbataŋ jīvitaŋ brahmacariyaŋ upaţţhānasāraŋ sevato akusalā dhammā abhivađđhanti kusalā dhammā parihāyanti, evarūpaŋ sīlabbataŋ jīvitaŋ (p. 1.226) brahmacariyaŋ upaţţhānasāraŋ aphalaŋ. Yañca khvāssa, bhante, sīlabbataŋ jīvitaŋ brahmacariyaŋ upaţţhānasāraŋ sevato akusalā dhammā parihāyanti, kusalā dhammā abhivađđhanti, evarūpaŋ sīlabbataŋ jīvitaŋ brahmacariyaŋ upaţţhānasāraŋ saphalan’ ti. Idamavoca āyasmā ānando; samanuñño satthā ahosi.

Atha kho āyasmā ānando ‘samanuñño me satthā’ ti, uţţhāyāsanā bhagavantaŋ abhivādetvā padakkhiņaŋ katvā pakkāmi. Atha kho bhagavā acirapakkante āyasmante ānande bhikkhū āmantesi– ‘sekho, bhikkhave, ānando; na ca panassa sulabharūpo samasamo paññāyā’ ti. Aţţhamaŋ.

9. Gandhajātasuttaŋ
80. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca–

‘Tīņimāni, bhante, gandhajātāni, yesaŋ anuvātaŋyeva gandho gacchati, no paţivātaŋ. Katamāni tīņi? Mūlagandho, sāragandho, pupphagandho– imāni kho, bhante, tīņi gandhajātāni, yesaŋ anuvātaŋyeva gandho gacchati, no paţivātaŋ. Atthi nu kho, bhante, kiñci gandhajātaŋ yassa anuvātampi gandho gacchati, paţivātampi gandho gacchati, anuvātapaţivātampi gandho gacchatī’ ti?

‘Atthānanda, kiñci gandhajātaŋ yassa anuvātampi gandho gacchati paţivātampi gandho gacchati, anuvātapaţivātampi gandho gacchatī’ ti. ‘Katamañca pana, bhante, gandhajātaŋ yassa anuvātampi gandho gacchati, paţivātampi gandho gacchati, anuvātapaţivātampi gandho gacchatī’ ti?

‘Idhānanda yasmiŋ gāme vā nigame vā itthī vā puriso vā buddhaŋ saraņaŋ gato hoti, dhammaŋ saraņaŋ gato hoti, sanghaŋ saraņaŋ gato hoti, pāņātipātā paţivirato hoti, adinnādānā paţivirato hoti, kāmesumicchācārā paţivirato hoti, musāvādā paţivirato hoti, surāmerayamajjapamādaţţhānā paţivirato hoti (p. 1.227) sīlavā hoti kalyāņadhammo, vigatamalamaccherena cetasā agāraŋ ajjhāvasati muttacāgo payatapāņi vossaggarato yācayogo dānasaŋvibhāgarato.

‘Tassa disāsu samaņabrāhmaņā vaņņaŋ bhāsanti– “amukasmiŋ nāma gāme vā nigame vā itthī vā puriso vā buddhaŋ saraņaŋ gato hoti, dhammaŋ saraņaŋ gato hoti, sanghaŋ saraņaŋ gato hoti, pāņātipātā paţivirato hoti, adinnādānā paţivirato hoti, kāmesumicchācārā paţivirato hoti, musāvādā paţivirato hoti, surāmerayamajjapamādaţţhānā paţivirato hoti, sīlavā hoti kalyāņadhammo, vigatamalamaccherena cetasā agāraŋ ajjhāvasati muttacāgo payatapāņi vossaggarato yācayogo dānasaŋvibhāgarato”’ ti.

‘Devatāpissa vaņņaŋ bhāsanti– “amukasmiŋ nāma gāme vā nigame vā itthī vā puriso vā buddhaŋ saraņaŋ gato hoti, dhammaŋ saraņaŋ gato hoti, sanghaŋ saraņaŋ gato hoti, pāņātipātā paţivirato hoti …pe… surāmerayamajjapamādaţţhānā paţivirato hoti, sīlavā hoti kalyāņadhammo, vigatamalamaccherena cetasā agāraŋ ajjhāvasati muttacāgo payatapāņi vossaggarato yācayogo dānasaŋvibhāgarato” ti. Idaŋ kho taŋ, ānanda, gandhajātaŋ yassa anuvātampi gandho gacchati, paţivātampi gandho gacchati, anuvātapaţivātampi gandho gacchatī’ ti.


‘Na pupphagandho paţivātameti,


Na candanaŋ tagaramallikā vā.


Satañca gandho paţivātameti,


Sabbā disā sappuriso pavāyatī’ ti. Navamaŋ.

10. Cūļanikāsuttaŋ
81. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi Ekamantaŋ nisinno kho āyasmā ānando bhagavantaŋ etadavoca– ‘sammukhāmetaŋ, bhante, bhagavato (p. 1.228) sutaŋ sammukhā paţiggahitaŋ– “bhagavato, ānanda, sikhissa abhibhū nāma sāvako brahmaloke ţhito sahassilokadhātuŋ sarena viññāpesī” ti. Bhagavā pana, bhante, arahaŋ sammāsambuddho kīvatakaŋ pahoti sarena viññāpetun’ ti? ‘Sāvako so, ānanda, appameyyā tathāgatā’ ti.

Dutiyampi kho āyasmā ānando bhagavantaŋ etadavoca– ‘sammukhā metaŋ, bhante, bhagavato sutaŋ sammukhā paţiggahitaŋ– “bhagavato, ānanda, sikhissa abhibhū nāma sāvako brahmaloke ţhito sahassilokadhātuŋ sarena viññāpesī” ti. Bhagavā pana, bhante, arahaŋ sammāsambuddho kīvatakaŋ pahoti sarena viññāpetun’ ti? ‘Sāvako so, ānanda, appameyyā tathāgatā’ ti.

Tatiyampi kho āyasmā ānando bhagavantaŋ etadavoca– ‘sammukhāmetaŋ, bhante, bhagavato sutaŋ sammukhā paţiggahitaŋ– “bhagavato, ānanda, sikhissa abhibhū nāma sāvako brahmaloke ţhito sahassilokadhātuŋ sarena viññāpesī” ti. Bhagavā pana, bhante, arahaŋ sammāsambuddho kīvatakaŋ pahoti sarena viññāpetun’ ti? ‘Sutā te, ānanda, sahassī cūļanikā lokadhātū’ ti? ‘Etassa, bhagavā, kālo; etassa, sugata, kālo! Yaŋ bhagavā bhāseyya. Bhagavato sutvā bhikkhū dhāressantī’ ti. ‘Tenahānanda, suņāhi sādhukaŋ manasi karohi, bhāsissāmī’ ti. ‘Evaŋ, bhante’ ti kho āyasmā ānando bhagavato paccassosi. Bhagavā etadavoca–

‘Yāvatā, ānanda, candimasūriyā pariharanti, disā bhanti virocanā, tāva sahassadhā loko. Tasmiŋ sahassadhā loke sahassaŋ candānaŋ, sahassaŋ sūriyānaŋ, sahassaŋ sinerupabbatarājānaŋ, sahassaŋ jambudīpānaŋ, sahassaŋ aparagoyānānaŋ, sahassaŋ uttarakurūnaŋ, sahassaŋ pubbavidehānaŋ, cattāri mahāsamuddasahassāni, cattāri mahārājasahassāni, sahassaŋ cātumahārājikānaŋ, sahassaŋ tāvatiŋsānaŋ sahassaŋ yāmānaŋ sahassaŋ tusitānaŋ, sahassaŋ nimmānaratīnaŋ, sahassaŋ paranimmitavasavattīnaŋ, sahassaŋ brahmalokānaŋ– ayaŋ vuccatānanda, sahassī cūļanikā lokadhātu.

‘Yāvatānanda (p. 1.229) sahassī cūļanikā lokadhātu tāva sahassadhā loko. Ayaŋ vuccatānanda, dvisahassī majjhimikā lokadhātu.

‘Yāvatānanda, dvisahassī majjhimikā lokadhātu tāva sahassadhā loko. Ayaŋ vuccatānanda, tisahassī mahāsahassī lokadhātu.

‘Ākankhamāno, ānanda, tathāgato tisahassimahāsahassilokadhātuŋ sarena viññāpeyya, yāvatā pana ākankheyyā’ ti.

‘Yathā kathaŋ pana, bhante, bhagavā tisahassimahāsahassilokadhātuŋ sarena viññāpeyya, yāvatā pana ākankheyyā’ ti? ‘Idhānanda, tathāgato tisahassimahāsahassilokadhātuŋ obhāsena phareyya. Yadā te sattā taŋ ālokaŋ sañjāneyyuŋ, atha tathāgato ghosaŋ kareyya saddamanussāveyya. Evaŋ kho, ānanda, tathāgato tisahassimahāsahassilokadhātuŋ sarena viññāpeyya, yāvatā pana ākankheyyā’ ti.

Evaŋ vutte āyasmā ānando (āyasmantaŋ udāyiŋ) etadavoca– ‘lābhā vata me, suladdhaŋ vata me, yassa me satthā evaŋmahiddhiko evaŋmahānubhāvo’ ti. Evaŋ vutte āyasmā udāyī āyasmantaŋ ānandaŋ etadavoca– ‘kiŋ tuyhettha, āvuso ānanda, yadi te satthā evaŋmahiddhiko evaŋmahānubhāvo’ ti? Evaŋ vutte bhagavā āyasmantaŋ udāyiŋ etadavoca– ‘mā hevaŋ, udāyi, mā hevaŋ, udāyi. Sace, udāyi, ānando avītarāgo kālaŋ kareyya, tena cittappasādena sattakkhattuŋ devesu devarajjaŋ kāreyya, sattakkhattuŋ imasmiŋyeva jambudīpe mahārajjaŋ kāreyya. Api ca, udāyi, ānando diţţheva dhamme parinibbāyissatī’ ti. Dasamaŋ.

Ānandavaggo tatiyo.

Tassuddānaŋ–

Channo ājīvako sakko, nigaņţho ca nivesako;

Duve bhavā sīlabbataŋ, gandhajātañca cūļanīti.

( 9) 4. Samaņavaggo

1. Samaņasuttaŋ
82. ‘Tīņimāni (p. 1.230) bhikkhave, samaņassa samaņiyāni samaņakaraņīyāni. Katamāni tīņi? Adhisīlasikkhāsamādānaŋ, adhicittasikkhāsamādānaŋ, adhipaññāsikkhāsamādānaŋ– imāni kho, bhikkhave, tīņi samaņassa samaņiyāni samaņakaraņīyāni.

‘Tasmātiha, bhikkhave, evaŋ sikkhitabbaŋ– “ tibbo no chando bhavissati adhisīlasikkhāsamādāne, tibbo no chando bhavissati adhicittasikkhāsamādāne, tibbo no chando bhavissati adhipaññāsikkhāsamādāne” ti. Evañhi vo, bhikkhave, sikkhitabban’ ti. Paţhamaŋ.

2. Gadrabhasuttaŋ
83. ‘Seyyathāpi, bhikkhave, gadrabho gogaņaŋ piţţhito piţţhito anubandho hoti– “ahampi dammo, ahampi dammo” ti . Tassa na tādiso vaņņo hoti seyyathāpi gunnaŋ, na tādiso saro hoti seyyathāpi gunnaŋ, na tādisaŋ padaŋ hoti seyyathāpi gunnaŋ. So gogaņaŋyeva piţţhito piţţhito anubandho hoti– “ahampi dammo, ahampi dammo”’ ti.

‘Evamevaŋ kho, bhikkhave, idhekacco bhikkhu bhikkhusanghaŋ piţţhito piţţhito anubandho hoti– “ahampi bhikkhu, ahampi bhikkhū” ti. Tassa na tādiso chando hoti adhisīlasikkhāsamādāne seyyathāpi aññesaŋ bhikkhūnaŋ, na tādiso chando hoti adhicittasikkhāsamādāne seyyathāpi aññesaŋ bhikkhūnaŋ, na tādiso chando hoti adhipaññāsikkhāsamādāne seyyathāpi aññesaŋ bhikkhūnaŋ. So bhikkhusanghaŋyeva piţţhito piţţhito anubandho hoti– “ahampi bhikkhu, ahampi bhikkhū”’ ti.

‘Tasmātiha (p. 1.231) bhikkhave, evaŋ sikkhitabbaŋ– “ tibbo no chando bhavissati adhisīlasikkhāsamādāne, tibbo no chando bhavissati adhicittasikkhāsamādāne, tibbo no chando bhavissati adhipaññāsikkhāsamādāne” ti. Evañhi vo, bhikkhave, sikkhitabban’ ti. Dutiyaŋ.

3. Khettasuttaŋ
84. ‘Tīņimāni, bhikkhave, kassakassa gahapatissa pubbe karaņīyāni. Katamāni tīņi? Idha, bhikkhave, kassako gahapati paţikacceva khettaŋ sukaţţhaŋ karoti sumatikataŋ . Paţikacceva khettaŋ sukaţţhaŋ karitvā sumatikataŋ kālena bījāni patiţţhāpeti. Kālena bījāni patiţţhāpetvā samayena udakaŋ abhinetipi apanetipi. Imāni kho, bhikkhave, tīņi kassakassa gahapatissa pubbe karaņīyāni.

‘Evamevaŋ kho, bhikkhave, tīņimāni bhikkhussa pubbe karaņīyāni. Katamāni tīņi? Adhisīlasikkhāsamādānaŋ, adhicittasikkhāsamādānaŋ, adhipaññāsikkhāsamādānaŋ– imāni kho, bhikkhave, tīņi bhikkhussa pubbe karaņīyāni.

‘Tasmātiha, bhikkhave, evaŋ sikkhitabbaŋ– “ tibbo no chando bhavissati adhisīlasikkhāsamādāne, tibbo no chando bhavissati adhicittasikkhāsamādāne, tibbo no chando bhavissati adhipaññāsikkhāsamādāne” ti. Evañhi vo, bhikkhave, sikkhitabban’ ti. Tatiyaŋ.

4. Vajjiputtasuttaŋ
85. Ekaŋ samayaŋ bhagavā vesāliyaŋ viharati mahāvane kūţāgārasālāyaŋ. Atha kho aññataro vajjiputtako bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho so vajjiputtako bhikkhu bhagavantaŋ etadavoca– ‘sādhikamidaŋ, bhante, diyađđhasikkhāpadasataŋ anvaddhamāsaŋ uddesaŋ āgacchati. Nāhaŋ (p. 1.232) bhante, ettha sakkomi sikkhitun’ ti. ‘Sakkhissasi pana tvaŋ, bhikkhu, tīsu sikkhāsu sikkhituŋ– adhisīlasikkhāya, adhicittasikkhāya adhipaññāsikkhāyā’ ti? ‘Sakkomahaŋ, bhante, tīsu sikkhāsu sikkhituŋ– adhisīlasikkhāya, adhicittasikkhāya, adhipaññāsikkhāyā’ ti. ‘Tasmātiha tvaŋ, bhikkhu, tīsu sikkhāsu sikkhassu– adhisīlasikkhāya, adhicittasikkhāya, adhipaññāsikkhāya’.

‘Yato kho tvaŋ, bhikkhu, adhisīlampi sikkhissasi, adhicittampi sikkhissasi, adhipaññampi sikkhissasi, tassa tuyhaŋ bhikkhu adhisīlampi sikkhato adhicittampi sikkhato adhipaññampi sikkhato rāgo pahīyissati, doso pahīyissati, moho pahīyissati. So tvaŋ rāgassa pahānā dosassa pahānā mohassa pahānā yaŋ akusalaŋ na taŋ karissasi, yaŋ pāpaŋ na taŋ sevissasī’ ti.

Atha kho so bhikkhu aparena samayena adhisīlampi sikkhi, adhicittampi sikkhi, adhipaññampi sikkhi. Tassa adhisīlampi sikkhato adhicittampi sikkhato adhipaññampi sikkhato rāgo pahīyi, doso pahīyi, moho pahīyi. So rāgassa pahānā dosassa pahānā mohassa pahānā yaŋ akusalaŋ taŋ nākāsi, yaŋ pāpaŋ taŋ na sevīti. Catutthaŋ.

5. Sekkhasuttaŋ
86. Atha kho aññataro bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho so bhikkhu bhagavantaŋ etadavoca–

‘“Sekho, sekho” ti, bhante, vuccati. Kittāvatā nu kho, bhante, sekho hotī’ ti? ‘Sikkhatīti kho, bhikkhu, tasmā sekhoti vuccati. Kiñca sikkhati? Adhisīlampi sikkhati, adhicittampi sikkhati, adhipaññampi sikkhati. Sikkhatīti kho, bhikkhu, tasmā sekhoti vuccatī’ ti.


‘Sekhassa sikkhamānassa, ujumaggānusārino;


Khayasmiŋ paţhamaŋ ñāņaŋ, tato aññā anantarā.


‘Tato aññāvimuttassa, ñāņaŋ ve hoti tādino.


Akuppā me vimuttīti, bhavasaŋyojanakkhaye’ ti. Pañcamaŋ. ( )

6. Paţhamasikkhāsuttaŋ
87. ‘Sādhikamidaŋ (p. 1.233) bhikkhave, diyađđhasikkhāpadasataŋ anvaddhamāsaŋ uddesaŋ āgacchati, yattha attakāmā kulaputtā sikkhanti. Tisso imā, bhikkhave, sikkhā yatthetaŋ sabbaŋ samodhānaŋ gacchati. Katamā tisso? Adhisīlasikkhā, adhicittasikkhā adhipaññāsikkhā– imā kho, bhikkhave, tisso sikkhā, yatthetaŋ sabbaŋ samodhānaŋ gacchati.

‘Idha, bhikkhave, bhikkhu sīlesu paripūrakārī hoti samādhismiŋ mattaso kārī paññāya mattaso kārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni, tattha dhuvasīlo ca hoti ţhitasīlo ca, samādāya sikkhati sikkhāpadesu. So tiņņaŋ saŋyojanānaŋ parikkhayā sotāpanno hoti avinipātadhammo niyato sambodhiparāyaņo.

‘Idha pana, bhikkhave, bhikkhu sīlesu paripūrakārī hoti samādhismiŋ mattaso kārī paññāya mattaso kārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni tattha dhuvasīlo ca hoti ţhitasīlo ca, samādāya sikkhati sikkhāpadesu. So tiņņaŋ saŋyojanānaŋ parikkhayā rāgadosamohānaŋ tanuttā sakadāgāmī hoti, sakideva imaŋ lokaŋ āgantvā dukkhassantaŋ karoti.

‘Idha pana, bhikkhave, bhikkhu sīlesu paripūrakārī hoti samādhismiŋ paripūrakārī paññāya mattaso kārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni tattha dhuvasīlo ca hoti ţhitasīlo ca, samādāya sikkhati sikkhāpadesu. So pañcannaŋ orambhāgiyānaŋ (p. 1.234) saŋyojanānaŋ parikkhayā opapātiko hoti tattha parinibbāyī anāvattidhammo tasmā lokā.

‘Idha pana, bhikkhave, bhikkhu sīlesu paripūrakārī hoti samādhismiŋ paripūrakārī paññāya paripūrakārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni tattha dhuvasīlo ca hoti ţhitasīlo ca, samādāya sikkhati sikkhāpadesu. So āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati.

‘Iti kho, bhikkhave, padesaŋ padesakārī ārādheti paripūraŋ paripūrakārī. Avañjhāni tvevāhaŋ, bhikkhave, sikkhāpadāni vadāmī’ ti. Chaţţhaŋ.

7. Dutiyasikkhāsuttaŋ
88. ‘Sādhikamidaŋ, bhikkhave, diyađđhasikkhāpadasataŋ anvaddhamāsaŋ uddesaŋ āgacchati yattha attakāmā kulaputtā sikkhanti. Tisso imā, bhikkhave, sikkhā yatthetaŋ sabbaŋ samodhānaŋ gacchati. Katamā tisso? Adhisīlasikkhā, adhicittasikkhā, adhipaññāsikkhā– imā kho, bhikkhave, tisso sikkhā yatthetaŋ sabbaŋ samodhānaŋ gacchati.

‘Idha, bhikkhave, bhikkhu sīlesu paripūrakārī hoti samādhismiŋ mattaso kārī paññāya mattaso kārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni tattha dhuvasīlo ca hoti ţhitasīlo ca, samādāya sikkhati sikkhāpadesu. So tiņņaŋ saŋyojanānaŋ parikkhayā sattakkhattuparamo hoti Sattakkhattuparamaŋ deve ca manusse ca sandhāvitvā saŋsaritvā dukkhassantaŋ karoti. So tiņņaŋ saŋyojanānaŋ parikkhayā kolankolo hoti, dve vā tīņi vā kulāni sandhāvitvā saŋsaritvā dukkhassantaŋ karoti. So tiņņaŋ (p. 1.235) saŋyojanānaŋ parikkhayā ekabījī hoti, ekaŋyeva mānusakaŋ bhavaŋ nibbattetvā dukkhassantaŋ karoti. So tiņņaŋ saŋyojanānaŋ parikkhayā rāgadosamohānaŋ tanuttā sakadāgāmī hoti, sakideva imaŋ lokaŋ āgantvā dukkhassantaŋ karoti.

‘Idha pana, bhikkhave, bhikkhu sīlesu paripūrakārī hoti samādhismiŋ paripūrakārī paññāya mattaso kārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni tattha dhuvasīlo ca hoti ţhitasīlo ca, samādāya sikkhati sikkhāpadesu. So pañcannaŋ orambhāgiyānaŋ saŋyojanānaŋ parikkhayā uddhaŋsoto akaniţţhagāmī. So pañcannaŋ orambhāgiyānaŋ saŋyojanānaŋ parikkhayā sasankhāraparinibbāyī hoti. So pañcannaŋ orambhāgiyānaŋ saŋyojanānaŋ parikkhayā asankhāraparinibbāyī hoti. So pañcannaŋ orambhāgiyānaŋ saŋyojanānaŋ parikkhayā upahaccaparinibbāyī hoti. So pañcannaŋ orambhāgiyānaŋ saŋyojanānaŋ parikkhayā antarāparinibbāyī hoti.

‘Idha pana, bhikkhave, bhikkhu sīlesu paripūrakārī hoti samādhismiŋ paripūrakārī paññāya paripūrakārī. So yāni tāni dhuvasīlo ca hoti ţhitasīlo ca, samādāya sikkhati sikkhāpadesu. So āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati.

‘Iti kho, bhikkhave, padesaŋ padesakārī ārādheti, paripūraŋ paripūrakārī, avañjhāni tvevāhaŋ, bhikkhave, sikkhāpadāni vadāmī’ ti. Sattamaŋ.

8. Tatiyasikkhāsuttaŋ
89. ‘Sādhikamidaŋ bhikkhave, diyađđhasikkhāpadasataŋ anvaddhamāsaŋ uddesaŋ āgacchati yattha attakāmā kulaputtā sikkhanti. Tisso imā, bhikkhave, sikkhā (p. 1.236) yatthetaŋ sabbaŋ samodhānaŋ gacchati. Katamā tisso? Adhisīlasikkhā, adhicittasikkhā, adhipaññāsikkhā– imā kho, bhikkhave, tisso sikkhā yatthetaŋ sabbaŋ samodhānaŋ gacchati.

‘Idha, bhikkhave, bhikkhu sīlesu paripūrakārī hoti samādhismiŋ paripūrakārī paññāya paripūrakārī. So yāni tāni khuddānukhuddakāni sikkhāpadāni tāni āpajjatipi vuţţhātipi. Taŋ kissa hetu? Na hi mettha, bhikkhave, abhabbatā vuttā. Yāni ca kho tāni sikkhāpadāni ādibrahmacariyakāni brahmacariyasāruppāni tattha dhuvasīlo ca hoti ţhitasīlo ca, samādāya sikkhati sikkhāpadesu. So āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Taŋ vā pana anabhisambhavaŋ appaţivijjhaŋ pañcannaŋ orambhāgiyānaŋ saŋyojanānaŋ parikkhayā antarāparinibbāyī hoti. Taŋ vā pana anabhisambhavaŋ appaţivijjhaŋ pañcannaŋ orambhāgiyānaŋ saŋyojanānaŋ parikkhayā upahaccaparinibbāyī hoti. Taŋ vā pana anabhisambhavaŋ appaţivijjhaŋ pañcannaŋ orambhāgiyānaŋ saŋyojanānaŋ parikkhayā asankhāraparinibbāyī hoti. Taŋ vā pana anabhisambhavaŋ appaţivijjhaŋ pañcannaŋ orambhāgiyānaŋ saŋyojanānaŋ parikkhayā sasankhāraparinibbāyī hoti. Taŋ vā pana anabhisambhavaŋ appaţivijjhaŋ pañcannaŋ orambhāgiyānaŋ saŋyojanānaŋ parikkhayā uddhaŋsoto hoti akaniţţhagāmī taŋ vā pana anabhisambhavaŋ appaţivijjhaŋ tiņņaŋ saŋyojanānaŋ parikkhayā, rāgadosamohānaŋ tanuttā sakadāgāmī hoti, sakideva imaŋ lokaŋ āgantvā dukkhassantaŋ karoti. Taŋ vā pana anabhisambhavaŋ appaţivijjhaŋ tiņņaŋ saŋyojanānaŋ parikkhayā ekabījī hoti, ekaŋyeva mānusakaŋ bhavaŋ nibbattetvā dukkhassantaŋ karoti. Taŋ vā pana anabhisambhavaŋ appaţivijjhaŋ tiņņaŋ saŋyojanānaŋ parikkhayā kolankolo hoti, dve vā tīņi vā kulāni sandhāvitvā saŋsaritvā dukkhassantaŋ karoti. Taŋ vā pana anabhisambhavaŋ appaţivijjhaŋ tiņņaŋ saŋyojanānaŋ parikkhayā sattakkhattuparamo hoti, sattakkhattuparamaŋ deve ca manusse ca sandhāvitvā saŋsaritvā dukkhassantaŋ karoti.

‘Iti kho, bhikkhave, paripūraŋ paripūrakārī ārādheti padesaŋ padesakārī. Avañjhānitvevāhaŋ bhikkhave, sikkhāpadāni vadāmī’ ti. Aţţhamaŋ.

9. Paţhamasikkhattayasuttaŋ
90. ‘ tisso (p. 1.237) imā, bhikkhave, sikkhā. Katamā tisso? Adhisīlasikkhā, adhicittasikkhā, adhipaññāsikkhā.

‘Katamā ca, bhikkhave, adhisīlasikkhā? Idha, bhikkhave, bhikkhu sīlavā hoti …pe… samādāya sikkhati sikkhāpadesu. Ayaŋ vuccati, bhikkhave, adhisīlasikkhā.

‘Katamā ca, bhikkhave, adhicittasikkhā? Idha, bhikkhave, bhikkhu vivicceva kāmehi …pe… catutthaŋ jhānaŋ upasampajja viharati. Ayaŋ vuccati, bhikkhave, adhicittasikkhā.

‘Katamā ca, bhikkhave, adhipaññāsikkhā? Idha, bhikkhave, bhikkhu “idaŋ dukkhan” ti yathābhūtaŋ pajānāti …pe… “ayaŋ dukkhanirodhagāminī paţipadā” ti yathābhūtaŋ pajānāti. Ayaŋ vuccati, bhikkhave, adhipaññāsikkhā. Imā kho, bhikkhave, tisso sikkhā’ ti. Navamaŋ.

10. Dutiyasikkhattayasuttaŋ
91. ‘ tisso imā, bhikkhave, sikkhā. Katamā tisso? Adhisīlasikkhā, adhicittasikkhā, adhipaññāsikkhā.

‘Katamā ca, bhikkhave, adhisīlasikkhā? Idha, bhikkhave, bhikkhu sīlavā hoti …pe… samādāya sikkhati sikkhāpadesu. Ayaŋ vuccati, bhikkhave, adhisīlasikkhā.

‘Katamā ca, bhikkhave, adhicittasikkhā? Idha, bhikkhave, bhikkhu vivicceva kāmehi …pe… catutthaŋ jhānaŋ upasampajja viharati. Ayaŋ vuccati, bhikkhave, adhicittasikkhā.

‘Katamā ca, bhikkhave, adhipaññāsikkhā? Idha, bhikkhave, bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Ayaŋ vuccati, bhikkhave, adhipaññā sikkhā. Imā kho, bhikkhave, tisso sikkhā’ ti.


‘Adhisīlaŋ (p. 1.238) adhicittaŋ, adhipaññañca vīriyavā;


Thāmavā dhitimā jhāyī, sato guttindriyo care.


‘Yathā pure tathā pacchā, yathā pacchā tathā pure;


Yathā adho tathā uddhaŋ, yathā uddhaŋ tathā adho.


‘Yathā divā tathā rattiŋ, yathā rattiŋ tathā divā;


Abhibhuyya disā sabbā, appamāņasamādhinā.


‘Tamāhu sekhaŋ paţipadaŋ, atho saŋsuddhacāriyaŋ .


Tamāhu loke sambuddhaŋ, dhīraŋ paţipadantaguŋ.


‘Viññāņassa nirodhena, taņhākkhayavimuttino;


Pajjotasseva nibbānaŋ, vimokkho hoti cetaso’ ti. Dasamaŋ.

11. Sankavāsuttaŋ
92. Ekaŋ samayaŋ bhagavā kosalesu cārikaŋ caramāno mahatā bhikkhusanghena saddhiŋ yena sankavā nāma kosalānaŋ nigamo tadavasari. Tatra sudaŋ bhagavā sankavāyaŋ viharati. Tena kho pana samayena kassapagotto nāma bhikkhu sankavāyaŋ āvāsiko hoti. Tatra sudaŋ bhagavā sikkhāpadapaţisaŋyuttāya dhammiyā kathāya bhikkhū sandasseti samādapeti samuttejeti sampahaŋseti. Atha kho kassapagottassa bhikkhuno bhagavati sikkhāpadapaţisaŋyuttāya dhammiyā kathāya bhikkhū sandassente samādapente samuttejente sampahaŋsente ahudeva akkhanti ahu appaccayo– ‘adhisallikhatevāyaŋ samaņo’ ti. Atha kho bhagavā sankavāyaŋ yathābhirantaŋ viharitvā yena rājagahaŋ tena cārikaŋ pakkāmi. Anupubbena cārikaŋ caramāno yena rājagahaŋ tadavasari. Tatra sudaŋ bhagavā rājagahe viharati.

Atha kho kassapagottassa bhikkhuno acirapakkantassa bhagavato ahudeva kukkuccaŋ ahu vippaţisāro– ‘alābhā vata me, na vata me lābhā (p. 1.239) dulladdhaŋ vata me, na vata me suladdhaŋ; yassa me bhagavati sikkhāpadapaţisaŋyuttāya dhammiyā kathāya bhikkhū sandassente samādapente samuttejente sampahaŋsente ahudeva akkhanti ahu appaccayo – “adhisallikhatevāyaŋ samaņo” ti. Yaŋnūnāhaŋ yena bhagavā tenupasankameyyaŋ; upasankamitvā bhagavato santike accayaŋ accayato deseyyan’ ti. Atha kho kassapagotto bhikkhu senāsanaŋ saŋsāmetvā pattacīvaramādāya yena rājagahaŋ tena pakkāmi. Anupubbena yena rājagahaŋ yena gijjhakūţo pabbato yena bhagavā tenupasankami upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho kassapagotto bhikkhu bhagavantaŋ etadavoca–

‘Ekamidaŋ, bhante, samayaŋ bhagavā sankavāyaŋ viharati, sankavā nāma kosalānaŋ nigamo. Tatra, bhante, bhagavā sikkhāpadapaţisaŋyuttāya dhammiyā kathāya bhikkhū sandassesi samādapesi samuttejesi sampahaŋsesi. Tassa mayhaŋ bhagavati sikkhāpadapaţisaŋyuttāya dhammiyā kathāya bhikkhū sandassente samādapente samuttejente sampahaŋsente ahudeva akkhanti ahu appaccayo “adhisallikhatevāyaŋ samaņo” ti. Atha kho bhagavā sankavāyaŋ yathābhirantaŋ viharitvā yena rājagahaŋ tena cārikaŋ pakkāmi. ( ) tassa mayhaŋ, bhante, acirapakkantassa bhagavato ahudeva kukkuccaŋ ahu vippaţisāro– alābhā vata me, na vata me lābhā; dulladdhaŋ vata me, na vata me suladdhaŋ; yassa me bhagavati sikkhāpadapaţisaŋyuttāya dhammiyā kathāya bhikkhū sandassente samādapente samuttejente sampahaŋsente ahudeva akkhanti ahu appaccayo – “adhisallikhatevāyaŋ samaņo” ti. Yaŋnūnāhaŋ yena bhagavā tenupasankameyyaŋ; upasankamitvā bhagavato santike accayaŋ accayato deseyyanti. Accayo maŋ, bhante accagamā yathābālaŋ yathāmūļhaŋ yathā-akusalaŋ yassa me bhagavati sikkhāpadapaţisaŋyuttāya dhammiyā kathāya bhikkhū sandassente samādapente samuttejente sampahaŋsente ahudeva akkhanti ahu appaccayo – “adhisallikhatevāyaŋ samaņo” ti. Tassa (p. 1.240) me, bhante, bhagavā accayaŋ accayato paţiggaņhātu, āyatiŋ saŋvarāyā’ ti.

‘Taggha taŋ, kassapa, accayo accagamā yathābālaŋ yathāmūļhaŋ yathā-akusalaŋ, yassa te mayi sikkhāpadapaţisaŋyuttāya dhammiyā kathāya bhikkhū sandassente samādapente samuttejente sampahaŋsente ahudeva akkhanti ahu appaccayo– “adhisallikhatevāyaŋ samaņo” ti. Yato ca kho tvaŋ, kassapa, accayaŋ accayato disvā yathādhammaŋ paţikarosi, taŋ te mayaŋ paţiggaņhāma. Vuddhihesā, kassapa, ariyassa vinaye yo accayaŋ accayato disvā yathādhammaŋ paţikaroti, āyatiŋ saŋvaraŋ āpajjati.

‘Thero cepi kassapa, bhikkhu hoti na sikkhākāmo na sikkhāsamādānassa vaņņavādī, ye caññe bhikkhū na sikkhākāmā te ca na sikkhāya samādapeti, ye caññe bhikkhū sikkhākāmā tesañca na vaņņaŋ bhaņati bhūtaŋ tacchaŋ kālena, evarūpassāhaŋ, kassapa, therassa bhikkhuno na vaņņaŋ bhaņāmi. Taŋ kissa hetu? Satthā hissa vaņņaŋ bhaņatīti aññe naŋ bhikkhū bhajeyyuŋ, ye naŋ bhajeyyuŋ tyāssa diţţhānugatiŋ āpajjeyyuŋ, yyāssa diţţhānugatiŋ āpajjeyyuŋ tesaŋ taŋ assa dīgharattaŋ ahitāya dukkhāyāti. Tasmāhaŋ, kassapa, evarūpassa therassa bhikkhuno na vaņņaŋ bhaņāmi.

‘Majjhimo cepi, kassapa, bhikkhu hoti …pe… navo cepi, kassapa, bhikkhu hoti na sikkhākāmo na sikkhāsamādānassa vaņņavādī, ye caññe bhikkhū na sikkhākāmā te ca na sikkhāya samādapeti, ye caññe bhikkhū sikkhākāmā tesañca na vaņņaŋ bhaņati bhūtaŋ tacchaŋ kālena, evarūpassāhaŋ, kassapa, navassa bhikkhuno na vaņņaŋ bhaņāmi. Taŋ kissa hetu? Satthā hissa vaņņaŋ bhaņatīti aññe naŋ bhikkhū bhajeyyuŋ, ye naŋ bhajeyyuŋ tyāssa diţţhānugatiŋ āpajjeyyuŋ, yyāssa diţţhānugatiŋ āpajjeyyuŋ tesaŋ taŋ assa dīgharattaŋ ahitāya dukkhāyāti. Tasmāhaŋ, kassapa, evarūpassa navassa bhikkhuno na vaņņaŋ bhaņāmi.

‘Thero (p. 1.241) cepi, kassapa, bhikkhu hoti sikkhākāmo sikkhāsamādānassa vaņņavādī, ye caññe bhikkhū na sikkhākāmā te ca sikkhāya samādapeti, ye caññe bhikkhū sikkhākāmā tesañca vaņņaŋ bhaņati bhūtaŋ tacchaŋ kālena, evarūpassāhaŋ, kassapa, therassa bhikkhuno vaņņaŋ bhaņāmi. Taŋ kissa hetu? Satthā hissa vaņņaŋ bhaņatīti aññe naŋ bhikkhū bhajeyyuŋ, ye naŋ bhajeyyuŋ tyāssa diţţhānugatiŋ āpajjeyyuŋ, yyāssa diţţhānugatiŋ āpajjeyyuŋ tesaŋ taŋ assa dīgharattaŋ hitāya sukhāyāti. Tasmāhaŋ, kassapa, evarūpassa therassa bhikkhuno vaņņaŋ bhaņāmi.

‘Majjhimo cepi, kassapa, bhikkhu hoti sikkhākāmo …pe… navo cepi, kassapa, bhikkhu hoti sikkhākāmo sikkhāsamādānassa vaņņavādī, ye caññe bhikkhū na sikkhākāmā te ca sikkhāya samādapeti, ye caññe bhikkhū sikkhākāmā tesañca vaņņaŋ bhaņati bhūtaŋ tacchaŋ kālena, evarūpassāhaŋ, kassapa, navassa bhikkhuno vaņņaŋ bhaņāmi. Taŋ kissa hetu? Satthā hissa vaņņaŋ bhaņatīti aññe naŋ bhikkhū bhajeyyuŋ, ye naŋ bhajeyyuŋ tyāssa diţţhānugatiŋ āpajjeyyuŋ, yyāssa diţţhānugatiŋ āpajjeyyuŋ tesaŋ taŋ assa dīgharattaŋ hitāya sukhāyāti. Tasmāhaŋ, kassapa, evarūpassa navassa bhikkhuno vaņņaŋ bhaņāmī’ ti. Ekādasamaŋ.

Samaņavaggo navamo.

Tassuddānaŋ–

Samaņo gadrabho khettaŋ, vajjiputto ca sekkhakaŋ;

Tayo ca sikkhanā vuttā, dve sikkhā sankavāya cāti.

( 10) 5. Loņakapallavaggo

1. Accāyikasuttaŋ
93. ‘Tīņimāni bhikkhave, kassakassa gahapatissa accāyikāni karaņīyāni. Katamāni tīņi? Idha, bhikkhave, kassako gahapati sīghaŋ sīghaŋ khettaŋ sukaţţhaŋ karoti sumatikataŋ. Sīghaŋ sīghaŋ khettaŋ sukaţţhaŋ karitvā (p. 1.242) sumatikataŋ sīghaŋ sīghaŋ bījāni patiţţhāpeti. Sīghaŋ sīghaŋ bījāni patiţţhāpetvā sīghaŋ sīghaŋ udakaŋ abhinetipi apanetipi. Imāni kho, bhikkhave, tīņi kassakassa gahapatissa accāyikāni karaņīyāni. Tassa kho taŋ, bhikkhave, kassakassa gahapatissa natthi sā iddhi vā ānubhāvo vā– “ajjeva me dhaññāni jāyantu, sveva gabbhīni hontu, uttarasveva paccantū” ti. Atha kho, bhikkhave, hoti so samayo yaŋ tassa kassakassa gahapatissa tāni dhaññāni utupariņāmīni jāyantipi gabbhīnipi honti paccantipi.

‘Evamevaŋ kho, bhikkhave, tīņimāni bhikkhussa accāyikāni karaņīyāni. Katamāni tīņi? Adhisīlasikkhāsamādānaŋ, adhicittasikkhāsamādānaŋ, adhipaññāsikkhāsamādānaŋ– imāni kho, bhikkhave, tīņi bhikkhussa accāyikāni karaņīyāni. Tassa kho taŋ, bhikkhave, bhikkhuno natthi sā iddhi vā anubhāvo vā– “ajjeva me anupādāya āsavehi cittaŋ vimuccatu sve vā uttarasve vā” ti. Atha kho, bhikkhave, hoti so samayo yaŋ tassa bhikkhuno adhisīlampi sikkhato adhicittampi sikkhato adhipaññampi sikkhato anupādāya āsavehi cittaŋ vimuccati.

‘Tasmātiha, bhikkhave, evaŋ sikkhitabbaŋ– “ tibbo no chando bhavissati adhisīlasikkhāsamādāne, tibbo chando bhavissati adhicittasikkhāsamādāne tibbo chando bhavissati adhipaññāsikkhāsamādāne” ti. Evañhi vo, bhikkhave, sikkhitabban’ ti. Paţhamaŋ.

2. Pavivekasuttaŋ
94. ‘Tīņimāni bhikkhave, aññatitthiyā paribbājakā pavivekāni paññāpenti. Katamāni tīņi? Cīvarapavivekaŋ, piņđapātapavivekaŋ, senāsanapavivekaŋ.

‘Tatridaŋ, bhikkhave, aññatitthiyā paribbājakā cīvarapavivekasmiŋ paññāpenti, sāņānipi dhārenti, masāņānipi dhārenti, chavadussānipi dhārenti, paŋsukūlānipi dhārenti, tirīţānipi dhārenti, ajinampi dhārenti, ajinakkhipampi dhārenti, kusacīrampi dhārenti, vākacīrampi dhārenti, phalakacīrampi dhārenti, kesakambalampi dhārenti, vālakambalampi dhārenti ulūkapakkhikampi (p. 1.243) dhārenti. Idaŋ kho, bhikkhave, aññatitthiyā paribbājakā cīvarapavivekasmiŋ paññāpenti.

‘Tatridaŋ, bhikkhave, aññatitthiyā paribbājakā piņđapātapavivekasmiŋ paññāpenti. Sākabhakkhāpi honti, sāmākabhakkhāpi honti, nīvārabhakkhāpi honti, daddulabhakkhāpi honti, haţabhakkhāpi honti, kaņabhakkhāpi honti, ācāmabhakkhāpi honti, piññākabhakkhāpi honti, tiņabhakkhāpi honti, gomayabhakkhāpi honti, vanamūlaphalāhārā yāpenti pavattaphalabhojī. Idaŋ kho, bhikkhave, aññatitthiyā paribbājakā piņđapātapavivekasmiŋ paññāpenti.

‘Tatridaŋ, bhikkhave, aññatitthiyā paribbājakā senāsanapavivekasmiŋ paññāpenti araññaŋ rukkhamūlaŋ susānaŋ vanapatthaŋ abbhokāsaŋ palālapuñjaŋ bhusāgāraŋ . Idaŋ kho, bhikkhave, aññatitthiyā paribbājakā senāsanapavivekasmiŋ paññāpenti. Imāni kho, bhikkhave, tīņi aññatitthiyā paribbājakā pavivekāni paññāpenti.

‘Tīņi kho panimāni, bhikkhave, imasmiŋ dhammavinaye bhikkhuno pavivekāni. Katamāni tīņi? Idha, bhikkhave, bhikkhu sīlavā ca hoti, dussīlyañcassa pahīnaŋ hoti, tena ca vivitto hoti; sammādiţţhiko ca hoti, micchādiţţhi cassa pahīnā hoti, tāya ca vivitto hoti; khīņāsavo ca hoti, āsavā cassa pahīnā honti, tehi ca vivitto hoti Yato kho, bhikkhave, bhikkhu sīlavā hoti, dussīlyañcassa pahīnaŋ hoti, tena ca vivitto hoti; sammādiţţhiko ca hoti, micchādiţţhi cassa pahīnā hoti, tāya ca vivitto hoti; khīņāsavo ca hoti, āsavā cassa pahīnā honti, tehi ca vivitto hoti. Ayaŋ vuccati, bhikkhave, “bhikkhu aggappatto sārappatto suddho sāre patiţţhito”’.

‘Seyyathāpi, bhikkhave, kassakassa gahapatissa sampannaŋ sālikkhettaŋ. Tamenaŋ kassako gahapati sīghaŋ sīghaŋ lavāpeyya. Sīghaŋ sīghaŋ lavāpetvā sīghaŋ sīghaŋ sangharāpeyya. Sīghaŋ sīghaŋ sangharāpetvā sīghaŋ sīghaŋ (p. 1.244) ubbahāpeyya . Sīghaŋ sīghaŋ ubbahāpetvā sīghaŋ sīghaŋ puñjaŋ kārāpeyya. Sīghaŋ sīghaŋ puñjaŋ kārāpetvā sīghaŋ sīghaŋ maddāpeyya. Sīghaŋ sīghaŋ maddāpetvā sīghaŋ sīghaŋ palālāni uddharāpeyya. Sīghaŋ sīghaŋ palālāni uddharāpetvā sīghaŋ sīghaŋ bhusikaŋ uddharāpeyya. Sīghaŋ sīghaŋ bhusikaŋ uddharāpetvā sīghaŋ sīghaŋ opunāpeyya. Sīghaŋ sīghaŋ opunāpetvā sīghaŋ sīghaŋ atiharāpeyya. Sīghaŋ sīghaŋ atiharāpetvā sīghaŋ sīghaŋ koţţāpeyya. Sīghaŋ sīghaŋ koţţāpetvā sīghaŋ sīghaŋ thusāni uddharāpeyya. Evamassu tāni, bhikkhave, kassakassa gahapatissa dhaññāni aggappattāni sārappattāni suddhāni sāre patiţţhitāni.

‘Evamevaŋ kho, bhikkhave, yato bhikkhu sīlavā ca hoti, dussīlyañcassa pahīnaŋ hoti, tena ca vivitto hoti; sammādiţţhiko ca hoti, micchādiţţhi cassa pahīnā hoti, tāya ca vivitto hoti; khīņāsavo ca hoti, āsavā cassa pahīnā honti, tehi ca vivitto hoti. Ayaŋ vuccati, bhikkhave, “bhikkhu aggappatto sārappatto suddho sāre patiţţhito”’ ti. Dutiyaŋ.

3. Saradasuttaŋ
95. ‘Seyyathāpi, bhikkhave, saradasamaye viddhe vigatavalāhake deve ādicco nabhaŋ abbhussakkamāno sabbaŋ ākāsagataŋ tamagataŋ abhivihacca bhāsate ca tapate ca virocati ca.

‘Evamevaŋ kho, bhikkhave, yato ariyasāvakassa virajaŋ vītamalaŋ dhammacakkhuŋ uppajjati, saha dassanuppādā, bhikkhave, ariyasāvakassa tīņi saŋyojanāni pahīyanti– sakkāyadiţţhi, vicikicchā, sīlabbataparāmāso.

‘Athāparaŋ dvīhi dhammehi niyyāti abhijjhāya ca byāpādena ca. So vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Tasmiŋ ce, bhikkhave, samaye ariyasāvako kālaŋ kareyya, natthi taŋ saŋyojanaŋ yena (p. 1.245) saŋyojanena saŋyutto ariyasāvako puna imaŋ lokaŋ āgaccheyyā’ ti. Tatiyaŋ.

4. Parisāsuttaŋ
96. ‘ tisso imā, bhikkhave, parisā. Katamā tisso? Aggavatī parisā, vaggā parisā, samaggā parisā.

‘Katamā ca, bhikkhave, aggavatī parisā? Idha, bhikkhave, yassaŋ parisāyaŋ therā bhikkhū na bāhulikā honti na sāthalikā, okkamane nikkhittadhurā paviveke pubbangamā, vīriyaŋ ārabhanti appattassa pattiyā anadhigatassa adhigamāya asacchikatassa sacchikiriyāya, tesaŋ pacchimā janatā diţţhānugatiŋ āpajjati. Sāpi hoti na bāhulikā na sāthalikā okkamane nikkhittadhurā paviveke pubbangamā, vīriyaŋ ārabhati appattassa pattiyā anadhigatassa adhigamāya asacchikatassa sacchikiriyāya. Ayaŋ vuccati, bhikkhave, aggavatī parisā.

‘Katamā ca, bhikkhave, vaggā parisā? Idha, bhikkhave, yassaŋ parisāyaŋ bhikkhū bhaņđanajātā kalahajātā vivādāpannā aññamaññaŋ mukhasattīhi vitudantā viharanti, ayaŋ vuccati, bhikkhave, vaggā parisā.

‘Katamā ca, bhikkhave, samaggā parisā? Idha, bhikkhave, yassaŋ parisāyaŋ bhikkhū samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharanti, ayaŋ vuccati, bhikkhave, samaggā parisā.

‘Yasmiŋ bhikkhave, samaye bhikkhū samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharanti, bahuŋ, bhikkhave, bhikkhū tasmiŋ samaye puññaŋ pasavanti. Brahmaŋ, bhikkhave, vihāraŋ tasmiŋ samaye bhikkhū viharanti, yadidaŋ muditāya cetovimuttiyā. Pamuditassa pīti jāyati, pītimanassa kāyo passambhati, passaddhakāyo sukhaŋ vediyati, sukhino cittaŋ samādhiyati.

‘Seyyathāpi, bhikkhave, uparipabbate thullaphusitake deve vassante taŋ udakaŋ yathāninnaŋ pavattamānaŋ pabbatakandarapadarasākhā paripūreti, pabbatakandarapadarasākhā paripūrā kusobbhe paripūrenti, kusobbhā paripūrā mahāsobbhe (p. 1.246) paripūrenti, mahāsobbhā paripūrā kunnadiyo paripūrenti, kunnadiyo paripūrā mahānadiyo paripūrenti, mahānadiyo paripūrā samuddaŋ paripūrenti.

‘Evamevaŋ kho, bhikkhave, yasmiŋ samaye bhikkhū samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharanti, bahuŋ, bhikkhave, bhikkhū tasmiŋ samaye puññaŋ pasavanti. Brahmaŋ, bhikkhave, vihāraŋ tasmiŋ samaye bhikkhū viharanti, yadidaŋ muditāya cetovimuttiyā. Pamuditassa pīti jāyati, pītimanassa kāyo passambhati, passaddhakāyo sukhaŋ vediyati, sukhino cittaŋ samādhiyati. Imā kho, bhikkhave, tisso parisā’ ti. Catutthaŋ.

5. Paţhama-ājānīyasuttaŋ
97. ‘Tīhi, bhikkhave, angehi samannāgato rañño bhadro assājānīyo rājāraho hoti rājabhoggo, rañño anganteva sankhyaŋ gacchati. Katamehi tīhi? Idha, bhikkhave, rañño bhadro assājānīyo vaņņasampanno ca hoti balasampanno ca javasampanno ca. Imehi kho, bhikkhave, tīhi angehi samannāgato rañño bhadro assājānīyo rājāraho hoti rājabhoggo, rañño anganteva sankhyaŋ gacchati. Evamevaŋ kho, bhikkhave, tīhi dhammehi samannāgato bhikkhu āhuneyyo hoti pāhuneyyo dakkhiņeyyo añjalikaraņīyo anuttaraŋ puññakkhettaŋ lokassa. Katamehi tīhi Idha, bhikkhave, bhikkhu vaņņasampanno ca hoti balasampanno ca javasampanno ca.

‘Kathañca, bhikkhave, bhikkhu vaņņasampanno hoti? Idha, bhikkhave, bhikkhu sīlavā hoti, pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu. Evaŋ kho, bhikkhave, bhikkhu vaņņasampanno hoti.

‘Kathañca, bhikkhave, bhikkhu balasampanno hoti? Idha, bhikkhave, bhikkhu āraddhavīriyo viharati akusalānaŋ dhammānaŋ pahānāya kusalānaŋ dhammānaŋ (p. 1.247) upasampadāya thāmavā daļhaparakkamo anikkhittadhuro kusalesu dhammesu. Evaŋ kho, bhikkhave, bhikkhu balasampanno hoti.

‘Kathañca, bhikkhave, bhikkhu javasampanno hoti? Idha, bhikkhave, bhikkhu “idaŋ dukkhan” ti yathābhūtaŋ pajānāti; “ayaŋ dukkhasamudayo” ti yathābhūtaŋ pajānāti; “ayaŋ dukkhanirodho” ti yathābhūtaŋ pajānāti; “ayaŋ dukkhanirodhagāminī paţipadā” ti yathābhūtaŋ pajānāti. Evaŋ kho, bhikkhave, bhikkhu javasampanno hoti. Imehi kho, bhikkhave, tīhi dhammehi samannāgato bhikkhu āhuneyyo hoti pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā’ ti. Pañcamaŋ.

6. Dutiya-ājānīyasuttaŋ
98. ‘Tīhi, bhikkhave, angehi samannāgato rañño bhadro assājānīyo rājāraho hoti rājabhoggo, rañño anganteva sankhayaŋ gacchati. Katamehi tīhi? Idha, bhikkhave, rañño bhadro assājānīyo vaņņasampanno ca hoti balasampanno ca javasampanno ca. Imehi kho, bhikkhave, tīhi angehi samannāgato rañño bhadro assājānīyo rājāraho hoti rājabhoggo, rañño anganteva sankhyaŋ gacchati. Evamevaŋ kho, bhikkhave, tīhi dhammehi samannāgato bhikkhu āhuneyyo hoti …pe… anuttaraŋ puññakkhettaŋ lokassa. Katamehi tīhi? Idha, bhikkhave, bhikkhu vaņņasampanno ca hoti balasampanno ca javasampanno ca.

‘Kathañca bhikkhave, bhikkhu vaņņasampanno hoti? Idha, bhikkhave, bhikkhu sīlavā hoti …pe… samādāya sikkhati sikkhāpadesu. Evaŋ kho, bhikkhave, bhikkhu vaņņasampanno hoti.

‘Kathañca, bhikkhave, bhikkhu balasampanno hoti? Idha, bhikkhave, bhikkhu āraddhavīriyo viharati akusalānaŋ dhammānaŋ pahānāya kusalānaŋ dhammānaŋ upasampadāya thāmavā daļhaparakkamo anikkhittadhuro kusalesu dhammesu. Evaŋ kho, bhikkhave, bhikkhu balasampanno hoti.

‘Kathañca, bhikkhave, bhikkhu javasampanno hoti? Idha, bhikkhave, bhikkhu pañcannaŋ orambhāgiyānaŋ saŋyojanānaŋ parikkhayā opapātiko hoti tattha parinibbāyī (p. 1.248) anāvattidhammo tasmā lokā. Evaŋ kho, bhikkhave, bhikkhu javasampanno hoti. Imehi kho, bhikkhave, tīhi dhammehi samannāgato bhikkhu āhuneyyo hoti …pe… anuttaraŋ puññakkhettaŋ lokassā’ ti. Chaţţhaŋ.

7. Tatiya-ājānīyasuttaŋ
99. ‘Tīhi, bhikkhave, angehi samannāgato rañño bhadro assājānīyo rājāraho hoti rājabhoggo, rañño anganteva sankhayaŋ gacchati. Katamehi tīhi? Idha bhikkhave, rañño bhadro assājānīyo vaņņasampanno ca hoti balasampanno ca javasampanno ca. Imehi kho, bhikkhave, tīhi angehi samannāgato rañño bhadro assājānīyo rājāraho hoti rājabhoggo, rañño anganteva sankhyaŋ gacchati. Evamevaŋ kho, bhikkhave, tīhi dhammehi samannāgato bhikkhu āhuneyyo hoti pāhuneyyo dakkhiņeyyo añjalikaraņīyo anuttaraŋ puññakkhettaŋ lokassa. Katamehi tīhi? Idha, bhikkhave, bhikkhu vaņņasampanno ca hoti balasampanno ca javasampanno ca.

‘Kathañca, bhikkhave, bhikkhu vaņņasampanno hoti? Idha, bhikkhave, bhikkhu sīlavā hoti pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu. Evaŋ kho, bhikkhave, bhikkhu vaņņasampanno hoti.

‘Kathañca, bhikkhave, bhikkhu balasampanno hoti? Idha, bhikkhave, bhikkhu āraddhavīriyo viharati akusalānaŋ dhammānaŋ pahānāya kusalānaŋ dhammānaŋ upasampadāya thāmavā daļhaparakkamo anikkhittadhuro kusalesu dhammesu. Evaŋ kho, bhikkhave, bhikkhu balasampanno hoti.

‘Kathañca, bhikkhave, bhikkhu javasampanno hoti? Idha, bhikkhave, bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Evaŋ kho, bhikkhave, bhikkhu javasampanno hoti. Imehi kho, bhikkhave, tīhi dhammehi samannāgato bhikkhu āhuneyyo hoti …pe… anuttaraŋ puññakkhettaŋ lokassā’ ti. Sattamaŋ.

8. Potthakasuttaŋ
100. ‘Navopi (p. 1.249) bhikkhave, potthako dubbaņņo ca hoti dukkhasamphasso ca appaggho ca; majjhimopi, bhikkhave, potthako dubbaņņo ca hoti dukkhasamphasso ca appaggho ca; jiņņopi, bhikkhave, potthako dubbaņņo ca hoti dukkhasamphasso ca appaggho ca. Jiņņampi, bhikkhave, potthakaŋ ukkhaliparimajjanaŋ vā karonti sankārakūţe vā naŋ chađđenti.

‘Evamevaŋ kho, bhikkhave, navo cepi bhikkhu hoti dussīlo pāpadhammo. Idamassa dubbaņņatāya vadāmi. Seyyathāpi so, bhikkhave, potthako dubbaņņo tathūpamāhaŋ, bhikkhave, imaŋ puggalaŋ vadāmi. Ye kho panassa sevanti bhajanti payirupāsanti diţţhānugatiŋ āpajjanti, tesaŋ taŋ hoti dīgharattaŋ ahitāya dukkhāya. Idamassa dukkhasamphassatāya vadāmi. Seyyathāpi so, bhikkhave, potthako dukkhasamphasso tathūpamāhaŋ, bhikkhave, imaŋ puggalaŋ vadāmi. Yesaŋ kho pana so paţiggaņhāti cīvarapiņđapātasenāsanagilānappaccayabhesajjaparikkhāraŋ, tesaŋ taŋ na mahapphalaŋ hoti na mahānisaŋsaŋ. Idamassa appagghatāya vadāmi Seyyathāpi so, bhikkhave, potthako appaggho tathūpamāhaŋ, bhikkhave, imaŋ puggalaŋ vadāmi. Majjhimo cepi, bhikkhave, bhikkhu hoti …pe… thero cepi, bhikkhave, bhikkhu hoti dussīlo pāpadhammo, idamassa dubbaņņatāya vadāmi. Seyyathāpi so, bhikkhave, potthako dubbaņņo tathūpamāhaŋ, bhikkhave, imaŋ puggalaŋ vadāmi. Ye kho panassa sevanti bhajanti payirupāsanti diţţhānugatiŋ āpajjanti, tesaŋ taŋ hoti dīgharattaŋ ahitāya dukkhāya. Idamassa dukkhasamphassatāya vadāmi. Seyyathāpi so, bhikkhave, potthako dukkhasamphasso tathūpamāhaŋ, bhikkhave, imaŋ puggalaŋ vadāmi. Yesaŋ kho pana so paţiggaņhāti cīvarapiņđapātasenāsanagilānappaccayabhesajjaparikkhāraŋ, tesaŋ taŋ na mahapphalaŋ hoti na mahānisaŋsaŋ. Idamassa appagghatāya vadāmi. Seyyathāpi so, bhikkhave, potthako appaggho tathūpamāhaŋ, bhikkhave, imaŋ puggalaŋ vadāmi.

‘Evarūpo cāyaŋ, bhikkhave, thero bhikkhu sanghamajjhe bhaņati. Tamenaŋ bhikkhū evamāhaŋsu– “kiŋ nu kho tuyhaŋ bālassa abyattassa bhaņitena, tvampi nāma bhaņitabbaŋ maññasī” ti! So kupito anattamano tathārūpiŋ vācaŋ nicchāreti (p. 1.250) yathārūpāya vācāya sangho taŋ ukkhipati, sankārakūţeva naŋ potthakaŋ.

‘Navampi, bhikkhave, kāsikaŋ vatthaŋ vaņņavantañceva hoti sukhasamphassañca mahagghañca; majjhimampi, bhikkhave kāsikaŋ vatthaŋ vaņņavantañceva hoti sukhasamphassañca mahagghañca; jiņņampi, bhikkhave, kāsikaŋ vatthaŋ vaņņavantañceva hoti sukhasamphassañca mahagghañca. Jiņņampi, bhikkhave, kāsikaŋ vatthaŋ ratanapaliveţhanaŋ vā karoti gandhakaraņđake vā naŋ pakkhipanti.

‘Evamevaŋ kho, bhikkhave, navo cepi bhikkhu hoti sīlavā kalyāņadhammo, idamassa suvaņņatāya vadāmi. Seyyathāpi taŋ, bhikkhave, kāsikaŋ vatthaŋ vaņņavantaŋ tathūpamāhaŋ, bhikkhave, imaŋ puggalaŋ vadāmi. Ye kho panassa sevanti bhajanti payirupāsanti diţţhānugatiŋ āpajjanti, tesaŋ taŋ hoti dīgharattaŋ hitāya sukhāya. Idamassa sukhasamphassatāya vadāmi. Seyyathāpi taŋ, bhikkhave, kāsikaŋ vatthaŋ sukhasamphassaŋ tathūpamāhaŋ, bhikkhave, imaŋ puggalaŋ vadāmi. Yesaŋ kho pana so paţiggaņhāti cīvarapiņđapātasenāsanagilānappaccayabhesajjaparikkhāraŋ tesaŋ taŋ mahapphalaŋ hoti mahānisaŋsaŋ. Idamassa mahagghatāya vadāmi. Seyyathāpi taŋ, bhikkhave, kāsikaŋ vatthaŋ mahagghaŋ tathūpamāhaŋ, bhikkhave, imaŋ puggalaŋ vadāmi. Majjhimo cepi, bhikkhave, bhikkhu hoti …pe… thero cepi, bhikkhave, bhikkhu hoti …pe… puggalaŋ vadāmi.

‘Evarūpo cāyaŋ, bhikkhave, thero bhikkhu sanghamajjhe bhaņati Tamenaŋ bhikkhū evamāhaŋsu– “appasaddā āyasmanto hotha, thero bhikkhu dhammañca vinayañca bhaņatī” ti. Tasmātiha, bhikkhave, evaŋ sikkhitabbaŋ– “kāsikavatthūpamā bhavissāma, na potthakūpamā” ti . Evañhi vo, bhikkhave, sikkhitabban’ ti. Aţţhamaŋ.

9. Loņakapallasuttaŋ
101. ‘Yo, bhikkhave, evaŋ vadeyya– “yathā yathāyaŋ puriso kammaŋ karoti tathā tathā taŋ paţisaŋvediyatī” ti, evaŋ santaŋ, bhikkhave, brahmacariyavāso na hoti, okāso na paññāyati sammā dukkhassa antakiriyāya (p. 1.251) Yo ca kho, bhikkhave, evaŋ vadeyya – “yathā yathā vedanīyaŋ ayaŋ puriso kammaŋ karoti tathā tathāssa vipākaŋ paţisaŋvediyatī” ti, evaŋ santaŋ, bhikkhave, brahmacariyavāso hoti, okāso paññāyati sammā dukkhassa antakiriyāya. Idha, bhikkhave, ekaccassa puggalassa appamattakampi pāpakammaŋ kataŋ tamenaŋ nirayaŋ upaneti. Idha pana, bhikkhave, ekaccassa puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nā”ņupi khāyati, kiŋ bahudeva.

‘Kathaŋrūpassa, bhikkhave, puggalassa appamattakampi pāpakammaŋ kataŋ tamenaŋ nirayaŋ upaneti? Idha pana, bhikkhave, ekacco puggalo abhāvitakāyo hoti abhāvitasīlo abhāvitacitto abhāvitapañño paritto appātumo appadukkhavihārī. Evarūpassa, bhikkhave, puggalassa appamattakampi pāpakammaŋ kataŋ tamenaŋ nirayaŋ upaneti.

‘Kathaŋrūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nā”ņupi khāyati, kiŋ bahudeva? Idha, bhikkhave, ekacco puggalo bhāvitakāyo hoti bhāvitasīlo bhāvitacitto bhāvitapañño aparitto mahatto appamāņavihārī. Evarūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Seyyathāpi bhikkhave, puriso loņakapallaŋ paritte udakamallake pakkhipeyya. Taŋ kiŋ maññatha, bhikkhave, api nu taŋ parittaŋ udakaŋ amunā loņakapallena loņaŋ assa apeyyan’ ti? ‘Evaŋ, bhante’. ‘Taŋ kissa hetu’? ‘Aduñhi, bhante, parittaŋ udakakapallake udakaŋ, taŋ amunā loņakapallena loņaŋ assa apeyyan’ ti. ‘Seyyathāpi, bhikkhave, puriso loņakapallakaŋ gangāya nadiyā pakkhipeyya. Taŋ kiŋ maññatha, bhikkhave, api nu sā gangā nadī amunā loņakapallena loņaŋ assa apeyyā’ ti? ‘No hetaŋ, bhante’. ‘Taŋ kissa hetu’? ‘Asu hi, bhante, gangāya nadiyā mahā udakakkhandho so amunā loņakapallena loņo na assa apeyyo’ ti .

‘Evamevaŋ (p. 1.252) kho, bhikkhave, idhekaccassa puggalassa appamattakampi pāpakammaŋ kataŋ tamenaŋ nirayaŋ upaneti. Idha, bhikkhave, ekaccassa puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Kathaŋrūpassa, bhikkhave, puggalassa appamattakampi pāpakammaŋ kataŋ tamenaŋ nirayaŋ upaneti? Idha, bhikkhave, ekacco puggalo abhāvitakāyo hoti abhāvitasīlo abhāvitacitto abhāvitapañño paritto appātumo appadukkhavihārī. Evarūpassa, bhikkhave, puggalassa appamattakampi pāpakammaŋ kataŋ tamenaŋ nirayaŋ upaneti.

‘Kathaŋrūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva? Idha, bhikkhave, ekacco puggalo bhāvitakāyo hoti bhāvitasīlo bhāvitacitto bhāvitapañño aparitto mahatto appamāņavihārī. Evarūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Idha bhikkhave, ekacco ađđhakahāpaņenapi bandhanaŋ nigacchati, kahāpaņenapi bandhanaŋ nigacchati, kahāpaņasatenapi bandhanaŋ nigacchati. Idha, bhikkhave, ekacco ađđhakahāpaņenapi na bandhanaŋ nigacchati, kahāpaņenapi na bandhanaŋ nigacchati, kahāpaņasatenapi na bandhanaŋ nigacchati.

‘Kathaŋrūpo, bhikkhave, ađđhakahāpaņenapi bandhanaŋ nigacchati, kahāpaņenapi bandhanaŋ nigacchati, kahāpaņasatenapi bandhanaŋ nigacchati? Idha, bhikkhave, ekacco daliddo hoti appassako appabhogo. Evarūpo, bhikkhave, ađđhakahāpaņenapi bandhanaŋ nigacchati, kahāpaņenapi bandhanaŋ nigacchati, kahāpaņasatenapi bandhanaŋ nigacchati.

‘Kathaŋrūpo, bhikkhave, ađđhakahāpaņenapi na bandhanaŋ nigacchati, kahāpaņenapi na bandhanaŋ nigacchati, kahāpaņasatenapi na bandhanaŋ nigacchati? Idha, bhikkhave, ekacco ađđho hoti mahaddhano mahābhogo. Evarūpo, bhikkhave, ađđhakahāpaņenapi na bandhanaŋ nigacchati, kahāpaņenapi na bandhanaŋ nigacchati, kahāpaņasatenapi na bandhanaŋ nigacchati. Evamevaŋ kho, bhikkhave, idhekaccassa puggalassa appamattakaŋ pāpakammaŋ kataŋ. Tamenaŋ nirayaŋ upaneti. Idha (p. 1.253) bhikkhave, ekaccassa puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Kathaŋrūpassa, bhikkhave, puggalassa appamattakaŋ pāpakammaŋ kataŋ, tamenaŋ nirayaŋ upaneti? Idha, bhikkhave, ekacco puggalo abhāvitakāyo hoti abhāvitasīlo abhāvitacitto abhāvitapañño paritto appātumo appadukkhavihārī. Evarūpassa, bhikkhave, puggalassa tādisaŋyeva appamattakaŋ pāpakammaŋ kataŋ tamenaŋ nirayaŋ upaneti.

‘Kathaŋrūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva? Idha, bhikkhave, ekacco puggalo bhāvitakāyo hoti bhāvitasīlo bhāvitacitto bhāvitapañño aparitto mahatto appamāņavihārī. Evarūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Idha bhikkhave, ekacco puggalo bhāvitakāyo hoti bhāvitasīlo bhāvitacitto bhāvitapañño aparitto mahatto appamāņavihārī. Evarūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva. Seyyathāpi, bhikkhave, orabbhiko vā urabbhaghātako vā appekaccaŋ urabbhaŋ adinnaŋ ādiyamānaŋ pahoti hantuŋ vā bandhituŋ vā jāpetuŋ vā yathāpaccayaŋ vā kātuŋ, appekaccaŋ urabbhaŋ adinnaŋ ādiyamānaŋ nappahoti hantuŋ vā bandhituŋ vā jāpetuŋ vā yathāpaccayaŋ vā kātuŋ.

‘Kathaŋrūpaŋ, bhikkhave, orabbhiko vā urabbhaghātako vā urabbhaŋ adinnaŋ ādiyamānaŋ pahoti hantuŋ vā bandhituŋ vā jāpetuŋ vā yathāpaccayaŋ vā kātuŋ? Idha, bhikkhave, ekacco daliddo hoti appassako appabhogo. Evarūpaŋ bhikkhave, orabbhiko vā urabbhaghātako vā urabbhaŋ adinnaŋ ādiyamānaŋ pahoti hantuŋ vā bandhituŋ vā jāpetuŋ vā yathāpaccayaŋ vā kātuŋ.

‘Kathaŋrūpaŋ, bhikkhave, orabbhiko vā urabbhaghātako vā urabbhaŋ adinnaŋ ādiyamānaŋ nappahoti hantuŋ vā bandhituŋ vā jāpetuŋ vā yathāpaccayaŋ vā kātuŋ (p. 1.254) Idha, bhikkhave, ekacco ađđho hoti mahaddhano mahābhogo rājā vā rājamahāmatto vā. Evarūpaŋ, bhikkhave, orabbhiko vā urabbhaghātako vā urabbhaŋ adinnaŋ ādiyamānaŋ nappahoti hantuŋ vā bandhituŋ vā jāpetuŋ vā yathāpaccayaŋ vā kātuŋ. Aññadatthu pañjalikova naŋ yācati– “dehi me, mārisa, urabbhaŋ vā urabbhadhanaŋ vā” ti. Evamevaŋ kho, bhikkhave, idhekaccassa puggalassa tādisaŋyeva appamattakampi pāpakammaŋ kataŋ tamenaŋ nirayaŋ upaneti. Idha pana, bhikkhave, ekaccassa puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Kathaŋrūpassa, bhikkhave, puggalassa appamattakampi pāpakammaŋ kataŋ tamenaŋ nirayaŋ upaneti? Idha, bhikkhave, ekacco puggalo abhāvitakāyo hoti abhāvitasīlo abhāvitacitto abhāvitapañño paritto appātumo appadukkhavihārī. Evarūpassa, bhikkhave, puggalassa appamattakampi pāpakammaŋ kataŋ tamenaŋ nirayaŋ upaneti.

‘Kathaŋrūpassa bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva? Idha, bhikkhave, ekacco puggalo bhāvitakāyo hoti bhāvitasīlo bhāvitacitto bhāvitapañño aparitto mahatto appamāņavihārī. Evarūpassa, bhikkhave, puggalassa tādisaŋyeva appamattakaŋ pāpakammaŋ kataŋ diţţhadhammavedanīyaŋ hoti, nāņupi khāyati, kiŋ bahudeva.

‘Yo, bhikkhave, evaŋ vadeyya– “yathā yathāyaŋ puriso kammaŋ karoti tathā tathā taŋ paţisaŋvedetī” ti, evaŋ santaŋ, bhikkhave, brahmacariyavāso na hoti, okāso na paññāyati sammā dukkhassa antakiriyāya. Yo ca kho, bhikkhave, evaŋ vadeyya– “yathā yathā vedanīyaŋ ayaŋ puriso kammaŋ karoti tathā tathā tassa vipākaŋ paţisaŋvedetī” ti, evaŋ santaŋ, bhikkhave, brahmacariyavāso hoti, okāso paññāyati sammā dukkhassa antakiriyāyā’ ti. Navamaŋ.

10. Paŋsudhovakasuttaŋ
102. ‘Santi (p. 1.255) bhikkhave, jātarūpassa oļārikā upakkilesā paŋsuvālukā sakkharakaţhalā. Tamenaŋ paŋsudhovako vā paŋsudhovakantevāsī vā doņiyaŋ ākiritvā dhovati sandhovati niddhovati. Tasmiŋ pahīne tasmiŋ byantīkate santi jātarūpassa majjhimasahagatā upakkilesā sukhumasakkharā thūlavālukā . Tamenaŋ paŋsudhovako vā paŋsudhovakantevāsī vā dhovati sandhovati niddhovati. Tasmiŋ pahīne tasmiŋ byantīkate santi jātarūpassa sukhumasahagatā upakkilesā sukhumavālukā kāļajallikā. Tamenaŋ paŋsudhovako vā paŋsudhovakantevāsī vā dhovati sandhovati niddhovati. Tasmiŋ pahīne tasmiŋ byantīkate athāparaŋ suvaņņasikatāvasissanti . Tamenaŋ suvaņņakāro vā suvaņņakārantevāsī vā jātarūpaŋ mūsāyaŋ pakkhipitvā dhamati sandhamati niddhamati Taŋ hoti jātarūpaŋ dhantaŋ sandhantaŋ niddhantaŋ aniddhantakasāvaŋ, na ceva mudu hoti na ca kammaniyaŋ, na ca pabhassaraŋ pabhangu ca, na ca sammā upeti kammāya. Hoti so, bhikkhave, samayo yaŋ suvaņņakāro vā suvaņņakārantevāsī vā taŋ jātarūpaŋ dhamati sandhamati niddhamati. Taŋ hoti jātarūpaŋ dhantaŋ sandhantaŋ niddhantaŋ niddhantakasāvaŋ, mudu ca hoti kammaniyañca pabhassarañca, na ca pabhangu, sammā upeti kammāya. Yassā yassā ca pilandhanavikatiyā ākankhati– yadi paţţikāya, yadi kuņđalāya, yadi gīveyyake, yadi suvaņņamālāya– tañcassa atthaŋ anubhoti.

‘Evamevaŋ kho, bhikkhave, santi adhicittamanuyuttassa bhikkhuno oļārikā upakkilesā kāyaduccaritaŋ vacīduccaritaŋ manoduccaritaŋ, tamenaŋ sacetaso bhikkhu dabbajātiko pajahati vinodeti byantīkaroti anabhāvaŋ gameti. Tasmiŋ pahīne tasmiŋ byantīkate santi adhicittamanuyuttassa bhikkhuno majjhimasahagatā upakkilesā kāmavitakko byāpādavitakko vihiŋsāvitakko, tamenaŋ sacetaso bhikkhu dabbajātiko pajahati vinodeti byantīkaroti anabhāvaŋ gameti. Tasmiŋ (p. 1.256) pahīne tasmiŋ byantīkate santi adhicittamanuyuttassa bhikkhuno sukhumasahagatā upakkilesā ñātivitakko janapadavitakko anavaññattipaţisaŋyutto vitakko, tamenaŋ sacetaso bhikkhu dabbajātiko pajahati vinodeti byantīkaroti anabhāvaŋ gameti. Tasmiŋ pahīne tasmiŋ byantīkate athāparaŋ dhammavitakkāvasissati . So hoti samādhi na ceva santo na ca paņīto nappaţippassaddhaladdho na ekodibhāvādhigato sasankhāraniggayhavāritagato hoti. So, bhikkhave, samayo yaŋ taŋ cittaŋ ajjhattaŋyeva santiţţhati sannisīdati ekodi hoti samādhiyati. So hoti samādhi santo paņīto paţippassaddhiladdho ekodibhāvādhigato na sasankhāraniggayhavāritagato. Yassa yassa ca abhiññā sacchikaraņīyassa dhammassa cittaŋ abhininnāmeti abhiññā sacchikiriyāya tatra tatreva sakkhibhabbataŋ pāpuņāti sati sati-āyatane.

‘So sace ākankhati– “anekavihitaŋ iddhividhaŋ paccanubhaveyyaŋ– ekopi hutvā bahudhā assaŋ, bahudhāpi hutvā eko assaŋ; āvibhāvaŋ, tirobhāvaŋ; tirokuţţaŋ tiropākāraŋ tiropabbataŋ asajjamāno gaccheyyaŋ, seyyathāpi ākāse; pathaviyāpi ummujjanimujjaŋ kareyyaŋ, seyyathāpi udake; udakepi abhijjamāne gaccheyyaŋ, seyyathāpi pathaviyaŋ; ākāsepi pallankena kameyyaŋ seyyathāpi pakkhī sakuņo; imepi candimasūriye evaŋmahiddhike evaŋmahānubhāve pāņinā parimaseyyaŋ parimajjeyyaŋ; yāva brahmalokāpi kāyena vasaŋ vatteyyan” ti, tatra tatreva sakkhibhabbataŋ pāpuņāti sati sati-āyatane.

‘So sace ākankhati– “dibbāya sotadhātuyā visuddhāya atikkantamānusikāya ubho sadde suņeyyaŋ dibbe ca mānuse ca ye dūre santike cā” ti, tatra tatreva sakkhibhabbataŋ pāpuņāti sati sati-āyatane.

‘So (p. 1.257) sace ākankhati– “parasattānaŋ parapuggalānaŋ cetasā ceto paricca pajāneyyaŋ– sarāgaŋ vā cittaŋ sarāgaŋ cittanti pajāneyyaŋ, vītarāgaŋ vā cittaŋ vītarāgaŋ cittanti pajāneyyaŋ; sadosaŋ vā cittaŋ sadosaŋ cittanti pajāneyyaŋ, vītadosaŋ vā cittaŋ vītadosaŋ cittanti pajāneyyaŋ; samohaŋ vā cittaŋ samohaŋ cittanti pajāneyyaŋ, vītamohaŋ vā cittaŋ vītamohaŋ cittanti pajāneyyaŋ; sankhittaŋ vā cittaŋ sankhittaŋ cittanti pajāneyyaŋ, vikkhittaŋ vā cittaŋ vikkhittaŋ cittanti pajāneyyaŋ; mahaggataŋ vā cittaŋ mahaggataŋ cittanti pajāneyyaŋ, amahaggataŋ vā cittaŋ amahaggataŋ cittanti pajāneyyaŋ; sa-uttaraŋ vā cittaŋ sa-uttaraŋ cittanti pajāneyyaŋ, anuttaraŋ vā cittaŋ anuttaraŋ cittanti pajāneyyaŋ; samāhitaŋ vā cittaŋ samāhitaŋ cittanti pajāneyyaŋ, asamāhitaŋ vā cittaŋ asamāhitaŋ cittanti pajāneyyaŋ; vimuttaŋ vā cittaŋ vimuttaŋ cittanti pajāneyyaŋ, avimuttaŋ vā cittaŋ avimuttaŋ cittanti pajāneyyan” ti, tatra tatreva sakkhibhabbataŋ pāpuņāti sati sati-āyatane.

‘So sace ākankhati “anekavihitaŋ pubbenivāsaŋ anussareyyaŋ, seyyathidaŋ– ekampi jātiŋ dvepi jātiyo tissopi jātiyo catassopi jātiyo pañcapi jātiyo dasapi jātiyo vīsampi jātiyo tiŋsampi jātiyo cattālīsampi jātiyo paññāsampi jātiyo jātisatampi jātisahassampi jātisatasahassampi anekepi saŋvaţţakappe anekepi vivaţţakappe anekepi saŋvaţţavivaţţakappe– amutrāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto amutra udapādiŋ; tatrāpāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto idhūpapannoti, iti sākāraŋ sa-uddesaŋ anekavihitaŋ pubbenivāsaŋ anussareyyan” ti, tatra tatreva sakkhibhabbataŋ pāpuņāti sati sati-āyatane.

‘So sace ākankhati– “dibbena cakkhunā visuddhena atikkantamānusakena satte passeyyaŋ cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajāneyyaŋ– ime vata bhonto sattā kāyaduccaritena samannāgatā vacīduccaritena samannāgatā manoduccaritena samannāgatā ariyānaŋ upavādakā micchādiţţhikā micchādiţţhikammasamādānā (p. 1.258) te kāyassa bhedā paraŋ maraņā apāyaŋ duggatiŋ vinipātaŋ nirayaŋ upapannā; ime vā pana bhonto sattā kāyasucaritena samannāgatā vacīsucaritena samannāgatā manosucaritena samannāgatā ariyānaŋ anupavādakā sammādiţţhikā sammādiţţhikammasamādānā, te kāyassa bhedā paraŋ maraņā sugatiŋ saggaŋ lokaŋ upapannāti, iti dibbena cakkhunā visuddhena atikkantamānusakena satte passeyyaŋ cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajāneyyan” ti, tatra tatreva sakkhibhabbataŋ pāpuņāti sati sati-āyatane.

‘So sace ākankhati– “āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja vihareyyan” ti, tatra tatreva sakkhibhabbataŋ pāpuņāti sati sati-āyatane’ ti. Dasamaŋ.

11. Nimittasuttaŋ
103. ‘Adhicittamanuyuttena, bhikkhave, bhikkhunā tīņi nimittāni kālena kālaŋ manasi kātabbāni– kālena kālaŋ samādhinimittaŋ manasi kātabbaŋ, kālena kālaŋ paggahanimittaŋ manasi kātabbaŋ, kālena kālaŋ upekkhānimittaŋ manasi kātabbaŋ. Sace, bhikkhave, adhicittamanuyutto bhikkhu ekantaŋ samādhinimittaŋyeva manasi kareyya, ţhānaŋ taŋ cittaŋ kosajjāya saŋvatteyya. Sace, bhikkhave, adhicittamanuyutto bhikkhu ekantaŋ paggahanimittaŋyeva manasi kareyya, ţhānaŋ taŋ cittaŋ uddhaccāya saŋvatteyya. Sace, bhikkhave adhicittamanuyutto bhikkhu ekantaŋ upekkhānimittaŋyeva manasi kareyya, ţhānaŋ taŋ cittaŋ na sammā samādhiyeyya āsavānaŋ khayāya. Yato ca kho, bhikkhave, adhicittamanuyutto bhikkhu kālena kālaŋ samādhinimittaŋ manasi karoti, kālena kālaŋ paggahanimittaŋ manasi karoti, kālena kālaŋ upekkhānimittaŋ manasi karoti, taŋ hoti cittaŋ muduñca kammaniyañca pabhassarañca, na ca pabhangu, sammā samādhiyati āsavānaŋ khayāya.

‘Seyyathāpi, bhikkhave, suvaņņakāro vā suvaņņakārantevāsī vā ukkaŋ bandheyya, ukkaŋ bandhitvā ukkāmukhaŋ ālimpeyya, ukkāmukhaŋ ālimpetvā saņđāsena (p. 1.259) jātarūpaŋ gahetvā ukkāmukhe pakkhipeyya, ukkāmukhe pakkhipitvā kālena kālaŋ abhidhamati, kālena kālaŋ udakena paripphoseti, kālena kālaŋ ajjhupekkhati. Sace, bhikkhave, suvaņņakāro vā suvaņņakārantevāsī vā taŋ jātarūpaŋ ekantaŋ abhidhameyya, ţhānaŋ taŋ jātarūpaŋ đaheyya. Sace, bhikkhave, suvaņņakāro vā suvaņņakārantevāsī vā taŋ jātarūpaŋ ekantaŋ udakena paripphoseyya, ţhānaŋ taŋ jātarūpaŋ nibbāpeyya . Sace, bhikkhave, suvaņņakāro vā suvaņņakārantevāsī vā taŋ jātarūpaŋ ekantaŋ ajjhupekkheyya, ţhānaŋ taŋ jātarūpaŋ na sammā paripākaŋ gaccheyya. Yato ca kho, bhikkhave, suvaņņakāro vā suvaņņakārantevāsī vā taŋ jātarūpaŋ kālena kālaŋ abhidhamati, kālena kālaŋ udakena paripphoseti, kālena kālaŋ ajjhupekkhati, taŋ hoti jātarūpaŋ muduñca kammaniyañca pabhassarañca, na ca pabhangu, sammā upeti kammāya. Yassā yassā ca pilandhanavikatiyā ākankhati– yadi paţţikāya, yadi kuņđalāya, yadi gīveyyake, yadi suvaņņamālāya– tañcassa atthaŋ anubhoti.

‘Evamevaŋ kho, bhikkhave, adhicittamanuyuttena bhikkhunā tīņi nimittāni kālena kālaŋ manasi kātabbāni– kālena kālaŋ samādhinimittaŋ manasi kātabbaŋ, kālena kālaŋ paggahanimittaŋ manasi kātabbaŋ, kālena kālaŋ upekkhānimittaŋ manasi kātabbaŋ. Sace, bhikkhave, adhicittamanuyutto bhikkhu ekantaŋ samādhinimittaŋyeva manasi kareyya ţhānaŋ taŋ cittaŋ kosajjāya saŋvatteyya. Sace, bhikkhave, adhicittamanuyutto bhikkhu ekantaŋ paggahanimittaŋyeva manasi kareyya, ţhānaŋ taŋ cittaŋ uddhaccāya saŋvatteyya. Sace, bhikkhave, adhicittamanuyutto bhikkhu ekantaŋ upekkhānimittaŋyeva manasi kareyya, ţhānaŋ taŋ cittaŋ na sammā samādhiyeyya āsavānaŋ khayāya. Yato ca kho, bhikkhave, adhicittamanuyutto bhikkhu kālena kālaŋ samādhinimittaŋ manasi karoti, kālena kālaŋ paggahanimittaŋ manasi karoti, kālena kālaŋ upekkhānimittaŋ manasi karoti, taŋ hoti cittaŋ muduñca kammaniyañca pabhassarañca, na ca pabhangu, sammā samādhiyati āsavānaŋ khayāya. Yassa yassa ca abhiññāsacchikaraņīyassa dhammassa cittaŋ abhininnāmeti abhiññāsacchikiriyāya, tatra tatreva sakkhibhabbataŋ pāpuņāti sati sati-āyatane.

‘So (p. 1.260) sace ākankhati– “anekavihitaŋ iddhividhaŋ paccanubhaveyyaŋ …pe… (cha abhiññā vitthāretabbā) āsavānaŋ khayā …pe… sacchikatvā upasampajja vihareyyan” ti, tatra tatreva sakkhibhabbataŋ pāpuņāti sati sati-āyatane’ ti. Ekādasamaŋ.

Loņakapallavaggo pañcamo.

Tassuddānaŋ–

Accāyikaŋ pavivekaŋ, sarado parisā tayo;

Ājānīyā potthako ca, loņaŋ dhovati nimittānīti.

Dutiyo paņņāsako samatto.

3. Tatiyapaņņāsakaŋ

( 11) 1. Sambodhavaggo

1. Pubbevasambodhasuttaŋ
104. ‘Pubbeva (p. 1.261) me, bhikkhave, sambodhā anabhisambuddhassa bodhisattasseva sato etadahosi– “ko nu kho loke assādo, ko ādīnavo, kiŋ nissaraņan” ti? Tassa mayhaŋ, bhikkhave, etadahosi– “yaŋ kho lokaŋ paţicca uppajjati sukhaŋ somanassaŋ, ayaŋ loke assādo. Yaŋ loko anicco dukkho vipariņāmadhammo, ayaŋ loke ādīnavo. Yo loke chandarāgavinayo chandarāgappahānaŋ, idaŋ loke nissaraņan” ti . Yāvakīvañcāhaŋ, bhikkhave, evaŋ lokassa assādañca assādato ādīnavañca ādīnavato nissaraņañca nissaraņato yathābhūtaŋ nābbhaññāsiŋ, neva tāvāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Yato ca khvāhaŋ, bhikkhave, evaŋ lokassa assādañca assādato ādīnavañca ādīnavato nissaraņañca nissaraņato yathābhūtaŋ abbhaññāsiŋ, athāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Ñāņañca pana me dassanaŋ udapādi– “akuppā me vimutti, ayamantimā jāti, natthi dāni punabbhavo”’ ti. Paţhamaŋ.

2. Paţhama-assādasuttaŋ
105. ‘Lokassāhaŋ bhikkhave, assādapariyesanaŋ acariŋ. Yo loke assādo tadajjhagamaŋ. Yāvatako loke assādo, paññāya me so sudiţţho. Lokassāhaŋ, bhikkhave, ādīnavapariyesanaŋ acariŋ (p. 1.262) Yo loke ādīnavo tadajjhagamaŋ. Yāvatako loke ādīnavo, paññāya me so sudiţţho. Lokassāhaŋ, bhikkhave, nissaraņapariyesanaŋ acariŋ. Yaŋ loke nissaraņaŋ tadajjhagamaŋ. Yāvatakaŋ loke nissaraņaŋ, paññāya me taŋ sudiţţhaŋ. Yāvakīvañcāhaŋ, bhikkhave, lokassa assādañca assādato ādīnavañca ādīnavato nissaraņañca nissaraņato yathābhūtaŋ nābbhaññāsiŋ, neva tāvāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Yato ca khvāhaŋ, bhikkhave, lokassa assādañca assādato ādīnavañca ādīnavato nissaraņañca nissaraņato yathābhūtaŋ abbhaññāsiŋ, athāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Ñāņañca pana me dassanaŋ udapādi– “akuppā me vimutti, ayamantimā jāti, natthi dāni punabbhavo”’ ti. Dutiyaŋ.

3. Dutiya-assādasuttaŋ
106. ‘No cedaŋ, bhikkhave, loke assādo abhavissa, nayidaŋ sattā loke sārajjeyyuŋ. Yasmā ca kho, bhikkhave, atthi loke assādo, tasmā sattā loke sārajjanti. No cedaŋ, bhikkhave, loke ādīnavo abhavissa, nayidaŋ sattā loke nibbindeyyuŋ. Yasmā ca kho, bhikkhave, atthi loke ādīnavo, tasmā sattā loke nibbindanti. No cedaŋ, bhikkhave, loke nissaraņaŋ abhavissa, nayidaŋ sattā lokamhā nissareyyuŋ. Yasmā ca kho, bhikkhave, atthi loke nissaraņaŋ, tasmā sattā lokamhā nissaranti. Yāvakīvañca, bhikkhave, sattā lokassa assādañca assādato ādīnavañca ādīnavato nissaraņañca nissaraņato yathābhūtaŋ nābbhaññāsuŋ, neva tāva, bhikkhave, sattā sadevakā lokā samārakā sabrahmakā sassamaņabrāhmaņiyā pajāya sadevamanussāya nissaţā visaŋyuttā vippamuttā vimariyādīkatena cetasā vihariŋsu. Yato ca kho, bhikkhave, sattā lokassa (p. 1.263) assādañca assādato ādīnavañca ādīnavato nissaraņañca nissaraņato yathābhūtaŋ abbhaññāsuŋ, atha, bhikkhave, sattā sadevakā lokā samārakā sabrahmakā sassamaņabrāhmaņiyā pajāya sadevamanussāya nissaţā visaŋyuttā vippamuttā vimariyādīkatena cetasā viharantī’ ti. Tatiyaŋ.

4. Samaņabrāhmaņasuttaŋ
107. ‘Ye keci, bhikkhave, samaņā vā brāhmaņā vā lokassa assādañca assādato ādīnavañca ādīnavato nissaraņañca nissaraņato yathābhūtaŋ nappajānanti, na me te, bhikkhave, samaņā vā brāhmaņā vā samaņesu vā samaņasammatā brāhmaņesu vā brāhmaņasammatā, na ca pana te āyasmanto sāmaññatthaŋ vā brahmaññatthaŋ vā diţţheva dhamme sayaŋ abhiññā sacchikatvā upasampajja viharanti. Ye ca kho keci bhikkhave, samaņā vā brāhmaņā vā lokassa assādañca assādato ādīnavañca ādīnavato nissaraņañca nissaraņato yathābhūtaŋ pajānanti, te kho, bhikkhave, samaņā vā brāhmaņā vā samaņesu vā samaņasammatā brāhmaņesu vā brāhmaņasammatā, te ca panāyasmanto sāmaññatthañca brahmaññatthañca diţţheva dhamme sayaŋ abhiññā sacchikatvā upasampajja viharantī’ ti . Catutthaŋ.

5. Ruņņasuttaŋ
108. ‘Ruņņamidaŋ bhikkhave, ariyassa vinaye yadidaŋ gītaŋ. Ummattakamidaŋ, bhikkhave, ariyassa vinaye yadidaŋ naccaŋ. Komārakamidaŋ, bhikkhave, ariyassa vinaye yadidaŋ ativelaŋ dantavidaŋsakahasitaŋ . Tasmātiha, bhikkhave, setughāto gīte, setughāto nacce, alaŋ vo dhammappamoditānaŋ sataŋ sitaŋ sitamattāyā’ ti. Pañcamaŋ.

6. Atittisuttaŋ
109. ‘ tiņņaŋ, bhikkhave, paţisevanāya natthi titti. Katamesaŋ tiņņaŋ? Soppassa, bhikkhave, paţisevanāya natthi titti. Surāmerayapānassa, bhikkhave, paţisevanāya (p. 1.264) natthi titti. Methunadhammasamāpattiyā, bhikkhave, paţisevanāya natthi titti. Imesaŋ, bhikkhave, tiņņaŋ paţisevanāya natthi tittī’ ti. Chaţţhaŋ.

7. Arakkhitasuttaŋ
110. Atha kho anāthapiņđiko gahapati yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho anāthapiņđikaŋ gahapatiŋ bhagavā etadavoca– ‘citte, gahapati, arakkhite kāyakammampi arakkhitaŋ hoti, vacīkammampi arakkhitaŋ hoti manokammampi arakkhitaŋ hoti. Tassa arakkhitakāyakammantassa arakkhitavacīkammantassa arakkhitamanokammantassa kāyakammampi avassutaŋ hoti, vacīkammampi avassutaŋ hoti, manokammampi avassutaŋ hoti. Tassa avassutakāyakammantassa avassutavacīkammantassa avassutamanokammantassa kāyakammampi pūtikaŋ hoti, vacīkammampi pūtikaŋ hoti, manokammampi pūtikaŋ hoti. Tassa pūtikāyakammantassa pūtivacīkammantassa pūtimanokammantassa na bhaddakaŋ maraņaŋ hoti, na bhaddikā kālankiriyā.

‘Seyyathāpi, gahapati, kūţāgāre ducchanne kūţampi arakkhitaŋ hoti, gopānasiyopi arakkhitā honti, bhittipi arakkhitā hoti; kūţampi avassutaŋ hoti, gopānasiyopi avassutā honti, bhittipi avassutā hoti; kūţampi pūtikaŋ hoti, gopānasiyopi pūtikā honti, bhittipi pūtikā hoti.

‘Evamevaŋ kho, gahapati, citte arakkhite kāyakammampi arakkhitaŋ hoti, vacīkammampi arakkhitaŋ hoti, manokammampi arakkhitaŋ hoti. Tassa arakkhitakāyakammantassa arakkhitavacīkammantassa arakkhitamanokammantassa kāyakammampi avassutaŋ hoti, vacīkammampi avassutaŋ hoti, manokammampi avassutaŋ hoti. Tassa avassutakāyakammantassa avassutavacīkammantassa avassutamanokammantassa kāyakammampi pūtikaŋ hoti, vacīkammampi pūtikaŋ hoti, manokammampi pūtikaŋ hoti. Tassa pūtikāyakammantassa pūtivacīkammantassa pūtimanokammantassa na bhaddakaŋ maraņaŋ hoti, na bhaddikā kālankiriyā.

‘Citte (p. 1.265) gahapati, rakkhite kāyakammampi rakkhitaŋ hoti, vacīkammampi rakkhitaŋ hoti, manokammampi rakkhitaŋ hoti. Tassa rakkhitakāyakammantassa rakkhitavacīkammantassa rakkhitamanokammantassa kāyakammampi anavassutaŋ hoti, vacīkammampi anavassutaŋ hoti, manokammampi anavassutaŋ hoti. Tassa anavassutakāyakammantassa anavassutavacīkammantassa anavassutamanokammantassa kāyakammampi apūtikaŋ hoti, vacīkammampi apūtikaŋ hoti, manokammampi apūtikaŋ hoti. Tassa apūtikāyakammantassa apūtivacīkammantassa apūtimanokammantassa bhaddakaŋ maraņaŋ hoti, bhaddikā kālankiriyā.

‘Seyyathāpi, gahapati kūţāgāre succhanne kūţampi rakkhitaŋ hoti, gopānasiyopi rakkhitā honti, bhittipi rakkhitā hoti; kūţampi anavassutaŋ hoti, gopānasiyopi anavassutā honti, bhittipi anavassutā hoti; kūţampi apūtikaŋ hoti, gopānasiyopi apūtikā honti, bhittipi apūtikā hoti.

Evamevaŋ kho, gahapati, citte rakkhite kāyakammampi rakkhitaŋ hoti, vacīkammampi rakkhitaŋ hoti, manokammampi rakkhitaŋ hoti. Tassa rakkhitakāyakammantassa rakkhitavacīkammantassa rakkhitamanokammantassa kāyakammampi anavassutaŋ hoti, vacīkammampi anavassutaŋ hoti, manokammampi anavassutaŋ hoti. Tassa anavassutakāyakammantassa anavassutavacīkammantassa anavassutamanokammantassa kāyakammampi apūtikaŋ hoti, vacīkammampi apūtikaŋ hoti, manokammampi apūtikaŋ hoti. Tassa apūtikāyakammantassa apūtivacīkammantassa apūtimanokammantassa bhaddakaŋ maraņaŋ hoti, bhaddikā kālankiriyā’ ti. Sattamaŋ.

8. Byāpannasuttaŋ
111. Ekamantaŋ nisinnaŋ kho anāthapiņđikaŋ gahapatiŋ bhagavā etadavoca– ‘citte, gahapati, byāpanne kāyakammampi byāpannaŋ hoti, vacīkammampi byāpannaŋ hoti, manokammampi byāpannaŋ hoti. Tassa byāpannakāyakammantassa byāpannavacīkammantassa byāpannamanokammantassa na bhaddakaŋ maraņaŋ hoti, na bhaddikā kālankiriyā. Seyyathāpi, gahapati, kūţāgāre ducchanne kūţampi byāpannaŋ hoti, gopānasiyopi byāpannā honti, bhittipi byāpannā (p. 1.266) hoti; evamevaŋ kho, gahapati, citte byāpanne kāyakammampi byāpannaŋ hoti, vacīkammampi byāpannaŋ hoti, manokammampi byāpannaŋ hoti. Tassa byāpannakāyakammantassa byāpannavacīkammantassa byāpannamanokammantassa na bhaddakaŋ maraņaŋ hoti, na bhaddikā kālankiriyā.

‘Citte gahapati, abyāpanne kāyakammampi abyāpannaŋ hoti, vacīkammampi abyāpannaŋ hoti, manokammampi abyāpannaŋ hoti. Tassa abyāpannakāyakammantassa abyāpannavacīkammantassa abyāpannamanokammantassa bhaddakaŋ maraņaŋ hoti, bhaddikā kālankiriyā. Seyyathāpi, gahapati, kūţāgāre succhanne kūţampi abyāpannaŋ hoti, gopānasiyopi abyāpannā honti, bhittipi abyāpannā hoti; evamevaŋ kho, gahapati, citte abyāpanne kāyakammampi abyāpannaŋ hoti, vacīkammampi abyāpannaŋ hoti, manokammampi abyāpannaŋ hoti. Tassa abyāpannakāyakammantassa …pe… abyāpannamanokammantassa bhaddakaŋ maraņaŋ hoti, bhaddikā kālankiriyā’ ti. Aţţhamaŋ.

9. Paţhamanidānasuttaŋ
112. ‘Tīņimāni, bhikkhave, nidānāni kammānaŋ samudayāya. Katamāni tīņi? Lobho nidānaŋ kammānaŋ samudayāya, doso nidānaŋ kammānaŋ samudayāya, moho nidānaŋ kammānaŋ samudayāya. Yaŋ, bhikkhave, lobhapakataŋ kammaŋ lobhajaŋ lobhanidānaŋ lobhasamudayaŋ, taŋ kammaŋ akusalaŋ taŋ kammaŋ sāvajjaŋ taŋ kammaŋ dukkhavipākaŋ, taŋ kammaŋ kammasamudayāya saŋvattati, na taŋ kammaŋ kammanirodhāya saŋvattati. Yaŋ, bhikkhave, dosapakataŋ kammaŋ dosajaŋ dosanidānaŋ dosasamudayaŋ, taŋ kammaŋ akusalaŋ taŋ kammaŋ sāvajjaŋ taŋ kammaŋ dukkhavipākaŋ, taŋ kammaŋ kammasamudayāya saŋvattati, na taŋ kammaŋ kammanirodhāya saŋvattati. Yaŋ, bhikkhave, mohapakataŋ kammaŋ mohajaŋ mohanidānaŋ mohasamudayaŋ, taŋ kammaŋ akusalaŋ taŋ kammaŋ sāvajjaŋ taŋ kammaŋ dukkhavipākaŋ, taŋ kammaŋ kammasamudayāya saŋvattati, na taŋ kammaŋ kammanirodhāya saŋvattati. Imāni kho, bhikkhave, tīņi nidānāni kammānaŋ samudayāya.

‘Tīņimāni, bhikkhave, nidānāni kammānaŋ samudayāya. Katamāni tīņi? Alobho nidānaŋ kammānaŋ samudayāya, adoso nidānaŋ kammānaŋ samudayāya, amoho nidānaŋ kammānaŋ samudayāya. Yaŋ, bhikkhave, alobhapakataŋ kammaŋ alobhajaŋ alobhanidānaŋ alobhasamudayaŋ, taŋ (p. 1.267) kammaŋ kusalaŋ taŋ kammaŋ anavajjaŋ taŋ kammaŋ sukhavipākaŋ, taŋ kammaŋ kammanirodhāya saŋvattati, na taŋ kammaŋ kammasamudayāya saŋvattati. Yaŋ, bhikkhave, adosapakataŋ kammaŋ adosajaŋ adosanidānaŋ adosasamudayaŋ, taŋ kammaŋ kusalaŋ taŋ kammaŋ anavajjaŋ taŋ kammaŋ sukhavipākaŋ, taŋ kammaŋ kammanirodhāya saŋvattati, na taŋ kammaŋ kammasamudayāya saŋvattati. Yaŋ, bhikkhave, amohapakataŋ kammaŋ amohajaŋ amohanidānaŋ amohasamudayaŋ, taŋ kammaŋ kusalaŋ taŋ kammaŋ anavajjaŋ taŋ kammaŋ sukhavipākaŋ, taŋ kammaŋ kammanirodhāya saŋvattati, na taŋ kammaŋ kammasamudayāya saŋvattati. Imāni kho, bhikkhave, tīņi nidānāni kammānaŋ samudayāyā’ ti. Navamaŋ.

10. Dutiyanidānasuttaŋ
113. ‘Tīņimāni bhikkhave, nidānāni kammānaŋ samudayāya. Katamāni tīņi? Atīte, bhikkhave, chandarāgaţţhāniye dhamme ārabbha chando jāyati; anāgate, bhikkhave, chandarāgaţţhāniye dhamme ārabbha chando jāyati; paccuppanne, bhikkhave, chandarāgaţţhāniye dhamme ārabbha chando jāyati. Kathañca, bhikkhave, atīte chandarāgaţţhāniye dhamme ārabbha chando jāyati? Atīte, bhikkhave, chandarāgaţţhāniye dhamme ārabbha cetasā anuvitakketi anuvicāreti. Tassa atīte chandarāgaţţhāniye dhamme ārabbha cetasā anuvitakkayato anuvicārayato chando jāyati. Chandajāto tehi dhammehi saŋyutto hoti. Etamahaŋ, bhikkhave, saŋyojanaŋ vadāmi yo cetaso sārāgo. Evaŋ kho, bhikkhave, atīte chandarāgaţţhāniye dhamme ārabbha chando jāyati.

‘Kathañca, bhikkhave, anāgate chandarāgaţţhāniye dhamme ārabbha chando jāyati? Anāgate, bhikkhave, chandarāgaţţhāniye dhamme ārabbha cetasā anuvitakketi anuvicāreti. Tassa anāgate chandarāgaţţhāniye dhamme ārabbha cetasā anuvitakkayato anuvicārayato chando jāyati. Chandajāto tehi dhammehi saŋyutto hoti. Etamahaŋ, bhikkhave, saŋyojanaŋ vadāmi yo cetaso sārāgo. Evaŋ kho, bhikkhave, anāgate chandarāgaţţhāniye dhamme ārabbha chando jāyati.

‘Kathañca, bhikkhave, paccuppanne chandarāgaţţhāniye dhamme ārabbha chando jāyati? Paccuppanne, bhikkhave, chandarāgaţţhāniye dhamme ārabbha cetasā anuvitakketi (p. 1.268) anuvicāreti. Tassa paccuppanne chandarāgaţţhāniye dhamme ārabbha cetasā anuvitakkayato anuvicārayato chando jāyati. Chandajāto tehi dhammehi saŋyutto hoti. Etamahaŋ, bhikkhave, saŋyojanaŋ vadāmi yo cetaso sārāgo. Evaŋ kho, bhikkhave, paccuppanne chandarāgaţţhāniye dhamme ārabbha chando jāyati. Imāni kho, bhikkhave, tīņi nidānāni kammānaŋ samudayāya.

‘Tīņimāni bhikkhave, nidānāni kammānaŋ samudayāya. Katamāni tīņi? Atīte, bhikkhave, chandarāgaţţhāniye dhamme ārabbha chando na jāyati; anāgate bhikkhave, chandarāgaţţhāniye dhamme ārabbha chando na jāyati; paccuppanne, bhikkhave, chandarāgaţţhāniye dhamme ārabbha chando na jāyati. Kathañca, bhikkhave, atīte chandarāgaţţhāniye dhamme ārabbha chando na jāyati? Atītānaŋ, bhikkhave, chandarāgaţţhāniyānaŋ dhammānaŋ āyatiŋ vipākaŋ pajānāti. Āyatiŋ vipākaŋ viditvā tadabhinivatteti. Tadabhinivattetvā cetasā abhinivijjhitvā paññāya ativijjha passati. Evaŋ kho, bhikkhave, atīte chandarāgaţţhāniye dhamme ārabbha chando na jāyati.

‘Kathañca, bhikkhave, anāgate chandarāgaţţhāniye dhamme ārabbha chando na jāyati? Anāgatānaŋ, bhikkhave, chandarāgaţţhāniyānaŋ dhammānaŋ āyatiŋ vipākaŋ pajānāti. Āyatiŋ vipākaŋ viditvā tadabhinivatteti. Tadabhinivattetvā cetasā abhinivijjhitvā paññāya ativijjha passati. Evaŋ kho, bhikkhave, anāgate chandarāgaţţhāniye dhamme ārabbha chando na jāyati.

‘Kathañca, bhikkhave, paccuppanne chandarāgaţţhāniye dhamme ārabbha chando na jāyati? Paccuppannānaŋ, bhikkhave, chandarāgaţţhāniyānaŋ dhammānaŋ āyatiŋ vipākaŋ pajānāti, āyatiŋ vipākaŋ viditvā tadabhinivatteti, tadabhinivattetvā cetasā abhinivijjhitvā paññāya ativijjha passati. Evaŋ kho, bhikkhave, paccuppanne chandarāgaţţhāniye dhamme ārabbha chando na jāyati. Imāni kho, bhikkhave, tīņi nidānāni kammānaŋ samudayāyā’ ti. Dasamaŋ.

Sambodhavaggo paţhamo.

Tassuddānaŋ–

Pubbeva (p. 1.269) duve assādā, samaņo ruņņapañcamaŋ;

Atitti dve ca vuttāni, nidānāni apare duveti.

( 12) 2. Āpāyikavaggo

1. Āpāyikasuttaŋ
114. ‘Tayome bhikkhave, āpāyikā nerayikā idamappahāya. Katame tayo? Yo ca abrahmacārī brahmacāripaţiñño, yo ca suddhaŋ brahmacariyaŋ carantaŋ amūlakena abrahmacariyena anuddhaŋseti, yo cāyaŋ evaŋvādī evaŋdiţţhi– “natthi kāmesu doso” ti, so tāya kāmesu pātabyataŋ āpajjati. Ime kho, bhikkhave, tayo āpāyikā nerayikā idamappahāyā’ ti. Paţhamaŋ.

2. Dullabhasuttaŋ
115. ‘ tiņņaŋ, bhikkhave, pātubhāvo dullabho lokasmiŋ. Katamesaŋ tiņņaŋ? Tathāgatassa, bhikkhave, arahato sammāsambuddhassa pātubhāvo dullabho lokasmiŋ, tathāgatappaveditassa dhammavinayassa desetā puggalo dullabho lokasmiŋ, kataññū katavedī puggalo dullabho lokasmiŋ. Imesaŋ kho, bhikkhave, tiņņaŋ pātubhāvo dullabho lokasmin’ ti. Dutiyaŋ.

3. Appameyyasuttaŋ
116. ‘Tayome, bhikkhave, puggalā santo saŋvijjamānā lokasmiŋ. Katame tayo? Suppameyyo, duppameyyo, appameyyo. Katamo ca, bhikkhave, puggalo suppameyyo? Idha, bhikkhave, ekacco puggalo uddhato hoti unnaļo capalo mukharo vikiņņavāco muţţhassati asampajāno asamāhito vibbhantacitto pākatindriyo. Ayaŋ vuccati, bhikkhave, puggalo suppameyyo.

‘Katamo (p. 1.270) ca, bhikkhave, puggalo duppameyyo? Idha, bhikkhave, ekacco puggalo anuddhato hoti anunnaļo acapalo amukharo avikiņņavāco upaţţhitassati sampajāno samāhito ekaggacitto saŋvutindriyo. Ayaŋ vuccati, bhikkhave, puggalo duppameyyo.

‘Katamo ca, bhikkhave, puggalo appameyyo? Idha, bhikkhave, bhikkhu arahaŋ hoti khīņāsavo. Ayaŋ vuccati, bhikkhave, puggalo appameyyo. Ime kho, bhikkhave, tayo puggalā santo saŋvijjamānā lokasmin’ ti. Tatiyaŋ.

4. Āneñjasuttaŋ
117. ‘Tayome bhikkhave, puggalā santo saŋvijjamānā lokasmiŋ. Katame tayo? Idha, bhikkhave, ekacco puggalo sabbaso rūpasaññānaŋ samatikkamā paţighasaññānaŋ atthangamā nānattasaññānaŋ amanasikārā “ananto ākāso” ti ākāsānañcāyatanaŋ upasampajja viharati. So tadassādeti taŋ nikāmeti tena ca vittiŋ āpajjati, tatra ţhito tadadhimutto tabbahulavihārī aparihīno kālaŋ kurumāno ākāsānañcāyatanūpagānaŋ devānaŋ sahabyataŋ upapajjati. Ākāsānañcāyatanūpagānaŋ, bhikkhave, devānaŋ vīsati kappasahassāni āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā.

‘Puna caparaŋ, bhikkhave, idhekacco puggalo sabbaso ākāsānañcāyatanaŋ samatikkamma “anantaŋ viññāņan” ti viññāņañcāyatanaŋ upasampajja viharati. So tadassādeti taŋ nikāmeti tena ca vittiŋ āpajjati, tatra ţhito tadadhimutto tabbahulavihārī aparihīno kālaŋ kurumāno viññāņañcāyatanūpagānaŋ devānaŋ sahabyataŋ upapajjati. Viññāņañcāyatanūpagānaŋ, bhikkhave, devānaŋ cattārīsaŋ kappasahassāni āyuppamāņaŋ. Tattha (p. 1.271) puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā.

‘Puna caparaŋ, bhikkhave, idhekacco puggalo sabbaso viññāņañcāyatanaŋ samatikkamma “natthi kiñcī” ti ākiñcaññāyatanaŋ upasampajja viharati. So tadassādeti taŋ nikāmeti tena ca vittiŋ āpajjati, tatra ţhito tadadhimutto tabbahulavihārī aparihīno kālaŋ kurumāno ākiñcaññāyatanūpagānaŋ devānaŋ sahabyataŋ upapajjati. Ākiñcaññāyatanūpagānaŋ, bhikkhave, devānaŋ saţţhi kappasahassāni āyuppamāņaŋ. Tattha puthujjano yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā nirayampi gacchati tiracchānayonimpi gacchati pettivisayampi gacchati. Bhagavato pana sāvako tattha yāvatāyukaŋ ţhatvā yāvatakaŋ tesaŋ devānaŋ āyuppamāņaŋ taŋ sabbaŋ khepetvā tasmiŋyeva bhave parinibbāyati. Ayaŋ kho, bhikkhave, viseso ayaŋ adhippayāso idaŋ nānākaraņaŋ sutavato ariyasāvakassa assutavatā puthujjanena, yadidaŋ gatiyā upapattiyā. “Ime kho, bhikkhave, tayo puggalā santo saŋvijjamānā lokasmin”’ ti. Catutthaŋ.

5. Vipattisampadāsuttaŋ
118. ‘ tisso imā, bhikkhave, vipattiyo. Katamā tisso? Sīlavipatti, cittavipatti, diţţhivipatti. Katamā ca, bhikkhave, sīlavipatti? Idha, bhikkhave, ekacco pāņātipātī hoti, adinnādāyī hoti, kāmesumicchācārī hoti, musāvādī hoti, pisuņavāco hoti, pharusavāco hoti, samphappalāpī hoti. Ayaŋ vuccati, bhikkhave, sīlavipatti.

‘Katamā ca, bhikkhave, cittavipatti? Idha, bhikkhave, ekacco abhijjhālu hoti byāpannacitto. Ayaŋ vuccati, bhikkhave, cittavipatti.

‘Katamā (p. 1.272) ca, bhikkhave, diţţhivipatti? Idha, bhikkhave, ekacco micchādiţţhiko hoti viparītadassano– “natthi dinnaŋ, natthi yiţţhaŋ, natthi hutaŋ, natthi sukatadukkaţānaŋ kammānaŋ phalaŋ vipāko, natthi ayaŋ loko, natthi paro loko, natthi mātā, natthi pitā, natthi sattā opapātikā, natthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. Ayaŋ vuccati, bhikkhave, diţţhivipatti. Sīlavipattihetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti; cittavipattihetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti; diţţhivipattihetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti. Imā kho, bhikkhave, tisso vipattiyoti.

‘ tisso imā, bhikkhave, sampadā. Katamā tisso? Sīlasampadā, cittasampadā, diţţhisampadā. Katamā ca, bhikkhave, sīlasampadā? Idha, bhikkhave, ekacco pāņātipātā paţivirato hoti, adinnādānā paţivirato hoti, kāmesumicchācārā paţivirato hoti, musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti. Ayaŋ vuccati, bhikkhave, sīlasampadā.

‘Katamā ca, bhikkhave, cittasampadā? Idha, bhikkhave, ekacco anabhijjhālu hoti abyāpannacitto. Ayaŋ vuccati, bhikkhave, cittasampadā.

‘Katamā ca, bhikkhave, diţţhisampadā? Idha, bhikkhave, ekacco sammādiţţhiko hoti aviparītadassano– “atthi dinnaŋ, atthi yiţţhaŋ, atthi hutaŋ, atthi sukatadukkaţānaŋ kammānaŋ phalaŋ vipāko, atthi ayaŋ loko, atthi paro loko, atthi mātā, atthi pitā, atthi sattā opapātikā, atthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. Ayaŋ vuccati, bhikkhave, diţţhisampadā. Sīlasampadāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti; cittasampadāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti (p. 1.273) diţţhisampadāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti. Imā kho, bhikkhave, tisso sampadā’ ti. Pañcamaŋ.

6. Apaņņakasuttaŋ
119. ‘ tisso imā, bhikkhave, vipattiyo. Katamā tisso? Sīlavipatti, cittavipatti, diţţhivipatti. Katamā ca, bhikkhave, sīlavipatti? Idha, bhikkhave, ekacco pāņātipātī hoti …pe… samphappalāpī hoti. Ayaŋ vuccati, bhikkhave, sīlavipatti.

‘Katamā ca, bhikkhave, cittavipatti? Idha, bhikkhave, ekacco abhijjhālu hoti byāpannacitto. Ayaŋ vuccati, bhikkhave, cittavipatti.

‘Katamā ca, bhikkhave, diţţhivipatti? Idha, bhikkhave, ekacco micchādiţţhiko hoti viparītadassano– “natthi dinnaŋ, natthi yiţţhaŋ …pe… ye imañca lokaŋ parañca lokaŋ sayaŋ abhiññā sacchikatvā pavedentī” ti. Ayaŋ vuccati, bhikkhave, diţţhivipatti. Sīlavipattihetu vā, bhikkhave …pe… diţţhivipattihetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti. Seyyathāpi, bhikkhave, apaņņako maņi uddhaŋ khitto yena yeneva patiţţhāti suppatiţţhitaŋyeva patiţţhāti; evamevaŋ kho, bhikkhave, sīlavipattihetu vā sattā …pe… upapajjanti. Imā kho, bhikkhave, tisso vipattiyoti.

‘ tisso imā, bhikkhave, sampadā. Katamā tisso? Sīlasampadā, cittasampadā, diţţhisampadā Katamā ca, bhikkhave, sīlasampadā? Idha, bhikkhave, ekacco pāņātipātā paţivirato hoti …pe… ayaŋ vuccati, bhikkhave, sīlasampadā.

‘Katamā ca, bhikkhave, cittasampadā? Idha, bhikkhave, ekacco anabhijjhālu hoti abyāpannacitto. Ayaŋ vuccati, bhikkhave, cittasampadā.

‘Katamā ca, bhikkhave, diţţhisampadā? Idha, bhikkhave, ekacco sammādiţţhiko hoti aviparītadassano– “atthi dinnaŋ, atthi yiţţhaŋ …pe… ye imañca lokaŋ parañca lokaŋ sayaŋ abhiññā sacchikatvā pavedentī” ti. Ayaŋ vuccati, bhikkhave, diţţhisampadā. Sīlasampadāhetu vā bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti. Cittasampadāhetu vā …pe… diţţhisampadāhetu (p. 1.274) vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti. Seyyathāpi, bhikkhave, apaņņako maņi uddhaŋ khitto yena yeneva patiţţhāti suppatiţţhitaŋyeva patiţţhāti; evamevaŋ kho, bhikkhave, sīlasampadāhetu vā sattā kāyassa bhedā paraŋ maraņā sugatiŋ saggaŋ lokaŋ upapajjanti, cittasampadāhetu vā sattā …pe… diţţhisampadāhetu vā sattā kāyassa bhedā paraŋ maraņā sugatiŋ saggaŋ lokaŋ upapajjanti. Imā kho, bhikkhave, tisso sampadā’ ti. Chaţţhaŋ.

7. Kammantasuttaŋ
120. ‘ tisso imā, bhikkhave, vipattiyo. Katamā tisso? Kammantavipatti, ājīvavipatti, diţţhivipatti. Katamā ca, bhikkhave, kammantavipatti? Idha, bhikkhave, ekacco pāņātipātī hoti …pe… samphappalāpī hoti Ayaŋ vuccati, bhikkhave, kammantavipatti.

‘Katamā ca, bhikkhave, ājīvavipatti? Idha, bhikkhave, ekacco micchā-ājīvo hoti, micchā-ājīvena jīvikaŋ kappeti. Ayaŋ vuccati, bhikkhave, ājīvavipatti.

‘Katamā ca, bhikkhave, diţţhivipatti? Idha bhikkhave, ekacco micchādiţţhiko hoti viparītadassano – “natthi dinnaŋ, natthi yiţţhaŋ …pe… ye imañca lokaŋ parañca lokaŋ sayaŋ abhiññā sacchikatvā pavedentī” ti. Ayaŋ vuccati, bhikkhave, diţţhivipatti. Imā kho, bhikkhave, tisso vipattiyoti.

‘ tisso imā, bhikkhave, sampadā. Katamā tisso? Kammantasampadā, ājīvasampadā, diţţhisampadā. Katamā ca, bhikkhave, kammantasampadā? Idha, bhikkhave, ekacco pāņātipātā paţivirato hoti …pe… samphappalāpā paţivirato hoti. Ayaŋ vuccati, bhikkhave, kammantasampadā.

‘Katamā ca, bhikkhave, ājīvasampadā? Idha, bhikkhave, ekacco sammā-ājīvo hoti, sammā-ājīvena jīvikaŋ kappeti. Ayaŋ vuccati, bhikkhave, ājīvasampadā.

‘Katamā ca, bhikkhave, diţţhisampadā? Idha, bhikkhave, ekacco sammādiţţhiko hoti aviparītadassano– “atthi dinnaŋ, atthi yiţţhaŋ …pe… ye imañca lokaŋ parañca (p. 1.275) lokaŋ sayaŋ abhiññā sacchikatvā pavedentī” ti. Ayaŋ vuccati, bhikkhave, diţţhisampadā. Imā kho, bhikkhave, tisso sampadā’ ti. Sattamaŋ.

8. Paţhamasoceyyasuttaŋ
121. ‘Tīņimāni, bhikkhave, soceyyāni. Katamāni tīņi? Kāyasoceyyaŋ, vacīsoceyyaŋ, manosoceyyaŋ. Katamañca, bhikkhave, kāyasoceyyaŋ? Idha, bhikkhave, ekacco pāņātipātā paţivirato hoti, adinnādānā paţivirato hoti, kāmesumicchācārā paţivirato hoti. Idaŋ vuccati, bhikkhave, kāyasoceyyaŋ.

‘Katamañca, bhikkhave, vacīsoceyyaŋ? Idha, bhikkhave, ekacco musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti. Idaŋ vuccati bhikkhave, vacīsoceyyaŋ.

‘Katamañca, bhikkhave, manosoceyyaŋ? Idha, bhikkhave, ekacco anabhijjhālu hoti abyāpannacitto sammādiţţhiko. Idaŋ vuccati, bhikkhave, manosoceyyaŋ. Imāni kho, bhikkhave, tīņi soceyyānī’ ti. Aţţhamaŋ.

9. Dutiyasoceyyasuttaŋ
122. ‘Tīņimāni, bhikkhave, soceyyāni. Katamāni tīņi? Kāyasoceyyaŋ, vacīsoceyyaŋ, manosoceyyaŋ. Katamañca, bhikkhave, kāyasoceyyaŋ? Idha, bhikkhave, bhikkhu pāņātipātā paţivirato hoti, adinnādānā paţivirato hoti, abrahmacariyā paţivirato hoti. Idaŋ vuccati, bhikkhave, kāyasoceyyaŋ.

‘Katamañca, bhikkhave, vacīsoceyyaŋ? Idha, bhikkhave, bhikkhu musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti. Idaŋ vuccati, bhikkhave, vacīsoceyyaŋ.

‘Katamañca, bhikkhave, manosoceyyaŋ? Idha, bhikkhave, bhikkhu santaŋ vā ajjhattaŋ kāmacchandaŋ– “atthi me ajjhattaŋ kāmacchando” ti pajānāti; asantaŋ vā ajjhattaŋ kāmacchandaŋ– “natthi me ajjhattaŋ kāmacchando” ti pajānāti; yathā ca anuppannassa kāmacchandassa (p. 1.276) uppādo hoti, tañca pajānāti; yathā ca uppannassa kāmacchandassa pahānaŋ hoti tañca pajānāti; yathā ca pahīnassa kāmacchandassa āyatiŋ anuppādo hoti, tañca pajānāti; santaŋ vā ajjhattaŋ byāpādaŋ– “atthi me ajjhattaŋ byāpādo” ti pajānāti; asantaŋ vā ajjhattaŋ byāpādaŋ– “natthi me ajjhattaŋ byāpādo” ti pajānāti; yathā ca anuppannassa byāpādassa uppādo hoti, tañca pajānāti; yathā ca uppannassa byāpādassa pahānaŋ hoti, tañca pajānāti; yathā ca pahīnassa byāpādassa āyatiŋ anuppādo hoti, tañca pajānāti; santaŋ vā ajjhattaŋ thinamiddhaŋ– “atthi me ajjhattaŋ thinamiddhan” ti pajānāti; asantaŋ vā ajjhattaŋ thinamiddhaŋ– “natthi me ajjhattaŋ thinamiddhan” ti pajānāti; yathā ca anuppannassa thinamiddhassa uppādo hoti, tañca pajānāti; yathā ca uppannassa thinamiddhassa pahānaŋ hoti, tañca pajānāti; yathā ca pahīnassa thinamiddhassa āyatiŋ anuppādo hoti, tañca pajānāti; santaŋ vā ajjhattaŋ uddhaccakukkuccaŋ– “atthi me ajjhattaŋ uddhaccakukkuccan” ti pajānāti; asantaŋ vā ajjhattaŋ uddhaccakukkuccaŋ– “natthi me ajjhattaŋ uddhaccakukkuccan” ti pajānāti; yathā ca anuppannassa uddhaccakukkuccassa uppādo hoti, tañca pajānāti; yathā ca uppannassa uddhaccakukkuccassa pahānaŋ hoti, tañca pajānāti; yathā ca pahīnassa uddhaccakukkuccassa āyatiŋ anuppādo hoti, tañca pajānāti; santaŋ vā ajjhattaŋ vicikicchaŋ– “atthi me ajjhattaŋ vicikicchā” ti pajānāti; asantaŋ vā ajjhattaŋ vicikicchaŋ– “natthi me ajjhattaŋ vicikicchā” ti pajānāti; yathā ca anuppannāya vicikicchāya uppādo hoti, tañca pajānāti; yathā ca uppannāya vicikicchāya pahānaŋ hoti, tañca pajānāti; yathā ca pahīnāya vicikicchāya āyatiŋ anuppādo hoti, tañca pajānāti. Idaŋ vuccati, bhikkhave, manosoceyyaŋ. Imāni kho, bhikkhave, tīņi soceyyānīti.


 ‘Kāyasuciŋ vacīsuciŋ, cetosuciŋ anāsavaŋ;


Suciŋ soceyyasampannaŋ, āhu ninhātapāpakan’ ti. Navamaŋ.

10. Moneyyasuttaŋ
123. ‘Tīņimāni, bhikkhave, moneyyāni. Katamāni tīņi? Kāyamoneyyaŋ, vacīmoneyyaŋ, manomoneyyaŋ. Katamañca, bhikkhave, kāyamoneyyaŋ (p. 1.277) Idha, bhikkhave, bhikkhu pāņātipātā paţivirato hoti, adinnādānā paţivirato hoti, abrahmacariyā paţivirato hoti. Idaŋ vuccati, bhikkhave, kāyamoneyyaŋ.

‘Katamañca, bhikkhave, vacīmoneyyaŋ? Idha, bhikkhave, bhikkhu musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti. Idaŋ vuccati, bhikkhave, vacīmoneyyaŋ.

‘Katamañca, bhikkhave, manomoneyyaŋ? Idha, bhikkhave, bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Idaŋ vuccati, bhikkhave, manomoneyyaŋ. Imāni kho, bhikkhave, tīņi moneyyānī’ ti.


‘Kāyamuniŋ vacīmuniŋ, cetomuniŋ anāsavaŋ;


Muniŋ moneyyasampannaŋ, āhu sabbappahāyinan’ ti. Dasamaŋ.

Āpāyikavaggo dvādasamo.

Tassuddānaŋ–

Āpāyiko dullabho appameyyaŋ, āneñjavipattisampadā;

Apaņņako ca kammanto, dve soceyyāni moneyyanti.

( 13) 3. Kusināravaggo

1. Kusinārasuttaŋ
124. Ekaŋ samayaŋ bhagavā kusinārāyaŋ viharati baliharaņe vanasaņđe. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Idha, bhikkhave, bhikkhu aññataraŋ gāmaŋ vā nigamaŋ vā upanissāya viharati. Tamenaŋ gahapati vā gahapatiputto vā upasankamitvā svātanāya bhattena nimanteti (p. 1.278) Ākankhamāno, bhikkhave, bhikkhu adhivāseti. So tassā rattiyā accayena pubbaņhasamayaŋ nivāsetvā pattacīvaramādāya yena tassa gahapatissa vā gahapatiputtassa vā nivesanaŋ tenupasankamati; upasankamitvā paññatte āsane nisīdati. Tamenaŋ so gahapati vā gahapatiputto vā paņītena khādanīyena bhojanīyena sahatthā santappeti sampavāreti.

‘Tassa evaŋ hoti– “sādhu vata myāyaŋ gahapati vā gahapatiputto vā paņītena khādanīyena bhojanīyena sahatthā santappeti sampavāretī” ti. Evampissa hoti– “aho vata māyaŋ gahapati vā gahapatiputto vā āyatimpi evarūpena paņītena khādanīyena bhojanīyena sahatthā santappeyya sampavāreyyā” ti! So taŋ piņđapātaŋ gathito mucchito ajjhosanno anādīnavadassāvī anissaraņapañño paribhuñjati. So tattha kāmavitakkampi vitakketi, byāpādavitakkampi vitakketi, vihiŋsāvitakkampi vitakketi. Evarūpassāhaŋ, bhikkhave, bhikkhuno dinnaŋ na mahapphalanti vadāmi. Taŋ kissa hetu? Pamatto hi, bhikkhave, bhikkhu viharati.

‘Idha pana, bhikkhave, bhikkhu aññataraŋ gāmaŋ vā nigamaŋ vā upanissāya viharati. Tamenaŋ gahapati vā gahapatiputto vā upasankamitvā svātanāya bhattena nimanteti. Ākankhamāno, bhikkhave, bhikkhu adhivāseti. So tassā rattiyā accayena pubbaņhasamayaŋ nivāsetvā pattacīvaramādāya yena tassa gahapatissa vā gahapatiputtassa vā nivesanaŋ tenupasankamati; upasankamitvā paññatte āsane nisīdati. Tamenaŋ so gahapati vā gahapatiputto vā paņītena khādanīyena bhojanīyena sahatthā santappeti sampavāreti.

‘Tassa na evaŋ hoti– “sādhu vata myāyaŋ gahapati vā gahapatiputto vā paņītena khādanīyena bhojanīyena sahatthā santappeti sampavāretī” ti. Evampissa na hoti – “aho vata māyaŋ gahapati vā gahapatiputto vā āyatimpi evarūpena paņītena khādanīyena bhojanīyena sahatthā santappeyya sampavāreyyā” ti! So taŋ piņđapātaŋ agathito amucchito anajjhosanno ādīnavadassāvī nissaraņapañño paribhuñjati. So tattha nekkhammavitakkampi (p. 1.279) vitakketi, abyāpādavitakkampi vitakketi, avihiŋsāvitakkampi vitakketi. Evarūpassāhaŋ, bhikkhave, bhikkhuno dinnaŋ mahapphalanti vadāmi. Taŋ kissa hetu? Appamatto hi, bhikkhave, bhikkhu viharatī’ ti. Paţhamaŋ.

2. Bhaņđanasuttaŋ
125. ‘Yassaŋ, bhikkhave, disāyaŋ bhikkhū bhaņđanajātā kalahajātā vivādāpannā aññamaññaŋ mukhasattīhi vitudantā viharanti, manasi kātumpi me esā, bhikkhave, disā na phāsu hoti, pageva gantuŋ! Niţţhamettha gacchāmi– “addhā te āyasmanto tayo dhamme pajahiŋsu, tayo dhamme bahulamakaŋsu . Katame tayo dhamme pajahiŋsu? Nekkhammavitakkaŋ, abyāpādavitakkaŋ, avihiŋsāvitakkaŋ– ime tayo dhamme pajahiŋsu. Katame tayo dhamme bahulamakaŋsu? Kāmavitakkaŋ, byāpādavitakkaŋ, vihiŋsāvitakkaŋ– ime tayo dhamme bahulamakaŋsu”. Yassaŋ, bhikkhave, disāyaŋ bhikkhū bhaņđanajātā kalahajātā vivādāpannā aññamaññaŋ mukhasattīhi vitudantā viharanti, manasi kātumpi me esā, bhikkhave, disā na phāsu hoti, pageva gantuŋ! Niţţhamettha gacchāmi– “addhā te āyasmanto ime tayo dhamme pajahiŋsu, ime tayo dhamme bahulamakaŋsu”’.

‘Yassaŋ pana, bhikkhave, disāyaŋ bhikkhū samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharanti, gantumpi me esā, bhikkhave, disā phāsu hoti, pageva manasi kātuŋ! Niţţhamettha gacchāmi– “addhā te āyasmanto tayo dhamme pajahiŋsu, tayo dhamme bahulamakaŋsu. Katame tayo dhamme pajahiŋsu? Kāmavitakkaŋ byāpādavitakkaŋ, vihiŋsāvitakkaŋ– ime tayo dhamme pajahiŋsu. Katame tayo dhamme bahulamakaŋsu? Nekkhammavitakkaŋ, abyāpādavitakkaŋ, avihiŋsāvitakkaŋ– ime tayo dhamme bahulamakaŋsu”. Yassaŋ bhikkhave, disāyaŋ bhikkhū samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharanti, gantumpi me esā, bhikkhave, disā phāsu hoti, pageva manasi kātuŋ! Niţţhamettha gacchāmi– “addhā te āyasmanto ime tayo dhamme pajahiŋsu, ime tayo dhamme bahulamakaŋsū”’ ti. Dutiyaŋ.

3. Gotamakacetiyasuttaŋ
126. Ekaŋ (p. 1.280) samayaŋ bhagavā vesāliyaŋ viharati gotamake cetiye. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Abhiññāyāhaŋ, bhikkhave, dhammaŋ desemi, no anabhiññāya. Sanidānāhaŋ, bhikkhave, dhammaŋ desemi, no anidānaŋ. Sappāţihāriyāhaŋ, bhikkhave, dhammaŋ desemi, no appāţihāriyaŋ. Tassa mayhaŋ, bhikkhave, abhiññāya dhammaŋ desayato no anabhiññāya, sanidānaŋ dhammaŋ desayato no anidānaŋ, sappāţihāriyaŋ dhammaŋ desayato no appāţihāriyaŋ, karaņīyo ovādo, karaņīyā anusāsanī. Alañca pana vo, bhikkhave, tuţţhiyā, alaŋ attamanatāya, alaŋ somanassāya– “sammāsambuddho bhagavā, svākkhāto dhammo, suppaţipanno sangho”’ ti.

Idamavoca bhagavā. Attamanā te bhikkhū bhagavato bhāsitaŋ abhinandunti. Imasmiñca pana veyyākaraņasmiŋ bhaññamāne sahassī lokadhātu akampitthāti. Tatiyaŋ.

4. Bharaņđukālāmasuttaŋ
127. Ekaŋ samayaŋ bhagavā kosalesu cārikaŋ caramāno yena kapilavatthu tadavasari. Assosi kho mahānāmo sakko– ‘bhagavā kira kapilavatthuŋ anuppatto’ ti. Atha kho mahānāmo sakko yena bhagavā tenupasankami; upasankamitvā bhagavantaŋ abhivādetvā ekamantaŋ aţţhāsi. Ekamantaŋ ţhitaŋ kho mahānāmaŋ sakkaŋ bhagavā etadavoca–

‘Gaccha, mahānāma, kapilavatthusmiŋ, tathārūpaŋ āvasathaŋ jāna yatthajja mayaŋ ekarattiŋ vihareyyāmā’ ti. ‘Evaŋ bhante’ ti kho mahānāmo sakko bhagavato paţissutvā kapilavatthuŋ pavisitvā kevalakappaŋ kapilavatthuŋ anvāhiņđanto nāddasa kapilavatthusmiŋ tathārūpaŋ āvasathaŋ yatthajja bhagavā ekarattiŋ vihareyya.

Atha kho mahānāmo sakko yena bhagavā tenupasankami; upasankamitvā bhagavantaŋ etadavoca– ‘natthi, bhante, kapilavatthusmiŋ tathārūpo āvasatho (p. 1.281) yatthajja bhagavā ekarattiŋ vihareyya. Ayaŋ, bhante, bharaņđu kālāmo bhagavato purāņasabrahmacārī. Tassajja bhagavā assame ekarattiŋ viharatū’ ti. ‘Gaccha, mahānāma, santharaŋ paññapehī’ ti. ‘Evaŋ, bhante’ ti kho mahānāmo sakko bhagavato paţissutvā yena bharaņđussa kālāmassa assamo tenupasankami; upasankamitvā santharaŋ paññāpetvā udakaŋ ţhapetvā pādānaŋ dhovanāya yena bhagavā tenupasankami; upasankamitvā bhagavantaŋ etadavoca– ‘santhato, bhante, santhāro, udakaŋ ţhapitaŋ pādānaŋ dhovanāya. Yassadāni, bhante, bhagavā kālaŋ maññatī’ ti.

Atha kho bhagavā yena bharaņđussa kālāmassa assamo tenupasankami; upasankamitvā paññatte āsane nisīdi. Nisajja kho bhagavā pāde pakkhālesi. Atha kho mahānāmassa sakkassa etadahosi – ‘akālo kho ajja bhagavantaŋ payirupāsituŋ. Kilanto bhagavā. Sve dānāhaŋ bhagavantaŋ payirupāsissāmī’ ti bhagavantaŋ abhivādetvā padakkhiņaŋ katvā pakkāmi.

Atha kho mahānāmo sakko tassā rattiyā accayena yena bhagavā tenupasankami; upasankamitvā ekamantaŋ nisīdi. Ekamantaŋ nisinnaŋ kho mahānāmaŋ sakkaŋ bhagavā etadavoca– ‘tayo khome, mahānāma, satthāro santo saŋvijjamānā lokasmiŋ. Katame tayo? Idha, mahānāma, ekacco satthā kāmānaŋ pariññaŋ paññāpeti; na rūpānaŋ pariññaŋ paññāpeti, na vedanānaŋ pariññaŋ paññāpeti. Idha pana, mahānāma, ekacco satthā kāmānaŋ pariññaŋ paññāpeti rūpānaŋ pariññaŋ paññāpeti; na vedanānaŋ pariññaŋ paññāpeti. Idha pana, mahānāma, ekacco satthā kāmānaŋ pariññaŋ paññāpeti, rūpānaŋ pariññaŋ paññāpeti, vedanānaŋ pariññaŋ paññāpeti. Ime kho, mahānāma, tayo satthāro santo saŋvijjamānā lokasmiŋ. “Imesaŋ, mahānāma, tiņņaŋ satthārānaŋ ekā niţţhā udāhu puthu niţţhā”’ ti?

Evaŋ vutte bharaņđu kālāmo mahānāmaŋ sakkaŋ etadavoca– ‘ekāti, mahānāma, vadehī’ ti. Evaŋ vutte bhagavā mahānāmaŋ sakkaŋ etadavoca– ‘nānāti, mahānāma, vadehī’ ti. Dutiyampi kho bharaņđu kālāmo mahānāmaŋ sakkaŋ etadavoca– ‘ekāti, mahānāma, vadehī’ ti. Dutiyampi kho bhagavā mahānāmaŋ sakkaŋ etadavoca– ‘nānāti, mahānāma, vadehī’ ti. Tatiyampi kho bharaņđu kālāmo mahānāmaŋ sakkaŋ etadavoca– ‘ekāti, mahānāma (p. 1.282) vadehī’ ti. Tatiyampi kho bhagavā mahānāmaŋ sakkaŋ etadavoca– ‘nānāti, mahānāma, vadehī’ ti.

Atha kho bharaņđu kālāmassa etadahosi– ‘mahesakkhassa vatamhi mahānāmassa sakkassa sammukhā samaņena gotamena yāvatatiyaŋ apasādito. Yaŋnūnāhaŋ kapilavatthumhā pakkameyyan’ ti. Atha kho bharaņđu kālāmo kapilavatthumhā pakkāmi. Yaŋ kapilavatthumhā pakkāmi tathā pakkantova ahosi na puna paccāgacchīti. Catutthaŋ.

5. Hatthakasuttaŋ
128. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho hatthako devaputto abhikkantāya rattiyā abhikkantavaņņo kevalakappaŋ jetavanaŋ obhāsetvā yena bhagavā tenupasankami; upasankamitvā– ‘bhagavato purato ţhassāmī’ ti osīdatimeva saŋsīdatimeva, na sakkoti saņţhātuŋ. Seyyathāpi nāma sappi vā telaŋ vā vālukāya āsittaŋ osīdatimeva saŋsīdatimeva, na saņţhāti; evamevaŋ hatthako devaputto– ‘bhagavato purato ţhassāmī’ ti osīdatimeva saŋsīdatimeva, na sakkoti saņţhātuŋ.

Atha kho bhagavā hatthakaŋ devaputtaŋ etadavoca – ‘oļārikaŋ, hatthaka, attabhāvaŋ abhinimmināhī’ ti ‘Evaŋ, bhante’ ti, kho hatthako devaputto bhagavato paţissutvā oļārikaŋ attabhāvaŋ abhinimminitvā bhagavantaŋ abhivādetvā ekamantaŋ aţţhāsi. Ekamantaŋ ţhitaŋ kho hatthakaŋ devaputtaŋ bhagavā etadavoca–

‘Ye te, hatthaka, dhammā pubbe manussabhūtassa pavattino ahesuŋ, api nu te te dhammā etarahi pavattino’ ti? ‘Ye ca me, bhante, dhammā pubbe manussabhūtassa pavattino ahesuŋ, te ca me dhammā etarahi pavattino; ye ca me, bhante, dhammā pubbe manussabhūtassa nappavattino ahesuŋ, te ca me dhammā etarahi pavattino. Seyyathāpi, bhante, bhagavā etarahi ākiņņo viharati bhikkhūhi bhikkhunīhi upāsakehi upāsikāhi rājūhi (p. 1.283) rājamahāmattehi titthiyehi titthiyasāvakehi; evamevaŋ kho ahaŋ, bhante, ākiņņo viharāmi devaputtehi. Dūratopi, bhante, devaputtā āgacchanti hatthakassa devaputtassa santike “dhammaŋ sossāmā” ti. Tiņņāhaŋ, bhante, dhammānaŋ atitto appaţivāno kālankato. Katamesaŋ tiņņaŋ? Bhagavato ahaŋ, bhante, dassanassa atitto appaţivāno kālankato; saddhammasavanassāhaŋ, bhante, atitto appaţivāno kālankato; sanghassāhaŋ, bhante, upaţţhānassa atitto appaţivāno kālankato. Imesaŋ kho ahaŋ, bhante, tiņņaŋ dhammānaŋ atitto appaţivāno kālankato’ ti.


‘Nāhaŋ bhagavato dassanassa, tittimajjhagā kudācanaŋ;


Sanghassa upaţţhānassa, saddhammasavanassa ca.


‘Adhisīlaŋ sikkhamāno, saddhammasavane rato;


Tiņņaŋ dhammānaŋ atitto, hatthako avihaŋ gato’ ti. Pañcamaŋ.

6. Kaţuviyasuttaŋ
129. Ekaŋ samayaŋ bhagavā bārāņasiyaŋ viharati isipatane migadāye. Atha kho bhagavā pubbaņhasamayaŋ nivāsetvā pattacīvaramādāya bārāņasiŋ piņđāya pāvisi. Addasā kho bhagavā goyogapilakkhasmiŋ piņđāya caramāno aññataraŋ bhikkhuŋ rittassādaŋ bāhirassādaŋ muţţhassatiŋ asampajānaŋ asamāhitaŋ vibbhantacittaŋ pākatindriyaŋ. Disvā taŋ bhikkhuŋ etadavoca

‘Mā kho tvaŋ, bhikkhu, attānaŋ kaţuviyamakāsi. Taŋ vata bhikkhu kaţuviyakataŋ attānaŋ āmagandhena avassutaŋ makkhikā nānupatissanti nānvāssavissantīti, netaŋ ţhānaŋ vijjatī’ ti. Atha kho so bhikkhu bhagavatā iminā ovādena ovadito saŋvegamāpādi. Atha kho bhagavā bārāņasiyaŋ piņđāya caritvā pacchābhattaŋ piņđapātapaţikkanto bhikkhū āmantesi–

‘Idhāhaŋ, bhikkhave, pubbaņhasamayaŋ nivāsetvā pattacīvaramādāya bārāņasiŋ (p. 1.284) piņđāya pāvisiŋ. Addasaŋ kho ahaŋ, bhikkhave, goyogapilakkhasmiŋ piņđāya caramāno aññataraŋ bhikkhuŋ rittassādaŋ bāhirassādaŋ muţţhassatiŋ asampajānaŋ asamāhitaŋ vibbhantacittaŋ pākatindriyaŋ. Disvā taŋ bhikkhuŋ etadavocaŋ–

‘“Mā kho tvaŋ, bhikkhu, attānaŋ kaţuviyamakāsi. Taŋ vata bhikkhu kaţuviyakataŋ attānaŋ āmagandhena avassutaŋ makkhikā nānupatissanti nānvāssavissantīti, netaŋ ţhānaŋ vijjatī” ti. Atha kho, bhikkhave, so bhikkhu mayā iminā ovādena ovadito saŋvegamāpādī’ ti. Evaŋ vutte aññataro bhikkhu bhagavantaŋ etadavoca – ‘kiŋ nu kho, bhante, kaţuviyaŋ? Ko āmagandho? Kā makkhikā’ ti?

‘Abhijjhā kho, bhikkhu, kaţuviyaŋ; byāpādo āmagandho; pāpakā akusalā vitakkā makkhikā. Taŋ vata, bhikkhu, kaţuviyakataŋ attānaŋ āmagandhena avassutaŋ makkhikā nānupatissanti nānvāssavissantīti, netaŋ ţhānaŋ vijjatī’ ti.


‘Aguttaŋ cakkhusotasmiŋ, indriyesu asaŋvutaŋ.


Makkhikānupatissanti sankappā rāganissitā.


‘Kaţuviyakato bhikkhu, āmagandhe avassuto;


Ārakā hoti nibbānā, vighātasseva bhāgavā.


‘Gāme vā yadi vāraññe, aladdhā samathamattano .


Pareti bālo dummedho, makkhikāhi purakkhato.


‘Ye ca sīlena sampannā, paññāyūpasameratā;


Upasantā sukhaŋ senti, nāsayitvāna makkhikā’ ti. Chaţţhaŋ.

7. Paţhama-anuruddhasuttaŋ
130. Atha kho āyasmā anuruddho yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā anuruddho bhagavantaŋ etadavoca– ‘idhāhaŋ, bhante, dibbena cakkhunā (p. 1.285) visuddhena atikkantamānusakena yebhuyyena passāmi mātugāmaŋ kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjamānaŋ. Katihi nu kho, bhante, dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti?

‘Tīhi kho, anuruddha, dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Katamehi tīhi? Idha, anuruddha, mātugāmo pubbaņhasamayaŋ maccheramalapariyuţţhitena cetasā agāraŋ ajjhāvasati, majjhanhikasamayaŋ issāpariyuţţhitena cetasā agāraŋ ajjhāvasati, sāyanhasamayaŋ kāmarāgapariyuţţhitena cetasā agāraŋ ajjhāvasati Imehi kho, anuruddha, tīhi dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti. Sattamaŋ.

8. Dutiya-anuruddhasuttaŋ
131. Atha kho āyasmā anuruddho yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā anuruddho āyasmantaŋ sāriputtaŋ etadavoca– ‘idhāhaŋ, āvuso sāriputta, dibbena cakkhunā visuddhena atikkantamānusakena sahassaŋ lokaŋ olokemi. Āraddhaŋ kho pana me vīriyaŋ asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggaŋ. Atha ca pana me nānupādāya āsavehi cittaŋ vimuccatī’ ti.

‘Yaŋ kho te, āvuso anuruddha, evaŋ hoti– “ahaŋ dibbena cakkhunā visuddhena atikkantamānusakena sahassaŋ lokaŋ volokemī” ti, idaŋ te mānasmiŋ. Yampi te, āvuso anuruddha, evaŋ hoti– “āraddhaŋ kho pana me vīriyaŋ asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggan” ti, idaŋ te uddhaccasmiŋ. Yampi te, āvuso anuruddha, evaŋ hoti– “atha ca pana me nānupādāya āsavehi cittaŋ vimuccatī” ti, idaŋ (p. 1.286) te kukkuccasmiŋ. Sādhu vatāyasmā anuruddho ime tayo dhamme pahāya, ime tayo dhamme amanasikaritvā amatāya dhātuyā cittaŋ upasaŋharatū’ ti.

Atha kho āyasmā anuruddho aparena samayena ime tayo dhamme pahāya, ime tayo dhamme amanasikaritvā amatāya dhātuyā cittaŋ upasaŋhari . Atha kho āyasmā anuruddho eko vūpakaţţho appamatto ātāpī pahitatto viharanto nacirasseva– yassatthāya kulaputtā sammadeva agārasmā anagāriyaŋ pabbajanti, tadanuttaraŋ– brahmacariyapariyosānaŋ diţţheva dhamme sayaŋ abhiññā sacchikatvā upasampajja vihāsi. ‘Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā’ ti abbhaññāsi. Aññataro ca panāyasmā anuruddho arahataŋ ahosīti. Aţţhamaŋ.

9. Paţicchannasuttaŋ
132. ‘Tīņimāni, bhikkhave, paţicchannāni āvahanti, no vivaţāni. Katamāni tīņi? Mātugāmo, bhikkhave, paţicchanno āvahati, no vivaţo; brāhmaņānaŋ, bhikkhave, mantā paţicchannā āvahanti, no vivaţā micchādiţţhi, bhikkhave, paţicchannā āvahati, no vivaţā. Imāni kho, bhikkhave, tīņi paţicchannāni āvahanti, no vivaţāni.

‘Tīņimāni bhikkhave, vivaţāni virocanti, no paţicchannāni. Katamāni tīņi? Candamaņđalaŋ, bhikkhave, vivaţaŋ virocati, no paţicchannaŋ; sūriyamaņđalaŋ, bhikkhave, vivaţaŋ virocati, no paţicchannaŋ; tathāgatappavedito dhammavinayo, bhikkhave, vivaţo virocati, no paţicchanno. Imāni kho, bhikkhave, tīņi vivaţāni virocanti, no paţicchannānī’ ti. Navamaŋ.

10. Lekhasuttaŋ
133. ‘Tayome, bhikkhave, puggalā santo saŋvijjamānā lokasmiŋ. Katame tayo? Pāsāņalekhūpamo puggalo, pathavilekhūpamo puggalo, udakalekhūpamo puggalo. Katamo ca, bhikkhave, pāsāņalekhūpamo puggalo? Idha, bhikkhave, ekacco puggalo abhiņhaŋ kujjhati. So ca khvassa kodho (p. 1.287) dīgharattaŋ anuseti. Seyyathāpi, bhikkhave, pāsāņe lekhā na khippaŋ lujjati vātena vā udakena vā, ciraţţhitikā hoti; evamevaŋ kho, bhikkhave, idhekacco puggalo abhiņhaŋ kujjhati. So ca khvassa kodho dīgharattaŋ anuseti. Ayaŋ vuccati, bhikkhave, pāsāņalekhūpamo puggalo.

‘Katamo ca, bhikkhave, pathavilekhūpamo puggalo? Idha, bhikkhave, ekacco puggalo abhiņhaŋ kujjhati. So ca khvassa kodho na dīgharattaŋ anuseti. Seyyathāpi, bhikkhave, pathaviyā lekhā khippaŋ lujjati vātena vā udakena vā, na ciraţţhitikā hoti; evamevaŋ kho, bhikkhave, idhekacco puggalo abhiņhaŋ kujjhati. So ca khvassa kodho na dīgharattaŋ anuseti. Ayaŋ vuccati, bhikkhave, pathavilekhūpamo puggalo.

‘Katamo ca, bhikkhave, udakalekhūpamo puggalo? Idha, bhikkhave, ekacco puggalo āgāļhenapi vuccamāno pharusenapi vuccamāno amanāpenapi vuccamāno sandhiyatimeva saŋsandatimeva sammodatimeva . Seyyathāpi, bhikkhave, udake lekhā khippaŋyeva paţivigacchati, na ciraţţhitikā hoti; evamevaŋ kho, bhikkhave, idhekacco puggalo āgāļhenapi vuccamāno pharusenapi vuccamāno amanāpenapi vuccamāno sandhiyatimeva saŋsandatimeva sammodatimeva. Ayaŋ vuccati, bhikkhave, udakalekhūpamo puggalo. Ime kho, bhikkhave, tayo puggalā santo saŋvijjamānā lokasmin’ ti . Dasamaŋ.

Kusināravaggo terasamo.

Tassuddānaŋ–

Kusinārabhaņđanā ceva, gotamabharaņđuhatthako;

Kaţuviyaŋ dve anuruddhā, paţicchannaŋ lekhena te dasāti.

( 14) 4. Yodhājīvavaggo

1. Yodhājīvasuttaŋ
134. ‘Tīhi bhikkhave, angehi samannāgato yodhājīvo rājāraho hoti rājabhoggo, rañño anganteva sankhyaŋ gacchati. Katamehi tīhi (p. 1.288) Idha, bhikkhave, yodhājīvo dūre pātī ca hoti akkhaņavedhī ca mahato ca kāyassa padāletā. Imehi, kho, bhikkhave, tīhi angehi samannāgato yodhājīvo rājāraho hoti rājabhoggo, rañño anganteva sankhyaŋ gacchati. Evamevaŋ kho, bhikkhave, tīhi angehi samannāgato bhikkhu āhuneyyo hoti …pe… anuttaraŋ puññakkhettaŋ lokassa. Katamehi tīhi? Idha, bhikkhave, bhikkhu dūre pātī ca hoti akkhaņavedhī ca mahato ca kāyassa padāletā.

‘Kathañca, bhikkhave, bhikkhu dūre pātī hoti? Idha, bhikkhave, bhikkhu yaŋ kiñci rūpaŋ atītānāgatapaccuppannaŋ ajjhattaŋ vā bahiddhā vā oļārikaŋ vā sukhumaŋ vā hīnaŋ vā paņītaŋ vā yaŋ dūre santike vā, sabbaŋ rūpaŋ– “netaŋ mama, nesohamasmi, na meso attā” ti evametaŋ yathābhūtaŋ sammappaññāya passati. Yā kāci vedanā atītānāgatapaccuppannā ajjhattā vā bahiddhā vā oļārikā vā sukhumā vā hīnā vā paņītā vā yā dūre santike vā, sabbaŋ vedanaŋ – “netaŋ mama, nesohamasmsmmi na meso attā” ti evametaŋ yathābhūtaŋ sammappaññāya passati. Yā kāci saññā atītānāgatapaccuppannā ajjhattā vā bahiddhā vā oļārikā vā sukhumā vā hīnā vā paņītā vā yā dūre santike vā, sabbaŋ saññaŋ – “netaŋ mama, nesohamasmi, na meso attā” ti evametaŋ yathābhūtaŋ sammappaññāya passati. Ye keci sankhārā atītānāgatapaccuppannā ajjhattā vā bahiddhā vā oļārikā vā sukhumā vā hīnā vā paņītā vā ye dūre santike vā, sabbe sankhāre– “netaŋ mama, nesohamasmi, na meso attā” ti evametaŋ yathābhūtaŋ sammappaññāya passati. Yaŋ kiñci viññāņaŋ atītānāgatapaccuppannaŋ ajjhattaŋ vā bahiddhā vā oļārikaŋ vā sukhumaŋ vā hīnaŋ vā paņītaŋ vā yaŋ dūre santike vā, sabbaŋ viññāņaŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya passati. Evaŋ kho, bhikkhave, bhikkhu dūre pātī hoti.

‘Kathañca, bhikkhave, bhikkhu akkhaņavedhī hoti? Idha, bhikkhave, bhikkhu “idaŋ dukkhan” ti yathābhūtaŋ pajānāti; “ayaŋ dukkhasamudayo” ti yathābhūtaŋ pajānāti; “ayaŋ dukkhanirodho” ti yathābhūtaŋ pajānāti; “ayaŋ dukkhanirodhagāminī (p. 1.289) paţipadā” ti yathābhūtaŋ pajānāti. Evaŋ kho, bhikkhave, bhikkhu akkhaņavedhī hoti.

‘Kathañca, bhikkhave, bhikkhu mahato kāyassa padāletā hoti? Idha, bhikkhave, bhikkhu mahantaŋ avijjākkhandhaŋ padāleti. Evaŋ kho, bhikkhave, bhikkhu mahato kāyassa padāletā hoti. Imehi kho, bhikkhave, tīhi dhammehi samannāgato bhikkhu āhuneyyo hoti …pe… anuttaraŋ puññakkhettaŋ lokassā’ ti. Paţhamaŋ.

2. Parisāsuttaŋ
135. ‘ tisso imā, bhikkhave, parisā. Katamā tisso? Ukkācitavinītā parisā, paţipucchāvinītā parisā, yāvatāvinītā parisā– imā kho, bhikkhave, tisso parisā’ ti. Dutiyaŋ.

3. Mittasuttaŋ
136. ‘Tīhi bhikkhave, angehi samannāgato mitto sevitabbo. Katamehi tīhi? ( ) duddadaŋ dadāti, dukkaraŋ karoti, dukkhamaŋ khamati– imehi kho, bhikkhave, tīhi angehi samannāgato mitto sevitabbo’ ti. Tatiyaŋ.

4. Uppādāsuttaŋ
137. ‘Uppādā vā, bhikkhave, tathāgatānaŋ anuppādā vā tathāgatānaŋ, ţhitāva sā dhātu dhammaţţhitatā dhammaniyāmatā. Sabbe sankhārā aniccā. Taŋ tathāgato abhisambujjhati abhisameti. Abhisambujjhitvā abhisametvā ācikkhati deseti paññāpeti paţţhapeti vivarati vibhajati uttānīkaroti– “sabbe sankhārā aniccā” ti. Uppādā vā, bhikkhave, tathāgatānaŋ anuppādā vā tathāgatānaŋ ţhitāva sā dhātu dhammaţţhitatā dhammaniyāmatā. Sabbe sankhārā dukkhā. Taŋ tathāgato abhisambujjhati abhisameti. Abhisambujjhitvā (p. 1.290) abhisametvā ācikkhati deseti paññāpeti paţţhapeti vivarati vibhajati uttānīkaroti– “sabbe sankhārā dukkhā” ti. Uppādā vā, bhikkhave, tathāgatānaŋ anuppādā vā tathāgatānaŋ ţhitāva sā dhātu dhammaţţhitatā dhammaniyāmatā. Sabbe dhammā anattā. Taŋ tathāgato abhisambujjhati abhisameti. Abhisambujjhitvā abhisametvā ācikkhati deseti paññāpeti paţţhapeti vivarati vibhajati uttānīkaroti– “sabbe dhammā anattā”’ ti. Catutthaŋ.

5. Kesakambalasuttaŋ
138. ‘Seyyathāpi, bhikkhave, yāni kānici tantāvutānaŋ vatthānaŋ, kesakambalo tesaŋ paţikiţţho akkhāyati. Kesakambalo, bhikkhave, sīte sīto, uņhe uņho, dubbaņņo, duggandho, dukkhasamphasso. Evamevaŋ kho, bhikkhave, yāni kānici puthusamaņabrāhmaņavādānaŋ makkhalivādo tesaŋ paţikiţţho akkhāyati.

‘Makkhali, bhikkhave, moghapuriso evaŋvādī evaŋdiţţhi– “natthi kammaŋ, natthi kiriyaŋ, natthi vīriyan” ti. Yepi te, bhikkhave, ahesuŋ atītamaddhānaŋ arahanto sammāsambuddhā, tepi bhagavanto kammavādā ceva ahesuŋ kiriyavādā ca vīriyavādā ca. Tepi, bhikkhave, makkhali moghapuriso paţibāhati– “natthi kammaŋ, natthi kiriyaŋ, natthi vīriyan” ti. Yepi te, bhikkhave, bhavissanti anāgatamaddhānaŋ arahanto sammāsambuddhā, tepi bhagavanto kammavādā ceva bhavissanti kiriyavādā ca vīriyavādā ca. Tepi, bhikkhave, makkhali moghapuriso paţibāhati– “natthi kammaŋ, natthi kiriyaŋ, natthi vīriyan” ti. Ahampi, bhikkhave, etarahi arahaŋ sammāsambuddho kammavādo ceva kiriyavādo ca vīriyavādo ca. Mampi, bhikkhave, makkhali moghapuriso paţibāhati– “natthi kammaŋ, natthi kiriyaŋ, natthi vīriyan”’ ti.

‘Seyyathāpi bhikkhave, nadīmukhe khippaŋ uđđeyya bahūnaŋ macchānaŋ ahitāya dukkhāya anayāya byasanāya; evamevaŋ kho, bhikkhave, makkhali moghapuriso manussakhippaŋ maññe loke uppanno bahūnaŋ sattānaŋ ahitāya dukkhāya anayāya byasanāyā’ ti. Pañcamaŋ.

6. Sampadāsuttaŋ
139. ‘ tisso (p. 1.291) imā, bhikkhave, sampadā. Katamā tisso? Saddhāsampadā, sīlasampadā, paññāsampadā– imā kho, bhikkhave, tisso sampadā’ ti. Chaţţhaŋ.

7. Vuddhisuttaŋ
140. ‘ tisso imā, bhikkhave, vuddhiyo. Katamā tisso? Saddhāvuddhi, sīlavuddhi, paññāvuddhi– imā kho, bhikkhave, tisso vuddhiyo’ ti. Sattamaŋ.

8. Assakhaļunkasuttaŋ
141. ‘Tayo ca, bhikkhave, assakhaļunke desessāmi tayo ca purisakhaļunke. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katame ca, bhikkhave, tayo assakhaļunkā? Idha bhikkhave, ekacco assakhaļunko javasampanno hoti; na vaņņasampanno, na ārohapariņāhasampanno. Idha pana, bhikkhave, ekacco assakhaļunko javasampanno ca hoti vaņņasampanno ca; na ārohapariņāhasampanno. Idha pana, bhikkhave, ekacco assakhaļunko javasampanno ca hoti vaņņasampanno ca ārohapariņāhasampanno ca. Ime kho, bhikkhave, tayo assakhaļunkā.

‘Katame ca, bhikkhave, tayo purisakhaļunkā? Idha, bhikkhave, ekacco purisakhaļunko javasampanno hoti; na vaņņasampanno, na ārohapariņāhasampanno. Idha pana, bhikkhave, ekacco purisakhaļunko javasampanno ca hoti vaņņasampanno ca; na ārohapariņāhasampanno. Idha pana, bhikkhave, ekacco purisakhaļunko javasampanno ca hoti vaņņasampanno ca ārohapariņāhasampanno ca.

‘Kathañca, bhikkhave, purisakhaļunko javasampanno hoti; na vaņņasampanno na ārohapariņāhasampanno? Idha, bhikkhave, bhikkhu “idaŋ dukkhan” ti yathābhūtaŋ pajānāti …pe… “ayaŋ dukkhanirodhagāminī paţipadā” ti yathābhūtaŋ pajānāti. Idamassa javasmiŋ vadāmi. Abhidhamme kho pana abhivinaye pañhaŋ puţţho saŋsādeti (p. 1.292), no vissajjeti. Idamassa na vaņņasmiŋ vadāmi. Na kho pana lābhī hoti cīvarapiņđapātasenāsanagilānappaccayabhesajjaparikkhārānaŋ. Idamassa na ārohapariņāhasmiŋ vadāmi. Evaŋ kho, bhikkhave, purisakhaļunko javasampanno hoti; na vaņņasampanno, na ārohapariņāhasampanno.

‘Kathañca, bhikkhave, purisakhaļunko javasampanno ca hoti vaņņasampanno ca; na ārohapariņāhasampanno? Idha, bhikkhave, bhikkhu “idaŋ dukkhan” ti yathābhūtaŋ pajānāti …pe… “ayaŋ dukkhanirodhagāminī paţipadā” ti yathābhūtaŋ pajānāti. Idamassa javasmiŋ vadāmi. Abhidhamme kho pana abhivinaye pañhaŋ puţţho vissajjeti, no saŋsādeti. Idamassa vaņņasmiŋ vadāmi. Na pana lābhī hoti cīvarapiņđapātasenāsanagilānappaccayabhesajjaparikkhārānaŋ. Idamassa na ārohapariņāhasmiŋ vadāmi. Evaŋ kho bhikkhave, purisakhaļunko javasampanno ca hoti vaņņasampanno ca; na ārohapariņāhasampanno.

‘Kathañca, bhikkhave, purisakhaļunko javasampanno ca hoti vaņņasampanno ca ārohapariņāhasampanno ca? Idha, bhikkhave, bhikkhu “idaŋ dukkhan” ti yathābhūtaŋ pajānāti …pe… “ayaŋ dukkhanirodhagāminī paţipadā” ti yathābhūtaŋ pajānāti. Idamassa javasmiŋ vadāmi. Abhidhamme kho pana abhivinaye pañhaŋ puţţho vissajjeti, no saŋsādeti. Idamassa vaņņasmiŋ vadāmi. Lābhī kho pana hoti cīvarapiņđapātasenāsanagilānappaccayabhesajjaparikkhārānaŋ. Idamassa ārohapariņāhasmiŋ vadāmi. Evaŋ kho, bhikkhave, purisakhaļunko javasampanno ca hoti vaņņasampanno ca ārohapariņāhasampanno ca. Ime kho, bhikkhave, tayo purisakhaļunkā’ ti. Aţţhamaŋ.

9. Assaparassasuttaŋ
142. ‘Tayo ca, bhikkhave, assaparasse desessāmi tayo ca purisaparasse . Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katame (p. 1.293) ca, bhikkhave, tayo assaparassā? Idha, bhikkhave, ekacco assaparasso javasampanno hoti; na vaņņasampanno na ārohapariņāhasampanno. Idha pana, bhikkhave, ekacco assaparasso javasampanno hoti vaņņasampanno ca; na ārohapariņāhasampanno. Idha pana, bhikkhave, ekacco assaparasso javasampanno ca hoti vaņņasampanno ca ārohapariņāhasampanno ca. Ime kho, bhikkhave, tayo assaparassā.

‘Katame ca, bhikkhave, tayo purisaparassā? Idha, bhikkhave, ekacco purisaparasso javasampanno hoti; na vaņņasampanno na ārohapariņāhasampanno. Idha pana, bhikkhave, ekacco purisaparasso javasampanno ca hoti vaņņasampanno ca; na ārohapariņāhasampanno. Idha pana, bhikkhave ekacco purisaparasso javasampanno ca hoti vaņņasampanno ca ārohapariņāhasampanno ca.

‘Kathañca bhikkhave, purisaparasso javasampanno hoti; na vaņņasampanno, na ārohapariņāhasampanno? Idha, bhikkhave, bhikkhu pañcannaŋ orambhāgiyānaŋ saŋyojanānaŋ parikkhayā opapātiko hoti tattha parinibbāyī anāvattidhammo tasmā lokā. Idamassa javasmiŋ vadāmi. Abhidhamme kho pana abhiviniye pañhaŋ puţţho saŋsādeti, no vissajjeti. Idamassa na vaņņasmiŋ vadāmi. Na kho pana lābhī hoti cīvarapiņđapātasenāsanagilānappaccayabhesajjaparikkhārānaŋ Idamassa na ārohapariņāhasmiŋ vadāmi. Evaŋ kho, bhikkhave, purisaparasso javasampanno hoti; na vaņņasampanno, na ārohapariņāhasampanno.

‘Kathañca, bhikkhave, purisaparasso javasampanno ca hoti vaņņasampanno ca, na ārohapariņāhasampanno? Idha, bhikkhave, bhikkhu pañcannaŋ orambhāgiyānaŋ saŋyojanānaŋ parikkhayā opapātiko hoti tattha parinibbāyī anāvattidhammo tasmā lokā. Idamassa javasmiŋ vadāmi. Abhidhamme kho pana abhivinaye pañhaŋ puţţho vissajjeti, no saŋsādeti. Idamassa vaņņasmiŋ vadāmi. Na kho pana lābhī hoti cīvarapiņđapātasenāsanagilānappaccayabhesajjaparikkhārānaŋ. Idamassa na ārohapariņāhasmiŋ vadāmi. Evaŋ kho, bhikkhave, purisaparasso javasampanno ca hoti; vaņņasampanno ca, na ārohapariņāhasampanno.

‘Kathañca (p. 1.294) bhikkhave, purisaparasso javasampanno ca hoti vaņņasampanno ca ārohapariņāhasampanno ca? Idha, bhikkhave bhikkhu pañcannaŋ orambhāgiyānaŋ saŋyojanānaŋ parikkhayā opapātiko hoti tattha parinibbāyī anāvattidhammo tasmā lokā. Idamassa javasmiŋ vadāmi. Abhidhamme kho pana abhivinaye pañhaŋ puţţho vissajjeti, no saŋsādeti. Idamassa vaņņasmiŋ vadāmi. Lābhī kho pana hoti cīvarapiņđapātasenāsanagilānappaccayabhesajjaparikkhārānaŋ. Idamassa ārohapariņāhasmiŋ vadāmi. Evaŋ kho, bhikkhave, purisaparasso javasampanno ca hoti vaņņasampanno ca ārohapariņāhasampanno ca. Ime kho, bhikkhave, tayo purisaparassā’ ti. Navamaŋ.

10. Assājānīyasuttaŋ
143. ‘Tayo ca, bhikkhave, bhadre assājānīye desessāmi tayo ca bhadre purisājānīye. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katame ca, bhikkhave, tayo bhadrā assājānīyā? Idha, bhikkhave, ekacco bhadro assājānīyo …pe… javasampanno ca hoti vaņņasampanno ca ārohapariņāhasampanno ca. Ime kho, bhikkhave, tayo bhadrā assājānīyā.

‘Katame ca bhikkhave, tayo bhadrā purisājānīyā? Idha, bhikkhave, ekacco bhadro purisājānīyo …pe… javasampanno ca hoti vaņņasampanno ca ārohapariņāhasampanno ca.

‘Kathañca, bhikkhave, bhadro purisājānīyo …pe… javasampanno ca hoti vaņņasampanno ca ārohapariņāhasampanno ca? Idha, bhikkhave, bhikkhu āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Idamassa javasmiŋ vadāmi. Abhidhamme kho pana abhivinaye pañhaŋ puţţho vissajjeti, no saŋsādeti. Idamassa vaņņasmiŋ vadāmi. Lābhī kho pana hoti cīvarapiņđapātasenāsanagilānappaccayabhesajjaparikkhārānaŋ. Idamassa ārohapariņāhasmiŋ vadāmi. Evaŋ kho, bhikkhave, bhadro purisājānīyo javasampanno ca hoti vaņņasampanno (p. 1.295) ca ārohapariņāhasampanno ca. Ime kho, bhikkhave, tayo bhadrā purisājānīyā’ ti. Dasamaŋ.

11. Paţhamamoranivāpasuttaŋ
144. Ekaŋ samayaŋ bhagavā rājagahe viharati moranivāpe paribbājakārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Tīhi, bhikkhave, dhammehi samannāgato bhikkhu accantaniţţho hoti accantayogakkhemī accantabrahmacārī accantapariyosāno seţţho devamanussānaŋ. Katamehi tīhi? Asekkhena sīlakkhandhena, asekkhena samādhikkhandhena, asekkhena paññākkhandhena. Imehi kho, bhikkhave, tīhi dhammehi samannāgato bhikkhu accantaniţţho hoti accantayogakkhemī accantabrahmacārī accantapariyosāno seţţho devamanussānan’ ti. Ekādasamaŋ.

12. Dutiyamoranivāpasuttaŋ
145. ‘Tīhi, bhikkhave, dhammehi samannāgato bhikkhu accantaniţţho hoti accantayogakkhemī accantabrahmacārī accantapariyosāno seţţho devamanussānaŋ. Katamehi tīhi? Iddhipāţihāriyena ādesanāpāţihāriyena, anusāsanīpāţihāriyena– imehi kho, bhikkhave, tīhi dhammehi samannāgato bhikkhu accantaniţţho hoti accantayogakkhemī accantabrahmacārī accantapariyosāno seţţho devamanussānan’ ti. Dvādasamaŋ.

13. Tatiyamoranivāpasuttaŋ
146. ‘Tīhi, bhikkhave, dhammehi samannāgato bhikkhu accantaniţţho hoti accantayogakkhemī accantabrahmacārī accantapariyosāno seţţho devamanussānaŋ. Katamehi tīhi? Sammādiţţhiyā, sammāñāņena, sammāvimuttiyā– imehi kho, bhikkhave, tīhi dhammehi samannāgato bhikkhu accantaniţţho (p. 1.296) hoti accantayogakkhemī accantabrahmacārī accantapariyosāno seţţho devamanussānan’ ti. Terasamaŋ.

Yodhājīvavaggo cuddasamo.

Tassuddānaŋ–

Yodho parisamittañca, uppādā kesakambalo;

Sampadā vuddhi tayo, assā tayo moranivāpinoti.

( 15) 5. Mangalavaggo

1. Akusalasuttaŋ
147. ‘Tīhi bhikkhave, dhammehi samannāgato yathābhataŋ nikkhitto evaŋ niraye. Katamehi tīhi? Akusalena kāyakammena, akusalena vacīkammena, akusalena manokammena– imehi kho, bhikkhave, tīhi dhammehi samannāgato yathābhataŋ nikkhitto evaŋ niraye.

‘Tīhi, bhikkhave, dhammehi samannāgato yathābhataŋ nikkhitto evaŋ sagge. Katamehi tīhi? Kusalena kāyakammena, kusalena vacīkammena, kusalena manokammena– imehi kho bhikkhave, tīhi dhammehi samannāgato yathābhataŋ nikkhitto evaŋ sagge’ ti. Paţhamaŋ.

2. Sāvajjasuttaŋ
148. ‘Tīhi, bhikkhave, dhammehi samannāgato yathābhataŋ nikkhitto evaŋ niraye. Katamehi tīhi? Sāvajjena kāyakammena, sāvajjena vacīkammena, sāvajjena manokammena– imehi kho, bhikkhave, tīhi dhammehi samannāgato yathābhataŋ nikkhitto evaŋ niraye.

‘Tīhi, bhikkhave, dhammehi samannāgato yathābhataŋ nikkhitto evaŋ sagge. Katamehi tīhi? Anavajjena kāyakammena, anavajjena vacīkammena, anavajjena manokammena– imehi kho …pe… evaŋ sagge’ ti. Dutiyaŋ.

3. Visamasuttaŋ
149. ‘Tīhi (p. 1.297) bhikkhave …pe… visamena kāyakammena, visamena vacīkammena, visamena manokammena– imehi kho …pe… evaŋ niraye.

‘Tīhi bhikkhave, dhammehi …pe… samena kāyakammena, samena vacīkammena, samena manokammena– imehi kho …pe… evaŋ sagge’ ti. Tatiyaŋ.

4. Asucisuttaŋ
150. ‘Tīhi, bhikkhave …pe… asucinā kāyakammena, asucinā vacīkammena, asucinā manokammena– imehi kho …pe… evaŋ niraye.

‘Tīhi, bhikkhave …pe… sucinā kāyakammena, sucinā vacīkammena, sucinā manokammena– imehi kho, bhikkhave, tīhi dhammehi samannāgato yathābhataŋ nikkhitto evaŋ sagge’ ti. Catutthaŋ.

5. Paţhamakhatasuttaŋ
151. ‘Tīhi, bhikkhave, dhammehi samannāgato bālo abyatto asappuriso khataŋ upahataŋ attānaŋ pariharati, sāvajjo ca hoti sānuvajjo ca viññūnaŋ, bahuñca apuññaŋ pasavati. Katamehi tīhi? Akusalena kāyakammena, akusalena vacīkammena, akusalena manokammena– imehi kho, bhikkhave, tīhi dhammehi samannāgato bālo abyatto asappuriso khataŋ upahataŋ attānaŋ pariharati, sāvajjo ca hoti sānuvajjo ca viññūnaŋ, bahuñca apuññaŋ pasavati.

‘Tīhi, bhikkhave, dhammehi samannāgato paņđito viyatto sappuriso akkhataŋ anupahataŋ attānaŋ pariharati, anavajjo ca hoti ananuvajjo ca viññūnaŋ, bahuñca puññaŋ pasavati. Katamehi tīhi? Kusalena kāyakammena, kusalena vacīkammena, kusalena manokammena …pe…. Pañcamaŋ.

6. Dutiyakhatasuttaŋ
152. ‘Tīhi, bhikkhave …pe… sāvajjena kāyakammena, sāvajjena vacīkammena, sāvajjena manokammena …pe….

‘Tīhi (p. 1.298) bhikkhave …pe… anavajjena kāyakammena, anavajjena vacīkammena, anavajjena manokammena …pe…. Chaţţhaŋ.

7. Tatiyakhatasuttaŋ
153. ‘Tīhi, bhikkhave …pe… visamena kāyakammena, visamena vacīkammena, visamena manokammena …pe….

‘Tīhi bhikkhave …pe… samena kāyakammena, samena vacīkammena, samena manokammena …pe…. Sattamaŋ.

8. Catutthakhatasuttaŋ
154. ‘Tīhi, bhikkhave …pe… asucinā kāyakammena, asucinā vacīkammena, asucinā manokammena …pe….

‘Tīhi, bhikkhave …pe… sucinā kāyakammena, sucinā vacīkammena, sucinā manokammena– imehi kho, bhikkhave, tīhi dhammehi samannāgato paņđito viyatto sappuriso akkhataŋ anupahataŋ attānaŋ pariharati, anavajjo ca hoti ananuvajjo ca viññūnaŋ, bahuñca puññaŋ pasavatī’ ti. Aţţhamaŋ.

9. Vandanāsuttaŋ
155. ‘ tisso imā, bhikkhave, vandanā. Katamā tisso? Kāyena, vācāya, manasā– imā kho, bhikkhave, tisso vandanā’ ti. Navamaŋ.

10. Pubbaņhasuttaŋ
156. ‘Ye bhikkhave, sattā pubbaņhasamayaŋ kāyena sucaritaŋ caranti vācāya sucaritaŋ caranti, manasā sucaritaŋ caranti, supubbaņho, bhikkhave, tesaŋ sattānaŋ.

‘Ye, bhikkhave, sattā majjhanhikasamayaŋ kāyena sucaritaŋ caranti, vācāya sucaritaŋ caranti, manasā sucaritaŋ caranti, sumajjhanhiko, bhikkhave, tesaŋ sattānaŋ.

‘Ye (p. 1.299) bhikkhave, sattā sāyanhasamayaŋ kāyena sucaritaŋ caranti, vācāya sucaritaŋ caranti, manasā sucaritaŋ caranti, susāyanho, bhikkhave, tesaŋ sattānan’ ti.


‘Sunakkhattaŋ sumangalaŋ, suppabhātaŋ suhuţţhitaŋ;


Sukhaņo sumuhutto ca, suyiţţhaŋ brahmacārisu.


‘Padakkhiņaŋ kāyakammaŋ, vācākammaŋ padakkhiņaŋ;


Padakkhiņaŋ manokammaŋ, paņīdhi te padakkhiņe .


Padakkhiņāni katvāna, labhantatthe padakkhiņe.


‘Te atthaladdhā sukhitā, viruļhā buddhasāsane;


Arogā sukhitā hotha, saha sabbehi ñātibhī’ ti. Dasamaŋ.

Mangalavaggo pañcamo.

Tassuddānaŋ–

Akusalañca sāvajjaŋ, visamāsucinā saha;

Caturo khatā vandanā, pubbaņhena ca te dasāti.

Tatiyo paņņāsako samatto.

( 16) 6. Acelakavaggo

157-163. ‘ tisso (p. 1.300) imā, bhikkhave, paţipadā. Katamā tisso? Āgāļhā paţipadā, nijjhāmā paţipadā, majjhimā paţipadā. Katamā ca, bhikkhave, āgāļhā paţipadā? Idha, bhikkhave, ekacco evaŋvādī hoti evaŋdiţţhi– “natthi kāmesu doso” ti. So kāmesu pātabyataŋ āpajjati. Ayaŋ vuccati, bhikkhave, āgāļhā paţipadā.

‘Katamā ca, bhikkhave, nijjhāmā paţipadā? Idha, bhikkhave, ekacco acelako hoti muttācāro, hatthāpalekhano, na ehibhadantiko, na tiţţhabhadantiko, nābhihaţaŋ na uddissakataŋ na nimantanaŋ sādiyati. So na kumbhimukhā paţiggaņhāti, na kaļopimukhā paţiggaņhāti na eļakamantaraŋ na daņđamantaraŋ na musalamantaraŋ na dvinnaŋ bhuñjamānānaŋ na gabbhiniyā na pāyamānāya na purisantaragatāya na sankittīsu na yattha sā upaţţhito hoti na yattha makkhikā saņđasaņđacārinī na macchaŋ na maŋsaŋ na suraŋ na merayaŋ, na thusodakaŋ pivati. So ekāgāriko vā hoti ekālopiko, dvāgāriko vā hoti dvālopiko… sattāgāriko vā hoti sattālopiko; ekissāpi dattiyā yāpeti, dvīhipi dattīhi yāpeti… sattahipi dattīhi yāpeti; ekāhikampi āhāraŋ āhāreti, dvāhikampi āhāraŋ āhāreti… sattāhikampi āhāraŋ āhāreti– iti evarūpaŋ addhamāsikampi pariyāyabhattabhojanānuyogamanuyutto viharati.

So sākabhakkhopi hoti, sāmākabhakkhopi hoti, nīvārabhakkhopi hoti, daddulabhakkhopi hoti, haţabhakkhopi hoti kaņhabhakkhopi hoti, ācāmabhakkhopi hoti, piññākabhakkhopi hoti, tiņabhakkhopi hoti, gomayabhakkhopi hoti, vanamūlaphalāhāro yāpeti pavattaphalabhojī.

So sāņānipi dhāreti, masāņānipi dhāreti, chavadussānipi dhāreti, paŋsukūlānipi dhāreti, tirīţānipi dhāreti, ajinampi dhāreti, ajinakkhipampi dhāreti, kusacīrampi dhāreti vākacīrampi dhāreti, phalakacīrampi dhāreti, kesakambalampi dhāreti, vāļakambalampi dhāreti, ulūkapakkhikampi (p. 1.301) dhāreti, kesamassulocakopi hoti kesamassulocanānuyogamanuyutto, ubbhaţţhakopi hoti āsanapaţikkhitto, ukkuţikopi hoti ukkuţikappadhānamanuyutto, kaņţakāpassayikopi hoti kaņţakāpassaye seyyaŋ kappeti, sāyatatiyakampi udakorohanānuyogamanuyutto viharati– iti evarūpaŋ anekavihitaŋ kāyassa ātāpanaparitāpanānuyogamanuyutto viharati. Ayaŋ vuccati, bhikkhave, nijjhāmā paţipadā.

‘Katamā ca, bhikkhave, majjhimā paţipadā? Idha, bhikkhave, bhikkhu kāye kāyānupassī viharati ātāpī sampajāno satimā vineyya loke abhijjhādomanassaŋ; vedanāsu …pe… citte …pe… dhammesu dhammānupassī viharati ātāpī sampajāno satimā vineyya loke abhijjhādomanassaŋ. Ayaŋ vuccati, bhikkhave, majjhimā paţipadā. Imā kho, bhikkhave, tisso paţipadā’ ti.

‘ tisso imā, bhikkhave, paţipadā. Katamā tisso? Āgāļhā paţipadā, nijjhāmā paţipadā, majjhimā paţipadā. Katamā ca, bhikkhave, āgāļhā paţipadā …pe… ayaŋ vuccati, bhikkhave, āgāļhā paţipadā.

‘Katamā ca, bhikkhave, nijjhāmā paţipadā …pe… ayaŋ vuccati, bhikkhave, nijjhāmā paţipadā.

‘Katamā ca, bhikkhave, majjhimā paţipadā? Idha, bhikkhave, bhikkhu anuppannānaŋ pāpakānaŋ akusalānaŋ dhammānaŋ anuppādāya chandaŋ janeti vāyamati vīriyaŋ ārabhati cittaŋ paggaņhāti padahati; uppannānaŋ pāpakānaŋ akusalānaŋ dhammānaŋ pahānāya chandaŋ janeti vāyamati vīriyaŋ ārabhati cittaŋ paggaņhāti padahati; anuppannānaŋ kusalānaŋ dhammānaŋ uppādāya chandaŋ janeti vāyamati vīriyaŋ ārabhati cittaŋ paggaņhāti padahati; uppannānaŋ kusalānaŋ dhammānaŋ ţhitiyā asammosāya bhiyyobhāvāya vepullāya bhāvanāya pāripūriyā chandaŋ janeti vāyamati vīriyaŋ ārabhati cittaŋ paggaņhāti padahati….

‘Chandasamādhipadhānasankhārasamannāgataŋ iddhipādaŋ bhāveti vīriyasamādhi …pe… cittasamādhi …pe… vīmaŋsāsamādhipadhānasankhārasamannāgataŋ iddhipādaŋ bhāveti …pe….

‘Saddhindriyaŋ bhāveti… vīriyindriyaŋ bhāveti… satindriyaŋ bhāveti… samādhindriyaŋ bhāveti… paññindriyaŋ bhāveti….

‘Saddhābalaŋ (p. 1.302) bhāveti… vīriyabalaŋ bhāveti… satibalaŋ bhāveti… samādhibalaŋ bhāveti… paññābalaŋ bhāveti….

‘Satisambojjhangaŋ bhāveti… dhammavicayasambojjhangaŋ bhāveti… vīriyasambojjhangaŋ bhāveti… pītisambojjhangaŋ bhāveti… passaddhisambojjhangaŋ bhāveti… samādhisambojjhangaŋ bhāveti… upekkhāsambojjhangaŋ bhāveti….

‘Sammādiţţhiŋ bhāveti… sammāsankappaŋ bhāveti… sammāvācaŋ bhāveti… sammākammantaŋ bhāveti sammā-ājīvaŋ bhāveti… sammāvāyāmaŋ bhāveti… sammāsatiŋ bhāveti… sammāsamādhiŋ bhāveti…. Ayaŋ vuccati, bhikkhave, majjhimā paţipadā. Imā kho, bhikkhave, tisso paţipadā’ ti.

Acelakavaggo chaţţho.

Tassuddānaŋ–

Satipaţţhānaŋ sammappadhānaŋ, iddhipādindriyena ca;

Balaŋ bojjhango maggo ca, paţipadāya yojayeti.

( 17) 7. Kammapathapeyyālaŋ

164-183. ‘Tīhi bhikkhave, dhammehi samannāgato yathābhataŋ nikkhitto evaŋ niraye. Katamehi tīhi? Attanā ca pāņātipātī hoti, parañca pāņātipāte samādapeti, pāņātipāte ca samanuñño hoti. Imehi kho, bhikkhave, tīhi dhammehi samannāgato yathābhataŋ nikkhitto evaŋ niraye.

‘Tīhi, bhikkhave, dhammehi samannāgato yathābhataŋ nikkhitto evaŋ sagge. Katamehi tīhi? Attanā ca pāņātipātā paţivirato hoti, parañca pāņātipātā veramaņiyā samādapeti, pāņātipātā veramaņiyā ca samanuñño hoti….

‘Attanā ca adinnādāyī hoti, parañca adinnādāne samādapeti, adinnādāne ca samanuñño hoti….

‘Attanā ca adinnādānā paţivirato hoti, parañca adinnādānā veramaņiyā samādapeti, adinnādānā veramaņiyā ca samanuñño hoti….

‘Attanā (p. 1.303) ca kāmesumicchācārī hoti, parañca kāmesumicchācāre samādapeti, kāmesumicchācāre ca samanuñño hoti….

‘Attanā ca kāmesumicchācārā paţivirato hoti, parañca kāmesumicchācārā veramaņiyā samādapeti, kāmesumicchācārā veramaņiyā ca samanuñño hoti….

‘Attanā ca musāvādī hoti, parañca musāvāde samādapeti, musāvāde ca samanuñño hoti….

‘Attanā ca musāvādā paţivirato hoti, parañca musāvādā veramaņiyā samādapeti, musāvādā veramaņiyā ca samanuñño hoti….

‘Attanā ca pisuņavāco hoti, parañca pisuņāya vācāya samādapeti, pisuņāya vācāya ca samanuñño hoti….

‘Attanā ca pisuņāya vācāya paţivirato hoti, parañca pisuņāya vācāya veramaņiyā samādapeti, pisuņāya vācāya veramaņiyā ca samanuñño hoti….

‘Attanā ca pharusavāco hoti, parañca pharusāya vācāya samādapeti, pharusāya vācāya ca samanuñño hoti….

‘Attanā ca pharusāya vācāya paţivirato hoti, parañca pharusāya vācāya veramaņiyā samādapeti, pharusāya vācāya veramaņiyā ca samanuñño hoti….

‘Attanā ca samphappalāpī hoti, parañca samphappalāpe samādapeti, samphappalāpe ca samanuñño hoti….

‘Attanā ca samphappalāpā paţivirato hoti, parañca samphappalāpā veramaņiyā samādapeti, samphappalāpā veramaņiyā ca samanuñño hoti….

‘Attanā ca abhijjhālu hoti, parañca abhijjhāya samādapeti, abhijjhāya ca samanuñño hoti….

‘Attanā ca anabhijjhālu hoti, parañca anabhijjhāya samādapeti, anabhijjhāya ca samanuñño hoti….

‘Attanā (p. 1.304) ca byāpannacitto hoti, parañca byāpāde samādapeti, byāpāde ca samanuñño hoti….

‘Attanā ca abyāpannacitto hoti, parañca abyāpāde samādapeti, abyāpāde ca samanuñño hoti….

‘Attanā ca micchādiţţhiko hoti, parañca micchādiţţhiyā samādapeti, micchādiţţhiyā ca samanuñño hoti .

‘Attanā ca sammādiţţhiko hoti, parañca sammādiţţhiyā samādapeti, sammādiţţhiyā ca samanuñño hoti. Imehi kho, bhikkhave, tīhi dhammehi samannāgato yathābhataŋ nikkhitto evaŋ sagge’ ti.

Kammapathapeyyālaŋ niţţhitaŋ.

Tassuddānaŋ–

Pāņaŋ adinnamicchā ca, musāvādī ca pisuņā;

Pharusā samphappalāpo ca, abhijjhā byāpādadiţţhi ca.

Kammapathesu peyyālaŋ, tikakena niyojayeti.

( 18) 8. Rāgapeyyālaŋ

184. ‘Rāgassa bhikkhave, abhiññāya tayo dhammā bhāvetabbā. Katame tayo? Suññato samādhi, animitto samādhi, appaņihito samādhi– rāgassa, bhikkhave, abhiññāya ime tayo dhammā bhāvetabbā. ( )

‘Rāgassa (p. 1.305) bhikkhave, pariññāya …pe… parikkhayāya… pahānāya… khayāya… vayāya… virāgāya… nirodhāya… cāgāya… paţinissaggāya ime tayo dhammā bhāvetabbā.

‘Dosassa… mohassa… kodhassa… upanāhassa… makkhassa… palāsassa… issāya… macchariyassa… māyāya… sāţheyyassa… thambhassa… sārambhassa… mānassa… atimānassa… madassa… pamādassa abhiññāya… pariññāya… parikkhayāya… pahānāya… khayāya… vayāya… virāgāya… nirodhāya… cāgāya… paţinissaggāya ime tayo dhammā bhāvetabbā’ ti.

(Idamavoca bhagavā. Attamanā te bhikkhū bhagavato bhāsitaŋ abhinandunti.)

Rāgapeyyālaŋ niţţhitaŋ.

Tassuddānaŋ–

Rāgaŋ dosañca mohañca, kodhūpanāhapañcamaŋ.

Makkhapaļāsa-issā ca, maccharimāyāsāţheyyā.

Thambhasārambhamānañca, atimānamadassa ca;

Pamādā sattarasa vuttā, rāgapeyyālanissitā.

Ete opammayuttena, āpādena abhiññāya;

Pariññāya parikkhayā, pahānakkhayabbayena.

Virāganirodhacāgaŋ, paţinissagge ime dasa.

Suññato animitto ca, appaņihito ca tayo;

Samādhimūlakā peyyālesupi vavatthitā cāti.

Tikanipātapāļi niţţhitā.

